
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖓᔪᖅᑳᖅ ᐲᑕ ᑕᑉᑑᓇ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 9, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ 
ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 
ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): ᖁᔭᓐᓇᒦᒃ 
ᐃᖅᓱᒃᑏ. ᐃᓇᒍᒪᓕᑉᒥᔭᕋ ᒥᔅᑕ ᓂᓐᖓᖅ 
ᐱᒋᐊᖅᑎᑦᑎᖁᓪᓗᒍ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᖔᓯᑦ ᒥᔅᑕ ᓂᓐᖓᖅ. 
ᐅᓐᓄᓴᒃᑯᑦ. ᓯᕗᓪᓕᖅᐹᒥᑦ ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑑᔪᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 026 - 3(3): ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑕᐅᓂᖏᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓂᑯᕕᔾᔪᑎᒋᔭᕋ ᒫᓐᓇᓵᖑᓚᐅᖅᓯᒪᔪᖅ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐱᓕᕆᑦᑎᐊᓚᐅᕐᒪᑕ. 
ᓈᒻᒪᓈᖅᑐᒎᓇ ᑲᔪᓯᑎᑦᑎᒋᐊᓚᐅᕋᑦᑕ, ᓄᓇᕗᑦᒥᐅᑦ 
ᐅᐱᒍᓱᒃᑲᓐᓂᖁᓪᓗᒋᑦ ᐋᖅᑭᑦᑕᐅᕙᓪᓕᐊᓂᖓ 
ᐱᔾᔪᑎᒋᓪᓗᒍ. 
 
ᐅᑉᓗᒥᐅᔪᖅ, ᐅᖃᖅᑎᑦᑎᔩ, ᐅᖃᖅᐳᖓ ᑖᒃᑯᐊ 
ᑲᑎᒪᔨᐅᖃᑎᒃᑲ ᒥᓂᔅᑑᔪᑦ. ᐃᓱᒪᓕᐅᓚᐅᖅᓯᒪᒻᒪᑕ 
ᑖᓐᓇ ᒪᓕᒐᖓ ᐃᓪᓗᓕᕆᔨᕐᔪᐊᒃᑯᑦ, 
ᐋᖅᑭᒋᐊᖅᑕᐅᖁᓕᖅᑐᒍ ᑲᑎᒪᔨᕐᔪᐊᖃᓕᕐᓗᓂ.  
ᑖᓐᓇ ᐃᓱᒪᓕᐅᕈᑕᐅᓚᐅᖅᑐᖅ, ᐅᖃᖅᑎᑦᑎᔩ, 
ᐃᓱᐊᖅᓯᕚᓪᓕᑎᑦᑎᓪᓚᕆᑦᑐᑦ ᓄᓇᕗᒻᒥ  

ᐃᓪᓗᓕᕆᔨᕐᔪᐊᑯᑦ ᓴᓐᖏᑦᑎᒋᐊᖁᓪᓗᒋᑦ 
ᐊᐅᓚᑦᑎᓂᕆᖃᑦᑕᖅᑕᖏᑦ ᐃᒻᒥᓐᓂᒃ. ᐊᒻᒪ 
ᖃᐅᔨᓴᖅᑎᖃᑦᑎᐊᓂᖅᓴᐅᓕᕐᓗᑎᒃ 
ᖃᓄᐃᓘᕋᓗᐊᕐᒪᖔᕐᒥ. ᑖᓐᓇ ᒫᓐᓇ ᐃᖏᕋᔪᖅ 
ᑲᔪᓯᕙᓪᓕᐊᓕᖅᑐᖅ. 
 
ᐅᖃᖅᑎᑦᑎᔩ, ᓲᕐᓗ ᐅᖃᓚᐅᖅᓯᒪᒻᒪᑦ 
ᑮᓇᐅᔭᓕᕆᔨᕐᔪᐊᖓᑦ ᑲᓇᑕ ᖃᐅᔨᓴᖅᑎ, 2008-
ᖑᑎᓪᓗᒍ, ᑖᒃᑯᐊᒎᖅ ᐃᓪᓗᓕᕆᔨᕐᔪᐊᒃᑯᑦ 
ᑲᑎᒪᔨᖃᖅᐸᑕ ᓴᓐᖏᑎᖅᐹᓪᓕᕋᔭᖅᑑᒐᓗᐊᖅ, 
ᐊᒻᒪᓗ ᐅᓗᕆᐊᓇᖅᑐᑦ 
ᖃᐅᔨᔭᐅᓵᓕᖃᑦᑕᓂᖅᓴᐅᒐᔭᖅᑐᑦ ᑕᐃᒪᐃᑦᑐᒥᑦ 
ᐱᑕᖃᕋᔭᖅᐸᑦ. ᐊᒻᒪᒎᖅ, ᐃᓱᒪᖅᓴᓯᐅᖅᑎᓪᓗᒋᑦ 
ᐃᑲᔪᖅᑕᐅᓂᖅᓴᐅᒍᓐᓇᓂᖅᓴᐅᒐᔭᖅᑐᑎᑦ ᓯᕗᒧᑦ 
ᐸᕐᓇᒍᑎᔅᓴᓂᑦ. 
 
ᐊᒻᒪᓗ ᑖᓐᓇ ᐃᓚᒋᐊᕈᑎᒋᓗᓂᐅᒃ ᑲᑎᒪᔨᖏᑕ 
ᑲᑎᒪᔨᑖᕋᔭᖅᐸᑕ, ᐅᖃᖅᑎᑦᑎᔩ, ᑖᒃᑯᐊᑦᑕᐅᖅ 
ᐃᓪᓗᓕᕆᔨᕐᒧᐊᒃᑯᑦ ᐋᖅᑭᒋᐊᓚᐅᕐᒥᔭᕗᑦ ᐃᒪᓐᓇ 
ᐊᖏᔪᖅᑳᑖᖅᑎᑲᓐᓂᕐᖢᒋᑦ ᐃᖅᑲᓇᐃᔭᖅᑎᓂᒃ 
ᑕᒪᒃᑯᐊ ᑮᓇᐅᔭᓪᓗ ᐱᓕᕆᐊᖏᑦ ᐊᒻᒪ 
ᑎᑎᕋᕐᕕᖏᑦ ᐃᖏᕋᔾᔪᑎᖏᓪᓗ, ᓲᕐᓗ 
ᓴᓇᔨᑖᑦᑎᐊᖁᓪᓗᒋᑦ. ᑖᓐᓇ ᐋᖅᑭᒋᐊᕈᑎᒋᔭᕗᑦ 
ᐊᖏᔪᖅᑳᖏᓐᓄᑦ ᑖᑦᓱᒥᖓ ᐃᑲᔪᖅᑐᐃᓂᐊᖅᑐᑦ 
ᐊᖏᔪᖅᑳᖓᓐᓂᒃ ᐊᒻᒪ ᐃᑲᔪᖅᑎᑖᑦᑎᐊᑲᓐᓂᕐᓗᑎᑦ 
ᖃᐅᔨᓴᖅᑕᐅᔭᕆᐊᓖᑦ ᑖᓐᓇ ᐃᓪᓗᓕᕆᔨᕐᔪᐊᑦ 
ᐃᖏᕋᓂᓕᒫᖓᓄᑦ. ᑖᓐᓇᓗ ᐊᖏᔪᖅᑳᖑᔪᖅ, 
ᐅᖃᖅᑎᑦᑎᔩ, ᐃᒪᓐᓇ 
ᓂᖏᕋᓱᐊᕚᓪᓕᓂᖅᓴᐅᔪᓐᓇᓂᐊᖅᑐᖅ ᑮᓇᐅᔭᓂᒃ 
ᕿᓂᖅᓴᕐᓗᓂ ᓇᑭᑐᐃᓐᓇᖅ ᑕᐃᒃᑯᐊ 
ᐃᖏᕋᓯᑦᑎᐊᖅᐸᑦ ᐃᓪᓗᓕᕆᔨ ᐊᖏᔪᖅᑳᕋᓛᖏᑦ 
ᐊᖏᔪᖅᑳᑉ ᑐᑭᓕᖅᑖᑲᓐᓂᕐᓗᓂ. 
 
ᐅᖃᖅᑎᑦᑎᔩ, ᑖᒃᑯᐊ ᐃᓪᓗᓕᕆᔨᑦ ᐃᓛ 
ᑲᑎᒪᔨᕐᔪᐊᑦ ᐋᖅᑭᑦᑕᐅᓂᐊᖅᑐᑦ 
ᐃᓪᓗᓕᕆᔨᕐᔪᐊᓪᓗ ᐋᑦᑭᒋᐊᕈᑎᒋᔭᕗᑦ ᑐᑭᖃᖅᑐᖅ 
ᐃᒪᓐᓇ ᓄᓇᕗᑦᒥ ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒃᑲ 
ᒥᓂᔅᑑᔪᑦ ᐃᒫᒃ ᑲᔪᓯᑎᑦᑎᔪᒪᒻᒪᑕ ᓴᖅᑯᒥᔮᑦᑎᐊᕐᓗᑕ 
ᐊᒻᒪᓗ ᓄᓇᕗᒻᒥᐅᑦ ᐅᐱᒋᑦᑎᐊᕐᓗᑎᒍ 
ᖃᓄᐃᓕᒋᐊᖃᕈᑦᑕ.  
 
ᐅᖃᖅᑎᑦᑎᔩ, ᓂᕆᐅᒃᐳᖓ ᑖᒃᑯᐊ 
ᐋᖅᑭᒋᐊᕈᑎᒋᔭᕗᑦ ᐃᒪᓐᓇ ᑐᑭᖃᕐᓂᐊᕐᒪᑕ ᐊᒻᒪᓗ 
ᐅᕙᓂ ᑲᑎᒪᔨᓄᑦ ᓲᕐᓗ ᐱᕚᓪᓕᕆᐊᖃᕋᑦᑕ ᐊᒻᒪᓗ 
ᐱᓕᕆᐊᔅᓴᖃᖅᖢᑕ ᐅᐱᒋᔭᐅᔪᒪᒍᑦᑕ. ᒐᕙᒪᒃᑯᑦ 
ᐊᒻᒪᓗ ᑖᒃᑯᐊ ᐃᓪᓗᓕᔨᕐᔪᐊᒃᑯᑦ ᐱᓕᕆᔪᒪᕗᑦ 
ᐊᒻᒪᓗ ᑲᔪᓯᒐᓱᐊᓪᓚᕆᓚᖓᔪᑦ ᑕᒪᒃᑯᐊ 
ᖃᐅᔨᓴᖅᑕᐅᔭᕆᐊᓖᑦ ᓈᒻᒪᓈᑦᑕᖅᑎᐊᖁᓪᓗᒋᑦ  

ᐊᒻᒪᓗ ᑕᒪᓐᓇ ᐊᒃᓱᕈᕐᓇᖅᑑᒐᓗᐊᖅ 
ᐃᓪᓗᓕᕆᓇᓱᐊᖅᖢᓂ ᑭᓯᐊᓂ ᑖᓐᓇ ᐱᓕᕆᐊᔅᓴᖅ 
ᐊᑐᐃᓐᓇᐅᓂᐊᖅᑐᑦ ᓴᓇᔨᕗᑦ ᑲᔪᓯᑎᑦᑐᔪᒪᓪᓗᑎᑦ 
ᐱᓕᕆᐊᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᑉ ᐅᖃᐅᓯᖓ 027 - 3(3): ᓄᓇᕗᒻᒥ 

ᐅᔭᕋᓐᓂᐊᓂᕐᒧᑦ 14-ᖓᓐᓂᑦ 
ᑲᑎᒪᔾᔪᐊᑎᑦᑎᓂᖅ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗᑦᑕᐅᖅ ᐅᓐᓄᓴᒃᑯᑦ 
ᓄᓇᕗᒻᒥᐅᑦ ᐃᖅᑲᓇᐃᔭᖃᑎᒃᑲᓗ. ᐃᖅᑲᐃᖁᔭᒃᑲ 
ᑖᒃᑯᐊ ᒪᓕᒐᓕᐅᖅᑎᑦ ᐊᒻᒪᓗᑦᑕᐅᖅ ᑭᒃᑯᑐᐃᓐᓇᐃᑦ 
ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᔾᔪᐊᑎᑦᑎᓂᐊᕐᒪᑕ 
ᐃᖃᓗᓐᓂ ᑕᕝᕙᓂ ᐊᐃᐳᕈᓪ 5-ᒥᑦ 7-ᒧᑦ. ᑕᒪᒃᑯᐊ 
ᐅᔭᕋᓐᓂᐊᓂᕐᒧᑦ ᑖᓐᓇ ᑲᑎᒪᓂᕆᔭᐅᖃᑦᑕᖅᑐᑦ 
ᑕᒪᓐᓇ ᐊᑯᓂᐅᔪᒃᑯᑦ 
ᐱᓕᕆᐊᕆᔭᐅᖃᑦᑕᖅᓯᒪᓕᕐᒪᑦ. 400-500-ᓘᓐᓃᑦ 
ᑲᑎᒪᔭᖅᑐᖅᑎᑕᐅᓂᐊᖅᖢᑎᑦ ᑭᒡᒐᖅᑐᐃᓗᑎᓪᓗ 
ᑕᒪᒃᑯᓂᖓ ᑲᒻᐸᓂᐅᔪᓂᑦ, ᓄᓇᕗᒻᒥ 
ᑲᑐᔾᔨᖃᑎᒌᖑᔪᓂᒃ ᑎᒥᐅᔪᓂᒃ, ᐊᒻᒪᓗ ᒐᕙᒪᒃᑯᑦ 
ᐱᓕᕆᔨᖏᓐᓂᒃ, ᐊᒻᒪᓗ ᐱᔨᑦᑎᕋᖅᑕᐅᔪᓂᒃ, 
ᕼᐊᒻᒪᓚᒃᑯᓂᓪᓗ ᓄᓇᕗᒻᒥ ᑕᒫᓂᓗ ᑲᒻᐸᓂᐅᔪᑦ 
ᑲᓇᑕᒥ ᐊᒻᒪᓗ ᓯᓚᕐᔪᐊᒥ.  
 
ᑕᒪᓐᓇ ᑲᑎᒪᔾᔪᐊᕐᓂᐅᓂᐊᖅᑐᖅ ᐋᖅᑭᑦᑕᐅᓯᒪᔪᒥᒃ 
ᑲᔪᓯᓯᒪᔪᒥᒃ ᐱᓕᕆᐊᖃᕐᓂᐊᖅᐳᖅ ᐊᐃᑉᐱᕐᒥ 
ᐊᒻᒪᓗ ᓯᑕᕐᒥᒻᒥ ᑲᑎᒪᔾᔪᐊᕐᓇᐅᑎᓪᓗᒍ. ᐊᒻᒪᓗ 
ᐃᖅᑲᓇᐃᔮᔅᓴᓂᑦ ᓴᖅᑭᔮᑎᑦᑎᓂᐊᖅᓱᑎᑦ 
ᐱᖓᔪᐊᓐᓂ. ᑕᒪᓐᓇ ᐅᔭᕋᓐᓂᐊᓂᕐᒧᑦ 
ᑲᑎᒪᔨᐅᓂᐊᖅᑐ ᑕᒪᓐᓇ ᓯᓚᕐᔪᐊᓕᒫᓄᑦ 
ᖃᐅᔨᒪᔭᐅᓂᐊᖅᖢᓂ ᐅᔭᕋᓐᓂᐊᖅᑎᒃᑯᓐᓄᑦ 
ᓄᓇᕗᒻᒥ ᐱᓕᕆᔪᓄᑦ. ᑖᒃᑯᐊ ᒐᕙᒪᒋᔭᕗᑦ 
ᐱᓕᕆᐊᖏᑦ ᑕᒪᑉᑖᖅᑐᑦ ᐱᒻᒪᕆᐅᑎᑦᑎᕗᑦ ᑕᒪᓐᓇ 
ᐃᓕᑕᕆᔭᐅᒋᐊᖃᕋᑦᑕ ᓯᓚᕐᔪᐊᒻᒧᑦ. ᓄᓇᕗᑦ 
ᑕᒪᓐᓇ ᖃᐅᔨᒪᐅᔪᑦᓴᐅᑦᑎᐊᖏᒻᒪᑦ ᐊᒥᓱᓂᑦ 
ᓄᓇᓕᕐᔪᐊᓂᒧ ᑭᓯᐊᓂ ᐅᔭᕋᓐᓂᐊᑎᒃᑯᓐᓂ  

ᑐᕌᓐᑐ, ᕚᓐᑰᕗ, ᑎᐊᓐᕗ, ᓚᓐᑕᓐ ᐊᒻᒪᓗ 
ᔪᐊᓇᔅᕗᒡ, ᓄᓇᕗᑦ ᖃᐅᔨᒪᔭᐅᑦᑎᐊᕐᒪᑦ 
ᓄᓇᓐᖑᐊᑎᒍᑦ.  
 
ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑎᕗᑦ ᐊᒻᒪᓗ 
ᐃᓄᓕᕆᔨᑐᖃᒃᑯᑦ ᑕᐃᒪᓐᓇ 
ᐊᕐᕌᒍᑕᒫᖅᓯᐅᑎᐅᓂᐊᖅᑐᒥᒃ ᓄᓇᕗᒻᒥ 
ᐅᔭᕋᓐᓂᐊᓂᕐᒧᑦ ᑲᑎᒪᔾᔪᐊᖃᑕᐅᓂᐊᖅᐳᑦ 
ᐃᑲᔪᕈᑎᖃᑦᑎᐊᕐᓗᑕᓗ ᑮᓇᐅᔭᓂᑦ. ᑕᐃᒪᓐᓇ 
ᐊᐅᓚᑦᑎᔨᐅᔪᑦ ᐃᓚᒋᔭᐅᔪᓗᑦᑖᓪᓗ ᓄᓇᕗᒻᒥ 
ᑕᐃᒪᓐᓇ ᑲᑎᑕᐅᔪᓐᓇᖁᓪᓗᒋᑦ ᐱᓕᕆᖃᑎᒌᓪᓗᑎᒃ 
ᑐᑭᓯᐅᒪᖃᑎᒌᓪᓗᑎᓪᓗ. ᑕᒪᓐᓇ 
ᑲᑎᒪᔾᔪᐊᕐᓂᐅᓂᐊᖅᑐᖅ ᑕᒪᓐᓇ ᐃᒻᒥᒃᑰᓕᖓᔪᒧᑦ 
ᑲᑐᔾᔨᖃᑎᒌᒃᑯᓐᓄᑦ ᐱᒋᐊᖅᑕᐅᓯᒪᒻᒪᑦ ᒐᕙᒪᒃᑯᓐᓄᑦ 
ᓄᓇᕗᒻᒥ, ᓄᓇᕗᑦ ᑐᓐᖓᕕᒃᑯᓂᓪᓘᓐᓃᑦ, ᓄᓇᕗᒻᒥ 
ᑲᑐᔾᔨᖃᑎᒌᒃᑯᓄᓪᓗ. ᑕᐃᒪᓐᓇᑦᑕᐅᖅ Province-
ᑎᑎᑐᑦ ᐅᕝᕙᓘᓐᓃᑦ ᓄᓇᓕᕐᔪᐊᑎᒍᑦ ᑕᐃᒪᓐᓇ 
ᐃᓚᕝᕕᐅᔪᓐᓇᓂᐊᕐᒪᑦ ᓄᓇᕗᒥ ᐱᓕᕆᔪᓄᑦ.  
 
ᐅᖃᖅᑏ, ᑕᐃᒪ ᑎᓕᐅᖅᐸᒃᑲ ᑕᒪᕐᒥ ᑖᒃᑯᐊ 
ᐃᓚᐅᒍᒪᔪᑦ ᐅᔭᕋᓐᓂᐊᖅᑐᓕᕆᓂᕐᒧᑦ ᑕᐃᒪᓐᓇ 
ᑲᑎᒪᔭᖅᑐᖃᑕᐅᓂᐊᖅᐳᑦ ᓄᓇᕗᒻᒥ ᑕᒪᓐᓇ 
ᓴᓇᔭᐅᓯᒪᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᐊᓇᖅᑯᑎᑦ ᒥᓂᔅᑕ. (ᑐᓵᔨᑎᒍᑦ) -
ᒍᒪᓂᐊᖅᐳᖓ. ᒥᓂᔅᑑᔪᖅ ᐃᓕᖅᑯᓯᓕᕆᔨᒃᑯᓐᓄᑦ 
ᐊᒻᒪᓗ ᐅᖃᐅᓯᓕᕆᔨᒃᑯᓐᓄᑦ.  
 
ᐊᖓᔪᖅᑳᑉ ᐅᖃᐅᓯᖓ 028 - 3(3): 

ᓇᓗᓇᐃᔭᖅᓯᒪᔪᑦ ᐊᑐᓕᖅᑎᑕᐅᓂᖓᓄᑦ 
ᐸᕐᓇᐅᑦ (ᐋᕆᐊᒃ) 

 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ ᕿᑭᖅᑕᕐᔪᐊᒥᐅᑦ 
ᑲᖏᖅᑐᒑᐱᒻᒥᐅᑦ ᑭᓯᐊᓂ ᑕᑯᓐᓇᕈᓐᓇᖏᒻᒪᑕ  



ᐱᖓᑦᓯᖅ, ᒫᑦᓯ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓯᑦ. ᑕᐃᒃᑯᐊ ᐅᓗᒃᑰᖏᓐᓂᕙᒃᑲ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐅᖃᐅᓯᕐᒧᑦ 
ᐱᖁᔭᐅᔪᖅ ᐱᔭᕆᐊᑐᒻᒪᑦ 
ᐊᑐᓕᖅᑕᐅᒍᑎᒋᓂᐊᖅᑕᖓᓗ. ᓯᕗᓕᖅᑎᖃᕐᓗᑕ 
ᑖᔅᓱᒥᖓ ᐅᖃᐅᓯᓕᕆᓂᕐᒧᑦ ᒥᓂᔅᑕᐅᓚᐅᖅᑐᒥᒃ, 
ᓗᐃ ᑕᐹᕐᔪᒃ, ᐃᒪᓐᓇ ᑖᓐᓇ ᐃᑲᔪᖅᑐᐃᑎᐊᒻᒪᑦ 
ᐃᓄᐃᑦ ᐅᖃᐅᓯᖏᓐᓂᒃ ᐃᓕᖅᑯᓯᑐᖃᓐᖏᓐᓂᒃ 
ᓄᓇᕗᒻᒥᐅᑕᐅᔪᑦ ᐃᒪᓐᓇ 
ᐅᖃᓪᓚᖃᑎᒋᔭᐅᓯᒪᓕᖅᐳᑦ ᖃᑦᓰᕌᖅᑕᐅᓪᓗᑎᒃ. 
 
ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᕐᕕᖏᑦ 
ᑎᒥᖁᑎᖏᓪᓗ ᑕᐃᒪᓐᓇ ᐋᖅᑭᓱᐃᓯᒪᓪᓗᑎᑦ 
ᐅᖃᐅᓯᓕᕆᓂᕐᒧᑦ ᐸᕐᓇᐅᑕᐅᔪᔅᓴᓂᒃ ᐱᓕᕆᐊᔅᓴᖅ 
ᐱᔨᑦᓯᕋᐅᑎᔅᓴᓂᓪᓗ ᒪᓕᒋᐊᖃᖁᓪᓗᒋᑦ ᐅᖃᐅᓯᑦ 
ᒥᔅᓵᓄᑦ ᒪᓕᒐᕐᓂᒃ ᑕᒪᒃᑯᐊ ᐅᖃᐅᓯᑦ 
ᐃᓕᑕᕆᔭᐅᓯᒪᓂᖏᑦ ᒪᓕᒐᖅ ᐊᒻᒪᓗᑦᑕᐅᖅ 
ᐃᓄᐃᑦ ᐅᖃᓯᖏᑦ ᓴᐳᒻᒥᖅᑕᐅᓂᖏᓐᓄᑦ ᒪᓕᒐᖅ.  
 
ᖁᕕᐊᓱᑉᐳᖓ ᑲᑎᒪᔨᐅᖃᑎᓐᓄᑦ 
ᑐᓴᖅᑎᑦᑎᒍᓐᓇᕋᒪ ᑭᖑᓪᓕᐹᒃᑯᑦ 
ᐱᕙᓪᓕᐊᔾᔪᑎᖃᕋᑦᑕ ᒐᕙᒪᒃᑯᑦ 
ᐊᑐᓕᖅᑎᑦᑎᒍᑎᔅᓴᖏᓐᓂᒃ. ᑕᒪᒃᑯᐊ 
ᓴᖅᑭᑎᑕᐅᓂᐊᖅᑐᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᒪᓕᒐᓕᐅᖅᑎᓄᑦ ᐊᒻᒪᓗᑦᑕᐅᖅ ᐃᓚᖏᓐᓄᑦ 
ᐅᐱᕐᖔᖑᓕᖅᐸᑦ 2011. ᑕᐃᒪᓐᓇ ᒪᓕᒐᑎᒍᑦ 
ᐱᓕᕆᐊᕆᒋᐊᖃᖅᑕᕗᑦ 
ᐱᓕᕆᐊᕆᔪᓐᓇᕐᓂᐊᕋᑦᑎᒍᑦ ᐃᓄᐃᑦ 
ᐃᓚᐅᑎᑕᐅᑦᑎᐊᕐᓗᑎᑦ 
ᓯᕗᓪᓕᖅᐸᐅᑎᑕᐅᒋᐊᖃᖅᑐᓄᑦ 
ᐅᖃᓪᓚᖃᑎᒋᓗᒋᓪᓗ ᐊᓯᖏᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᐃᒪ ᐸᕐᓇᑉᐳᖓ 
ᑖᒃᑯᐊ ᑲᑎᖃᑎᒋᓛᕈᒪᓪᓗᒋᑦ ᓯᕗᓕᖅᑎᐅᔪᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᑕᒪᓐᓇ 
ᐅᖃᓪᓚᐅᑕᐅᓂᖓ ᒐᕙᒪᒃᑯᑦ 
ᐸᕐᓇᐅᑎᒋᓪᓚᕆᑦᑕᖓ ᐅᖃᐅᓯᓕᕆᓂᕐᒧᑦ. 
ᐊᒻᒪᑦᑕᐅᖅ, ᑲᑎᖃᑎᒋᓛᕈᒪᓪᓗᒋᓂᓛᒃ 
ᐅᐃᕖᒃᑯᓐᓂᑦ ᐱᓕᕆᔨᐅᔪᑦ, ᓇᒻᒥᓂᕐᓗ 
ᐱᓕᕆᕕᓖᑦ, ᐊᒻᒪᑦᑕᐅᖅ ᓄᓇᓕᓐᓂᑦ ᒐᕙᒪᖏᑕ 
ᐱᓕᕆᔨᒋᔭᖏᑦ. ᐊᒻᒪ ᑖᒃᑯᐊ ᑐᓐᖓᓱᑦᑎᓯᒪᒋᓪᓗᒋᑦ 
ᒐᕙᒪᑐᖃᒃᑯᓃᓐᖔᖅᑐᑦ ᑕᒪᑐᒥᖓ 
ᐱᓕᕆᖃᑎᒋᔪᒪᓪᓗᒋᑦ ᑕᑯᖃᑎᒋᔪᒪᓪᓗᒋᑦ.  

ᑕᐃᒪ ᑭᐅᔭᐅᖃᑦᑕᕐᓂᑦᑎᓐᓄᑦ ᑕᒪᓐᓇ ᑕᒪᑐᒧᖓ 
ᐸᕐᓇᓂᑦᑕ ᒥᔅᓵᓄᑦ ᐊᒻᒪᑦᑕᐅᖅ ᐊᓯᖏᓐᓄᑦ 
ᐱᓕᕆᐊᖑᔪᓄᑦ ᑖᓐᓇ ᑭᖑᓪᓕᖅᐹᒥᑦ 
ᓴᖅᑭᑕᐅᓂᖓ ᐸᕐᓇᑲᑦᑕ ᓴᖅᑭᑦᑐᒫᖅᐳᖅ ᑖᒃᑯᓄᖓ 
ᐊᑯᓪᓕᖅᐹᒥᑦ ᑲᑎᒪᔨᐅᔪᓄᑦ, ᒥᓂᔅᑕᐅᔪᓪᓗ 
ᑲᑎᒪᔨᖏᓐᓄᑦ ᐊᖏᖅᑕᐅᓇᓱᓪᓗᓂ. ᐊᒻᒪᑦᑕᐅᖅ 
ᓂᕈᐅᑉᐳᖓ ᓴᖅᑭᔮᕈᓐᓇᕈᒪᓪᓗᒍ ᑖᓐᓇ 
ᐸᕐᓇᐅᑎᒋᔭᕗᑦ ᑲᑎᒪᓇᖅᓯᖕᒥᒃᐸᑦ ᐅᑭᐊᒃᓵᒥᑦ 
2011. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 029 - 3(3): ᐊᒥᓱᑦ 

ᓇᓖᕌᕋᔅᓴᐃᑦ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᒍᒪᓪᓗᖓ 
ᑲᑎᒪᔨᐅᔪᓄᑦ ᐱᒻᒪᕆᐅᔪᒥᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᕆᔭᐅᔪᒥᒃ 
ᐊᖏᓪᓕᕙᓪᓕᐊᒍᓐᓇᖁᓪᓗᒋᑦ ᖃᓄᖅᑑᕈᑎᔅᓴᐃᑦ 
ᓄᓇᕗᑦ ᐃᓕᓐᓂᐊᕐᕕᖓᓂ.  
 
ᔮᓄᐊᕆᒥ ᑖᒃᑯᐊ ᐃᓕᖅᑯᓯᑐᖃᓕᕆᔨᒃᑯᓐᓂ 
ᑲᑎᒪᓚᐅᕐᒪᑕ ᐃᖃᓗᓐᓂᑦ ᐸᕐᓇᐅᑎᖃᕈᒪᓪᓗᑎᑦ 
ᑕᐃᑦᓱᒪᓂᑐᖃᖅ ᐃᓕᖅᑯᓯᑐᖃᐃᓪᓗ 
ᐃᓄᑦᑎᑑᖅᑐᓪᓗ ᑕᒪᒃᑯᐊ ᐱᔾᔪᑎᒋᓪᓗᒋᑦ 
ᐃᓕᓐᓂᐊᕈᑎᒋᔭᐅᔪᑦ ᐃᓕᓐᓂᐊᖅᑎᓄᑦ. ᐃᓄᐃᑦ 
ᐱᖁᑎᖏᓐᓂᑦ ᓇᐅᔅᓯᑐᖅᑎᒃᑯᑦ ᑖᒃᑯᐊ 
ᐃᓚᒋᔭᐅᖃᑦᑕᖅᓯᒪᒻᒪᑕ ᑕᒪᑐᒧᖓ, 
ᐱᓕᕆᐊᖃᖅᓯᒪᓪᓗᑎᓪᓗ ᑕᒪᒃᑯᓂᖓ 
ᐃᓕᓐᓂᐊᕈᑎᔅᓴᐅᓂᐊᖅᑐᓂᑦ 
ᐱᓕᕆᐊᔅᒪᐅᓂᐊᖅᑐᓂᓪᓗ ᐊᒻᒪᓗ ᐃᓕᓐᓂᐊᕈᑎᓂᑦ 
ᕿᓂᕐᖢᑎᒃ. ᐃᑲᔪᖅᓯᒪᖕᒪᕆᒃᐳᑦ. 
 
ᑖᒃᑯᐊ 6-ᖑᒻᒪᑕ ᖃᓄᖅᑑᕈᑎᔅᓴᕆᓂᐊᖅᑕᕗᑦ. 
ᐊᑐᓂ ᑖᒃᑯᐊ ᓇᒻᒥᓂᖅ ᑲᑎᒪᔨᖃᐅᕐᖢᑎᑦ ᑕᒪᒃᑯᐊ 
ᐱᓕᕆᒋᐅᖅᓴᓂᕐᒧᑦ ᓄᓇᓕᓐᓂᓗ ᑲᒪᑦᑎᐊᕐᓂᖅ 
ᐃᓚᒌᓂᒃ, ᐊᒻᒪᓗ ᑕᒪᒃᑯᓂᖓ ᐊᓯᖏᓐᓂᒃ 
ᓴᓇᖑᐊᕈᑎᒋᔭᐅᒐᔭᖅᑐᓂᑦ ᑐᑭᓯᒋᐊᕈᑎᔅᓴᓂᒃ, 
ᓇᒻᒥᓂᖅ ᐱᓕᕆᕕᖃᕐᓂᒧᓪᓗ, ᐊᒻᒪᓗᑦᑕᐅᖅ 
ᑕᐃᔅᓱᒪᓂᑐᖃᖅ ᐃᓕᖅᑯᓯᑐᖃᓂᑦ ᐱᓕᕆᐊᖃᕐᓂᖅ.  

ᐃᓕᓐᓂᐊᕐᕖᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᒃᑯᖏᑦ ᑕᐃᒪᓐᓇ ᑲᑎᒪᖃᑎᒋᔭᐅᓂᐊᖅᐳᑦ 
ᑕᐃᒪᓐᓇ ᐃᖅᑲᓇᐃᔮᔅᓵᖃᕈᓐᓇᖁᓪᓗᒋᑦ 
ᐃᓕᓐᓂᐊᖅᑎᓄᓪᓗ ᐱᒍᒪᔭᐅᔪᑦ ᐱᔭᐅᖁᓪᓗᒋᑦ. 
ᐊᒻᒪᓗ, ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ 
ᐱᓕᕆᖃᑎᖃᕐᓂᐊᖅᐳᒍᑦ ᑕᒪᒃᑯᐊ 
ᐃᓕᓐᓂᐊᕈᑕᐅᔪᑦ ᐱᓕᕆᐊᕆᔭᐅᔪᑦ ᓄᓇᕗᒻᒥ 
ᐱᔾᔪᑎᒋᓪᓗᒋᑦ. 
 
ᐅᖃᖅᑏ, ᑕᒪᒃᑯᐊ ᖃᓄᖅᑑᕈᑎᔅᓴᐅᓂᐊᖅᑐᑦ 
ᐱᑕᖃᖅᑎᑦᑎᓂᐊᖅᐳᑦ ᒍᕋᐃᑦ 12-ᒥ 
ᐃᓕᓐᓂᐊᕌᓂᓐᓂᐊᖅᑐᓄᑦ ᐃᓕᓴᖅᑐᓄᑦ ᑕᒪᒃᑯᐊ 
ᖃᓄᐃᓘᕐᓂᖏᑦ ᒪᓕᓪᓗᒋᑦ. ᐊᒻᒪᓗᑦᑕᐅᖅ, 
ᑕᐃᒪᓐᓇ ᐱᒍᓐᓇᕐᓂᖃᖅᑎᑦᑎᓂᐊᕐᓗᑎᑦ 
ᐱᕚᓪᓕᑎᑦᑎᓂᐊᕐᓗᑎᓪᓗ ᐃᓕᓐᓂᐊᕕᔾᔪᐊᒥ 
ᐃᓕᓐᓂᐊᖅᑐᓂᒃ ᑕᒪᓐᓇ ᓯᕗᓪᓕᖅᐸᐅᑎᑕᐅᒻᒪᑦ 
ᓄᓇᕗᑦ ᒐᕙᒪᒃᑯᖏᓐᓄᑦ. ᑕᒪᒃᑯᐊ 
ᖃᓄᖅᑑᕈᑎᔅᓴᐅᓂᐊᖅᑐᑦ ᒪᑐᐃᖅᓯᓯᒪᓂᐊᖅᐳᑦ 
ᐃᓕᓐᓂᐊᖅᑎᓄᑦ ᓯᕗᓂᔅᓴᖃᑦᑎᐊᓂᖅᓴᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᐱᑕᖃᕈᓐᓃᑉᕐᖓᑦ. ᐱᖓᔪᐊᑦ. 
ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. ᑭᒡᒐᖅᑐᖅᑐᖅ ᐊᒥᑦᑐᒧᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 3(3): 

ᐸᖓᒡᒍᔾᔨᔨᒃᑯᑦ ᓄᓇᕗᒻᒥᑦ ᕿᒧᒃᓯᐅᔾᔪᐊᖅᑐ 
2011(ᑕᐹᕐᔪᒃ) 

 
ᑕᐹᕐᔪᒃ: ᐅᓐᓄᓴᑦᑎᐊᕙᒃᑯᓈᓯᑦ ᐅᖃᖅᑎᑦᑎᔩ, 
ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᑕᐃᒪ 
ᐅᐱᕐᖔᑕᒫᑦ ᑕᒫᓂ ᐊᒥᑦᑐᒥᐅᓪᓗ 
ᖁᑦᑎᒃᑐᒥᐅᑕᐅᓂᕋᖅᑕᐅᖃᑦᑕᖅᑐᓂᒃᑯᐊ  

ᑎᒃᓯᑐᒥᐅᑕᐅᖅᑰᒐᓗᐊᕐᒪᑕ, ᑕᒫᓂ ᖃᖓᑕᔪᒥᓪᓗ 
ᖁᑦᑎᓈᖅᓯᓲᖑᒐᓗᐊᖅᑐᑎᑦ ᑭᓯᐊᓂ ᑕᒫᓂ 
ᑐᓐᖓᔪᒥᑦ ᖁᑦᑎᑦᑐᒥᐅᑕᐅᖏᖔᕐᓗᒋᑦ 
ᑎᒃᓯᑦᑐᒥᐅᑕᓂᒃ. 
 
ᑖᒃᑯᐊ ᐸᖓᒡᒍᔾᔨᔨᒃᑯᑦ ᐊᕐᕌᒍᑕᒫᖅ 1999-ᒥ 
ᓄᓇᕘᑖᓚᐅᖅᓯᒪᒐᑦᑕ 
ᕿᒧᒃᓯᐅᔾᔪᐊᖃᑦᑕᖅᑐᐋᓘᒻᒪᑕ. ᑖᒃᑯᐊ 
ᐃᓚᐅᖃᑦᑕᖅᓯᒪᔪᑦ ᐃᑉᐱᐊᔾᔪᒻᒥᓗ, 
ᒥᑦᑎᒪᑕᓕᒻᒥᓪᓗ, ᑲᖏᖅᖢᒑᐱᒃ, ᐃᒡᓗᓕᒃ, ᓴᓂᕋᔭᒃ 
ᐊᒻᒪᓗ ᓇᐅᔮᑦ. ᐅᖃᖅᑎᑦᑎᔩ, ᑕᒪᓐᓇ ᓲᓪᓗ 
ᓄᓇᕘᑉ ᐊᕐᕌᒍᖓᓄᑦ ᐊᕐᕌᒍᖃᑎᖃᑦᑎᐊᒻᒪᕆᒻᒪᑕ 
ᐃᓄᐃᑦ ᐱᐅᓯᕆᕙᓚᐅᖅᑕᖏᑕ ᐃᓕᖅᑯᓯᖓᒍᑦ 
ᐃᖏᕐᕋᔾᔪᑎᒋᕙᓚᐅᖅᑕᖏᓐᓄᑦ 
ᖁᕕᐊᓲᑎᖃᖅᖢᑎᒃ. ᖁᕕᐊᓱᑐᐃᓐᓇᖃᑦᑕᖏᒻᒪᑕ 
ᑭᓯᐊᓂ, ᐱᐅᓯᐅᕙᓚᐅᖅᑐᓂᒃ ᓱᓕ 
ᐊᑐᕋᓱᖃᑦᑕᒻᒪᑕ.  
 
ᐅᖃᖅᑎᑦᑎᔩ, ᑐᓴᖅᑎᑦᑎᕙᒌᕈᒪᓕᖅᐳᖓ ᑖᒃᑯᐊ 
ᐸᖓᒡᒍᔾᔨᔨᒃᑯᑦ ᐃᐳᕈ 6-ᒥ ᐊᐅᓚᕈᒫᒻᒪᑕᒎᖅ 
ᓇᐅᔮᓂᑦ ᐊᒻᒪᓗ ᓴᓂᕋᔭᒻᒧᐊᕝᕕᔅᓴᐅᑎᖃᖅᖢᑎᒃ 
ᐃᐳᕈ 13-ᖑᓕᖅᐸᑦ. ᑭᓇ ᓱᒃᑲᓛᖑᓛᒻᒪᖔᑦ, ᑕᐃᒪ 
ᓂᕆᐅᓇᓛᒻᒥᔪᐋᓘᒻᒪᑦ ᐅᖃᖅᑎᑦᑎᔩ, 
ᐃᒡᓗᓕᒻᒥᓐᖔᓐᓂᐊᖅᑐᑦ ᔪᐊᓇᓯ ᓴᖅᐱᓇᒃ, ᓗᑎ 
ᐊᐃᕈᑦ, ᐊᒻᒪᓗ ᓴᒧᐃᓕ ᐊᒪᖅ. ᑖᒃᑯᐊᑕᕝᕙ 
ᓇᓗᓇᐃᖅᓯᒪᕙᒌᒻᒪᕆᒻᒪᑕ ᑕᐅᕗᖓ 
ᐸᓐᓇᓪᓚᕆᒃᖢᑎᒃ ᓇᐅᔮᓄᑦ ᑖᒃᑯᓇᓂ 
ᐃᓚᐅᓛᕈᒻᒪᒻᒥᒻᒪᑕ. ᑖᒃᑯᓇᓂ ᐃᓚᐅᓂᐊᖅᑐᓂᒃ 
ᑖᒃᑯᐊᓗ ᓇᐅᔮᓄᑦ ᑭᒡᒐᖅᑐᖅᑐᖅ, ᐃᑉᐱᐊᔾᔪᒻᒧᓪᓗ, 
ᒥᑦᑎᒪᑕᓕᒻᒧᑦ, ᑲᖏᖅᖢᒑᐱᒻᒧᓪᓗ, 
ᐅᖃᐅᑎᒃᑲᓐᓂᕈᒪᓕᖅᐸᒃᑲ ᐊᕐᕌᒍᑕᒫᑦ: ᐃᒡᓗᓕᒻᒥᐅᑦ 
ᓇᐅᑦᑎᖅᓱᖅᑕᐅᓕᑦ ᓱᒃᑲᓛᖑᓂᐊᖅᑰᒻᒥᒻᒪᑖᓯᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᐊᓱᓕ. 
ᑮᒡᒐᑐᖅᑐᑦ ᖁᑦᑎᑦᑐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 3(3): 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᑕᖅᑐᒥᑦ 
ᐱᓕᕆᐊᖅ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᓂᑯᕕᑦᑐᖓ ᐃᑲᔪᖅᑐᐃᒍᒪᓪᓗᖓ  

ᑲᓇᑕᐅᑉ ᒐᕙᒪᒃᑯᖏᑦ ᐃᓱᒪᓕᐅᓚᐅᒻᒪᑕ ᑕᒪᒃᑯᐊ 
ᓂᕿᑦᓯᐊᕙᐃᑦ ᐅᑭᐅᖅᑕᖅᑐᒥ ᐱᔾᔪᑎᒋᔭᐅᓪᓗᑎᒃ. 
 
ᑕᐃᒪ ᑲᑎᒪᖃᑕᐅᓚᐅᕋᒪ ᐱᕙᓪᓕᐊᔪᓕᕆᔨᒃᑯᑦ 
ᑲᑎᒪᑎᑦᑎᓯᓪᓗᒋᑦ ᑖᒃᑯᐊ ᒐᕙᒪᑐᖃᒃᑯᑦ 
ᑐᓴᖅᑎᑦᑎᓚᐅᒻᒪᑕ ᑕᒪᒃᑯᓂᖓ ᓂᕿᓂᒃ,  
ᖃᓄᐃᑦᑐᑦ ᐃᑲᔪᖅᑕᐅᓂᖃᓐᓂᐊᒻᒪᖔᑕ ᑕᒪᒻᒥᒃ 
ᓂᕿᓕᒫᖑᖁᔭᐅᓪᓗᑎᒃ ᓂᕿᐅᓐᖏᑦᑐᑦ. ᐊᒃᑐᕝᕙ 
2012 ᑎᑭᓐᓇᓱᐊᓐᓂᐊᓂᒃ. ᐅᖃᓚᐅᖅᖢᑎᓪᓗ 
ᕿᒥᕐᕈᒻᒪᑕᒎᖅ ᖃᓄᖅᑑᕈᑎᔅᓴᓂᒃ 
ᓂᐅᕕᖅᑎᐅᕙᑦᑐᑦ ᓄᑖᒧᑦ ᐱᕙᓪᓕᐊᓂᖃᖁᓪᓗᒋᑦ 
ᐊᑭᑭᓪᓕᒋᐊᖅᑎᑦᑎᓂᒻᒧᑦ. 
 
ᐅᖃᖅᑏ, ᖃᐅᔨᒪᒐᔅᓯ ᐃᖅᑲᓇᐃᔭᖃᑎᒃᑲ 
ᐅᖃᖅᓯᒪᒻᒪᑕ ᑕᒪᒃᑯᐊ ᓂᕿᓪᓚᕆᐅᖏᑦᑑᒐᓗᐊᑦ 
ᐊᑐᓪᓚᕆᒻᒪᑕ ᐊᑐᖅᑕᐅᔭᕆᐊᖃᓪᓚᕆᒻᒪᑕ ᐃᓚᖏᑦ. 
ᑕᒪᒃᑯᐊ ᖁᐃᕕᓕᓴᐃᑦ ᐊᒻᒪᓗ ᑭᖑᑎᓯᐅᕈᑏᑦ, 
ᑕᒪᒃᑯᐊᖑᒻᒪᑕ ᐊᑐᕆᐊᖃᓲᕗᑦ 
ᐋᓐᓂᐊᖅᑕᐃᓕᒪᓂᒻᒧᑦ ᐱᔾᔪᑎᖃᐅᖅᑐᑦ. 
 
ᐅᖃᖅᑏ, ᑖᓐᓇ ᖁᔭᓐᓇᒦᕈᒪᔭᕋ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓ ᐊᒻᒪᓗᑦᑕᐅᖅ ᑲᑎᒪᔨᔾᔪᐊᕗᑦ ᐊᑐᕚᒥᑦ 
ᓈᓚᑦᑎᐊᓚᐅᓐᓂᖏᓐᓄᑦ. ᑕᑯᔅᓴᐅᑎᑦᑎᓪᓗᑎᒃ 
ᐱᓕᕆᖃᑎᒌᑦᑎᐊᓪᓗᑕ ᐊᐅᓚᔾᔭᐃᒍᓐᓇᕋᑦᑕ 
ᑲᑎᒪᔨᐅᖃᑎᒃᑲᓗ ᐃᑲᔪᖅᓯᒪᓪᓗᑎᒃ ᐊᒻᒪᓗ 
ᑭᒡᒐᖅᑐᖅᑕᒃᑲ ᐊᐅᓱᐃᑦᑐᒥᑦ, ᖃᐅᓱᐃᑦᑐᒥᑦ ᐊᒻᒪᓗ 
ᐃᑉᐱᐊᔾᔪᒻᒥᑦ ᖁᔭᓐᓇᒦᕈᒪᓪᓗᒋᑦ ᑕᒪᒃᑯᓂᖓ 
ᐃᓱᒫᓗᒍᑎᖃᖅᓯᒪᒻᒪᑕ. 
 
ᑖᒃᑯᐊ ᑐᓴᕈᑕᐅᓯᒪᔪᑦ ᐱᕙᓪᓕᐊᔪᑎᒍᑦ ᐅᓪᓗᒥ  

ᖃᐅᔨᓐᓇᕈᑕᐅᕗᑦ ᑕᐃᒪᓐᓇ 
ᓂᓪᓕᐊᒋᐊᖃᑦᑕᕆᐊᖃᕋᑦᑕ ᐊᐱᖅᓱᖃᑦᑕᓪᓗᑕᓗ 
ᐃᑲᔪᖃᑎᒌᒍᓐᓇᖃᑦᑕᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᐊᕐᕕᐊᓄᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 042 – 3(3): 

ᐃᒥᑦᑎᐊᕙᖃᖅᑎᑦᑎᓂᖅ ᐊᕐᕕᐅᕐᒥᐅᓄᑦ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ 
ᑕᕝᕙᐅᕗᑏᕈᒪᔭᒃᑲ ᐊᕐᕕᐊᒻᒥᐅᑕᐃᑦ. 
 
ᐅᖃᖅᑏ, ᖃᐅᔨᑎᒍᒪᔭᒃᑲ ᐊᕐᕕᐊᒻᒥᐅᑦ ᐃᒪᖓᑦ 
ᐱᐅᓐᖏᑦᑑᓂᖓᓐᓄᑦ, ᑕᐃᒪᓐᖓᓗᒃᑖᓪᓗ ᑖᓐᓇ 
ᐅᖃᓪᓚᖃᑎᒋᖃᑦᑕᖅᑕᕋ ᒪᐃᔪᒋᔭᐅᔪᖅ ᐊᒻᒪᓗ 
ᑲᑎᒪᔨᒋᔭᖏᑦ ᑐᓴᖅᑎᑦᓰᓐᓇᖃᑦᑕᒻᒪᑕ 
ᐊᒻᒪᓗᑦᑕᐅᖅ, ᐅᖃᐅᑎᒍᒪᔭᒃᑲ ᑖᒃᑯᐊ ᐃᒦᑦ 
ᐊᔾᔭᖅᑐᖅᑕᐅᖃᑦᑕᖅᑐᑦ ᖃᓄᐃᓐᖏᒻᒪᑕ. ᐊᒻᒪᓗ 
ᐱᓕᕆᖃᑎᒋᓪᓗᒋᑦ ᕼᐋᒻᓚᒃᑯᑦ ᑲᑎᒪᔨᒃᑯᖏᑦ 
ᐃᑲᔪᖅᖃᑎᒌᒃᖢᑕ, ᐃᓚᒋᓪᓗᒋᑦ ᓄᓇᓕᓐᓂᑦ 
ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ ᑕᒪᑐᒥᖓ 
ᐱᓕᕆᐊᖃᐃᓐᓇᓐᓂᐊᖅᐳᒍᑦ ᐊᕐᕕᐊᒻᒥᐅᑦ ᑖᒃᑯᐊ 
ᓴᓗᒪᔪᒥᒃ ᐃᒪᖃᑦᑎᐊᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓕᕙᕋ ᑖᓐᓇ 
ᒪᓕᒐᓕᐅᖅᑎ ᓈᓚᑦᑎᐊᖅᑲᐅᒻᒪᑦ 
ᐊᓐᓄᕌᑦᑎᐊᖅᓯᒪᓂᖅᓴᐅᓕᒻᒪᑦ ᐅᓪᓗᒥ ᖁᖓᓯᕈᖓ 
ᑕᑯᒥᓇᖅᓯᔪᖅ. ᑕᐃᒫᒃ ᓯᕗᓂᔅᓴᐅᓂᐊᖅᑐᒥᒃ 
ᑕᐃᒪᓐᓇᖃᐃ ᐅᖃᐅᓯᕆᔭᒃᑲ 
ᓈᓚᖃᑦᑕᓐᓂᐊᖅᑕᒃᓴᕆᓕᖅᐸᖏᑦ ᖁᖓᓯᕈᓯᖓ 
ᐲᖅᓯᒪᓕᕈᓂᐅᒃ. 
 
(ᑐᓵᔨᑎᒎᕈᓐᓃᖅᑐᖅ) ᑭᒡᒐᑐᖅᑐᖅ ᐊᑯᓪᓕᒻᒧᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 043 – 3(3): 

ᐋᓐᓂᐊᕕᓕᐊᖅᑐᑦ ᐊᐅᓪᓚᖃᑦᑕᕐᓂᖓᑕ 
ᐃᓱᒫᓘᑕᐅᔪᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ 
ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ ᓂᕆᐅᖃᑎᒋᕙᕋ 
ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑕᐅᓂᖓ 
ᐅᖃᐅᓯᕆᖅᑲᐅᒻᒪᒍ.  
 
ᐅᖃᖅᑎᑦᑎᔩ, ᒫᓐᓇᓕ ᓇᖏᖅᓯᕗᖓ ᑖᓐᓇ 
ᐅᖃᐅᓯᕆᓚᐅᖅᑕᖓ ᓇᓄᓕᒻᒧᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᒃᑲᓐᓂᐊᕐᔪᒍᒪᑉᓗᒍ, ᑕᒪᒃᑯᐊ 
ᐋᓐᓂᐊᕕᓕᐊᖃᑦᑕᖅᑐᐃᑦ ᐃᓐᓇᐃᑦ ᐊᔪᕈᑎᓖᑦ, 
ᐋᓐᓂᐊᕈᑎᓖᓪᓗ, ᐋᓐᓂᐊᕈᑎᖃᖅᑐᑦ, 
ᐋᓐᓂᐊᕈᑎᖃᒥᓐᖏᑦᑐᑦ, ᑕᐅᕗᖓ ᐋᓐᓂᐊᕕᒻᒧᑦ 
ᐊᐅᓪᓚᖃᑦᑕᕐᓂᖓᑕ ᒥᔅᓵᓄᑦ.  
 
ᐊᒻᒪᓗ ᐅᖃᖅᑎᑦᑎᔩ, ᐃᓪᓛᓐᓂ ᑎᒻᒥᓲᑦ 
ᓄᖅᑲᑲᑕᐅᔭᖃᑦᑕᕐᒪᑕ ᐋᓐᓂᐊᕐᕕᓕᐊᖅᑐᑦ 
ᐊᖏᕐᕋᔭᐅᔪᓪᓘᓐᓃᑦ ᓄᖅᑲᑲᑕᐅᔭᖃᑦᑕᕐᒪᑕ. 
ᐃᓚᖏᓪᓗ ᑐᕋᐃᓐᓇᐸᖅᖢᑎᑦ ᑕᒪᓐᓇ 
ᐊᐅᓪᓛᕐᓂᖓ ᓲᕐᓗ ᐊᑯᓂᐅᓐᖏᓂᖅᓴᐅᕙᒃᖢᓂ. 
ᑕᒪᓐᓇ ᖃᐅᔨᒪᓕᕋᑦᑎᒍ. ᑕᒪᒃᑯᓄᖓ ᐊᔪᕈᑎᓕᓐᓄᑦ 
ᐃᓐᓇᑐᖃᓄᑦ ᐋᓐᓂᐊᖅᑐᑐᖃᓄᓪᓘᓐᓃᑦ ᑕᒪᓐᓇ 
ᐊᕙᒻᒧᑦᑕᕐᓂᖅ ᐱᓱᓗᐊᕐᓂᖅ ᐊᔪᖅᖢᓄᑦ 
ᑕᖃᓇᖅᑐᐋᓘᔪᓐᓇᕐᒪᑦ, ᐅᖃᖅᑎᑦᑎᔩ.  
 
ᐅᖃᖅᑎᑦᑎᔩ, ᐊᒻᒪ ᖃᐅᔨᒪᔪᖓ ᑐᑭᓯᓪᓗᖓᓗ 
ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ ᑕᐃᒫᒃ ᐊᖏᕈᒻᒥᒃ 
RFP-ᒥᑦ ᑕᐅᒍᖅᑕᐅᔪᒥᑦ ᓱᓕ ᒫᓐᓇ 
ᓄᑖᓐᖑᖅᑎᑦᑎᓇᓱᐊᕈᒫᕐᒪᑕ ᑳᓐᑐᕌᒧᑦ 
ᐊᕕᑦᑐᖅᓯᒪᔪᓂ ᐱᖓᓱᓂᒃ, ᐃᓛᒃ ᑭᕙᓪᓕᕐᒥ, 
ᕿᑭᖅᑖᓗᒻᒥ, ᐊᒻᒪ ᕿᑎᕐᒥᐅᓂ ᑕᒪᓐᓇ 
ᐃᓱᒪᒋᑉᓗᒍ. ᐅᖃᖅᑎᑦᑎᔩ, ᒥᓂᔅᑕ ᑕᐃᒪ ᑖᒃᑯᐊ 
ᐋᖅᑭᓱᕋᓱᓕᖅᐸᖏᑦ ᑕᒪᓐᓇ 
ᐃᓱᒪᒋᔭᐅᖁᒐᓗᐊᖅᐸᕋ ᐋᓐᓂᐊᕈᑎᓖᑦ, ᐃᓚᖏᑦ 
ᑕᒪᒃᑯᐊ ᐃᓐᓇᑐᖃᐄ, ᐃᓚᖏᓪᓗ ᐊᕙᒧᑦᑕᕐᓂᖅ 
ᐱᓱᓐᓂᖅ ᐊᔪᖅᑐᑦ, ᐅᕝᕙᓘᓐᓃᑦ ᑳᓐᓱᖃᖅᑐᐃᑦ. 
 
ᖃᐅᔨᒪᔪᒍᑦ ᑕᐃᒪ ᑎᒻᒥᓲᑦᑎᐊᕚᓗᒃᑯᑦ ᐃᒪᓐᓇ 
ᐊᔪᓐᖏᑦᑐᐊᓘᓐᖏᓇᑦᑕ, First Class Ticket-
ᑖᕈᒪᓂᕐᒥᒃ ᑐᒃᓯᑐᓐᖏᑦᑐᖓ, ᐅᖃᖅᑎᑦᑎᔩ, 
ᑕᒪᒃᑯᓄᖓ ᐋᓐᓂᐊᕐᕕᓕᐊᑕᖅᑐᓄᑦ.  
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᐃᕝᕕᑦ 
ᐊᑐᕐᓗᑎᑦ ᐊᐱᕆᔪᒪᑦᑕᕋᓗᐊᖅᐸᒃᑲ 
ᐱᐊᓂᒍᓐᓇᕐᒪᖔᑦ ᐅᖃᐅᓯᔅᓴᕋ.  

 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎ 
ᐊᖏᖅᑕᐅᔪᒪᒻᒪᑦ ᐅᐃᒍᔪᓐᓇᖁᓪᓗᒍ 
ᐅᖃᐅᓯᕆᔪᒪᔭᖓ. .ᐊᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ ᑲᔪᓯᒋᓐᓇᖅᓯᕗᑎᑦ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒪᓕᓕᐅᖅᑎᐅᖃᑎᒃᑲ ᖁᔭᓐᓇᒦᖅᐸᔅᓯ. 
 
ᑭᓯᐊᓂᓕ ᑕᒪᒃᑯᐊ ᐃᓐᓇᑐᖃᐄ, ᑳᓐᓱᖃᖅᑐᐃᓗ, 
ᐊᔪᕈᑎᓖᓪᓗ ᑕᖃᓴᕋᐃᑦᑐᑦ ᐋᓐᓂᐊᓕᖅᓴᕋᐃᑦᑐᑦ, 
ᑕᐃᒪ ᖃᐅᑕᒫᑲᓴᒃ ᑎᒻᒥᓲᒥᒃ ᑎᑭᑕᐅᖃᑦᑕᓕᕋᑦᑕ 
ᐱᔭᕆᐊᑭᓐᓂᓴᒃᑯᑦ ᑐᕋᐃᓐᓇᕈᓐᓇᓂᖅᓴᒃᑯᑦ 
ᑎᒻᒥᓲᒃᑯᑦ ᐊᑦᑕᖁᑦᑕᕋᓗᐊᖅᐸᒃᑲ 
ᐋᓐᓂᐊᕐᕕᓕᐊᕐᓗᑎᒃ ᐅᕝᕙᓘᓐᓃᑦ ᐋᓐᓂᐊᕕᒻᒥᑦ 
ᐊᖏᕐᕋᐅᓗᑎᒃ. ᐄ, ᑕᐃᒪ ᖃᐅᔨᒪᔪᖓ ᑕᒪᒃᑯᐊ 
ᐃᓐᓇᑦᑐᖃᐄ, ᐊᔪᕈᑎᓖᑦ, ᐋᓐᓂᐊᕈᑎᓖᑦ, 
ᐃᑲᔪᖅᑕᐅᕚᓪᓕᕈᓐᓇᕐᒪᑕ ᑕᒪᐅᖓ ᑎᒻᒥᓲᒃᑯᑦ 
ᐊᑐᕐᓗᑎᑦ. 
 
ᐊᒻᒪ ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᐊᒻᒪᓗ 
ᐃᑲᔪᖅᑎᖏᑦ ᑕᒪᓐᓇᑐᖅ ᐃᑲᔪᕈᒪᓂᖅ ᑕᒪᒃᑯᓂᖓ 
ᐊᔪᕈᑎᖃᖅᑐᓂᒃ, ᐋᓐᓂᐊᕈᑎᖃᖅᑐᓂᒃ, 
ᑳᓐᓱᖃᖅᑐᓂᒃ, ᐃᓐᓇᑐᖃᕐᓂᓪᓗ, ᑕᐃᒪ 
ᐃᓱᒪᒋᔭᐅᓂᐊᖅᑯᑦ ᑕᒪᓐᓇ 
ᐅᖃᐅᓯᕆᔭᐅᕙᓪᓕᐊᓕᖅᐸᑦ ᑳᓐᑐᕌ 
ᐋᓐᓂᐊᕕᓕᐊᖃᑦᑕᖅᑐᓄᑦ ᓄᑖᖅ 
ᓴᖅᑭᓂᐊᓵᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᐃᓵᔅᓯᒪᔪᖃᕈᓐᓃᕐᖓᑦ. ᑲᑎᒪᔾᔪᑎᔅᓴᖅ ᑎᓴᒪᖓᑦ. 
ᑭᐅᔾᔪᑏᑦ ᐊᐱᖅᑯᑎᒥᓂᕐᓄᑦ. ᑲᑎᒪᔾᔪᑎᔅᓴᖅ 
ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 
ᑭᒡᒐᑐᖅᑐᖅ ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐃᓕᑕᖅᓯᒍᒪᒐᒪ 
ᓴᓪᓕᕐᒥᐅᑕᐅᖃᑎᒋᔭᕋᓂᒃ, ᒥᔅᑕ ᐅᐃᓕ ᓇᑯᓛᖅ, 
ᑖᓐᓇ ᐃᑲᔪᕕᔾᔪᐊᖃᑦᑕᖅᓯᒪᔪᖅᑕᐅᖅ ᐆᒪᔪᕐᓂᐊᑎᑦ  
ᑲᑎᒪᔨᖏᓐᓄᑦ ᓴᓪᓕᕐᒥ, ᐊᒻᒪ ᐆᒪᔪᓕᕆᔨᕐᔪᐊᒃᑯᓂ 
ᐃᒃᓯᕙᐅᑕᖃᖃᑕᐅᖃᑦᑕᖅᓯᒪᓪᓗᓂ, ᐊᒻᒪ  

ᐃᓚᒋᔭᐅᖃᑦᑕᖅᓯᒪᓪᓗᓂᓗ, ᐊᒻᒪ 
ᐱᓗᐊᓐᖑᐊᖅᑐᒥᑦᑕᐅᖅ ᐊᖑᑏᑦ ᒪᑭᒋᐊᕐᓂᖓᓐᓂ 
ᐃᓚᐅᕝᕕᔾᔪᐊᖅᓯᒪᓪᓗᓂᑦᑕᐅᖅ. ᐃᓕᑕᕆᔭᕋᓂᒃ 
ᑐᓐᖓᓱᒃᑎᑕᐅᖁᓪᓗᒍ, ᐅᐃᓕ ᓇᑯᓛᒃ, 
ᓴᓪᓕᕐᒥᐅᑕᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. ᐃᓕᓴᖅᓯᔪᑦ 
ᐳᓛᕆᐊᖅᓯᒪᔪᓂᒃ. ᑖᓐᓇᓗ ᑭᒡᒐᖅᑐᖅᑎ 
ᖁᔭᓐᓇᒦᖅᐸᕋ ᑕᑯᔪᒥᓇᖅᔫᒥᑕᐃᓐᓇᕐᖓᑦ ᐅᓪᓗᒥ, 
ᖁᖓᓯᕈᑯᓗᐊ. ᑖᒃᑯᓄᖔ ᐃᓕᓴᖅᓯᓂᖅ? ᐃᓚᖓᑦ, 
ᐊᕐᕕᓕᓂᖅ: ᐊᐱᖅᓱᕐᓂᖅ ᐅᖃᐅᓯᒃᑯᑦ. 
ᐊᐱᖅᓱᕐᓂᖅ ᐅᖃᐅᓯᒃᑯᑦ. ᑭᒡᒐᖅᑐᖅᑐᖅ 
ᐊᑯᓪᓕᕐᒧᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 073 - 3(3): ᑳᓐᑐᕌᖅᑖᕈᒪᔾᔪᑎᐅᔪᑦ 

ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᑎᑦᑎᖃᑦᑕᓂᕐᒧᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ. ᑖᓐᓇ ᖁᖓᓯᕈᑎᒐ 
ᐱᐅᓇᓱᒃᑎᑕᕋᓗᐊᕋ ᐅᖃᖅᑎᑦᑎᔩ. ᐃᓕᕋᓇᕋᕕᑦ. 
ᖁᔭᓐᓇᒦᒃ. 
 
ᑖᓐᓇ ᐊᐱᖅᑯᑎᒋᔪᒪᔭᕋ ᐃᓚᓐᓇᕆᔭᓐᓄᑦ 
(ᑐᓵᔨᑎᒍᑦ) ᐊᖓᔪᖅᑳᖅ ᒥᓂᔅᑕᐅᔪᖅ 
ᐋᓐᓂᐊᑦᑕᐃᓕᔪᓕᕆᔨᒃᑯᓐᓄᑦ ᐊᒻᒪ 
ᐃᓄᓕᕆᔨᒃᑯᓐᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᒥᒃᓵᓄᑦ ᑕᐃᒪᖃᐃ ᑕᐃᓐᓇ 
ᑳᓐᑐᕌᒃ RFP-ᖑᓂᕋᖅᑕᐅᔪᖅ ᑕᒪᒃᑯᓄᖓ 
ᐋᓐᓂᐊᕐᕕᓕᐊᖅᑕᖅᑐᓄᑦ ᑕᒪᒃᑯᐊ ᑎᖕᒥᓲᓄᑦ 
ᑲᒪᔨᐅᔪᓄᓪᓗ, ᐊᓯᖏᓐᓄᓪᓗᔪᒃᓴᐅᔪᖅ, 
ᐋᖅᑭᒃᓱᖅᐸᓪᓕᐊᓕᕈᑦᓯᐅᒃ ᑖᒃᑯᐊ 
ᑕᖃᓴᕋᐃᑦᑐᑯᓗᐃᑦ ᐃᓐᓇᐃᑦ ᐱᓗᐊᖅᑐᒥᒃ, 
ᐋᓐᓂᐊᕈᑎᖃᓪᓚᑦᑖᖅᑐᐊᓗᐃᑦ ᐱᓗᐊᖅᑐᒥᒃ, 
ᑳᓐᓱᖃᖅᑐᑦ ᐱᓗᐊᖅᑐᒥᒃ, ᑕᒪᓐᓇ 
ᐋᓐᓂᐊᖅᑕᐃᓕᑎᑦᑎᓂᖅ ᐃᓱᒪᒋᓗᒍ, ᑕᐃᒪᖃᐃ 
ᐃᓱᒪᒋᓂᐊᖅᐸᓯ ᑕᐃᒃᑯᐊ ᑕᖃᓇᓐᖏᓐᓂᖅᓴᐃᑦ 
ᑎᖕᒥᓲᑦ - ᑎᖕᒥᓲᑦ ᐃᓚᖏᑦ ᓄᖅᑲᖅᑕᒃᑳᓗᖕᒪᑕ 
ᐋᓐᓂᐊᕐᕕᓕᐊᖅᖢᑎᒃ ᓇᒧᑐᐃᖏᓐᓇᖅ - ᑕᐃᒃᑯᐊ 
ᐱᔭᕆᐊᑭᓐᓂᖅᓴᐃᖅᑲᐃ ᑎᖕᒥᓲᑦ 
ᖃᖓᑕᕝᕕᒋᓪᓗᒋᑦ ᑐᕋᐃᓐᓇᖃᑦᑕᕐᓂᖅᓴᐅᔪᑦ  

ᐃᓱᒪᒋᒋᐊᕐᓂᐊᖅᐸᓯᐅᒃ ᑖᓐᓇ ᑳᓐᑐᕌᒃ 
ᐋᖅᑭᒃᓱᓕᕈᑦᓯᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖅᑕᐃᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᑦᑎᐊᖅᑕᕋ ᑖᓐᓇ ᐊᐱᖅᑯᑎᒋᔭᖓ ᐊᒻᒪᑦᑕᐅᖅ  
ᑕᐃᒪᓐᓇᐃᓛᒃ ᐃᖢᐊᖅᓯᒋᐊᕈᒪᓪᓗᑎᒍᑦ ᑕᐃᒪ 
ᑕᐃᒃᑯᐊ ᒫᓐᓇ ᐱᒡᒍᓱᐊᖅᑕᐅᕐᔪᐊᖅᑎᒃᑲᑦᑎᒍᑦ ᐊᒻᒪ 
ᑖᒃᑯᐊ ᐃᑲᔪᖅᑎᒋᓪᓗᒋᑦ ᑕᒪᒃᑯᓂᖓ ᑳᓐᑐᕌᒃᓂᒃ 
ᐋᖅᑭᒃᓱᐃᔨᒋᖃᑦᑕᖅᑕᕗᑦ, ᓄᓇᓕᖕᓂᑦ 
ᒐᕙᒪᓕᕆᔨᒃᑯᑦ. ᑖᒃᑯᐊ ᑕᕝᕙ 
ᐃᖢᐊᖅᓯᕚᓪᓕᕆᐊᖃᕐᓂᖏᑦ ᐱᔾᔪᑎᒋᓗᒋᑦ ᑕᐃᒪᐃ 
ᐱᒡᒍᓴᐅᕐᔪᐊᖅᑕᐅᖕᒪᑦ, ᑕᓐᓇ ᐃᓱᒪᒋᓂᐊᖅᑕᕗᑦ 
ᐅᖃᐅᓯᕆᔭᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᖅᑐᖅᑐᖅ ᓇᓄᓕᖕᒧᑦ. 
 
ᐊᐱᖅᑯᑦ 074 - 3(3): ᐃᒥᐊᓄᑦ ᒥᑭᓐᓂᖅᓴᓄᑦ 

ᑐᓚᑦᑕᕐᕖᑦ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᒋᐊᕐᓗᒍ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 
ᒥᓂᔅᑕᐅᔪᒧᑦ. 
 
ᐊᐱᖅᓱᕆᐊᓐᖏᓐᓂᖓᓂ, ᒪᓕᒐᓕᐅᖅᑎᐅᑉ 
ᐊᕐᕕᐊᕐᒥᐅᑦ ᑕᒪᐅᖓ ᕿᕕᐊᖓᖁᓪᓗᒍ. 
ᑐᑭᓯᔪᖓᓗ ᐅᓪᓗᒥ ᓲᖅ ᐹᔅᑕᓐ ᖁᖓᓯᕈᑖᓂᒃ 
ᐊᑐᓐᖏᒻᒪᑦ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ 2006-ᒥ 
ᖃᐅᔨᓴᕈᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ 
ᐱᐊᓂᒃᑕᐅᒋᐊᖃᓚᐅᖅᑐᖅ ᐊᒻᒪᓗ 
ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ 7-ᓂᒃ 
ᐅᖃᐅᓯᖃᖅᓯᒪᖕᒪᑕ ᑕᒪᒃᑯᐊ ᐃᒥᐊᓄᑦ ᑐᓚᑦᑕᕐᕖᑦ 
ᓴᓇᔭᐅᒋᐊᖃᕐᓂᖏᓐᓄᑦ ᐃᓪᓗᓕᒑᕐᔪᖕᒥᓗ. 
 
ᑕᐃᒪ ᑲᑎᒪᑐᐃᓐᓇᖅᑎᓪᓗᑕ ᑲᑎᒪᔩᑦ  



ᐱᖓᑦᓯᖅ, ᒫᑦᓯ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᑦ ᑐᒃᓯᕋᕐᒪᑕ ᑕᒪᒃᑯᓂᖓ 
ᑮᓇᐅᔭᓂᒃ ᓴᓇᕙᓪᓕᐊᖁᓪᓗᒋᑦ ᓄᓇᑦᑎᓐᓂ 
ᑐᓚᑦᑕᕐᕕᖕᓂᒃ, ᕿᑭᖅᑕᕐᔪᐊᕐᒥ ᑖᓐᓇ 
ᐅᖃᐅᓯᕆᔭᐅᓚᐅᕐᒪᑦ ᐅᖃᓪᓚᒋᐊᖅᑐᖅᓯᒪᑎᓪᓗᒍ 
ᒥᓂᔅᑕ, ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐹ ᓱᖕᒪᑦ 
ᑖᓐᓇ ᕿᑭᖅᑕᕐᔪᐊᖅ ᑖᓐᓇ ᓱᖕᒪᑦ 
ᐱᓕᕆᐊᕆᔭᐅᓂᐊᕐᒪᖔ ᒥᓂᔅᑕᐅᑉ 
ᐱᓕᕆᕝᕕᖓᓄᑦ? ᖁᔭᓐᓇᒦᒃ ᐅᖃᖅᑏ, 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᖃᕐᒪ. ᓄᓇᕗᒻᒥ ᐊᖏᖃᑎᒌᒃᓯᒪᓪᓗᑕ 
ᐱᓕᕆᐊᖃᕋᑦᑕ ᐅᒥᐊᓄᑦ ᑕᒪᒃᑯᐊ 
ᑐᓚᑦᑕᕈᑎᒋᓂᐊᖅᑕᖏᓐᓄᑦ ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪᓗ ᐃᖃᓗᓕᕆᔨᒃᑯᑦ ᑕᒪᓐᓇ 
ᐱᓕᕆᐊᕆᒐᓗᐊᖅᑎᓪᓗᓂᐅᒃ. ᑕᐃᒪ 
ᐃᒪᕐᒥᐅᑕᓕᕆᔨᒃᑯᑦ ᑕᕆᐅᕐᒥᐅᑕᓕᕆᔨᒃᑯᑦ ᐊᒻᒪᓗ 
ᐃᖃᓗᓕᕆᔨᒃᑯᑦ ᑕᐃᒪᓐᓇ ᐱᐊᓂᒃᓯᓚᐅᕐᒪᑕ 
ᑖᒃᑯᓂᖓ ᑐᓚᑦᑕᕐᕕᒃᓴᓂᒃ ᐃᖃᓗᒃᓯᐅᕐᓂᕐᒧᑦ. ᓱᓕ 
ᒫᓐᓇ ᑕᐃᒪᓐᓇ ᐅᖃᐃᓐᓇᖃᑦᑕᖅᑐᒍᑦ ᑕᒪᓐᓇ 
ᐱᓕᕆᐊᕆᔭᐅᓐᖏᓐᓇᕐᒪᑦ ᑕᐃᒃᑯᓄᖓ 
ᒐᕙᒪᑐᖃᒃᑯᓐᓄᑦ. 
 
ᑖᓐᓇᑦᑕᐅᖅ ᐱᖃᑖ ᐱᔾᔪᑎᖃᕐᒪᑦ ᓲᕐᓗ 
ᐅᒥᐊᕐᔪᐊᕐᒧᑦ ᓂᐅᕋᐃᒍᑎᒃᓴᐅᖃᑦᑕᖅᑐᖅ ᑕᒪᓐᓇ 
ᓯᕗᓪᓕᖅᐸᐅᑎᑕᐅᒻᒥᖕᒪᑕ. 
 
ᐊᒻᒪᓗ ᓲᖃᐃᒻᒪ ᐅᓂᒃᑳᖅᑕᐅᓯᒪᔪᓂᒃ ᖃᓄᖅ 
ᐋᖅᑭᒃᓱᖅᑕᐅᓂᐊᕐᒪᖔᑕ ᑎᑎᕋᐅᔭᖅᑕᐅᓂᐊᕐᒪᖔᑕ 
ᐅᖃᐅᓯᖃᖅᓯᒪᓪᓗᑎᒃ 7-ᓄᑦ ᑖᒃᑯᓄᖓ 
ᓄᓇᓕᖕᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᖅᑐᖅᑐᖅ ᓇᓄᓕᒻᒧᑦ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᒥᓂᔅᑕ ᑖᓐᓇ ᖁᕕᐊᓱᖕᓂᐊᕋᓱᒋᖅᑲᐅᒐᒃᑯ 
ᐃᒪᓐᓇ ᐅᖃᐅᓯᖃᕈᒪᓂᐊᕐᓗᓂ ᑕᒪᑐᒪ ᒥᔅᓵᓄᑦ  

ᑖᒃᑯᐊ ᒐᕙᒪᑐᖃᒃᑯᑦ ᓯᒃᑭᑖᖅᑎᑦᓯᒪᒻᒪᑕ ᑕᒪᕐᒥᒃ 
ᑖᒃᑯᐊ ᑐᓚᑦᑕᕐᕕᖃᕈᒪᔪᑦ ᐱᔾᔪᑎᒋᓪᓗᒋᑦ. ᑖᓐᓇ 
ᒥᓂᔅᑕ ᐅᖃᕈᓐᓇᖅᐹ ᓇᒻᒥᓂᖅ 
ᐅᖃᓪᓚᖃᑎᖃᖅᓯᒪᒻᒪᖔᕐᒥ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓂ ᒐᕙᒪᑐᖃᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓐᖓᓂᑦ ᑎᓯᐱᕆᒥ 
ᑲᑎᒪᖃᑎᒋᓚᐅᖅᑕᕋᓗᐊᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᓇᓄᓕᒻᒧᑦ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐊᕐᕌᒎᓯᒪᓕᖅᑐᓂᒃ ᒪᓕᒐᓕᐅᖅᑎᒃᑯᑦ 
ᐊᖏᖃᑎᒋᒍᑎᖃᖅᓯᒪᒻᒪᑕ ᑮᓇᐅᔭᖅᑐᕈᑎᔅᓴᖏᓐᓂ 
ᐃᖅᑲᓇᐃᔭᕐᕕᖓᑕ ᑕᒪᒃᑯᐊ ᑐᓚᑦᑕᕐᕖᑦ 
ᐱᔾᔪᑎᒋᓪᓗᒋᑦ ᓴᓇᔭᐅᓂᐊᕐᓗᑎᑦ. ᑖᒃᑯᐊ ᑮᓇᐅᔭᑦ 
ᐅᓄᕐᓂᖏᑦ ᑕᐃᒪᓐᓇ ᐋᑐᕚᒥᐅᓄᑦ 
ᖃᐅᔨᒪᔭᐅᔪᒃᓴᐅᒐᓗᐊᕐᒪᑕ ᓇᒻᒥᓂᖅ 
ᐊᑭᓖᖃᑕᐅᒍᓐᓇᓂᑦᑎᓐᓄᑦ. ᑖᒃᑯᐊ 
ᒐᕙᒪᑐᖃᒃᑯᖅᑲᐃ ᑮᓇᐅᖅᑖᑦᑎᑦᑎᓂᐊᖅᐸᑦ 
ᐅᒥᐊᕋᓛᓄᑦ ᑕᒪᒃᑯᐊ ᑐᓚᑦᑕᕐᕕᐅᒐᔭᖅᑐᑦ 
ᓄᓇᓕᓐᓂ ᑕᐃᒪᓐᓇ ᐅᓂᒃᑳᓕᐅᖅᓯᒪᒻᒪᑕ ᑖᒃᑯᐊ 
ᑕᕆᐅᕐᒥᐅᑕᓕᕆᔨᒃᑯᑦ ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᖃᕐᒪᑦ. ᑕᒪᒃᑯᐊ ᒥᑭᔫᑕᐅᓂᖏᓐᓄᑦ  

ᑮᓇᐅᔭᑦ ᓴᕝᕙᖅᑕᐅᓯᒪᔪᑦ ᐊᕐᕌᒍᒧᑦ 
ᐊᑐᖅᑕᐅᔪᔅᓴᐅᓂᐊᖅᑐᑦ ᐅᒥᐊᕋᓛᓄᑦ ᐊᑐᖅᑐᔅᓴᐃᑦ 
ᐃᒪᓐᓇ ᓴᓇᔾᔪᑎᒋᔪᓐᓇᖏᓐᓇᑦᑎᒍ 
ᐅᖃᐅᓯᖃᕌᖓᑕ ᑕᒪᒃᑯᓂᖓ ᑐᓚᑦᑕᕕᓐᓂᑦ 
ᒥᑭᔫᑎᓄᑦ ᐅᒥᐊᓄᑦ. 
 
ᑕᕝᕙᓂ ᐃᖃᓗᓐᓂ ᐅᖃᐅᓯᖃᖅᖢᑕ 
$90,000,000-ᕌᕐᓂᐊᕐᒪᑦ; ᕿᑭᖅᑕᕐᔪᐊᖅ $15-2 
ᒥᓕᐊᓐ ᐊᑭᖃᕐᓂᐊᖅᖢᓂ; ᑲᖏᖅᑐᒑᐱᒻᒥᓪᓗ 
ᑖᒃᑯᐊ ᐊᑭᖃᕐᓂᐊᕆᓪᓗᑎᑦ $15-20 ᒥᓕᐊᓐ;  
ᒥᑦᑎᒪᑕᓕᒃ $30 ᒥᓕᐊᓐ. ᑖᒃᑯᐊ 
ᓇᓚᐅᑦᑖᕈᑎᑐᐃᓐᓇᐅᒐᓗᐊᑦ. 
 
ᐊᕐᕌᒍᑕᒫᓪᓗ $500,000-ᓂᒃ 
ᐊᑭᖃᖃᑦᑕᓂᐊᕐᓗᑎᒃ. ᐊᑐᕈᒪᔭᕋᓗᐊᖅᐳᑦ 
ᓴᓇᒍᒪᒐᓗᐊᖅᑐᒍᑦ ᑎᑎᕋᐅᔭᖅᑕᐅᔪᔅᓴᓂᒃ 
ᓄᓇᓕᓐᓂ. ᑕᒪᓐᓇ ᐱᒋᐊᕈᒪᓪᓗᒍ ᑖᒃᑯᐊ 
ᒐᕙᒪᑐᖃᒃᑯᑦ ᑕᕆᐅᕐᒥᐅᑕᓕᕆᔨᒃᑯᖏᑦ 
ᐃᑲᔪᕈᓐᓇᖁᓪᓗᒋᑦ ᓴᓇᕙᓪᓕᐊᓂᑦᑎᓐᓂ. 
ᐊᑐᖅᑕᐅᒋᐊᖃᓪᓚᕆᑦᑐᓂᑦ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᒥ 
ᐃᓚᒋᐊᕈᒪᕕᐅᒃ? ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
7. (ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ ᐊᐱᖅᓱᕐᓂᖅ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 8. (ᑐᓵᔨᑎᒎᕈᓐᓃᖅᑐᖅ) 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᒥᓂᕐᓄᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 9. (ᑐᓵᔨᑎᒎᕈᓐᓃᖅᑐᖅ) 
ᑭᐅᔾᔪᑏᑦ ᒪᑐᐃᕈᑎᒥᓂᕐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 10. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᑮᓇᐅᔭᓄᑦ ᐊᑐᖅᑕᐅᔪᒪᔪᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 11. (ᑐᓵᔨᑎᒎᕈᓐᓃᖅᑐᖅ) 
ᐊᑎᓕᐅᖅᓯᒪᔪᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 12. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᐊᑎᓕᐅᖅᑕᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
13. (ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᒐᐃᑦ 
ᑲᑎᒪᔨᕋᓛᓄᑦ ᒪᓕᒐᔅᓴᓄᑦ ᕿᒥᕐᕈᔪᓄᑦ ᐊᒻᒪᓗ 
ᐊᓯᖏᓐᓄᑦ. ᑭᒡᒐᑐᖅᑐᖅ ᓇᓄᓕᒻᒧᑦ.  

 
ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 002 - 3(3): ᒪᓕᒐᒃᓴᖅ 

3 - ᐋᖅᑭᒋᐊᕈᑕᐅᔪᖅ ᐄᓐᑲᒻᑖᒃᓰᔭᕐᓂᕐᒧᑦ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓂᒃᑳᕈᒪᔪᖓ ᒪᓕᒐᔅᓴᖅ 3, ᐋᖅᑭᒋᐊᕈᑕᐅᔪᖅ 
ᐄᓐᑲᒻᑖᒃᓰᔭᕐᓂᕐᒧᑦ. ᕿᒥᕐᕈᔭᐅᓯᒪᓕᕐᖓᑦ 
ᒪᓕᒐᓕᕆᔨᒃᑯᓐᓂᑦ ᐊᒻᒪᓗ 
ᐃᓱᒪᒋᔭᐅᒋᐊᕈᓐᓇᓕᖅᑐᖅ ᑲᑎᒪᑐᐃᓐᓇᑎᓪᓗᒋᑦ.  
 
ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 
ᐊᑐᓐᖏᑲᐃᓐᓇᕐᓗᒍ ᒪᓕᔅᓴᖅ 68(6) ᑖᓐᓇ 
ᒪᓕᒐᔅᓴᖅ 3, ᑲᑎᒪᑐᐃᓐᓇᓕᕈᑦᑕ ᑲᒪᒋᓂᐊᕐᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑖᓐᓇ ᑭᒡᒐᑐᖅᑎ 
ᐊᖏᖅᑕᐅᔪᒪᒻᒪᑦ ᑖᓐᓇ ᐊᑐᓐᖏᑲᐃᓐᓇᖁᓪᓗᒍ 
ᐊᑐᒐᕗᑦ 68(6) ᑖᓐᓇ ᒪᓕᒐᔅᓴᖅ 3, 
ᑲᑎᒪᕕᑦᑎᓐᓄᑦ ᐃᓯᖅᑕᐅᑦᑕᐅᑎᒋᖁᓪᓗᒍ. 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. ᑖᓐᓇ 
ᒪᓕᒐᔅᓴᖅ 3 ᑲᑎᒪᕕᓐᓄᑦ ᐃᓯᑦᑕᐅᑎᒋᓂᐊᓕᖅᑯᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 13. 
(ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᒐᐃᑦ ᑲᑎᒪᔨᕋᓛᓄᑦ 
ᒪᓕᒐᔅᓴᓄᑦ ᕿᒥᕐᕈᔪᓄᑦ ᐊᒻᒪᓗ ᐊᓯᖏᓐᓄᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 14. 
(ᑐᓵᔨᑎᒎᕈᓐᓃᖅᑐᖅ) ᐊᓚᒃᑲᐃᓂᖅ ᑎᑎᖅᑲᓂᑦ. 
ᒥᓂᔅᑑᔪᖅ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 027 - 3(3): 

ᐊᕐᕌᒍᑕᒫᖅᓯᐅᑦ ᑎᑎᕋᖅᑕᐅᓯᒪᔪᖅ 
ᖃᑦᑎᕆᔨᕐᔪᐊᒃᑯᑦ ᑎᑎᕋᕐᕕᐊᓂ ᐅᑭᐅᒧᑦ 
2010 (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᓐᓇ ᓴᖅᑭᑦᑐᒪᔭᕋ  

ᐊᕐᕌᒍᑕᒫᖅᓯᐅᑦ ᑎᑎᕋᖅᑕᐅᓯᒪᔪᖅ 
ᐊᐅᓪᓛᕐᓂᕆᓚᐅᖅᑕᖏᓐᓂ ᖃᑦᑎᕆᔨᕐᔪᐊᒃᑯᑦ 
ᑎᑎᕋᕐᕕᐊᓂ ᐅᑭᐅᒧᑦ 2010. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 
ᐃᖏᕋᔪᓕᕆᔨᒃᑯᓐᓄᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 028 - 3(3): ᓄᓇᕗᒻᒥ 

ᐱᓕᕆᕕᖃᖅᑐᓄᑦ ᑮᓇᐅᔭᑎᒍᑦ ᐃᑲᔪᓂᕐᒧᑦ 
ᐸᕐᓇᒍᑎᒋᔭᖏᓐᓂ 2010-ᒥᑦ 2013-ᒧᑦ 
(ᑕᑉᑑᓇ) 

ᓴᖅᑭᑕᐅᔪᖅ ᑎᑎᖅᑲᒃ 029 - 3(3): ᓄᓇᕗᒻᒥ 
ᐱᓕᕆᕕᖃᖅᑐᓄᑦ ᑮᓇᐅᔭᑎᒍᑦ ᐃᑲᔪᓂᕐᒧᑦ 
ᐸᕐᓇᒍᑎᒋᔭᖏᓐᓂ 2011-ᒥᑦ 2014-ᒧᑦ 
(ᑕᑉᑑᓇ) 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 
ᓄᓇᕗᒻᒥ ᐱᓕᕆᕕᖃᖅᑐᓄᑦ ᑮᓇᐅᔭᑎᒍᑦ 
ᐃᑲᔪᓂᕐᒧᑦ ᐸᕐᓇᒍᑎᒋᔭᖏᓐᓂᒃ 2010-ᒥᑦ 2013-
ᒧᑦ ᐊᒻᒪ 2011-ᒥᑦ 2014-ᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᑐ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 030 - 3(3): ᑲᓇᑕᒥ 

ᑲᑎᒪᔨᐅᔪᓂᑦ ᐃᖃᓗᓕᕆᓂᕐᒧᑦ ᐊᒻᒪᓗ 
ᐃᒫᓂᑦ ᐱᕈᖅᓴᐃᓂᕐᒧᑦ ᑕᐅᓇᓐᖓᑦ 
ᑲᑎᒪᓂᐅᓚᐅᖅᑐᒥᑦ ᓴᐃᑦ ᔮᓐ ᓂᐅᐸᐅᓐᓛᓐ 
ᓅᕕᐱᕆ 2010 (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᑲᓇᑕᒥ ᑲᑎᒪᔨᐅᔪᓂᒃ 
ᐃᖃᓗᓕᕆᓂᕐᒧᑦ ᐊᒻᒪᓗ ᐃᒫᓂ ᐱᕈᖅᓴᐃᓂᕐᒧᑦ 
ᑕᐅᓇᓐᖓᑦ ᑲᑎᒪᓂᐅᓚᐅᖅᑐᒥᒃ ᓴᐃᑦ ᔮᓐ 
ᓂᐅᐸᐅᓐᓛᓐ ᓅᕕᐱᕆ 2010. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ ᒥᓂᑐ. ᐊᓚᒃᑲᐃᓂᖅ 
ᑎᑎᕋᖅᓯᒪᔪᓂᑦ. ᓯᕗᓕᖅᑎ. 

 
ᓴᖅᑭᑕᐅᔪᖅ ᑎᑎᖅᑲᒃ 031 - 3(3): 

ᓇᐃᓈᖅᓯᒪᔪᓂᑦ ᑖᒃᑯᓄᖓ ᑮᓇᐅᔾᔭᔅᓵᓄᑦ 
ᐊᑭᑦᑐᕆᐊᕈᑕᐅᔪᑦ ᐊᑕᐅᓯᐊᕐᓗᑎᑦ. 
ᑕᐃᒃᑯᓄᖓ ᐊᖏᔪᖅᑲᐅᑕᐅᔪᓄᑦ ᐊᕐᕌᒍᓄᑦ 
ᐱᖓᓱᓂᑦ, 2007-ᒥᑦ 2010-ᒧᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ 
ᓇᐃᓈᖅᓯᒪᔪᓂᒃ ᑖᒃᑯᓄᖓ ᑮᓇᐅᔾᔭᔅᓵᓄᑦ 
ᐊᑭᑦᑐᕆᐊᕈᑕᐅᔪᑦ ᐊᑕᐅᓯᐊᕐᓗᑎᒃ, ᑕᐃᒃᑯᓄᖓ 
ᐊᖏᔪᖅᑲᐅᑕᐅᔪᓄᑦ ᐊᕐᕌᒍᓄᑦ ᐱᖓᓱᓂᑦ, 2007-
ᒥᑦ 2010-ᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 032 - 3(3): 

ᑲᑐᔾᔭᐅᓪᓗᑎᑦ ᖃᓄᐃᓘᕈᑕᐅᓂᐊᖅᑐᑦ 
2010-11, ᑖᒃᑯᓂᖓ ᒥᓂᔅᑕᐅᔪᓂᑦ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓄᓪᓗ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᑖᒃᑯᐊ 
ᑲᑐᔾᔭᐅᓪᓗᑎᒃ ᖃᓄᐃᓘᕈᑕᐅᓂᐊᖅᑐᑦ 2010-11, 
ᑖᒃᑯᓂᖓ ᒥᓂᔅᑕᐅᔪᓂᑦ ᒪᓕᒐᓕᕆᔨᒃᑯᓐᓄᑦ 
ᐸᓖᓯᒃᑯᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 033 - 3(3): ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᖅᑎᑦᑎᓂᕐᒧᑦ 
ᐅᓂᒃᑳᖓ ᐅᑭᐅᖑᓚᐅᖅᑐᒥ 
ᐃᓱᓕᓚᐅᖅᑎᓪᓗᒍ ᒫᑦᓯ 31, 2010 (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓂᑯᕕᔾᔪᑎᒋᔭᕋ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᓐᓃᖔᖅᖢᖓ, ᑖᑦᓱᒧᖓ 
ᒥᓂᔅᑑᕕᒋᖃᑕᐅᔭᕋᓄᑦ, ᑖᓐᓇ ᑳᓐᑐᕌᖅᑎᑦᑎᓂᕐᒧᑦ 
ᐅᓂᒃᑳᑦ ᑕᕝᕙᓂ ᐅᑭᐅᖑᓚᐅᖅᑐᒥᑦ 
ᐃᓱᓕᓚᐅᖅᑎᓪᓗᒍ ᒫᑦᓯ 31, 2010 
ᓴᖅᑭᑎᑦᑎᔪᒪᔭᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᑎᑎᖅᑲᓂᑦ 
ᐊᓚᒃᑲᐃᓂᖅ.  

(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 15. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᓂᖅ 
ᓅᑦᑎᒋᐊᕈᑎᔅᓴᓂᒃ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 16. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᑎᑦᑎᔪᒪᓗᓂ ᒪᓕᒐᔅᓴᒥᒃ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 17. (ᑐᓵᔨᑎᒎᕈᓐᓃᖅᑐᖅ) 
ᓅᑦᑎᒋᐊᕈᑎᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 002 - 2(4): ᑎᑎᖅᑲᑦ 

ᓴᖅᑭᑕᐅᓯᒪᔪᑦ 248 - 3(2), 249 - 3(2), 
251 - 3(2), 274 - 3(2) ᐊᒻᒪ 275 - 
3(2) ᑲᑎᒪᑐᐃᓐᓇᖅᑐᓅᖅᑕᐅᓂᖏᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ 
ᐊᕐᕌᒍᑕᒫᖅᓯᐅᑎᖏᑦ ᓂᐅᕕᖃᑦᑕᓂᕐᒧᑦ 
ᑳᓐᑐᕌᓂᕐᒧᑦ ᐊᑐᖅᑐᐊᓂᕐᒧᑦ ᓴᖅᑭᑕᐅᓯᒪᒻᒪᑕ 
ᒪᓕᒐᓕᐅᕐᕕᒻᒥ; 
 
ᐊᒻᒪᓗ ᐃᒪᐃᒻᒪᑦ ᐊᔾᔨᑐᐃᓐᓇᑲᓴᖏᑦ 
ᑐᑭᓯᒋᐊᕈᑎᔅᓴᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᑦ 
ᓴᖅᑭᑕᐅᓯᒪᒻᒥᒻᒪᑕ ᒪᓕᒐᓕᐅᕐᕕᒻᒥ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᑦ 
ᐃᓱᒫᓗᒍᑎᖃᕐᒪᑕ ᐊᐱᖅᑯᑎᖃᖅᑐᑎᓪᓗ ᑖᒃᑯᓄᖓ 
ᐱᓕᕆᐊᖑᔪᓄᑦ; 
 
ᑕᐃᒪᓕ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᕿᑭᑦᑖᓘᑉ ᓂᒋᐊᓄᑦ, 
ᓴᖅᑭᑕᐅᓯᒪᔪᖅ ᑎᑎᖅᑲᒃ 248 - 3(2), ᓄᓇᕗᑦ 
ᒐᕙᒪᒃᑯᖏᑕ 2009-2010 ᑳᓐᑐᕌᖅᓯᓂᕐᒧᑦ 
ᐅᓂᒃᑳᖅ;  
ᓴᖅᑭᑕᐅᓯᒪᔪᖅ ᑎᑎᖅᑲᒃ 249 - 3(2), ᓄᓇᕗᑦ 
ᒐᕙᒪᒃᑯᑦ ᐊᑐᖅᑐᐊᓂᕐᒧᑦ;  
ᓴᖅᑭᑕᐅᓯᒪᔪᖅ ᑎᑎᖅᑲᒃ 251 - 3(2), ᓄᓇᕗᑦ 
ᒐᕙᒪᒃᑯᑦ 2009-2010 ᓂᐅᕕᖃᑦᑕᓂᕐᒧᑦ; 
ᓴᖅᑭᑕᐅᓯᒪᔪᖅ ᑎᑎᖅᑲᒃ 274 - 3(2), ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ 2008-2009 
ᐊᑐᖅᑐᐊᓂᕐᒧᑦ ᑳᓐᑐᕌᖅᓯᓂᕐᒧᑦ ᓂᐅᕕᓂᕐᒧᑦ; 
ᐊᒻᒪᓗ ᓴᖅᑭᑕᐅᓯᒪᔪᖅ ᑎᑎᖅᑲᒃ 275 - 3(2), 
ᖁᓪᓕᖅ  

ᐆᒻᒪᖅᑯᑎᓕᕆᔨᒃᑯᓐᓄᑦ 2009-2010 
ᓂᐅᕕᖃᑦᑕᓂᕐᒧᑦ ᑳᓐᑐᕌᒧᑦ ᑲᑎᒪᑐᐃᓐᓇᑎᓪᓗᒋᑦ 
ᐃᓱᒪᒋᔭᐅᒋᐊᖁᓪᓗᒍ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑖᓐᓇ 
ᓅᑦᑎᒋᐊᕈᑦ ᓈᒻᒪᒻᒪᑦ. ᑖᑦᓱᒧᖓ ᓅᑦᑎᒋᐊᕈᒻᒧᑦ.  
ᓂᕈᐊᕈᒪᓕᕐᖓᑕ. ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. 
ᓂᕈᐊᓐᖏᑦᑐᑦ. ᑖᓐᓇ ᓅᑦᑎᒋᐊᕈᑦ ᑲᔪᓯᕗᖅ. 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 17. 
(ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕈᑎᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 18. (ᑐᓵᔨᑎᒎᕈᓐᓃᖅᑐᖅ) 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 19. 
(ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. ᐊᕙᑎᑦ 
ᑲᑎᒪᑐᐃᓐᓇᕐᓂᖅ ᕿᒥᕐᕈᓗᑎᑦ ᒪᓕᒐᔅᓴᓂᑦ ᐊᒻᒪᓗ 
ᐊᓯᖏᓐᓂᒃ. ᑖᒃᑯᐊ ᒪᓕᒐᔅᓴᐃᑦ 1, 3, 4, ᐊᒻᒪ 5 
ᕿᒥᕐᕈᓂᐊᖅᑕᓯ ᐊᒻᒪᓗ ᑖᒃᑯᐊ ᐊᓚᒃᑲᑦᑕᐅᓯᒪᔪᑦ 
ᑎᑎᕋᖅᓯᒪᔪᑦ ᓈᓴᐅᑎᓖᑦ 248 - 3(2), 249 - 
3(2), 251 - 3(2), 274 - 3(2), ᐊᒻᒪ 275-3(2). 
ᑖᒃᑯᐊ ᕿᒥᕐᕈᓂᐊᖅᑕᓯ ᐃᒃᓯᕙᐅᑕᐅᓗᓂ 
ᑭᒡᒐᑐᖅᑐᖅ ᓇᓄᓕᒻᒧᑦ. 
 
ᐊᒻᒪᓗ ᑖᓐᓇ ᐱᔪᓐᓇᐅᑎ ᖃᐃᑦᑎᔭᐅᓯᒪᔪᖅ 
ᐱᔪᓐᓇᐅᑎ ᓅᑦᑎᒋᐊᕈᑎᒃᑯᑦ ᓈᓴᐅᑎᖓ 1 - 3(3), 
ᑲᑎᒪᑐᐃᓐᓇᓂᐊᖅᑐᓯ ᐊᒻᒪᓗ ᐱᔭᕇᖅᔫᒥᒍᔅᓯ 
ᑭᓯᐊᓂ ᐅᓂᒃᑳᕈᓐᓇᖅᓯᓂᐊᖅᑐᓯ ᐅᕙᓐᓄᑦ. 
ᑕᐃᒪᐃᓛᒃ, ᓄᖅᑲᖓᑲᐃᓐᓇᔮᓐᖏᑦᑐᒍᑦ 
ᑕᒫᓃᑐᐃᓐᓇᕆᔅᓯ. ᖃᖓᑐᐃᓐᓇᖅ ᐱᔭᕇᖅᔫᒥᒍᔅᓯ 
ᑕᖄᖅᓯᒍᓐᓇᖅᓯᓂᐊᕐᒥᔪᓯ. ᖁᔭᓐᓇᒦᒃ.  
 
ᐃᖅᓱᒃᑎ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. 
(ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᕗᑦ ᐱᒋᐊᓚᐅᕐᒥᓕ. 
ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᔅᓴᖃᕋᑦᑕ 
ᒪᓕᒐᔅᓴᖅ 1, 3,  

4, ᐊᒻᒪ 5, ᐊᒻᒪ ᓴᖅᑭᑕᐅᓯᒪᔪᑦ ᓈᓴᐅᑎᖏᑦ 248 
- 3(2), 249 - 3(2), 274 - 3(2), ᐊᒻᒪᓗ 275 - 
3(2). ᖃᓄᐃᑦᑐᒪᕙᑦ ᒪᓕᒐᓕᐅᖅᑏᑦ? ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒍᒪᔪᒍᑦ ᐱᖁᔭᖅ 1 ᐱᒋᐊᕈᑎᖃᓪᓗᑕ 
ᐃᓕᖅᑯᓯᓕᕆᔨᒃᑯᓐᓂᒃ, ᑭᖑᓂᐊᒍᑦ ᓯᓚᑦᑐᖅᓴᕐᕕᒃ,  
ᑲᔪᓯᓗᑕᓗ ᐅᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐊᕙᑎᓕᕆᔨᒃᑯᑦ, ᐊᐅᓚᑦᑎᔩ 
ᒐᕙᒪᐅᖃᑎᒌᑦᑐᓕᕆᔩᑦ, ᐊᒻᒪᓗ ᒪᓕᒐᓕᐅᖅᑏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᐊᖏᖅᐱᑖ ᑲᒪᒋᓂᐊᕋᑦᑎᒍ ᒪᓕᒐᔅᓴᖅ 1 
ᐃᓕᖅᑯᓯᓕᕆᔨᒃᑯᓐᓄᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐃᓕᖅᑯᓯᓕᕆᔨᒃᑯᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ, 
ᐅᖃᐅᓯᔅᓴᖏᓐᓂ ᐅᖃᐅᓯᖏᓐᓂ ᒪᑐᐃᕈᑎᖏᓐᓂ 
ᐅᖃᖁᓪᓗᒍ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᑦᑎᐊᕙᒃᑯᑦ ᐊᒻᒪᑦᑕᐅᖅ 
ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᑦᑕᐅᖅ ᑕᑯᓐᓇᖅᑐᑦ.  
 
ᐃᒃᓯᕙᐅᑖᖅ, ᓯᕗᓪᓕᐸᑦᑎᐊᓐᓂ ᑕᕝᕙ ᓵᔅᓯᓐᓂ 
ᓴᖅᑭᕐᓂᐊᕋᒪ ᑲᑎᒪᔨᕋᓛᓄᑦ ᓄᑖᖑᓂᖅᐹᖑᓪᓗᖓ 
ᑖᒃᑯᓇᖓᑦ ᒥᓂᔅᑕᐅᖃᑎᓐᓂᒃ. 
ᒪᑯᓐᓂᖅᐸᐅᓐᖏᒃᑲᓗᐊᖅᑐ.  

ᐅᐱᒍᓱᑦᑎᐊᖅᐳᖓ ᓴᖅᑭᑦᑎᕆᐊᔅᓴᖅ 
ᑲᑎᒪᔨᕋᓛᓄᑦ. 
 
ᐸᕐᓇᐸᓪᓕᐊᓂᑦᑎᓐᓂ ᐱᓕᕆᐊᔅᓴᓂᑦ ᐸᕐᓇᐅᑎᓂᑦ 
ᐊᒻᒪᓗ ᐊᑐᖅᑐᔅᓴᓄᑦ ᒥᔅᓴᐅᓴᑦᑎᓂᑦᑎᓐᓂ. 
ᐊᖏᔪᖅᑲᐅᑎᖁᑎᒃᑲ ᑕᕝᕙᓂ ᐃᓕᖅᑯᓯᓕᕆᔨᒃᑯᓐᓂ 
ᑖᒃᑯᓇᓐᖓᑦ ᐊᑐᕆᐊᖃᓚᐅᖅᑐᑦ 
ᓯᕗᓪᓕᐅᖅᐸᐅᔭᕆᐊ ᐱᖁᑎᖏᓐᓂ ᒐᕙᒪᒃᑯᑦ 
ᐊᒻᒪᓗ ᑐᑭᒧᐊᕈᑎᔅᓴᓕᐊᖑᓯᒪᔪᓂᑦ 
ᑐᕌᕈᑎᔅᓴᐅᓂᐊᖅᑐᓄᑦ ᐃᓚᒋᔭᐅᓪᓗᑎᑦ ᑕᒪᑉᑕ 
ᐊᒻᒪᓗ ᖃᓄᖅ ᐅᓂᒃᑳᖑᓂᖏᑦ. ᐊᒻᒪᓗ, ᐃᓚᖏᓐᓂ 
ᒪᓕᒐᖅᑎᒍᑦ ᐱᓇᓱᐊᕈᑎᔅᓴᐅᔪᓂᒃ 
ᑎᓕᔾᔪᑕᐅᓯᒪᔪᓂᓪᓗ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪ 
ᓄᓇᕗᑦ ᒪᓕᒐᓕᐅᕐᕕᖓᓂ. 
 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᐃᑦ 
ᒪᒃᑯᑦᑐᓪᓗ ᐱᓕᕆᕕᐊ - ᑖᓐᓇ ᖃᐅᔨᒪᔾᔪᑎᖃᕐᒪᑕ 
ᓇᓗᓇᐃᕈᑕᐅᕙᒻᒥᔪᖅ ᐃᒫᒃ ᐃᓕᖅᑯᓯᓕᕆᔨᒃᑯᓐᓂᑦ, 
ᑎᒍᒥᐊᖅᑕᖏᑦ ᓯᕗᓕᕈᑎᖏᓪᓗ ᑲᒪᒋᔭᔅᓴᕆᔭᑦ 
ᓄᓇᕗᑦ ᒐᕙᒪᖓᓂᑦ ᓴᐳᔾᔪᑎᔅᓴᑦ ᐱᕙᓪᓕᐊᔾᔪᑎᔅᓴᑦ 
ᐊᒻᒪᓗ ᐱᕚᓪᓕᕈᑎᔅᓴᑦ ᓄᓇᕗᒻᒥ ᐃᓕᖅᑯᓯᐅᔪᒧᑦ, 
ᐱᖅᑯᓯᕐᒧᑦ, ᐅᖃᐅᓯᓕᕆᓂᕐᒧᑦ, ᐊᒻᒪᓗ 
ᖃᓄᐃᓐᖏᑦᑎᐊᕈᑎᔅᓴᖏᓐᓄᑦ ᓄᓇᕗᒻᒥᐅᑦ.  
 
ᐊᕐᕌᒍᑎᓐᓂ ᑮᓇᐅᔭᑦ ᐊᑐᖅᑐᔅᓴᑦ 
ᐊᔾᔨᓴᐃᓐᓇᐸᓗᒋᕙᐃᑦ ᐊᕐᕌᓂᓂ. ᒪᕐᕉᒃ 
ᐊᓯᔾᔨᓗᐊᕈᑕᐅᔪᖅ ᐅᓄᖅᓯᒋᐊᖅᓯᒪᓂᖏᑦ ᑮᓇᐅᔭᑦ 
ᐊᑐᖅᑐᔅᓴᐃᑦ ᐱᖅᑯᓯᓕᕆᓂᕐᒧᑦ ᐊᒻᒪᓗ 
ᐱᓐᖑᐊᖅᑎᓅᖓᔪᑦ ᐱᓐᖑᐊᖅᑐᓕᕆᓂᕐᒧᓪᓗ. 
ᑲᑎᓪᓗᒋᑦ ᑮᓇᐅᔭᑦ ᐊᑐᖅᑐᔅᓴᑦ ᐅᓄᖅᓯᒋᐊᕈᑕᐅᔪᑦ 
ᐱᓐᖑᐊᖅᑎᓅᖓᔪᑦ ᐊᒻᒪ 
ᐱᓐᖑᐊᖅᑐᓕᕆᓂᕐᒨᖓᔪᑦ, $800,000-ᖑᓪᓗᑎ4. 
ᐅᓄᖅᓯᒋᐊᕈᑕᐅᔪᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᓐᖑᐊᓂᕐᔪᐊᓂᕐᒧᑦ ᐊᑕᐅᓯᐊᖅᑐᓂ 
ᑮᓇᐅᔭᖅᑑᑎᔅᓴᑦ 2011-12-ᒧᑦ. ᑲᑎᓪᓗᒋᑦ 
ᑮᓇᐅᔭᖏᑦ ᐊᑐᖅᑐᔅᓴᓂᑦ ᐅᓄᖅᓯᒋᐊᖅᑕᐅᔪᑦ 
ᐱᖅᑯᓯᓕᕆᓂᕐᒧᑦ, $2,520,000-ᖑᓪᓗᑎᑦ. 
ᐅᓄᖅᓯᒋᐊᕈᑕᐅᔪᑦ 13-ᓄᑦ ᓄᑖᓄᑦ 
ᐃᖅᑲᓇᐃᔮᔅᓴᓄᑦ, ᐊᒻᒪᓗ ᐊᐅᓪᓚᔾᔪᑎᔅᓴᖏᓐᓄᑦ 
ᐃᓕᖅᑯᓯᕐᒥᒃ ᐃᓕᓐᓂᐊᕐᕕᒻᒧᑦ, ᒪᑐᐃᓛᖅᑐᒥᒃ 
ᑕᒫᓂ ᐅᐱᕐᖓᔅᓵᖑᑎᓪᓗᒍ. ᑖᓐᓇ ᐸᕐᓇᑕᕗᑦ 
ᒪᑐᐃᓛᕋᓱᑦᑐᒍ ᑕᒫᓂ ᐅᐱᕐᖓᔅᓵᒥ.  
 
ᐅᖃᐅᓯᕆᒃᑲᓐᓂᕈᒪᒻᒥᔭᕋ ᓇᓗᓇᐃᓗᐊᕈᒪᓪᓗᒍ 
ᖃᖓᒃᑯᑦ ᑲᒪᒋᔭᐅᕙᓪᓕᐊᖃᑦᑕᕐᓂᐅᓂᐊᖅᑐᖅ 
ᐱᓕᕆᕕᑦᑎᓐᓄᑦ ᐅᔾᔨᓇᕐᒥᓄᑦ ᐊᐅᓚᑕᐅᔪᑦ. 2010-
11-ᒥ ᐱᓕᕆᑦᑎᐊᖅᓯᒪᔪᐋᓘᔪᒍᑦ 
ᐱᕙᓪᓕᐊᔾᔪᑎᔅᓴᓂᒃ ᑲᑎᑕᐅᓯᒪᔪᓂᒃ ᐊᑕᖐᓯᒪᔪᓂᒃ 

444

ᐊᑐᓕᖅᑎᓯᕙᓪᓕᐊᓂᕐᒧᑦ ᐸᕐᓇᐅᑎᓂᒃ. 
ᐅᖃᐅᓯᓕᕆᓂᕐᒧᑦ ᐱᖁᔭᖅ ᐱᓕᕆᐊᖑᐃᓐᓇᖅᑐᖅ. 
ᑖᒃᑯᐊ ᓴᖅᑭᓂᐊᖅᑕᒃᑲ ᑎᑎᕋᕆᐊᕐᖓᐅᑎ 
ᐃᓚᒍᓯᒪᔪᑦ ᐊᑖᖐᓯᒪᔪᑦ ᑲᑎᖅᓱᖅᑕᐅᓯᒪᔪᑦ 
ᐊᑐᓕᖅᓯᕙᓪᓕᐊᓂᕐᒧᑦ ᐸᕐᓇᐅᑎᑦ ᐅᐱᕐᖔᖅ 
ᑲᑎᒪᓕᕐᒥᒍᑦᑕ ᐱᕙᓪᓕᐊᓂᕆᓯᒪᔭᖓᓂ 
ᐅᓂᒃᑳᕐᓗᖓ ᒪᓕᒐᓕᐅᖅᑎᓄᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐊᒻᒪᓗ ᐃᓄᓐᓄᑦ. ᐊᓱᐃᓪᓛᒃ 
ᓴᖅᑭᓕᕐᒥᒍᒃᑭᑦ ᑎᑎᕋᕆᐊᓐᖓᐅᑎᐅᓚᐅᖅᓯᒪᔪᑦ 
ᐸᕐᓇᐅᑎᑦ ᑲᒪᓗᐊᖃᑦᑕᖅᑐᓄᑦ 
ᐅᖃᐅᓯᖃᕐᕕᐅᑲᓐᓂᕈᒪᑉᐸᑕ ᒪᓂᒪᑎᓐᓂᐊᖅᑕᕗᑦ. 
ᓴᖅᑭᕐᕕᐅᖃᑦᑕᓂᐊᖅᑐᑦ ᑲᒪᓗᐊᖃᑦᑕᖅᑐᑦ 
ᐃᓚᒋᔭᐅᓗᑎᑦ. ᑭᓯᐊᓂ ᑖᒃᑯᐊ 
ᑖᒃᑯᓄᖔᑑᓐᖏᑦᑐᖅ: 
 

o ᑭᒡᒐᖅᑐᐃᔨᓂᑦ ᑲᑐᔾᔨᖃᑎᒌᖏᑦ 
ᐃᓚᒋᔭᐅᔪᓪᓗᑎᑦ ᓄᓇᕗᑦ ᑐᓐᖓᕕᒃ 
ᑎᒥᖓ, ᐊᒻᒪᓗ ᐊᕕᑦᑐᖅᓯᒪᔪᓂᑦ ᐃᓄᐃᑦ 
ᑲᑐᔾᔨᑎᒌᖏᓐᓂᒃ 

o ᐅᐃᕖᒃᑯᓐᓂ ᑭᒡᒐᖅᑐᐃᔪᖅ 
o ᓇᒻᒥᓂᖃᖅᑐᓂᑦ ᐊᒻᒪᓗ ᓄᓇᓖᑦ 

ᒐᕙᒪᖏᓐᓂ ᑭᒡᒐᖅᑐᐃᔪᑦ 
o ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇ 
o ᒐᕙᒪᑐᖃᒃᑯᑦ ᐱᓕᕆᕕᐊ ᑲᓇᑕᒥ 

ᐱᖅᑯᓯᓕᕆᔨᕐᔪᐊᒃᑯᑦ.  
 
ᑭᖑᓪᓕᖅᐹᓯᐅᑦ ᑲᑎᒪᔨᐅᖃᑎᓐᓄᑦ ᒥᓂᔅᑕᐅᑏᑦ 
ᑲᑎᒪᔨᖏᓐᓄᑦ. ᐊᖏᖅᑕᐅᑎᑦᑎᓇᓱᐊᓕᕐᓗᒍ 
ᐅᑭᐊᔅᓵᖑᓕᖅᐸᑦ ᑭᖑᓂᐊᒍᑦ ᓴᖅᑭᓕᕐᒥᓗᒍ 
ᑭᖑᓪᓕᖅᐹᖅᓯᐅᒃ ᐊᑕᖐᓯᒪᔪᒥᒃ ᑲᑎᑕᐅᓯᒪᔪᓂᒃ 
ᐸᕐᓇᐅᑎ ᐅᑭᐊᔅᓵᒥ ᒪᓕᒐᓕᐅᖅᑎ ᑲᑎᒪᓕᕐᒥᑉᐸᑕ.  
 
ᐊᐱᖅᑯᑎᔅᓴᖃᕈᔅᓯ ᐊᐱᕆᖃᑦᑕᕈᓐᓇᓂᐊᖅᑯᓯ 
ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 
(ᑐᓵᔨᑎᒍᑦ) ᑕᐃᒪ ᐃᑲᔪᖅᑎᖃᕈᒪᕕᑦ 
ᑕᑲᓄᓐᖓᑎᒋᔪᒪᔭᕐᓂᒃ?  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᑲᓃᖃᑎᖃᕈᒪᔪᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐋᕆᐊᒃ. ᐊᖏᖅᐱᓰ ᐃᖅᑲᓇᐃᔭᖅᑎᖁᑎᖏᓐᓂ 
ᑕᒪᐅᓐᖓᑎᖃᕈᓐᓇᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, ᒥᓂᔅᑕ 
ᐃᑲᔪᓚᐅᕐᒥᒍᒃ ᐃᑲᔪᖅᑎᒋᓂᐊᖅᑕᖏᓪᓗ ᐅᓄᖓ 
ᐊᓪᓕᕋᐅᔭᕐᒨᑎᓪᓗᒋᑦ. 
 
ᖁᔭᓐᓇᒦᒃ. ᑐᓐᖓᓱᒋᑦᑎ. ᓇᓗᓇᓐᖏᑦᑑᖁᓪᓗᒍ, 
ᒥᓂᔅᑕ ᐋᕆᐊᒃ, ᑭᓇᒃᑯᓐᓂᒃ ᐃᑲᔪᖅᑎᖃᒻᒪᖔᖅᐱᑦ 
ᓇᓗᓇᐃᖅᓯᕕᒋᓚᐅᕐᒥᑎᒍᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᖅᑐᖅ ᑐᖏᓕᕋ, 
ᓴᐃᒪᓐ ᐊᕙ, ᐊᒻᒪ ᓴᐅᒥᓐᓃᑦᑐᖅ ᑮᓇᐅᔭᓕᕆᓂᕐᒧᑦ 
ᐱᓕᕆᔨᒋᔭᕗᑦ, ᓂᑭ ᓄᐄᔅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 
ᑐᓐᖓᓱᑦᑎᐊᕆᑦᑎ. ᐊᓕᐊᓇᐃᓪᓗ ᓴᕝᕙᖅᓯᒪᒐᑦᑎ 
ᐅᕙᑦᑎᓐᓄᑦ. (ᑐᓵᔨᑎᒍᑦ) ᐃᒃᓯᕙᐅᑕᕆᔭᖓ 
ᑲᑎᒪᔨᕋᓛᓄᑦ ᐃᓅᓯᕐᒧᑦ ᖃᓄᐃᓐᖏᑦᑎᐊᕐᓂᕐᒧᑦ 
ᐅᖃᐅᓯᔅᓴᖃᖅᐹ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᑲᑎᒪᔨᕋᓛᑦ ᒪᑐᐃᖅᓯᔾᔪᑎᖏᓐᓂᒃ 
ᐃᓱᒪᖅᓴᖅᓯᐅᕈᑎᖃᓐᓂᐊᖅᑎᓪᓗᑕ 2011-12 
ᑮᓇᐅᔭᐃᑦ ᐊᑐᕈᒫᓐᓂᐊᖅᑐᑦ ᐸᕐᓇᒍᑕᐅᔪᓪᓗ 
ᐃᓕᖅᑯᓯᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᑦ ᐃᓅᓯᕐᒧᑦ ᖃᓄᐃᓐᖏᓯᐊᕐᓂᕐᒧᑦ 
ᐅᔾᔨᓱᖅᑐᑦ ᐃᓕᖅᑯᓯᓕᕆᔨᒃᑯᑦ 
ᐊᒥᓱᕈᕆᐊᕐᓂᐊᕐᖓᑕ ᑮᓇᐅᔭᓂᒃ ᐊᑐᖅᑐᒃᓴᖏᓐᓂᒃ 
2011-12 $27,892,000-ᓂᒃ, $4,000,000-
ᑲᓴᓐᓂᒃ ᐊᒥᓲᓂᖅᓴᐅᔪᑦ ᐊᕐᕌᓂᓂᒃ 2010-11. 
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑖᒃᑯᐊ ᑮᓇᐅᔭᐃᑦ 
ᑐᒃᓯᕋᖅᑕᐅᔪᑦ ᐅᖃᐅᓯᓕᕆᔨᒃᑯᓐᓂᒃ 
ᐊᒥᓱᕈᕆᐊᖅᓯᒪᓕᕐᖓᑕ ᑖᓐᓇ ᒥᓂᔅᑕ 
ᓴᖅᑭᓚᐅᖅᓯᒪᒻᒪᑦ ᐅᖃᐅᓯᖃᕆᐊᖅᑐᖅᑐᓂ 
ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ 2011-12. 
ᐃᑲᔪᖅᑐᐃᑦᑎᐊᖅᐳᒍᓪᓗ ᐃᓕᓯᒃᑲᓐᓂᕆᐊᒃᓴᖅ 
ᑕᕝᕗᖓ ᐅᖃᐅᓯᓕᕆᓂᕐᒧᑦ ᑖᒃᑯᐊ ᒐᕙᒪᒃᑯᑦ 
ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᐃᓄᐃᑦ ᐅᖃᐅᓯᖓ  

ᓴᐳᑎᔭᐅᓯᒪᔭᕆᐊᖃᕐᓂᖏᓐᓄᑦ ᒪᓕᒐᖅ ᐊᒻᒪᓗ 
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᒪᓕᒐᖓ. ᑲᑎᒪᔨᕋᓛᑦ 
ᕿᓚᓈᖅᐳᑦ ᑕᕝᕗᖓ ᒥᓂᔅᑕᐅᔪᖅ 
ᐅᖃᐅᓯᓕᕆᔨᒃᑯᓐᓄᑦ ᓴᖅᑮᓛᕐᖓᑦ ᐊᑕᖐᔪᓂᑦ 
ᐊᑐᓕᖅᑎᕈᑕᐅᒐᔭᖅᑐᓂᑦ ᐅᖃᐅᓯᓕᕆᓂᕐᒥᒃ 
ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᐃᒃᓯᕙᐅᑖᖅ, ᒫᓐᓇᐅᔪᕐᓕ ᑕᐃᒪ ᐅᐱᒍᓱᒍᒪᕗᖓ 
ᐱᓕᕆᓯᒪᔭᖏᓐᓂᒃ ᑐᓵᔩᑦ ᑐᑭᓕᐅᕆᔩᑦ ᑕᒫᓂ  
ᒐᕙᒪᒃᑯᑦ ᐱᓕᕆᕕᖏᓐᓂ ᑎᒥᖁᑎᖏᓐᓂ, 
ᐱᓗᐊᖅᑐᒥᒃ, ᐃᒃᓯᕙᐅᑖᖅ, ᑖᒃᑯᐊᑦᑕᐅᖅ ᐅᕙᒍᓪᓗ 
ᑐᓵᔨᒋᕙᒃᑕᕗᑦ ᒪᓕᒐᓕᐅᖅᑎᒃᑯᑦ 
ᐱᓕᕆᑦᑎᐊᖅᑐᐊᓘᕙᒻᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᒪᓕᒐᓕᐅᕐᕕᒻᒥ ᐅᖃᐅᓯᐅᔪᓂᒃ 
ᖃᐅᒪᑦᑕᐃᓐᓇᕆᐊᖃᑐᐃᓐᓇᖏᑦᑐᑦ ᑭᓯᐊᓂᓕ 
ᑕᒪᒃᑯᐊ ᖃᐅᔨᒪᔭᕆᐊᖃᖅᑎᒻᒪᒋᑦ 
ᐊᔾᔨᒌᓐᖏᑦᑐᐊᓘᓗᑎᒃ ᐱᔭᕆᐊᑐᔫᓪᓗᑎᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 
ᑖᒃᓱᒧᖓ ᐱᓕᕆᖃᑎᖃᖁᓪᓗᒋᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒥᒃ ᖃᐅᔨᒪᑦᑎᐊᓂᐊᕐᒪᑕ ᑕᒪᒃᑯᐊ 
ᑮᓇᐅᔭᐃᑦ ᓈᒻᒪᒃᑲᓗᐊᕐᒪᖔᑕ ᐃᓕᓐᓂᐊᑎᑦᑎᓂᕐᒧᑦ 
ᑐᓵᔨᓄᑦ ᐃᓕᓐᓂᐊᕈᒪᔪᓄᑦ ᓲᕐᓗ ᐃᒪᐃᑦᑐᓂᑦ 
ᒐᕙᒪᓕᕆᓂᕐᒧᑦ ᐋᓐᓂᐊᕕᒻᒥ ᐊᒻᒪ ᒪᓕᒐᓕᕆᓂᕐᒧᑦ. 
 
ᐃᒃᓯᕙᐅᑖᖅ, ᑕᐃᒫᑦᑕᐅᖅ 
ᐊᒥᓱᕈᕆᐊᒻᒪᕆᓚᐅᕐᒥᔪᐃᑦ ᑕᕝᕙᓂ ᐃᓚᖓᓂ 
ᐱᓇᓱᐊᓗᐊᓐᖑᐊᖅᑕᖓᓂ 2011-12-ᒥ ᑕᐃᓐᓇ 
ᒪᑐᐃᖅᑕᐅᓛᕐᖓᑦ ᐱᖅᑯᓯᓕᕆᕕᒃ, ᓄᑖᖑᔪᖅ 
ᐃᓄᒃᑎᑐᑦ ᐃᓕᓐᓂᐊᕐᕕᐅᒐᔭᖅᑐᖅ ᑲᖏᖅᑐᒑᐱᒻᒥ. 
ᑎᓕᐅᕆᕗᒍᑦ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓪᓗ 
ᑕᐃᓐᓇ ᐱᖅᑯᓯᓕᕆᕕᒃ ᐃᓐᓄᓯᒪᔮᖁᓪᓗᒋᑦ 
ᑭᖑᕙᕆᐊᓛᓐᖏᒻᒪᑕ  

ᐃᓕᓐᓂᐊᕆᐊᖅᑐᑦ ᐱᒋᐊᕆᐊᖃᓕᖅᑲᑕ. 
 
ᒥᓂᔅᑕ ᓵᖓᓃᑦᑎᓪᓗᒍ ᑲᑎᒪᔨᕋᓛᑦ 
ᖁᕕᐊᓱᓚᐅᕐᒥᔪᒍᑦ ᑕᒪᒃᑯᐊ ᐊᒥᓱᑦ 
ᐃᓕᖅᑯᓯᓕᕆᓂᕐᒧᑦ ᐅᖃᐅᓯᕐᒧᓪᓗ 
ᐱᓕᕆᐊᖑᖃᑦᑕᖅᓯᒪᓕᖅᑐᑦ. ᐊᒻᒪᓗ ᒪᓕᒐᓕᐅᖅᑏᑦ 
ᑎᓕᐅᕆᒃᑲᓂᖅᐳᑦ ᒥᓂᔅᑕᒥᒃ ᑕᒪᒃᑯᐊ ᐱᖓᓱᑦ 
ᐊᕕᑦᑐᖅᓯᒪᔪᑦ ᓄᓇᕗᒻᒥ ᐊᔾᔨᒌᒥᒃ  
ᐱᖃᑕᐅᔪᐃᓐᓇᐅᖃᑦᑕᕈᓐᓇᕐᓗᑎᒃ ᑕᒪᒃᑯᓂᖓ 
ᐱᔭᐅᓇᓱᐊᖅᑐᓄᑦ. 
 
ᑲᑎᒪᔨᕋᓛᑦ ᐅᔾᔨᓱᕐᒥᔪᑦ ᑖᒃᑯᐊ 
ᓯᕗᓪᓕᐅᔾᔭᐅᖁᔭᐅᔪᑦ 2011-12 ᐊᕐᕌᒍᖓᓂ 
ᓴᖅᑮᔪᒪᓪᓗᑎᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓂ. ᑖᓐᓇ ᑎᒥᐅᓪᓗᓂ 
ᓇᒻᒥᓂᐅᓪᓗᓂ ᐊᑦᑐᐊᒐᓗᐊᕐᓗᓂ ᓄᓇᕗᑦ 
ᒐᕙᒪᒃᑯᓐᓄᑦ. ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᖅᐳᑦ 
ᑕᐃᒃᑯᐊ ᐸᕐᓇᒍᑕᐅᔪᑦ 
ᐋᖅᑭᒃᓯᒪᒌᓐᖏᑐᐃᓐᓇᕆᐊᖃᖅᑐᑦ ᓯᑎᐱᕆ 2011 
ᐃᓱᓕᕝᕕᒃᓴᖓᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᒃ ᐃᓕᓴᖅᓯᕗᑦ ᑖᒃᑯᐊ 
ᐊᒥᓱᑲᓪᓚᐅᔪᓂᒃ ᐱᓕᕆᐊᖃᕐᖓᑕ 
ᐃᑲᔪᖅᑐᕈᑎᓄᓪᓗ ᓄᓇᕗᒻᒥ ᐃᓐᓇᑐᖃᕐᓄᑦ. ᐊᒻᒪᓗ 
ᐅᐱᒍᓱᑦᑎᐊᖅᑯᒍᑦ ᑕᒪᒃᑯᐊ ᖃᐅᔨᒪᔭᑐᖃᖏᓐᓂᒃ 
ᐅᕕᒃᑲᑎᓐᓄᑦ ᐃᓕᓴᐃᒍᓐᓇᕐᓂᐊᕐᖓᑕ. 
ᖁᕕᐊᓱᒃᑲᔭᕐᒥᔪᒍᑦ ᓇᓗᓇᐃᖅᓯᒪᑦᑎᐊᖅᑐᒥᒃ 
ᐃᓐᓇᑐᖃᐃᑦ ᐅᖄᓚᕕᒋᔪᓐᓇᖅᑕᖏᓐᓂᒃ ᑕᑯᓗᑕ. 
ᑖᒃᑯᐊ ᖃᓄᐃᖏᑦᑑᕙᖕᒪᖔᑕ ᐅᖄᓚᕕᐅᕙᒃᑐᑦ 
ᖃᓄᐃᔨᓴᖅᑕᐅᓗᑎᒃ ᖃᐅᔨᔪᓐᓇᕐᓂᐊᕋᑦᑕ ᑕᐃᒃᑯᐊ 
ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ ᓈᒻᒪᒃᑐᓂᒃ, 
ᑮᓇᐅᔭᓂᒡᓗ ᓴᓂᕐᕙᐃᕕᒋᔪᓐᓇᕐᓂᐊᕋᑦᑎᒍᑦ. 
 
ᐊᒻᒪᓗᑦᑕᐅᖅ ᑖᒃᑯᐊ ᑲᔪᓰᓐᓇᖅᑐᑦ 
ᐃᑲᔪᖅᑐᐃᖏᓐᓇᖅᑐᑦ ᓄᓇᕗᒻᒥ  

ᐃᑦᑕᕐᓂᓴᓕᕆᓂᕐᒧᑦ ᐊᒥᓱᑲᓪᓚᐅᔪᑦ 
ᓄᓇᓕᖕᓃᓐᖔᖅᓯᒪᔪᑦ ᓱᓕ ᓄᓇᑦᓯᐊᕐᒦᖕᒪᑕ. 
ᕿᓚᓈᖅᐳᒍᓪᓗ ᑕᐃᒃᑯᐊ ᐅᑎᕈᒫᕐᓂᐊᕐᓂᖏᓐᓄᑦ 
ᑕᒪᐅᖓ ᓄᓇᑦᑎᓐᓄᑦ. 
 
ᐃᒃᓯᕙᐅᑖᖅ, ᒥᓂᔅᑕ ᓵᑦᑎᓐᓃᕋᑖᓚᐅᖅᑎᓪᓗᒍ 
ᒪᓕᒐᓕᐅᖅᑎᑦ ᐅᔾᔨᖅᓱᓚᐅᖅᐳᑦ ᑖᒃᑯᓂᖓ 
ᖁᕕᐊᑦᑐᑎᒡᓗ ᐅᓂᒃᑳᒥᒡᒎᖅ ᓴᓇᕙᓪᓕᐊᖕᒪᑕ 
ᖃᐅᔨᔭᐅᖃᑦᑕᖅᓯᒪᔪᓂᒃ 
ᑮᓇᐅᔭᖃᖅᑎᑕᐅᖃᑦᑕᖅᓯᒪᔪᐃᑦ ᑐᓂᕐᕈᑎᑎᒍᑦ 
ᐃᑲᔫᑎᑎᒍᓪᓗ. ᐊᒻᒪᓗ ᕿᓚᓈᖅᐳᒍᑦ ᑖᑉᓱᒥᖓ 
ᐅᓂᒃᑳᒥᒃ ᑕᑯᓛᕐᓂᐊᕐᓂᑦᑎᓐᓂᒃ ᑕᕝᕙᓂ. 
 
ᖃᐅᔨᒪᒐᑦᓯᓪᓗ ᑖᒃᑯᐊ ᐱᓐᖑᐊᖅᑐᓕᕆᓂᖅ 
ᑖᒃᑯᓇᓐᖓᑦ ᓱᓕ ᑲᒪᒋᔭᐅᖕᒪᑦ, 
ᖁᕕᐊᓱᓚᐅᖅᐳᒍᓪᓗ ᑖᒃᑯᐊ ᐊᒥᓱᕈᕆᐊᕐᖓᑕ 
ᐃᖏᕐᕋᔾᔪᑎᒃᓴᐃᑦ ᐊᐅᓪᓚᕈᑎᒃᓴᐃᑦ 
ᐃᑲᔪᖅᑐᐃᔾᔪᑕᐅᒐᔭᖅᑐᑦ ᓄᓇᕗᒻᒦᓐᖔᖅᑐᓂᒃ 
ᐱᓐᖑᐊᖅᑎᓂᒃ ᐅᑭᐅᖅᑕᖅᑐᒥ 
ᐱᓐᖑᐊᕕᒡᔪᐊᖅᑐᖃᓕᖅᐸᑦ. ᐊᒻᒪᓗ, 
ᖁᕕᐊᓚᐅᕐᒥᔪᒍᑦ Sport Nunavut ᑖᓐᓇ 
ᐃᓛᒃᑰᕈᓐᓃᕐᖓᑦ ᐊᒻᒪᓗ ᑕᒪᒃᑯᐊ ᐱᓕᕆᐊᖑᔪᑦ 
ᐊᐅᓚᔭᐅᓕᕐᖓᑕ ᐱᓐᖑᐊᖅᑐᓕᕆᓂᕐᒨᖓᔪᓂᒃ. 
ᕿᓚᓈᖅᐳᒍᓪᓗ ᑐᓴᖅᑎᑕᐅᖃᑦᑕᕐᓂᐊᕐᓂᑦᑎᓐᓂᒃ 
ᓄᑦᑎᖅᑕᐅᑐᐃᓐᓇᕆᐊᖃᕐᓂᖓᓂᒃ ᑖᓐᓇ 
ᓄᓇᓕᖕᓂᑦ ᒐᕙᒪᒃᑯᓐᓄᑦ ᐱᔨᑦᑎᖅᑐᓄᓪᓗ. 
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ. 
ᒪᓕᒐᓕᐅᖅᑎᐅᖃᑎᒃᑲ ᐃᒻᒥᓂᒃ 
ᐅᖃᐅᓯᖃᕐᓂᐊᕐᒥᔪᑦ ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᑕᐃᒪ ᐅᖃᐅᑎᔪᒪᕙᑦᓯ ᐊᔪᕐᓇᓐᖏᑉᐸᑦ 
ᐊᐱᖅᓱᖃᑦᑕᕐᓂᐊᖅᑯᓯ  

ᑕᕝᕙᓂ ᒪᑉᐱᒐᕐᓂᒃ ᒪᓕᓕᕈᑦᑕ. ᑕᐃᒪ 
ᐊᐱᕆᔪᒪᔪᖓ ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᕐᒪᖔᑦ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᑐᓐᖓᓱᒋᑦᑎ ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. 
ᑕᐃᓐᓇᓕ ᐊᓐᓄᕌᖃᑎᓪᓚᕆᐊᓗᒐ, ᑭᓯᐊᓂ 
ᑕᐃᒃᑯᐊ ᐊᓐᓄᕌᖅᑖᕆᓚᐅᖅᑕᒃᑲ ᐊᖏᓪᓕᔪᕈᓗᐃᑦ 
ᓴᓗᒃᑎᑦᑐᕈᓗᖅᑰᕋᒪ ᐊᓐᓄᕌᒃᑲ, 
ᐊᓐᓄᕌᖃᑎᒋᔾᔪᑎᒐ. ᐊᒻᒪᓗ ᑖᒃᑯᐊ ᑐᖓᓕᓪᓗ, 
ᑐᖅᑲᕐᕕᐅᖃᑎᒫᖅᐸᒃᑕᕋ. ᑖᓐᓇ 
ᐱᓕᕆᖃᑎᒋᓚᐅᖅᓯᒪᒐᒃᑯ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᖅᓱᐃᕙᓪᓕᐊᓪᓗᑕ. 
ᐃᓐᓇᐅᓚᐅᖅᓯᒪᔪᕐᖓᐄ, ᐃᓐᓇᑯᓗᓚᐅᖅᓯᒪᔪᖅ,  
ᑐᖅᑲᕕᐅᖁᔨᓚᐅᖅᓯᒪᖕᒪᑦ ᑕᐃᒪ ᓈᓚᒧᑦᑕᐅᖅ; 
ᐃᓐᓇᕆᔭᑦᑎᓐᓂᑦ ᑕᐃᒪ ᑐᖅᖢᕋᖅᐸᒃᑲᒃᑯ. ᑭᓯᐊᓂ 
ᒐᕙᒪᒃᑯᑦ ᐱᓕᕆᐊᖏᓐᓂᒃ ᐱᓕᕆᑎᓪᓗᑕ 
ᑐᖅᖢᕋᕆᔭᒃᑲᑦᑕᐅᖅ ᐄᓪᓚᕆᑲᓚᐅᖅᖢᒋᑦ 
ᓇᓗᓇᓐᖏᑦᑐᖅ. 
 
ᑭᓯᐊᓂ ᑖᒃᑯᐊ ᐅᓂᒃᑳᖑᓵᖅᑐᑦ 
ᖁᕕᐊᒋᑦᑎᐊᒻᒪᕆᒃᑕᒃᑲ ᐅᓇ ᓲᕐᓗ ᑖᒃᑯᐊ 
ᐸᕐᓇᒃᑕᐅᑎᓪᓗᒋᑦ ᑕᕝᕙᓂ ᓇᓗᓇᐃᖅᑲᐅᖕᒪᑕ, 
ᑖᒃᑯᓇᓂ ᓲᕐᓗ, ᑐᕌᒐᖃᓪᓚᕆᖕᓂᐊᕐᒪᑕᒎᖅ ᑕᒪᑉᑕ 
ᐊᒻᒪᓗ ᖃᓄᒃᑲᓐᓂᖅ ᐱᓕᕆᓇᓱᖕᓂᐊᖅᑎᓪᓗᒋᑦ 
ᑕᕝᕙᓃᓛᒃ ᓯᕗᒃᑲᖅᑕᖅᑎᐅᓂᖏᓐᓄᑦ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᒐᕙᒪᒃᑯᑦ ᐃᓗᐊᓂ 
ᑕᕝᕙᓂ ᐱᓕᕆᓇᓱᖕᓂᐊᖅᑎᓪᓗᒋᑦ. ᑭᓯᐊᓂ 
ᖃᓄᓪᓚᕆᒃ ᑕᒪᓐᓇ 
ᐃᒃᐱᖕᓇᐅᒻᒪᕆᒃᑲᓗᐊᕐᒪᖔᑕᓗᓐᓃᑦ, 
ᑲᑎᒪᔨᕋᓛᖃᕐᒪᖔᑕᓗᓐᓃᑦ ᑕᒪᒃᑯᓂᖓ ᒐᕙᒪᒃᑯᑦ 
ᐃᓗᐊᓂ ᑕᕝᕙᓂ ᐅᓂᒃᑳᓂᒃ ᑕᑯᖅᑲᐅᓐᖏᓐᓇᒪ.  
 
ᖃᓄᕐᓕ ᑕᒪᓐᓇ ᓯᕗᒃᑲᖅᑕᖅᑎᐅᓂᖓᓂᒃ ᑕᕝᕙᓂ 
ᒐᕙᒪᓕᒫᓄᑦ ᐃᓄᐃᑦ 
ᐋᓪᓚᔪᐊᕈᓐᓃᖅᔫᒥᕙᓪᓕᐊᔪᓐᓇᖁᓪᓗᒋᑦ ᒐᕙᒪᒃᑯᑦ 
ᐱᓂᐊᕐᓂᕆᔭᖏᓐᓂᒃ - ᑖᒃᑯᐊ 
ᐊᒃᓱᕈᖅᑐᒃᓴᐅᑕᐅᖕᒪᑕ ᖃᐅᔨᒪᑦᑎᐊᖅᖢᖓ. ᑖᓐᓇ 
ᑐᑭᓯᔪᒪᓂᐊᖅᖢᒍ ᑲᑎᒪᔨᑯᓗᒃᑕᖃᐅᕐᒪᖔᓪᓗᓐᓃᑦ 
ᑕᒪᒃᑯᖓᑦ ᒐᕙᒪᒃᑯᑦ ᐱᓇᓱᐊᕐᕕᖓᑦᑕ ᐃᓗᐊᓐᓂ 
ᑖᒃᑯᓇᓂ  

ᐃᑲᔪᖅᓯᕋᓱᖕᓂᐊᖅᑐᓂᒃ. ᐊᒻᒪᓗ ᖃᓄᑎᒋ 
ᐃᒃᐱᒋᔭᐅᖃᑦᑕᖅᑎᒋᖕᒪᖔᑕ, ᑖᓐᓇ 
ᑐᑭᓯᔪᒪᓪᓚᕆᖕᓂᐊᖅᑕᕋ, ᐃᒃᓯᕙᐅᑖᖅ. 
ᐱᓗᐊᖅᑐᒥᒃ ᑕᒪᒃᑯᐊ ᐃᓄᐃᑦ ᐱᐅᓯᖏᑦ 
ᐃᓕᖅᑯᓯᖏᓪᓗ ᐋᓐᓂᐊᒃᕕᖕᒧᑦ ᑐᓐᖓᑎᓪᓗᒋᑦ, 
ᐃᓄᓕᕆᓂᕐᒧᑦ ᑐᓐᖓᑎᓪᓗᒋᑦ.  
 
ᑕᒪᒃᑯᐊ ᓲᕐᓗ ᐋᓪᓚᔪᐊᕈᑕᐅᓲᖑᓂᖏᓐᓄᑦ 
ᖃᓪᓗᓈᑦ ᐱᐅᓯᖏᑦᑎᒍᑦ ᐃᓕᖅᑯᓯᖓᒍᑦ 
ᐊᐅᓚᓂᖃᓪᓚᕆᒐᓱᐊᖅᖢᓂ ᑭᓯᐊᓂ 
ᐃᓄᓪᓚᕆᒃᑯᓘᓪᓗᓂ ᑐᑭᓯᐅᒫᓂᖏᒃᖢᓂ ᖃᓄᖅ 
ᐊᐅᓚᓂᖃᓲᖑᒻᒪᖔᑕ. ᑖᓐᓇ ᐱᔾᔪᑎᒋᓪᓗᒍ 
ᑕᒪᒃᑯᐊ ᐱᓇᓱᐊᕐᓃᑦ ᐱᓂᐊᕐᓃᓪᓗ 
ᐃᓄᒃᓯᐅᑎᓐᖑᖅᔫᒥᕙᓪᓕᐊᔾᔪᑎᔅᓴᖏᓐᓂᒃ 
ᖃᓄᒃᑲᓐᓂᖅ ᑕᒪᓐᓇ ᓇᐅᒃᑯᑦ ᑐᕌᒐᖃᕐᒪᖔᑦ. 
ᑖᓐᓇ ᑐᑭᓯᒍᒪᔾᔪᑎᒋᓂᐊᖅᖢᒍᐃᓛᒃ ᐊᐱᖅᓱᕐᓇᖅ 
ᓈᒻᒪᓯᑉᐸᑦ. 
 
ᑭᓯᐊᓂ ᑖᒃᑯᐊ ᓯᕗᓂᕆᓂᐊᖅᑕᖏᓐᓂ 
ᐃᓲᒫᓘᑎᒋᖅᑰᔨᓪᓗᒍ ᓲᕐᓗ ᐅᖃᐅᓯᖏᓐᓄᑦ  
ᑕᐃᒎᓯᓕᐅᖅᑎᓄᑦ $2 ᒥᓕᐊᓐ ᐅᖓᑖᓂ 
ᑮᓇᐅᔭᑲᓪᓚᓐᓂᑦ ᓲᕐᓗ 
ᐅᓄᖅᓯᒋᐊᖅᐹᓪᓕᕈᑎᖃᕐᓂᐊᑎᓪᓗᒋᑦ, ᑭᓯᐊᓂᓗ 
ᑐᓴᐅᒪᓪᓗᑕ ᑖᒃᑯᐊ ᐃᓄᐃᑦ ᐅᖃᐅᓯᖓ 
ᑕᐃᒎᓯᓕᐅᖅᑎᒃᑯᑦ ᐃᒻᒥᒎᓕᖅᑐᔅᓴᐅᑕᐅᓂᖓᓂᒃ 
ᐊᒃᑐᕝᕙᐅᓕᖅᐸᑦ ᑖᒃᑯᓇᓐᖓᑦ 
ᓴᒃᑯᑕᐅᔪᔅᓴᐅᑕᐅᓂᖏᓐᓂᒃ. ᐊᒻᒪᓗ ᑖᓐᓇ 
ᐱᖅᑯᓯᓕᕆᕝᕕᒃ ᒫᓐᓇ ᑎᒍᒥᐊᖅᑕᐅᑎᓪᓗᒍ 
ᑖᒃᑯᐊᑦᑕᐅᖅ ᐃᓕᖅᑯᓯᓕᕆᔨᒃᑯᓐᓄᑦ ᑖᒃᑯᐊᑦᑕᐅᖅ 
ᓴᒃᑯᑕᐅᔪᔅᓴᐅᑕᐅᒻᒪᖔᑕ ᐃᓕᖅᑯᓯᓕᕆᔨᒃᑯᓐᓂᑦ 
ᓯᕗᓂᕆᓂᐊᖅᑕᑎᓐᓂ ᐃᒻᒥᒎᓕᕐᓗᓂ 
ᐱᖅᑯᓯᓕᕆᕝᕕᒃ. ᑕᒪᒃᑯᐊ ᑐᑭᓯᔪᒪᓂᐊᖅᖢᒋᑦ.  
 
ᐊᒻᒪ ᐅᓇ ᐃᓱᒫᓘᑎᒋᒐᒃᑯ, ᐊᕐᕌᒍ ᖁᓕᖅᑲᐃ 
ᐊᓂᒍᖅᐸᑕ ᐃᓕᖅᑯᓯᓕᕆᔨᑕᖃᕐᓂᐊᕋᓗᐊᖅᐳᑦ 
ᓱᓕ ᒐᕙᒪᒃᑯᑦ. ᑕᒪᒃᑯᐊ ᓴᒃᑯᑦᑎᕙᓪᓕᐊᖑᔭᕐᓗᑎᒃ. 

ᓄᖑᕈᔾᔭᐅᕙᓪᓕᐊᖑᔭᕐᓗᑎᒃ ᐅᖃᐅᓰᓪᓗ 
ᐱᓐᖑᐊᕐᓃᓪᓗ ᐊᓯᖏᓪᓗ. ᑮᓇᐅᔭᑲᓪᓚᓂᓪᓗ 
ᐊᑑᑕᐅᖃᑦᑕᑎᓪᓗᒋᒃ.  
 
ᖃᓄᕐᓕ ᐱᕕᑦᑐᔪᒧᑦ ᒐᕙᒪᒃᑯᑦ 
ᐃᓕᖅᑯᓯᓕᕆᔨᑕᖃᖅᑎᓪᓗᒍ ᑕᕝᕙᓂ ᐃᓗᐊᓂ. 
ᐊᕐᕕᐊᕆᔭᐅᑐᐃᓐᓇᖏᒃᑲᓗᐊᖅᐹᑦ? 
ᑕᒪᒃᑯᓂᖓ ᓲᕐᓗ ᓴᒃᑯᑦᑎᕙᓪᓕᐊᓂᐊᖅᑎᓪᓗᒋᑦ 
ᐱᓕᕆᐊᕆᓇᓱᑉᐸᓪᓕᐊᔭᖏᓐᓂ ᐊᓪᓛᑦ 
ᐅᖃᐅᓯᓕᕆᓃᓪᓗ ᐊᓯᖏᓪᓗ.  
 
ᑖᒃᑯᐊ ᑕᕝᕙ ᐃᓱᒫᓘᑎᒋᓪᓗᒋᑦ ᑖᓐᓇ ᐱᔪᓐᓇᕐᓂᕋ 
ᒪᓕᓪᓗᒍ ᐊᐱᖅᑯᑎᔅᓴᒻᒪᕆᐅᓐᖏᑦᑑᒐᓗᐊᖅ ᑭᓯᐊᓂ 
ᑖᓐᓇ ᐅᖃᐅᓯᕆᕙᕇᖅᐸᕋ ᑖᒃᑯᐊ 
ᐃᓱᒫᓘᑎᒋᓇᔭᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 
ᐊᐱᖅᑯᑎᑕᖃᓗᐊᓐᖏᑦᑑᒐᓗᐊᖅ 
ᐊᐱᖅᓱᓂᕐᒨᐸᓪᓕᐊᓂᐊᖅᑎᓪᓗᒍ, ᒥᔅᑕ ᑕᐹᕐᔪᒃ. 
ᑭᓯᐊᓂ ᐊᐱᕆᔪᒪᔭᕋ ᒥᓂᔅᑕ ᐋᕆᐊᒃ 
ᓂᓪᓕᐅᑕᐅᕋᑖᖅᑐᒧᑦ ᓂᓪᓕᕈᒪᖔᖅᐱᑦ?  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᓱᓂᐊᕐᓂᕋᐃᑲᐃᓐᓇᖅᑑᒐᓗᐊᖅ. 
ᑕᒪᒃᑯᐊ ᐱᓕᕆᕆᔭᕗᖏᓛᒃ ᒫᓐᓇ ᑕᕝᕙᓂ 
ᐃᓕᖅᑯᓯᓕᕆᔨᒃᑯᓐᓂ 
ᐱᖏᓐᓇᖅᓴᕙᓪᓕᐊᖅᑰᖏᑦᑐᑦ ᐱᓕᕆᐊᔅᓴᕗᑦ 
ᑖᒃᑯᐊ ᓇᒻᒥᓂᓕᖅᑎᐸᓪᓕᐊᑎᒐᓗᐊᖅᑎᓪᓗᑕ 
ᐃᓚᓪᓛᖏᓐᓂᑦ ᑕᒪᒃᑯᐊ ᓇᒻᒥᓃᕈᓐᓇᕐᓂᖏᓐᓂᒃ. 
ᑕᒪᒃᑯᐊ ᐱᓕᕆᐊᕆᔭᕗᑦ ᓱᓕ ᑕᕝᕙᓂ 
ᐱᓕᕆᐊᖑᐃᓐᓇᓂᐊᖅᑐᑦ.  
 
ᑖᒃᑯᐊ ᐅᖃᐅᓯᕆᕋᑖᕐᒥᔭᖏᑦ ᑲᑎᒪᔨᑕᖃᕐᒪᖔᖅ 
ᑕᒪᑐᒧᖓ ᓴᖅᑭᓂᐊᕐᓂᕋᖅᑲᐅᔭᒧ ᑐᑦᑕᕐᕕᓐᓄᑦ, 
ᒐᕙᒪᒃᑯᓃᖔᖅᑐᓂᒃ ᑲᑎᒪᔨᑕᖃᐅᖅᑐᓂ 
ᑕᒪᒃᑯᓄᖓ ᐅᖃᐅᓯᕐᒧᑦ ᑐᕌᖓᓗᐊᖅᑐᒥ ᐊᒻᒪ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔨᑕᖃᕆᓪᓗᓂ  

ᑖᒃᑯᐊ ᐃᓄᐃᑦ ᖃᐅᔨᒪᔭᖏᓐᓂᒃ 
ᖃᐅᔨᒪᔫᖁᑎᒋᔭᕗᑦ ᑲᑎᒪᔨᒋᓪᓗᑎᒍ, ᐱᑕᖃᕐᒥᔪᖅ 
ᑕᕝᕗᖓ ᑐᕌᖓᔪᓂᒃ. 
 
ᑖᒃᑯᐊ ᐊᕐᕌᒍᖓᓂ ᐱᖓᓲᖅᑯᖅᑐᓂᒃ 
ᑲᑎᒪᔨᐅᖃᑦᑕᖅᑐᑦ. ᐃᓛᒃ ᐱᖓᓱᓂᒃ ᐊᕐᕌᒍᓂᒃ 
ᑲᑎᒪᔨᐅᓲᖑᓪᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑲᑎᒪᔨᐅᔪᑦ. ᐄ, ᐊᒻᒪᑦᑕᐅᖅ ᐃᓄᐃᑦ 
ᐃᓕᖅᑯᓯᖏᓐᓂᒃ ᐱᓕᕆᕙᓪᓕᐊᑎᑦᑎᔪᑦ ᑖᒃᑯᐊ 
ᒐᕙᒪᒃᑯᑦ ᑕᐃᒪᐃᑦᑐᑦᑕᖃᕆᓪᓗᑎᑦᑕᐅᖅ. ᑕᐃᒫᒃ 
ᖃᐅᔨᒪᔨᖃᕆᓪᓗᑎᑦ. 
 
ᐊᒻᒪ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᑦ ᓇᒻᒥᓂᓖᓛᖅᑑᒐᓗᐊᖅ 
ᓯᑎᐱᕆᒥ. ᑖᓐᓇ ᓇᖏᐊᕐᓇᖅᑐᒦᑦᑐᕆᔭᐅ. . .  
ᐸᕐᓇᒌᔾᔭᓱᕆᔭᖓᓄᑦ ᐅᖃᐅᓯᕆᔭᐅᖅᑲᐅᔫᒐᓗᐊᑦ 
ᑕᕝᕙᓂ ᒪᑐᐃᖅᓯᔾᔪᑎᖏᓐᓂ ᑲᑎᒪᔨᕋᓛᖑᔪᑦ. ᒫᓐᓇ 
ᓱᓕ ᑖᓐᓇ ᐸᕐᓈᕆᔭᕗᑦ ᑕᐃᒫᒃ ᑕᐃᒪᐃᓕᖓᒻᒪᑦ 
ᑕᐃᒎᓯᓕᐅᖅᑎᒃᑯᑦ ᐊᕝᕗᑎᓛᕐᓂᖓᓂ ᑕᕝᕙᓐᖓᑦ 
ᐃᓕᖅᑯᓯᓕᕆᔨᒃᑯᓐᓂ. ᐊᕝᕗᑎᓯᒪᓕᕋᓗᐊᖅᑎᓪᓗᒋᑦ 
ᐱᓕᕆᖃᑎᒌᓐᓇᓂᐊᕐᕋᑦᑎᒍ ᓇᓗᓇᓐᖏᑦᑐᖅ. 
 
ᑖᒃᑯᐊ ᐱᓕᕆᐊᓐᓄᑦ ᓯᕗᓪᓕᐅᔾᔨᑎᑦᑎᓇᓱᑦᑐᑦ 
ᐅᖃᐅᓯᕐᓂᒃ ᑕᐃᒎᓯᓕᐅᖅᑎᒃᑯᑦ 
ᓯᕗᓪᓕᖅᐹᖑᑎᑦᑎᔪᒪᔪᑦ ᑕᒪᒃᑯᓂᖓ ᐋᓐᓂᐊᕕᒻᒥ 
ᐱᓕᕆᐊᖑᔪᓂᒃ ᐅᖃᐅᓯᐅᕙᒃᑐᓂᒃ 
ᐋᓐᓂᐊᓯᐅᖅᑎᒃᑯᓐᓂᑦ, ᓗᒃᑖᓂᑦ ᐅᖃᐅᓯᕐᓂᒃ 
ᐊᒻᒪᑦᑕᐅᖅ ᑕᒪᒃᑯᓂᖓ ᐃᓅᓕᕐᓂᐅᕈᑎᓂᒃ. 
ᐱᓕᕆᐊᖑᔪᓂᒃ ᑕᒪᒃᑯᓂᖓ, ᐃᓛᒃ, 
ᐋᓐᓂᐊᓯᐅᕐᓂᕐᒥ ᓯᕗᓪᓕᐅᑎᑦᑎᔪᒪᓯᒪᔪᑦ. 
 
ᐄ, ᐊᐱᖅᓱᕐᓇᖅᓯᒃᐸᑦ  

ᐊᐱᖅᓱᖅᑕᐅᑯᓘᔭᖃᑦᑕᕐᓂᐊᕋᒪ ᑕᕝᕗᖓᑲᓚᐅᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 
ᐊᑎᓕᐅᖅᓯᒪᔪᖅᑕᖃᕈᓐᓃᕐᒪᑦ ᐅᖃᐅᓯᑐᐃᓐᓇᕐᒥ 
ᐅᖃᕈᒪᔪᓂᒃ, ᒫᓐᓇ ᑲᔪᓯᒥᐊᕆᐊᕈᓐᓇᖅᓯᒐᑦᑕ 
ᒪᑉᐱᖅᑐᒐᒃᑯᑦ. ᑖᒃᑯᓄᖓ F-4-ᒧᐊᕐᓗᑕ, (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᑦ ᐅᕕᒃᑲᓕᕆᔩᑦ ᓇᐃᓪᓕᑎᖅᓯᒪᔪᑦ 
ᑐᑭᒧᐊᒃᑎᑦᓯᕕᒃ ᐊᐅᓚᔾᔪᑏᑦ $3,038,000-ᓂᒃ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 2011-
ᒥᑦ 2014-ᒧᑦ ᑖᒃᑯᐊ ᓲᕐᓗ ᐱᓂᐊᖅᓯᒪᔭᖏᑦ 
ᐊᑐᕈᒪᖑᐊᕋᔭᖅᑕᓯ ᐅᓂᒃᑳᖅᓯᒪᖕᒪᑕ 
ᑕᑯᔪᒥᓇᕈᒥᓇᖅᑐᓂᒃ. ᑖᒃᑯᐊ ᐊᕐᕌᒍᑕᒫᖅᓯᐅᑎᓂᒃ 
ᓲᕐᓗ ᐅᓂᒃᑳᓕᕌᖓᔅᓯ ᒪᑯᐊ ᐊᔾᔨᖑᐊᖃᐅᕐᓗᒋᓪᓗ 
ᐊᒻᒪᓗ ᖃᓄᐃᓕᐅᖅᑐᕕᓂᐅᖕᒪᖔᑕ ᑕᒪᒃᑯᐊ  
ᑮᓇᐅᔭᓄᑦ ᐃᑲᔪᓚᐅᖅᓯᒪᔭᕕᓂᖅᓯ ᑕᒪᒃᑯᓂᖓ 
ᑐᒃᓯᕋᐅᑎᑎᒍᓂᓛᒃ. 
 
ᑐᑭᓯᔪᒪᓪᓗᖓ ᒫᓐᓇᓕᓴᐃᑦ ᐅᓂᒃᑳᕆᐊᖃᓕᕌᖓᑕ 
ᑮᓇᐅᔭᓂᒃ ᐃᑲᔪᐊᓪᓚᓚᐅᖅᖢᓯᐅᒃ 
ᐊᖏᕈᑎᑕᖃᖃᑦᑕᖅᑐᒃᓴᐅᖕᒪᑦ, ᑖᒃᑯᐊ ᑮᓇᐅᔭᑦ 
ᐊᑐᐊᓂᒃᑯᑦᓯᐅᒃ ᐅᓂᒃᑳᖅᓯᒪᔪᓂᒃ 
ᖃᐃᑦᑎᔭᐅᔪᒪᖤᖅᐳᒎᓚᓯᒪᔪᓂᒃ 
ᐱᑕᖃᖃᑦᑕᖅᑐᒃᓴᐅᖕᒪᑦ, ᑕᒪᒃᑯᐊ ᑮᓇᐅᔭᓄᑦ 
ᐃᑲᔪᖅᑕᐅᔪᕕᓃᑦ. ᑖᑦᓱᒧᖓᖃᐃ 
ᑐᑭᓯᑎᒃᑲᓐᓂᑎᑦᑐᓐᓇᖅᐱᑎᒍᑦ ᒫᓐᓇ 
ᖃᓄᐃᓕᐅᖓᔪᒥᒃ ᐱᔭᕆᐊᖃᖅᑐᖃᖅᐱᓯ? ᐃᓛᒃ, 
ᐃᒪᓐᓇᐃᓕᐅᕆᐊᖅᐳᓯ? ᑖᓐᓇ ᑐᑭᓯᔪᒪᔭᕋ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᓗ ᖁᔭᒋᕙᕋ  



ᐱᖓᑦᓯᖅ, ᒫᑦᓯ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓐᓄᕌᖃᑎᕕᓂᕋ ᑖᑦᓱᒥᖓ ᐱᐅᒃᓴᕐᒪᑦ 
ᐸᕐᓈᕆᕙᓪᓕᐊᓯᒪᔭᑦᑎᓐᓂᒃ 
ᐊᔾᔨᖑᐊᖃᖃᑦᑕᕆᐊᖃᕐᓂᕐᒥᒃ. ᑕᐃᒫᒃ ᑕᒪᓐᓇ 
ᐊᐅᓚᑦᑎᐊᕈᓐᓇᓛᖂᕐᒪᑦ ᐊᒻᒪᑦᑕᐅᖅ 
ᐅᓂᒃᑳᕐᔪᐊᕌᓗᖃᖏᓐᓂᖅᓴᐅᔪᓐᓇᕋᔭᖅᑐᑎᒃ, 
ᖃᓄᕐᓗ ᐊᐅᓚᓐᓂᒻᒪᖔᑕ 
ᑕᑯᑎᑦᑎᔪᓐᓇᕐᓂᖅᓴᐅᓛᕐᒪᑕ ᐊᔾᔨᓐᖑᐊᖅ. ᑕᒪᓐᓇ 
ᐱᐅᓛᖅᑐᖅ ᖃᐅᔨᓴᓛᕋᑦᑎᒍᑦ ᐱᐅᓛᕐᒪᖔᑦ 
ᐱᐅᓛᖅᑰᕐᒪᑦ. 
 
ᐊᒻᒪ ᑕᐃᒃᑯᐊ ᐅᓂᒃᑳᓂᑦ ᐱᔪᒪᕙᒃᑐᒍᑦ ᑖᒃᑯᓂᖓᑦ 
ᐅᓂᒃᑳᕆᐊᖃᖅᑐᓂᒃ ᐃᑲᔫᓯᐊᖑᓂᕋᖅᑕᐅᔪᓂᒃ 
ᑕᐃᒃᑯᓇᖓᑦ ᑮᓇᐅᔭᖃᖅᑎᑦᑎᔭᕌᖓᑦᑕ, ᐃᒫᒃ 
ᐅᓂᒃᑳᖏᑦ ᐱᔪᒪᐃᓐᓇᖃᑦᑕᖅᑕᕗᑦ ᐊᕐᕌᒍ 
ᕿᑎᖓᓂᓗ ᐊᒻᒪᓗ ᓄᖑᑦᑕᕌᖓᑦ. ᐃᓛᒃ ᑖᒃᑯᐊ 
ᐅᓂᒃᑳᖏᑦ ᐱᔪᒪᐃᓐᓇᖃᑦᑕᖅᑕᕗᑦ ᑕᐃᒫᒃ ᖃᓄᖅ  
ᐊᐅᓚᓐᓂᕐᒪᖔᑕ ᑮᓇᐅᔭᑦ. ᐊᒻᒪ ᑕᐃᒃᑯᐊ 
ᑐᓂᓯᔭᐅᕙᒃᑐᑦ ᑮᓇᐅᔭᑦ ᐃᑲᔫᑎᒋᔭᐅᓪᓗᑎᒃ 
ᑐᓂᕐᕈᓯᐊᖑᓂᕋᖅᑕᐅᔪᑦ ᑕᐃᒫᒃ 
ᐅᓂᒃᑳᕋᓗᖃᖏᒃᑲᓗᐊᖅᐸᑦ ᖃᓄᐃᒃᓴᖃᑦᑕᖏᑦᑐᒍᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ ᐊᓐᓂᕌᖃᑎᒋᔭᐅᒍᓐᓃᖂᕋᓗᐊᖅᓱᑎᑦ 
ᑲᔪᓯᒥᐊᕈᓐᓇᖅᐳᑎᑦ. 
 
ᑕᐹᕐᔪᒃ: ᐊᒃᓱᑦ, ᐊᐃᑦᑖᖑᒐᓗᐊᖅ, 
ᐅᒡᒍᐊᕈᓗᑲᓪᓚᒃᖢᖓ. ᐋᒃᑲᓕᐊᓯᑦ, 
ᑕᓱᕋᓱᖕᓂᐊᓪᓚᕆᒃᑖᓗᒐ ᖃᐅᔨᒪᓂᐊᖅᐳᑎᑦ 
ᑲᑎᒪᔪᓐᓃᕈᑦᑕ. 
 
ᑕᕝᕙᓂ ᑮᓇᐅᔭᓂ ᐃᑲᔫᑎᕕᓂᖅᓯᓐᓂ $7 
ᒥᓕᐊᓐᓂᒃ ᑕᐃᒪ ᐃᑲᔪᓚᐅᖅᓯᒪᓐᓂᕋᔅᓯ. ᑖᒃᑯᐊ 
ᐃᑲᔫᑎᒋᓚᐅᖅᑕᓯᖃᐃ ᑕᐃᒪ ᐃᑲᔪᕆᐊᖃᖅᑕᒥᖕᓄᑦ 
ᐃᑲᔪᑦᑎᐊᕋᓗᐊᕐᓂᖅᐸᓪᓗᑭᐊᖅ? ᐅᕝᕙᓘᓐᓃᑦ 
ᓱᕙᓕᑭᐊᕈᔪᖕᓂᑦ  

ᑮᓇᐅᔭᓂᒃ ᐃᑲᔪᖅᑐᕕᓂᐅᔭᕆᐊᒃᓴᑦᓯᓐᓂᒃ. ᑖᓐᓇ 
ᖃᓄᐃᓕᖓᓪᓚᕆᖕᒪᖔᑦ ᑐᑭᓯᔪᒪᓐᓇᐅᒐᓗᐊᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᒐᕙᒪᒃᑯᑦ ᑮᓇᐅᔭᖏᓐᓂᒃ 
ᐊᑐᖃᑦᑕᕋᑦᑕᐃᓛᒃ ᐃᑲᔫᑎᖃᖃᑦᑕᕋᑦᑕ ᑭᒃᑯᓕᒫᑦ 
ᑮᓇᐅᔭᖏᑦ ᑖᒃᑯᐊ ᐅᔾᔨᕆᓪᓗᑎᒍᑦ 
ᐊᑐᑦᑎᐊᖁᕙᒃᖢᑎᒍᓗ. 
 
ᐄ, ᐊᖏᕈᓐᓇᖅᑐᒍᑦ ᑖᒃᑯᐊ 
ᐊᑐᑦᑎᐊᖅᑐᐊᓘᓚᐅᖅᑐᑦ $7 ᒥᓕᐊᖑᓂᕋᖅᑕᖏᑦ  
ᑮᓇᐅᔭᑦ. ᑕᐃᒪ, ᓇᓂᓯᓯᒪᖃᑦᑕᕋᑦᑕ ᑮᓇᐅᔭᓂ 
ᑐᒃᓯᕋᕐᕕᐅᖃᑦᑕᕋᑦᑕᐃᓛᒃ 715-ᓂᒃ 
ᑐᒃᓯᕋᕐᕕᐅᓯᒪᓪᓗᑕ ᐊᒻᒪ 486-ᓂᒃ 
ᐃᑲᔫᑎᖃᖅᓯᒪᓪᓗᑕ ᑖᒃᑯᑎᒎᓇᖅ 
ᐅᓂᒃᑳᕆᐊᓕᒃᑎᒎᖅᑐᓂᒃ ᐃᑲᔫᓯᐊᖑᕙᒃᑎᒍᑦ. ᐄ, 
ᐊᑐᑦᑎᐊᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ. ᐊᒻᒪ ᑕᕝᕙᓂ ̈ᑖᒃᑯᓇᓃᓛᒃ 
ᑮᓇᐅᔭᖅᑑᑎᒋᔪᒪᓂᐊᖅᑕᓯᓐᓂ ᖃᕋᓴᐅᔭᓕᕆᓂᕐᒧᑦ 
ᑕᕝᕙᓂ ᐃᓚᓕᐅᔾᔨᓯᒪᒐᔅᓯ 
ᓇᓗᓇᐃᖅᓯᒪᓂᐊᖅᑐᓂᒎᖅ, ᐅᓪᓘᓕᖅᐸᑦ ᐅᓇ 
ᐃᒪᓐᓇᐃᓕᐅᑦᑎᑦᑎᓂᐊᖅᐳᓯ ᐅᕝᕙᓘᓐᓃᑦ ᐃᓛᒃ 
ᖃᕋᓴᐅᔭᑎᒍᑦ ᑖᒃᑯᐊ ᐅᓪᓗᖅᓯᐅᑎᓂ 
ᐃᒪᓐᓇᐃᓕᐅᖅᐸᓪᓕᐊᓂᐊᕐᓂᖏᓐᓂ ᑕᕝᕙᓂ 
ᐱᓕᕆᐊᓂᐊᕋᖅᓯᒪᒐᔅᓯ. ᑖᓐᓇᖃᐃ ᑕᕝᕙ 
ᐃᑲᔫᑎᖃᑦᑎᐊᕋᓗᐊᖅᐳᖅ ᑕᖅᑲᐅᖓ ᐃᓄᓐᓄᑦ 
ᑐᓴᐅᒪᒃᑲᓐᓂᕈᒪᔪᓄᑦ, ᐃᒃᓯᕙᐅᑖᖅ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓕᐊᓐᓂᑦ ᐊᐱᕆᓪᓚᑦᑖᕐᒪᖔᑦ 
ᑐᑭᓯᑦᑎᐊᕈᑦᑕ ᑭᐅᔭᐅᒃᑲᓐᓂᕈᓐᓇᓂᐊᕋᑦᑕ.  

ᓇᓗᓇᐃᒃᑲᓐᓂᕈᓐᓇᖅᐹᖃᐃ ᑖᓐᓇ ᓇᓕᐊᓐᓄᑦ 
ᑐᕌᖓᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ ᐅᓇ ᖃᓅᓂᕋᐃᒃᑲᓐᓂᕈᓐᓇᕈᕕᑦ?  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 
ᐱᓕᕆᕝᕕᖕᒧᑦ ᐱᓂᐊᖅᓯᒪᔪᒥ ᐅᖃᖅᓯᒪᔪᖅᑕᖃᕐᒪᑦ 
ᐅᑯᐊ ᓲᕐᓗ ᖃᕋᓴᐅᔭᑎᒍᑦ ᕿᒥᕐᕈᓇᒡᕕᒃ ᑖᓐᓇᓗ 
ᐋᖅᑭᑦᑕᐅᒃᑲᓂᕐᓂᐊᕐᒪᑦ ᐃᓕᖅᑯᓯᓕᕆᔨᒃᑯᑦ 
ᖃᕋᓴᐅᔭᖓᓄᑦ ᐳᓛᕆᐊᖅᑕᐅᕕᒃ. ᑖᓐᓇ  
ᐋᖅᑭᓱᒃᑲᓂᕐᓂᐊᕋᔅᓯᒃ ᑕᒪᑐᒪᓂ ᐊᕐᕌᒎᔪᒥ, ᑕᖅᑭ 
ᐅᓇ ᐊᑐᓕᖅᐸᑦ ᐃᒪᓐᓇᐃᓕᐅᖅᑐᖃᕐᓂᐊᖅᐳᖅ 
ᑲᑎᒪᔪᖃᕐᓂᐊᖅᐳᓪᓘᓐᓃᑦ ᐅᕝᕙᓘᓐᓃᑦ ᓇᓂᑭᐊᖅ 
ᐱᓕᕆᕝᕕᖃᕐᓂᐊᖅᐳᖅ. ᑕᒪᓐᓇ 
ᓴᖅᑭᔮᖅᐸᒌᓕᖅᑐᖅ ᓇᓗᓇᓐᖏᒻᒪᑦ. 
 
ᑕᒪᓐᓇ ᐃᑲᔫᑎᖃᖅᓯᒪᒻᒪᖔᖅ ᑕᕝᕙ 
ᑐᑭᓯᔪᒪᖅᑲᐅᔭᕋ. ᑐᑭᓯᓇᖅᓯᒐᓗᐊᖅᐳᖃᐄ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓂᕈᐊᖅᑕᐅᓯᒪᖃᑎᒐ 
ᑐᑭᓯᓇᖅᓯᑎᑦᑎᐊᕐᒪᑦ. ᑕᒪᓐᓇ ᐱᔭᕇᖅᓯᒪᓕᖅᑐᖅ 
ᐅᓪᓗᒥ ᐋᖅᑭᓯᒪᓕᖅᑐᖅ ᑖᓐᓇ ᐸᕐᓇᐅᓗᐊᖅᓯᒪᔪᖅ. 
ᐄᓛᒃ, ᐊᑐᑦᑕᐅᓕᖅᐸᓪᓕᐊᑐᐃᓐᓇᕐᒪᑦ ᑕᒪᓐᓇ 
ᖃᕋᓴᐅᔭᓕᕆᓂᕐᒧᑦ ᐅᓪᓗᒥᒧᑦ ᐊᒻᒪ ᑖᒃᑯᐊ 
ᑭᓱᑐᐃᓐᓇᐃᑦ ᐱᕙᓪᓕᐊᔪᑦ ᐊᑐᖅᑕᐅᔪᓐᓇᖅᑐᑦ 
ᐊᒻᒪᑦᑕᐅᖅ ᖃᓄᖅ ᐱᓕᕆᔪᖃᖅᐸᓪᓕᐊᒻᒪᖔᑦ.  
 
ᑕᕝᕙᓃᖏᓐᓇᖅᑐᑦ ᐅᓪᓗᒥᒧᑦ ᐊᓐᖑᑎᓯᒪᒻᒪᑦ 
ᐊᒻᒪᑦᑕᐅᖅ ᑕᑯᒋᐊᕈᔅᓯᐅᒃ ᑖᓐᓇ ᐱᐅᔪᒻᒪᕆᐋᓗᒃ  

ᐅᓪᓗᒥᒧᑦ ᐃᓂᖓᓂᖓ ᑕᑯᒃᑲᓐᓂᕈᓐᓇᖅᑕᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 
ᐊᑎᓕᐅᖅᓯᒪᔪᖅᑕᖃᒃᑲᓐᓂᕈᓐᓃᕐᒪᑦ. F-4-ᒥ 
(ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ ᑖᒃᑯᐊ 
ᓇᐃᓪᓕᑎᖅᓯᒪᔪᑦ, ᑐᑭᒧᐊᑦᑎᑦᓯᕕᒃ ᑲᑎᓪᓗᒋᑦ. 
$3,038,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: F-5-ᒧᑦ. (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ. ᐅᖃᐅᓯᓕᕆᔨᒃᑯᑦ, ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ $4,234,000. 
ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ, ᓲᕐᓗ 
ᐅᓄᕈᓐᓃᖅᐸᓪᓕᓂᐊᖅᐸᓕᑦᑎᖅᑰᔨᒻᒪᑦ $110,000-
ᓂᒃ ᐅᖃᐅᓯᓕᕆᓂᕐᒧᑦ ᒪᓕᒐᓐᖑᐊᖅᓚᓚᐅᖅᖢᓂ. 
ᐅᓇ ᐊᐱᖅᑯᑎᒋᓗᐊᓐᖑᐊᖅᑕᕋ ᑕᕝᕙᓂ 
ᐱᓂᐊᖅᓯᒪᔪᒥ ᐅᖃᐅᓰᑦ ᐃᓕᓴᕆᔭᐅᔾᔪᑎᖓ ᓲᕐᓗ 
ᐅᖃᐅᓯᓕᕆᓂᕐᒧᑦ ᐱᓕᕆᔩᑦ ᑲᒪᖃᑦᑕᕐᒪᑕ ᑲᓇᑕᓗ 
ᓄᓇᕗᓪᓗ ᐊᖏᖃᑎᒌᒍᑎᖏᓐᓄᑦ ᐅᐃᕖᑐᓪᓗ 
ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ 
ᐃᑲᔫᑎᔅᓴᐅᓇᔭᖅᑐᓂᒃ. 
 
ᑖᓐᓇ ᐅᓄᕈᓐᓃᐸᓪᓕᐊᖅᑰᔨᓯᒪᒻᒪᑦ ᐃᑲᔫᑕᐅᕙᑦᑐᖅ 
ᑲᓇᑕᐅᑉ ᒐᕙᒪᒃᑯᓐᓂᑦ ᑕᒫᐅᖓ 
ᓄᓇᕗᒻᒨᖅᑕᐅᕙᑦᑐᖅ. ᐅᓄᕈᓐᓃᐸᓪᓕᐊᓪᓗᓂ. 
ᖃᓄᑭᐊᖅ ᑕᐃᒪ 2011-12-ᒥ 
ᐅᓄᕈᓐᓃᖅᐹᓪᓕᖅᓯᖅᑰᔨᒃᑲᓂᐊᖅᐸ. 
ᑐᑭᓯᑎᑕᐅᔪᓐᓇᖅᐳᖓᖃᐃ ᑕᒪᓐᓇ 
ᓯᕗᓂᕆᓂᐊᖅᑕᑎᓐᓂ ᓱᓕ ᑲᓇᑕᐅᑉ ᒐᕙᒪᒃᑯᖏᑦ 
ᐅᖃᐅᓯᓕᕆᓂᕐᒧᑦ ᐃᑲᔪᖅᓯᕐᓂᐊᕋᓗᐊᖅᐹᑦ  

ᐃᓕᖅᑯᓯᓕᕆᔨᒃᑯᓐᓄᑦ ᐅᐃᕖᑐᓪᓗ ᐃᓄᑦᑐᓪᓗ 
ᑲᒪᒋᔭᐅᓂᐊᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐅᓄᕈᓐᓃᖅᐸᓪᓕᐊᖏᑦᑐᖅ, 
ᐃᓛᒃ ᐅᓄᕈᓐᓃᑲᓪᓚᐃᑲᐃᓐᓇᖅᓯᒪᔪᖅ ᐊᕐᕌᓂ 
ᑖᓐᓇ ᐊᑐᖅᑕᐅᓂᑰᖕᒪᑦ ᑲᑎᒪᑎᑦᑎᑎᓪᓗᒋᑦ 
ᑕᒪᒃᑯᓂᖓ ᐳᖅᑐᔫᑕᐅᓂᖅᓴᓂᒃ ᑕᒪᑐᒥᖓ 
ᐅᖃᐅᓯᓕᕆᓂᖅ ᐱᔾᔪᑕᐅᓪᓗᓂ.  
 
ᑖᓐᓇ $110,000-ᒥᒃ ᐊᑐᕐᓂᑰᓯᒪᖕᒪᑦ ᑲᑎᒪᓂᐅᔪᖅ. 
ᐊᑕᐅᓯᖅᖢᓂ ᐊᑐᖅᓯᒪᖕᒪᑦ ᐊᑐᕇᖅᓯᒪᓪᓗᓂᓗ. 
ᒫᓐᓇ ᑕᐃᒪᐃᓐᓂᐅᓯᒪᖏᒻᒪᑦ 
ᖃᔅᓰᓐᓇᕈᕆᐊᕈᑎᒋᓯᒪᕙᐅᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᐄ, ᐄᓚᒃ ᑖᓐᓇ ᐊᐱᕆᒃᑲᓐᓂᓚᐅᕐᓚᒍᑦ. 
ᒫᓐᓇᓕ ᐃᓄᐃᑦ ᐅᖃᐅᓯᖏᓐᓄᑦ ᒪᓕᒐᖅ ᑖᓐᓇ 
ᐃᓕᓴᕆᔭᐅᓯᒪᓕᖅᑎᓪᓗᒍ, ᖃᓄᕐᓕ ᑲᓇᑕᐅᑉ 
ᒐᕙᒪᒃᑯᖏᒃᑭᐊᖅ ᑕᐃᒃᑯᐊ ᑮᓇᐅᔭᖃᖅᑎᑦᑎᕙᒃᑐᑦ 
ᐅᖃᐅᓯᓕᕆᓂᕐᒧᑦ. ᑖᒃᑯᐊᓕ 
ᐅᓄᖅᓯᒋᐊᖅᑎᑦᑎᒃᑲᓐᓂᕈᒥᓇᖅᐸᓪᓘᓐᓃᑦ 
ᑮᓇᐅᔭᓂᒃ ᐃᑲᔫᑎᒋᕙᒃᑕᖏᑦ ᐃᓄᐃᑦ 
ᐅᖃᐅᓯᖏᑦᑕ ᐱᔨᑦᑎᕋᖅᑕᐅᔾᔪᑎᖏᓐᓄᑦ 
ᑐᕌᖓᓂᖅᓴᐅᔪᓂᒃ.  
 
ᑕᒪᓐᓇᐃᓛᒃ ᐊᑭᑐᕐᓂᐊᖅᑐᖅ ᖃᐅᔨᒪᒐᑦᑎᒍᑦ 
ᐃᓄᐃᑦ ᐅᖃᐅᓯᖏᑦ ᐊᑐᓕᖅᑎᑕᐅᓇᓱᐊᓕᖅᐸᑕ. 
ᑕᐃᒪ ᑮᓇᐅᔭᑲᓪᓚᖕᓂᒃ ᐊᑐᕆᐊᖃᕐᓂᐊᕐᒥᒐᑦᑕ, 
ᑲᓇᑕᐅᑉ ᒐᕙᒪᒃᑯᖏᓪᓕᑭᐊᖅ ᖃᓄᖅ 
ᐃᑲᔪᖅᑎᒋᔪᓐᓇᖅᐸᑦ ᑕᒪᑐᒪᐅᑉ ᒥᒃᓵᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᐅᓂᒃᑳᕆᖅᑲᐅᔭᕋ ᐊᑐᕐᓗᒍ, 
ᓴᖅᑭᑦᑎᓛᕐᓂᕋᖅᑐᖓ, ᓯᕗᓪᓕᖅᐹᒥᑦ ᐅᖃᖅᓯᒪᖕᒪᑦ 
ᐅᓂᒃᑳᕆᓯᒪᔭᖏᓐᓂᒃ ᐊᒻᒪᑦᑕᐅᖅ ᐅᑭᐊᒃᓵᖅ 
ᓴᖅᑭᓪᓚᑦᑖᕈᓐᓇᕐᓂᕋᖅᑐᒋᐅᖅᑲᐅᔭᒃᑲ ᑕᐃᒃᑯᐊ 
ᐃᑲᔫᑎᔪᓐᓇᖅᓯᓛᕋᓱᖕᒪᑕ. 
 
ᐃᑲᔫᑎᒋᔪᓐᓇᖅᓯᓛᖅᑰᕐᒪᑕᐃᓛᒃ ᐋᔩᖃᑎᒌᓕᕈᑦᑕ 
ᒐᕙᒪᑐᖃᒃᑯᓐᓂᒃ ᑕᒪᑐᒧᖓ ᐅᖃᐅᓯᓕᕆᓂᕐᒧᑦ, 
ᑮᓇᐅᔭᑦ ᐱᒋᐊᒃᑲᓐᓂᕋᓱᒡᓗᒋᑦ. ᑖᓐᓇ 
ᐃᑲᔫᑎᒋᔭᐅᕙᒃᑐᖅ ᑐᖏᓕᐊᓃᑐᐃᓐᓇᕐᒪᑦ, ᐄᓛᒃ, 
$2,550,000-ᒦᑐᐃᓐᓇᕐᒪᑦ.  
 
ᑕᒫᓂ ᑲᑐᔾᔭᐅᕙᒃᑐᓂᓗ ᐃᓄᒃᑐᑦ ᐅᖃᐅᓯᕐᓄᑦ 
ᐊᒻᒪᑦᑕᐅᖅ ᐅᐃᕖᒃᑯᑦ ᐅᖃᐅᓯᖏᓐᓄᑦ. ᑖᓐᓇ 
ᑲᑐᔾᔭᒑᕆᓪᓗᑎᒍᑦ ᐃᑲᔫᑎᒋᔭᐅᕙᒃᑐᓂᓗ 
ᐊᒻᒪᑦᑕᐅᖅ ᐃᖅᑲᓇᐃᔮᒧᑦ ᐊᑐᖅᑕᐅᕙᒃᖢᓂ. ᐄ, 
ᑖᒃᑯᐊ ᐋᔩᖃᑎᒌᒃᑲᓐᓂᓛᖅᑕᕗᑦ ᒐᕙᒪᑐᖃᒃᑯᑦ. 
ᑖᓐᓇ ᖃᓄᖅ ᐊᖏᓂᖅᓴᐅᓕᖅᑎᒋᐊᒃᑲᓐᓂᕐᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᑖᓐᓇᐃᓛᒃ 
ᑐᑭᓯᓇᖅᓯᕚᓪᓕᕐᒪᑦ. ᑕᐃᒪᐃᓛᒃ 
ᓂᐅᕆᐅᖕᓂᐊᖅᑐᒍᓂᓛᒃ 
ᐃᑲᔫᑎᖃᕈᓐᓇᕐᓂᐊᕐᒪᖔᑕ. 
ᑕᐅᑐᖅᑰᓕᕈᓐᓇᖅᑎᑕᐅᓂᐊᖅᑐᒃᓴᐅᒐᑦᑕ ᑕᐃᑰᓇ 
ᖃᓄᐊᐃᓐᓄᒃ ᐱᓕᕆᐊᓐᓄᒡᓗᓯ ᑖᒃᑯᐊ ᐃᓄᐃᑦ 
ᐅᖃᐅᓯᖏᑦ ᓴᓐᖏᒃᑎᒋᐊᓪᓚᒃᑲᓐᓂᕐᓂᐊᕐᒪᖔᑦ 
ᒐᕙᒪᒃᑯᓐᓂᒃ ᐱᓗᐊᖅᑐᒥᒃ. 
 
ᐊᒻᒪ ᑕᕝᕙᓂ ᐅᖃᖅᓯᒪᖕᒥᒐᔅᓯ ᑕᒪᒃᑯᓂᖓ 
ᓄᓇᓕᓪᓛᓂᑦ, ᓲᓪᓗ ᐃᒡᓗᓕᖃᐃ ᑕᐅᑐᒡᓗᒍ. 
ᑲᑎᒪᔨᕋᓛᖃᐅᓕᕐᓂᐊᕐᒪᑕᒎᖅ ᐅᖃᐅᓯᓕᕆᓂᕐᒧᑦ 
ᐱᓕᕆᔪᒃᓴᐅᑕᐅᓂᐊᖅᑐᓂᒃ ᓄᓇᓕᖕᓂᑦ ᐊᑐᓂᑦ.  

ᑕᒪᓐᓇᓕᑭᐊᖅ ᖃᓄᐃᓕᖓᓕᖅᐹ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᑲᑎᒪᔨᕋᓛᖃᕐᓂᖅ 
ᐸᕐᓇᒃᑕᕗᔅᓯᓕ ᒫᓐᓇ. ᐱᒋᐊᖅᐸᓪᓕᐊᓇᓱᒃᑕᕗᑦ 
ᐊᑕᐅᓯᕐᒥᑦ ᓄᓇᓕᖕᒥᒃ ᐅᐸᒃᓯᓯᒪᒐᓗᐊᖅᑐᒍᑦ, ᒥᔅᑕ 
ᕋᑉᐴᓪᑦ ᓄᓇᖓᓐᓂᒃ. ᐸᕐᓇᒃᑐᖅ ᑕᒪᓐᓇ ᑖᒃᑯᐊ 
ᑲᑎᒪᔨᕋᓛᑦ ᑲᑎᒪᔨᕋᓛᕆᔭᐅᔪᓐᓇᖅᖢᑎᒃ 
ᕼᐋᒻᓚᒃᑯᑦ ᐊᑖᓃᓪᓗᑎᒃ. 
 
ᐅᕝᕙᓘᓐᓃᑦ ᑖᒃᑯᐊ ᕼᐋᒻᓚᒃᑯᑦ 
ᐱᔪᓐᓇᖏᒃᑲᓗᐊᖅᐸᑕ, ᑲᑎᒪᔨᕋᓛᓂᒃ 
ᐸᕐᓇᒃᑎᓪᓗᒋᑦ ᐃᑲᔪᖅᓱᕈᒪᑦᑎᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ. ᑕᒪᓐᓇᓱᓕ 
ᐱᕙᓪᓕᐊᑐᐃᓐᓇᕐᓂᐊᖅᐸᓕᑦᑎᔪᖅ. 
ᑐᓴᐅᒪᑎᑕᐅᓂᐊᖅᑐᓪᓗ ᓇᓗᓇᓐᖏᑦᑐᖅ.  
 
ᑕᕝᕙᓃᓛᒃ ᑭᒡᒐᖅᑐᖅᑕᒪ ᐱᖃᑖᓂᑦ, ᓴᓂᕋᔭᖕᒥᑦ 
ᐱᓗᐊᓐᖑᐊᖅᑐᒥᒃ ᑖᒃᑯᐊ ᑭᓐᖒᒪᔭᐅᓪᓚᕆᖃᑦᑕᕐᒪᑕ 
ᐅᖃᐅᓯᓕᕆᓂᕐᒧᑦ ᐱᓕᕆᕙᓚᐅᖅᑐᑦ ᓄᓇᓕᖕᓂᑦ. 
ᑕᒪᓐᓇ ᐅᑕᖅᑭᓂᐊᖅᑖᓗᒃᐳᑦ. 
 
ᐊᒻᒪ ᑕᕝᕙᓂ ᐅᖃᐅᓯᖃᖅᓯᒪᖕᒥᒐᔅᓯ 
ᐅᖃᐅᓯᓕᕆᓂᕐᒧᒡᒎᖅ, ᖃᓄᖅ, 
ᐃᓕᓐᓂᐊᖅᑎᑦᑎᓂᖅ ᐱᓕᒻᒪᒃᓴᐃᓂᕐᒧᓪᓗ 
ᐱᓕᕆᓇᓱᐊᕋᔅᓯ. ᖃᓄᐃᓕᖓᔪᒥᓪᓕᑭᐊᖅ ᑕᐃᒪ 
ᒪᑯᓂᖓᖃᐃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐃᓄᒃᑐᑦ  

ᐅᖃᕈᓐᓇᖅᓯᕚᓪᓕᕈᒪᒐᒥᒃ. ᑕᐃᒪ 
ᐃᓕᓐᓂᐊᖅᑎᑕᐅᓲᖑᓪᓗᑎᒡᓗ. 
 
ᐅᓇ ᐅᑭᐅᖑᖅᑰᖅᑐᕐᖑᓇ ᐅᔾᔨᕆᓗᐊᓚᐅᖅᓯᒪᒐᒃᑯ 
ᓯᐱᓰᒃᑯᑦ ᓈᓚᐅᑎᒃᑯᑦ ᑐᓵᓚᐅᖅᓯᒪᒐᒪ ᑕᐃᒃᑯᐊ 
ᐃᓄᒃᑐᑦ ᐃᓕᓐᓂᐊᖅᑕᐅᔪᓂ ᖃᓪᓗᓈᖑᓪᓗᑎᒃ 
ᐊᔪᕈᓐᓃᐹᓗᒃᑐᕈᓗᒃ. ᑐᓴᕐᓂᖅᑐᕈᓘᓚᐅᕐᒪᑕ, 
ᐅᐱᓐᓇᖅᖢᑎᒡᓗᐃᓛᒃ ᖃᓪᓗᓈᑦ ᐃᓄᒃᑐᑦ  
ᖃᔅᓰᓐᓇᕈᓗᐃᓂᓛᒃ ᐊᒃᓱᕈᓪᓚᕆᒃᖢᑎᒃ ᐃᓄᒃᑐᑦ 
ᐃᓕᓐᓂᐊᕋᓱᖃᑦᑕᕐᒪᑕ. ᖃᓄᕐᓕᑭᐊᖅ ᑕᐃᒪ 
ᓇᓗᓇᐃᒃᑯᑕᖃᕈᓐᓇᖅᐸ? 
 
ᐄ, ᓱᓇᐅᕝᕙ ᑕᕝᕙ ᐃᓄᒃᑐᑦ ᐅᖃᕈᓐᓇᖅᓯᔪᖅ 
ᐊᒡᓛᓪᓘᓐᓃᑦ  ᐃᑲᔫᑎᑖᕈᓐᓇᖅᓯᕙᓵᖅᖢᓂ 
language bonus-ᑖᕈᓐᓇᖅᓯᕙᓵᖅᖢᓂ ᐃᓄᒃᑐᑦ 
ᐅᖃᕈᓐᓇᖅᓯᔪᐊᓘᖕᒪᑦ. ᖃᓄᕐᓕ ᑕᐃᒪ 
ᓇᓗᓇᐃᒃᑯᑕᖃᖅᐸ ᓲᕐᓗ, ᐃᓕᓐᓂᐊᖅᖢᓂ 
ᖃᐅᔨᓴᖅᑕᐅᓲᖑᖕᒪᑦ ᖃᓄᐃᑦᑐᒥᒃ grade-
ᖃᓕᕐᒪᖔᑦ ᑭᓯᐊᓂᓕ ᖃᓪᓗᓈᖅ ᑖᓐᓇ 
ᖃᓄᐃᑦᑐᒥᒃ ᐃᓄᒃᑐᑦ ᐅᖃᐅᓯᕐᒥᒍᑦ grade-
ᖃᓕᕐᒪᖔᓪᓘᓐᓃᑦ ᐊᑐᓲᖅ? ᖃᓄᑭᐊᖅ 
ᑐᑭᓯᓐᓇᕈᒪᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ.   
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᖅᑲᐅᔭᖓᑕ 
ᓯᕗᓪᓕᕐᒥ ᓴᓂᕋᔭᖕᒥᐅᑦ ᑕᒪᑐᒥᖓ 
ᑭᙴᒪᒃᖠᕐᓂᕋᖅᖢᓂᒋᑦ ᑲᑎᒪᔨᕋᓛᖃᕐᓂᕐᒥᒃ ᐄ, 
ᑖᒃᑯᐊ ᕼᐊᒪᓚᒃᑯᑦ ᒪᐃᔭᖏᑦ ᑲᑎᒪᓂᖃᖅᑎᓪᓗᒋᑦ 
ᑐᓴᖅᑎᓚᐅᖅᑕᕗᑦ ᑕᐃᒫᒃ 
ᑲᑎᒪᔨᕋᓛᖃᕈᓐᓇᕐᓂᖏᓐᓂᒃ ᑕᒫᓃᓐᓂᖏᑦ 
ᑐᓴᖅᑎᑦᑎᐊᕋᓱᓚᐅᕐᒥᔭᕗᑦ ᒪᐃᔭᐅᔪᑦ. 
 
ᐊᒻᒪᓗ ᑕᐃᒃᑯᐊ ᐃᓕᓐᓂᐊᕐᓂᖏᑦ 
ᐃᓕᓐᓂᐊᕐᓂᕆᔭᐅᕙᒃᑐᑦ ᒐᕙᒪᒃᑯᑦ  

ᐃᖅᑲᓇᐃᔭᖅᑎᖏᓐᓄᑦ ᑖᒃᑯᐊ ᑲᒪᒋᔭᐅᕙᒃᑐᑦ 
ᓄᓇᓕᖕᓂᓗ ᑲᒪᒋᔭᐅᕙᒃᖢᑎᒃ. ᐃᒫᒃ ᑭᓯᐊᓂ 
grade-ᖏᑦ ᓇᓗᓇᐃᒃᑯᑕᕐᓂᒃ ᐱᑕᖃᓐᖏᑦᑐᖅ 
ᒫᓐᓇ ᑕᒪᓐᓇ ᖃᐅᔨᓴᖅᑕᐅᕙᓪᓕᐊᔪᖅ 
ᐱᑕᖃᓕᓛᖅᑎᑕᐅᓇᓱᖕᒥᔪᖅ ᑕᐃᒫᒃ 
ᓇᓕᐊᖕᓃᓕᕐᒪᖔᑦ ᐅᖃᕈᓐᓇᕐᓂᖓ ᐃᓄᒃᑎᑐᑦ 
ᑕᒪᓐᓇ. ᓱᓕ ᒫᓐᓇ ᐱᔭᕇᖅᓯᒪᖏᒻᒥᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ.  ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 
ᐊᓯᒃᑲᑦᑕᐅᕐᖏᓛᒃ ᐊᐱᖅᑯᑎᒃᓴᖃᖅᑐᑦ 
ᓇᓗᓇᖏᒻᒪᑦ ᐅᓇ ᑭᖑᓪᓕᖅᐹᕆᓚᐅᐱᓪᓚᒡᓗᒍ 
ᐃᒃᓯᕙᐅᑖᖅ. 
 
ᑕᕝᕙᓂ ᐅᖃᐅᓯᖃᖅᑲᐅᒐᑦᑕᐃᓛᒃ ᒪᑐᐃᕈᑎᑦᑎᓐᓂ 
ᑕᒪᒃᑯᐊ ᑐᓵᔨᒋᕙᒃᑕᕗᑦ 
ᖃᓪᓗᓈᑎᑑᓕᕆᔨᒋᕙᒃᑕᕗᑦ 
ᐃᓄᒃᑎᑑᓕᕆᔨᒋᕙᒃᑕᕗᑦ ᐱᓗᐊᖅᑐᒥᒃ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ. ᑕᒪᒃᑯᐊ 
ᐱᕐᔪᐊᒻᒪᕆᐊᓘᖕᒪᑕ ᓲᖃᐃᒪ ᐃᓛᓐᓂ 
ᑐᑭᓯᐅᒪᖃᑦᑕᐅᑎᖏᖦᖢᑕ ᑭᓯᐊᓂ ᑕᒪᒃᑯᐊ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᑐᖅᖢᑎᒍᑦ ᒫᓐᓇ 
ᐱᓕᕆᒐᑦᑕ, ᑕᒪᓐᓇ ᐅᐱᓐᓇᓪᓚᕆᒃᑐᖅ, 
ᐅᐱᒋᔮᓗᒐ. 
 
ᑭᓯᐊᓂ, ᐃᒃᓯᕙᐅᑖᖅ, ᑐᓵᔨᕗᑦ ᖃᐅᔨᒪᓪᓚᕆᒃᑐᑦ 
ᐊᔪᖏᓪᓚᕆᒃᑐᖅ ᓂᖏᐅᖑᖅᐸᓪᓕᐊᓕᖅᖢᑎᒡᓗ 
ᐃᑦᑐᓐᖑᖅᐸᓪᓕᐊᓕᕐᒪᑕ ᐊᒻᒪ ᓇᓗᓇᖏᑦᑐᖅ 
ᒪᓕᒐᓕᐅᕐᕕᖃᖅᑎᓪᓗᑕ ᓱᓕ ᑕᒪᒃᑯᓂᖓᑦᑕᐅᖅ 
ᐃᑦᑐᖑᕈᒫᖅᖢᑎᒃ ᓂᖏᐅᖑᕈᒫᖅᖢᑎᒃ 
ᐊᓯᔾᔨᖅᑕᐅᕙᓪᓕᐊᔪᒫᖅᑐᑦ ᓇᓗᓇᖏᒻᒪᑦ. ᒫᓐᓇᒧᑦ 
ᑎᑭᖦᖢᒍ ᐃᓕᓐᓂᐊᖅᑐᖃᖏᑦᑎᐊᒻᒪᕆᖅᑰᕐᒪᑦ 
ᑖᒃᑯᐊᓕ  

ᐃᓕᓐᓂᐊᖅᑎᐊᖅᓯᒪᔪᐊᓘᖕᒪᑕ ᐃᓚᖏᑦ ᑕᒪᑐᒧᖓ.  
 
ᐱᓕᕆᓂᕐᒧᑦ ᑕᐃᒪᐃᑦᑐᒧᖅᑲᐃ ᓯᕗᓂᑦᑎᓐᓂ 
ᕿᓚᒥᒃᑰᒐᓗᐊᖅ, ᖃᑯᒍᑦᑎᐊᖑᒐᓗᐊᖅ, 
ᑕᐃᒪᐃᑦᑐᒥ ᐃᓱᒪᒃᓴᖅᓯᐅᓯᒪᓐᖏᓚᑦ. 
ᒪᓕᒐᓕᐅᕐᕕᐅᑉ ᐅᖃᖅᑎᑦᑎᔨᐅᑉ ᑎᑎᕋᕐᕕᐊ 
ᒪᓕᒡᓗᒍ ᐊᑐᕐᓗᒍᓘᓐᓃᑦ ᐃᑲᔪᖅᑎᖃᑎᒋᓗᒍᓘᓐᓃᑦ 
ᑕᐃᒪᐃᑦᑐᒥ, ᓯᓚᑦᑐᖅᓴᕐᕕᒡᓗ ᐊᒡᓛᑦ, ᐃᓚᒋᖕᒥᓗᒍ, 
ᑕᐃᒪᐃᑦᑐᒥᖃᐃ ᐱᓕᕆᓇᓱᒍᒪᓐᖏᓚᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᓐᓄᕌᖃᑎᒐ 
ᖁᔭᒋᐊᑦᑎᐊᕈᓐᓃᑳᓪᓚᒃᖢᒍ 
ᐃᓐᓇᓐᖑᖅᐸᓪᓕᐊᔭᕆᐊᒃᓴᓐᓂᑦ. 
 
>>ᐃᓪᓚᖅᑐᑦ 
 
ᑕᒪᓐᓇᐃᓛᒃ ᑕᐃᒪᓐᓇ ᐃᓕᓐᓂᐊᖅᑎᑦᑎᔨᒥᒃ 
ᐱᑕᖃᕐᓂᐊᖅᐸᑦ ᑖᒃᑯᐊ 
ᐃᖅᑲᓇᐃᔭᖃᑎᒋᔭᕆᐊᖃᓪᓚᕆᖕᓂᐊᖅᑕᕗᑦ 
ᐃᓐᓇᐃᑦ ᐃᓕᓐᓂᐊᕐᕕᖓᓐᓂᒃ ᑲᒪᔨᐅᔪᑦ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓂᓛᒃ ᑕᒪᑐᒥᖓ 
ᐱᓕᕆᖃᑎᒋᔪᒪᓪᓚᕆᒍᓐᓇᕈᒪᓂᐊᖅᑕᕗᑦ 
ᐊᒻᒪᑦᑕᐅᖅ ᑕᒪᒃᑯᓂᖓ ᐃᓕᓐᓂᐊᕈᑎᔅᓴᐅᔪᓂᑦ 
ᐱᑕᖃᕆᐊᖃᖅᐸᑦ ᐃᑲᔪᕋᓱᐊᕈᓐᓇᑎᐊᕐᒥᔭᕗᑦ. 
ᑕᒪᓐᓇᐃᓛᒃ ᐱᑕᖃᐃᓐᓇᕆᐊᖃᓂᐊᕐᒪᑦ ᑕᒫᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐋᕆᐊᒃ. ᒥᔅᑕ ᑕᐹᕐᔪᒃ ᑕᐃᒫᖅᐲᑦ? 
ᐊᑎᓕᐅᖅᓯᒪᔪᖃᒃᑲᓂᖏᒻᒪᑦ. F-5-ᒧᑦ 
ᐅᖃᐅᓯᓕᕆᓂᕐᒧᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᑦ 
ᑲᑎᓪᓗᒋᑦ $4,234,000 ᐊᖏᖅᐱᓯᐅ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. F-6-ᒥᑦ (ᑐᓵᔨᑎᒍᑦ) 
ᐅᖃᐅᓯᓕᕆᓂᕐᒧᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᑦ 
ᑲᑎᓪᓗᒋᑦ $2,040,000. ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ. ᐅᓇ ᐅᖃᐅᓯᕆᖅᑲᐅᔭᕋ 
ᑕᕝᕙᓂ ᐅᖃᐅᓱᑐᐃᓐᓇᕐᓂᑦ ᐅᖃᓪᓚᑎᓪᓗᑕ, 
ᑖᒃᑯᐊ ᑕᐃᒎᓯᓕᐅᖅᑎᒃᑯᑦ ᐃᒻᒥᒎᓕᖅᑐᔅᓴᐅᑕᐅᒻᒪᑕ 
ᑕᒫᓂ ᐊᕐᕌᒍᒋᔭᑦᑎᓐᓂ 2011 ᐃᓗᐊᓐᓂ.  
 
ᖃᓄᑎᒋᑭᐊᖅ ᑕᐃᒪ ᐊᕕᓐᓂᐊᖅᐱᓯᐅᒃ? 
ᐃᒻᒥᒎᓕᓪᓚᕆᓐᓂᐊᖅᐸ ᐅᕝᕙᓘᓐᓃᑦ ᐃᓕᔅᓯᓐᓄᑦ 
ᐊᑕᓂᐊᖅᐸ? ᑐᑭᓯᓇᕈᒪᐅᒐᓗᐊᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊ ᐊᕕᑦᑐᔅᓴᕙᐅᑎᒋᒐᑦᑎᒍᑦ 
ᑕᒫᓂ ᓯᑎᐱᕆ 18, 2011-ᒥ. ᑖᒃᑯᐊ 
ᐊᕕᒃᑲᓗᐊᕈᑦᑎᒍᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐃᑲᔫᑎᒃᓴᒥᓐᓂᒃ ᐃᑲᔪᖃᑦᑕᐃᓇᕐᓂᐊᖅᑐᑦ ᑖᒃᑯᓂᖓ 
ᐊᕕᑦᑎᐊᒻᒪᕆᖏᓪᓗᒍ ᒥᑦᑎᐊᖓ ᓱᓕ 
ᐊᑕᐃᓐᓇᓂᐊᖅᑐᖅ.  
 
ᐊᒻᒪᑦᑕᐅᖅ, ᑖᒃᑯᓇᖓᑦ ᐊᓪᓚᕕᖃᕆᐊᖃᖅᐸᑕ 
ᐊᓪᓚᕕᖓ ᑲᒪᒋᔭᐅᓂᐊᕆᓪᓗᓂ ᒐᕙᒪᓕᕆᔨᒃᑯᓐᓂᑦ 
ᐊᓪᓚᕕᖃᖅᑎᑕᐅᓗᑎᑦ. ᑖᒃᑯᓂᖓ ᒐᕙᒪᒃᑯᑦ 
ᐅᕙᑦᑎᓐᓂ ᐊᕗᑎᒐᓗᐊᖅᐸᑕ ᒐᕙᒪᒃᑯᓐᓂᑦ 
ᐊᕝᕗᑦᑎᐊᒻᒪᕆᔾᔮᓐᖏᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐋᕆᐊᒃ. ᒥᔅᑕ ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑕᐃᓐᓇᐃᓛᒃ 
ᐃᒻᒥᒎᖅᑐᔅᓴᐅᑕᐅᓯᒪᒻᒪᑕ, ᐊᑦᑐᐊᔭᖃᓗᐊᖏᒃᑯᑎᒃ 
ᖃᓄᖅ ᑲᑉᐱᐊᓇᖏᓂᖅᓴᐅᓂᓪᓘᓐᓃᑦ 
ᐱᔾᔪᑎᖃᖅᑐᓴᐅᓪᓗᓯᑎᒃ. 
 
ᐅᓇ, ᐃᒃᓯᕙᐅᑖᖅ, ᑖᒃᑯᐊ ᐃᓄᐃᑦ 
ᑕᐃᒎᓯᓕᐅᖅᑎᒃᑯᑦ ᓰᐲᓰᒃᑯᑎᒍᑦ ᑐᓴᖅᐸᒃᖢᓂ,  
ᐃᓚᖏᓪᓗ ᖁᕕᐊᓱᖏᑦᑐᑦ ᐃᓚᖏᓪᓗ 
ᖃᓄᐃᒃᓴᖅᑰᔨᖏᖢᑎᒃ, ᐅᖃᐅᓯᐅᖃᑦᑕᕐᒪᑦ 
ᐃᓄᐃᒡᒎᖅ ᐅᖃᐅᓯᖏᓐᓂᑦ 
ᐊᑕᐅᓯᓐᖑᖅᑎᑦᑎᓇᓱᓐᓂᐊᖅᑐᐃᑦ ᐱᔾᔪᑕᐅᓪᓗᓂ 
ᓄᓇᕗᓕᒫᒥ. ᑭᐊ ᐅᖃᐅᓯᖏᓐᓂᑦ ᑕᐃᒪ 
ᒐᕙᒪᒃᑰᓪᓗᑕ ᓂᕆᐅᒋᔭᖃᖅᐱᑕ 
ᐊᑐᓕᕈᒫᓂᑎᓐᓂᑦ? ᐅᕝᕙᓘᓐᓃᑦ 
ᖃᓄᐃᓘᓪᓚᑦᑖᕐᖢᑎᑦ ᑕᒪᓐᓇ ᑐᑭᓯᓇᖅᓯᑐᓐᓇᖅᐸᒍ 
ᑕᐃᒃᑯᐊ ᓈᓚᑦᑐᑦ ᑐᑭᓯᑦᑎᐊᓂᐊᕐᒪᑕ. ᑖᓐᓇ ᓱᓕᕚ 
ᐃᓄᑦᑐᑦ ᐅᖃᐅᓯᖅ ᐊᔾᔨᒌᓕᖅᑐᔅᓴᐅᑕᐅᓂᖓᓂᑦ 
ᓄᓇᕗᓕᒫᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᓯᕗᓪᓕᕐᒥᒃ 
ᐊᐱᖅᑯᓯᕆᕋᑖᖅᑕᖓ ᑭᐅᔭᕇᒃᑲᓐᓂᕋᓱᐊᕐᔪᓪᓗᒍ, 
ᐃᓄᓕᒫᖅᑎᑦᑎᓗᑕ ᑕᐃᒃᑯᐊ ᑭᓯᐊᓂ 
ᐸᖅᑭᓯᒪᐃᓐᓇᑎᐊᖏᒻᒪᕆᑦᑕᕗᑦ ᓇᒻᒥᓂᖅ 
ᐊᐅᓚᔪᓐᓇᖅᓯᑎᐊᕋᓱᓐᓂᖏᑦ ᑕᐃᒎᓯᓕᐅᖅᑎᒃᑯᑦ. 
ᐃᒫᒃ, ᐸᖅᑭᔪᓐᓇᓯᑦᑎᐊᖅᐸᑕ, 
ᐃᒻᒥᓃᕈᓐᓇᓯᑦᑎᐊᖅᐸᑕᐃᓛᒃ ᑕᐃᒪ 
ᓴᒃᑯᑕᐃᓐᓇᕈᒫᖅᑕᕗ. ᐃᒫᒃ ᐃᒻᒥᓃᓕᕐᓗᑎᓪᓗ 
ᐊᕕᑦᑕᐅᑎᒍᓗᒎᔾᔮᓐᖏᑕᕗᑦ ᐊᕐᕌᒍᒐᓴᑲᓪᓚᓐᓂᖃᐃ. 
 
ᐅᖃᐅᓯᕐᒧᑦ ᐊᑕᐅᓯᓐᖑᖅᑎᑦᑎᓇᓱᓐᓂᕐᒥᒃ 
ᑐᑭᓯᓂᕐᓗᑦᑑᑕᐅᖃᑦᑕᕐᒪᑦ ᑕᒪᓐᓇ 
ᑲᖏᖅᑐᒑᐱᒻᒥᐅᑎᑐᑦ ᐅᖃᓪᓚᓕᔾᔮᓐᖏᑦᑐᑦ ᑕᒫᓂ 
ᓄᓇᕗᒻᒥᐅᑦ. ᑭᓯᐊᓂ ᑕᒪᒃᑯᐊ ᑭᓱᑯᓗᐃᑦ 
ᑕᐃᒎᓯᖃᓐᖏᑦᑐᑦ  

ᑕᐃᒎᓯᖏᑦ ᐊᔾᔨᒌᓐᖏᓗᐊᖅᑎᓪᓗᒋᑦ ᑕᐃᒎᓯᖏᑦ, 
ᑕᐃᒎᓯᑎᒍᑦ ᓇᓗᓇᕈᓐᓃᑎᑦᑎᓇᓱᑐᐃᓐᓇᖅᑐᑦ. 
ᐃᒫᒃ, ᑭᓱᑯᓗᐃᒃᑭᐊᖅ, ᐄᔭᒐᐃᑦ ᑕᒪᒃᑯᐊ 
ᐅᖃᐅᓯᕆᓪᓗᐊᑕᖅᑲᐅᓪᓗᓯᐅᒃ ᓯᕗᓪᓕᐅᑎᔪᒪᔭᕗᑦ 
ᑕᐃᒃᑯᐊ ᐋᓐᓂᐊᓯᐅᖅᑎᑯᓐᓄᑦ ᑐᕌᖓᔪᑦ 
ᐱᓗᐊᖅᑐᒥ ᓯᕗᓪᓕᐅᔾᔭᐅᓇᓱᖃᓯᐅᔾᔭᐅᒻᒥᔪᑦ. 
ᐅᖃᐅᓯᖃᓕᖅᑎᑦᑎᓇᓱᓐᖏᑦᑐᒍᑦ ᐊᑕᐅᓯᕐᒥᒃ.  
 
ᐊᒻᒪᓘᓐᓃᑦ ᒫᓐᓇ 
ᑎᑎᕋᐅᓯᖃᓕᖅᑎᑦᑎᓇᓱᓐᖏᑦᑐᒍᓪᓘᓐᓃᑦ 
ᐊᑕᐅᓯᕐᒥᒃ. ᑭᓯᐊᓂ ᑕᐃᓐᓇ 
ᓴᓐᖏᑦᑎᐸᓪᓕᐊᖅᑰᔨᓂᖓ ᑕᕝᕙ ᑕᑯᓐᓇᖅᑕᕗᑦ 
ᐃᓅᔨᖓᔪᑦ ᑭᓲᓂᕋᖅᑕᐅᕙᑦᑐᓂᒃᑯ,  ᖃᓪᓗᓈᑎᑐᑦ 
ᑎᑎᕋᖅᓯᒪᒐᓗᐊᖅᑐᑦ ᑕᐃᒃᑯᐊ ᐃᓄᑦᑎᑐᑦ 
ᐅᖃᓪᓚᔅᓯᒪᔪᑦ ᐊᕙᓂ ᐅᐊᓕᓂᕐᒥ 
ᐊᑐᖅᑕᐅᓂᖅᓴᐅᔪᑦ. ᑕᒪᓐᓇ 
ᓴᓐᖏᑎᖅᐸᓪᓕᐊᓂᕆᓂᐊᖅᑕᖓ ᑭᓯᐊᓂ 
ᑕᑯᓐᓇᖅᑕᕗᑦ. ᑲᖏᖅᑐᒑᐱᒻᒥᐅᖏᓐᓇᖅᑎᑐᑦ  
ᐅᖃᓪᓚᓕᖅᑎᑦᑎᓇᓱᓐᖏᑦᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ. ᒪᑯᐊ ᐸᐃᑉᐹᖑᔪᓐᓃᕐᓗᑎᒃ 
ᐊᓕᓚᔪᒥ ᑕᐅᒍᖃᑦᑕᓛᖅᑐᔅᓴᕆᓕᖅᑕᕗᑦ, 
ᓇᓗᓇᓐᖏᑦᑐᖅ. ᑕᐃᒪᓐᓇᐃᑦᑐᒥᖅᑲᐃ ᐅᖃᐅᓯᕐᒪᑦ 
ᑕᐃᒎᓯ, ᒫᓂ ᕿᑭᖅᑖᓗᒻᒥᐅᑎᒍᑦ ᐸᐃᑉᐹᓕᕆᒐᑦᑕ. 
ᐸᐃᑉᐹᓕᕆᓂᐊᕈᑦᑕ ᐊᑏ Paper-ᓕᕆᖃᑦᑕᓚᐅᖅᑕ, 
ᐃᓄᑦᑑᕐᓂᐊᕈᑦᑕ ᐊᓕᓚᔪᖅ 
ᐃᒪᓐᓇᐅᖅᑰᖅᑑᒐᓗᐊᖅ. ᐊᒻᒪ ᑕᒪᓐᓇ 
ᐅᖃᐅᓯᕆᓂᐊᖅᑕᓯᓪᓗ ᓇᓗᓇᓐᖏᑎᐊᒻᒪᕆᑦᑐᖅ.  
 
ᑕᕝᕙᓂ ᑕᐃᒎᓯᓕᐅᖅᑎᑯᓐᓂ 
ᑲᑎᒪᔨᖃᖅᑐᔅᓴᐅᒐᔅᓰᓛᒃ ᑕᐃᒎᓯᓕᐅᖅᑏᑦ ᑕᕝᕙᓂ 
ᐅᓂᒃᑳᕆᔭᔅᓯᓐᓂ ᑕᑯᖅᑲᐅᖏᖅᖢᖓ. ᑕᐃᒪᓐᓇ 
ᑲᑎᒪᔨᖃᖃᑦᑕᕐᓂᖅ ᑕᐃᒎᓯᓕᐅᖅᑎᑯᓐᓄᑦ ᑖᒃᑯᐊ 
ᐃᒻᒥᒎᓕᕋᓗᐊᖅᐸᑕ ᓱᓕ ᑲᑎᒪᔨᖃᖃᑦᑕᓂᐊᖅᐸᑦ? 
ᐅᕝᕙᓘᓐᓃᑦ ᕿᒥᕐᕈᓂᐊᖅᐸᑦ ᖃᓄᕐᓕ ᑖᒃᑯᐊ 
ᑕᐃᒎᓯᓕᐅᖅᑎᒃᑯᑦ ᐊᐅᓚᑕᐅᔪᔅᓴᐅᑕᐅᓂᐊᕐᒪᖔᑕ? 
ᓲᕐᓗ  

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ 
ᑖᒃᑯᐊᖑᖅ ᑲᑎᒪᔨᑖᖅᐸᓪᓕᐊᓂᐊᓕᕐᒪᑕ. ᑖᓐᓇ 
ᑐᑭᓯᔪᒪᕙᕋ ᑭᖑᓪᓕᖅᐹᒥ, ᐃᒃᓯᕙᐅᑖᖅ. ᐊᓯᒃᑲ 
ᑖᒃᑯᐊ ᐊᐱᖅᑯᑎᔅᓴᖃᕐᓂᐊᑐᔅᓴᐅᒻᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐸᐃᑉᐹᖑᒐᓗᐊᖅᐸᑕ 
ᐊᓕᓚᔭᐅᒐᓗᐊᖅᐸᑕᓗ ᑐᑭᓯᒍᓐᓇᕋᑦᑎᒍ ᑖᒃᑯᐊ 
ᐅᖃᐅᓯᑦ ᖃᓄᐃᓐᖏᑦᑐᑦ. ᑕᒪᔾᔭ ᑭᓯᐊᓂ ᑕᒪᒃᑯᐊ 
ᐊᑎᖃᓐᖏᑦᑐᑦ ᐃᓚᖏᑦ ᖃᓄᑭᐊᖅ Respect 
ᖃᓄᖅ ᑕᒪᒃᑯᓂᖓᕈᓘᔭᖅ ᑐᑭᓪᓚᕆ 
ᐅᖃᓪᓚᑎᓪᓗᑕ ᑭᓯᐊᓂ ᑕᐃᒎᓯᖅᑖᑎᖅᐸᑕ ᒫᓐᓇ 
ᓇᓗᓇᐃᔭᕋᓱᑐᐃᓐᓇᖃᑦᑕᕈᓐᓃᕐᓗᒋᑦ 
ᐅᖃᐅᓯᕆᔭᐅᑉᐸᑕ. ᖃᕋᓴᐅᔭ 
ᐊᑎᖃᖅᑎᑕᐅᕙᒻᒥᒻᒪᑕᐃᒃᑯᐊ, ᑕᐃᒫᖑᒐᓗᐊᖏᓛᖅ.  
 
ᑖᒃᑯᐊ ᑲᑎᒪᔨᖃᕐᒪᑕ ᑕᐃᒎᓯᓕᐅᖅᑎᒃᑯᑦ, ᒫᓐᓇ 
ᐸᕐᓇᖏᑦᑐᒍᑦ ᐲᖅᑐᔅᓴᐅᓂᖏᓐᓂᒃ ᑲᑎᒪᔨᖏᑕ.  
ᑲᑎᒪᔨᖃᐃᓐᓇᓂᐊᕐᓂᖏᓐᓂᒃ ᓱᓕ ᑕᑯᓐᓇᖅᑐᒍᑦ 
ᑕᐅᕗᖓ ᓯᕗᓂᔅᓴᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 
ᐊᑎᓕᐅᖅᓯᒪᔪᖅᑕᖃᕈᓐᓃᒥᒻᒪᑦ ᑕᕝᕙᓂ F-6. 
(ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ ᑕᐃᒎᓯᓕᐅᖅᑎᑦ. 
ᑲᑎᓪᓗᒋᑦ ᑮᓇᐅᔭᑦ ᐊᑐᖅᑐᔅᓴᑦ $2,040,000. 
ᐊᖏᖅᐱᓰᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑳ, 
ᒫᓐᓇ ᓄᖅᑲᖓᑲᐃᓐᓇᑐᔅᓴᐅᔮᕋᑦᑕ 20 ᒥᓂᑦᓯᒥ.  

ᐅᖃᕈᑎᑯᓗᒃ ᑖᓐᓇ ᓇᓗᓇᐃᒃᑯᑕᕆᓂᐊᕆᕙᕗᑦ 
ᐅᑎᖁᔨᓕᕈᑦᑕ. ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:04-ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:36-ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒃᑲᓐᓂᕈᓐᓇᖅᓯᒐᑦᑕ. 
ᑕᐃᒫᒃ ᕿᒥᕐᕈᓇᒃᑕᕗᑦ F-6 ᐱᐊᓂᑲᐃᓐᓇᕋᑦᑎᒍ, 
ᑲᔪᓯᒋᐊᕐᓂᐊᓕᕐᒥᔪᒍᑦ F-7. (ᑐᓵᔨᑎᒍᑦ) 
ᐃᓕᖅᑯᓯᑐᖃᓕᕆᔨᒃᑯᑦ ᐃᓕᖅᑯᓯᓕᕆᓂᖅ 
ᐃᑦᑕᕐᓂᓴᓕᕆᓂᖅ ᑲᑎᓪᓗᒋᑦ $4,494,000. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᔾᔪᑎᒋᓪᓗᒋᑦ ᐅᖃᓕᒫᒐᖃᕐᕖᑦ, ᑕᖅᑳᓂᒥᐅᓄᑦ 
ᑕᐃᒪᓐᓇᐃᑦᑐᖅᑕᖃᕐᒪᑦ, ᐃᓚᖏᓐᓂ 
ᓄᓇᓕᖕᓂᑦᑕᐅᖅ ᑕᐃᒪᓐᓇ ᑲᑐᔾᔨᖃᑎᒌᒃᖢᑎᒃ 
ᐃᓕᓐᓂᐊᕐᕕᖕᒥ ᐅᖃᓕᒫᒐᖃᕐᕕᖃᕐᒪᑕ. ᑖᓐᓇᖃᐃ 
ᒥᓂᔅᑕ ᐅᖃᕈᓐᓇᖅᐸ ᑕᐃᓐᓇ ᓄᑖᖅ 
ᐃᓕᓴᕐᕕᐅᓂᐊᖅᑐᖅ ᑭᒃᑯᑐᐃᓐᓇᕐᓄᑦ 
ᐅᖃᓕᒫᒐᒃᓴᖃᕐᕕᖃᕐᓂᐊᖅᐸ ᐅᕝᕙᓘᓐᓃᑦ 
ᐃᓕᓴᖅᑐᓄᑐᐃᓐᓇᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᐋᕆᐊᒃ.   
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᕋᒻᐴᑦ 
ᐊᐱᕆᑦᑎᐊᕐᒪᑦ. ᑖᓐᓇ ᒫᓐᓇ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᒋᔭᐅᖕᒪᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᑦᑐᒪᒃᐸᑕ 
ᐱᖃᑎᒋᔪᓐᓇᖅᑕᕗᑦ ᐃᑲᔪᕈᓐᓇᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇᐃᑦᑑᑎᓪᓗᒍ ᑖᓐᓇ ᐊᐱᖅᑯᑎᒋᔭᕋ 
ᒥᓂᔅᑕᒧᑦ  

ᐃᓕᓐᓂᐊᖅᑐᓕᕆᓂᕐᒧᑦ ᐊᐱᕆᒍᒪᔭᕋ. ᑖᒃᑯᐊ 
ᐃᓕᓐᓂᐊᕐᕕᒃ ᐃᓕᓐᓂᐊᖅᑐᓕᕆᔨᒃᑯᓪᓘᓐᓃᑦ 
ᐃᒪᓐᓇᐃᓕᐅᕈᒪᕚᑦ ᑖᓐᓇ ᐅᖃᓕᒫᒐᖃᕐᕕᒃ 
ᐃᓕᓐᓂᐊᕐᕕᑐᐃᓐᓇᕐᒥ ᐅᕝᕙᓘᓐᓃᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒍᓐᓇᕋᔭᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᑦᑕᐅᖅ ᒥᔅᑕ ᕋᒻᐴᑦ. ᐄ, 
ᐃᒪᓐᓇ ᑐᑭᓯᐅᒪᔪᖓ ᒫᓐᓇᐅᔪᒥ ᐃᓕᓐᓂᐊᕐᕕᐅᑉ 
ᐅᖃᓕᒫᒐᖃᕐᕕᖓ ᐃᓕᓐᓂᐊᕐᕕᖕᒧᑐᐊᖑᔪᖅ. 
ᑕᐃᒃᑯᐊ ᓄᓇᓕᖕᓂᒥᐅᑕᐃᑦ ᑕᐃᒪᓐᓇ 
ᑲᑐᔾᔨᖃᑎᒌᓕᐅᕈᒪᖕᒪᑕ ᐃᒪᓐᓇ ᑭᒃᑯᑐᐃᓐᓇᕐᓄᑦ 
ᑕᖅᑳᓂᒥᐅᑕᐅᔪᓄᑦ ᐅᖃᓕᒫᕐᕕᐅᖁᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᐱᔾᔪᑎᖃᖅᑐᖅ ᑕᖅᑳᓂᒥᐅᓄᑦ ᑕᐃᒪ 
ᐃᓕᓐᓂᐊᖅᑐᓕᕆᔨᒃᑯᑦ ᓴᓂᑭᓗᐊᒥᖃᐃ ᑕᐃᒪᓐᓇ 
ᑲᑐᔾᔨᖃᑎᒌᖑᖅᑐᖃᕈᒪᖕᒪᒡᒎᖅ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ  
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐸᑦ 
ᑲᑎᒪᔨᓂᒃ ᓄᓇᓕᖕᓂ ᐅᖃᓕᒫᒐᖃᕐᕕᐅᓂᐊᖅᑐᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪ ᖃᓄᓪᓚᑦᑖᖅ ᑕᒪᒃᑯᐊ 
ᐸᕐᓇᐅᑕᐅᓯᒪᔪᑦ ᖃᐅᔨᒪᓪᓚᑦᑖᖏᓐᓇᒃᑭᑦ, ᑕᐃᒪ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᓂᑭᓗᐊᒥ 
ᐃᓕᓐᓂᐊᕐᕕᖕᒧᑐᐃᓐᓇᒨᖓᐅᖓᖏᓪᓗᒍ 
ᑕᖅᑳᓂᒥᐅᑕᐅᔪᓄᓪᓗ ᐊᑐᖅᑕᐅᒍᓐᓇᕋᔭᕐᓂᖓ 
ᐃᑲᔪᕈᓐᓇᕋᔭᖅᑕᕗᑦ  

ᖃᓄᐃᓕᐅᕈᓐᓇᕋᔭᕐᒪᖔᑕ ᑕᖅᑳᓂᒥᐅᑕᐅᔪᓄᑦ 
ᐊᑐᖅᑕᐅᖃᑦᑕᕈᓐᓇᖁᓪᓗᒍ. ᐊᒻᒪᑦᑕᐅᖅ 
ᑐᓴᒐᒃᓴᖃᖅᑎᑦᑎᒐᔭᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒫᓐᓇᐅᔪᒥ ᐃᓕᓐᓂᐊᕐᕕᖕᒧᑐᐃᓐᓇᖅ ᑐᕌᕐᓂᐊᖅᐹ? 
ᐄ, ᑕᐃᒪ ᑕᐃᒪᓐᓇᐃᑦᑑᓂᐊᖅᐸᑦ, 
ᖃᓄᐃᓕᐅᕐᓂᐊᖅᐱᓯ ᓈᒻᒪᑦᓯᐊᖅᑐᓂ ᓄᑖᓂᒡᓗ 
ᐅᖃᓕᒫᒐᖃᖅᔫᒥᔪᓐᓇᖁᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪᓕ ᐃᒪᓐᓇ 
ᑐᑭᓯᐅᒪᔪᖓ, ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᕕᒻᒥ ᓴᓂᑭᓗᐊᕐᒥ ᒫᓐᓇᐅᔪᖅ 
ᑎᑎᕋᖅᐸᓪᓕᐊᒻᒪᑕ ᑲᑎᖅᓱᐃᕙᓪᓕᐊᒻᒪᑕ 
ᑕᒪᒃᑯᓂᖓ ᐅᖃᓕᒫᒐᔅᓴᐅᓂᐊᖅᑐᓂᑦ ᑕᐃᑲᓂ, 
$20,000-ᕌᓐᓂᐊᖅᖢᑎᓪᓗ ᐅᖃᓕᒫᒐᒃᓴᓂᑦ 
ᓂᐅᕕᕐᓂᐊᕐᓗᓂ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᖃᓕᒫᔅᓴᐃᑦ ᑕᐃᑲᓂ ᐃᓕᓐᓂᐊᕐᕕᒃ ᑕᐃᑯᖓ 
ᐃᓕᓐᓂᐊᕐᕕᔾᔪᐊᕐᒨᑕᐅᓂᐊᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᓐᓇ ᑐᑭᓯᐅᒪᔪᖓ, ᒫᓐᓇᐅᔪᖅ 
ᑖᒃᑯᐊ ᐅᖃᓕᒫᒐᐃᑦ ᑕᐃᑲᓃᑦᑐᑦ  

ᐃᓕᓐᓂᐊᕕᒃᑲᓐᓂᐊᓂ ᑕᐃᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᓄᑦᑎᖅᑕᐅᓂᐊᖅᑐᑦ 
ᓄᑖᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᑲᓃᖃᑦᑕᖅᓯᒪᒐᒪ ᐅᖃᓕᒫᒐᖃᕐᕕᖓᓂ 
ᐃᓕᓐᓂᐊᕐᕕᕋᓛᒥ ᖃᑦᓰᑕᒻᒪᕆᒃᖢᖓ, ᑕᐃᒃᑯᐊ 
ᓄᑕᐅᓐᖏᑦᑑᑎᒻᒪᕆᐅᒻᒪᑕ. ᑕᐃᒪᓐᓇ ᐱᑕᖃᖅᐹ 
ᑖᒃᑯᐊ ᐃᓇᖏᖅᑕᐅᔪᓐᓇᖁᓪᓗᒋᑦ ᐅᖃᓕᒫᒐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪ ᑖᓐᓇ ᑐᑭᓯᓯᒪᓐᖏᓇᒃᑯ. 
ᑭᓯᐊᓂ ᑖᓐᓇ ᖃᐅᔨᒋᐊᓚᐅᕐᓗᒍ 
ᑭᐅᒍᓐᓇᓂᐊᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᑯᐊ 
ᑕᕝᕙᓂ, ᐃᓛ ᐱᓕᕆᐊᕆᓚᐅᖅᓯᒪᔭᔅᓯᓐᓂ, ᒪᑯᐊ 
ᐃᑦᑕᕐᓂᓴᐃᑦ ᐱᓕᕆᐊᖑᓂᖏᓐᓂ ᑕᒪᒃᑯᐊ 
ᕿᒥᕐᕈᔭᐅᕙᑦᑐᑦ ᖃᐅᔨᓴᖅᐸᑦᑐᓂᓛᒃ. 
 
ᑕᕝᕙᓂ ᐅᖃᐅᓯᐅᖏᓐᓇᖃᑦᑕᕐᒪᑦ ᑕᒪᓐᓇ ᓯᓚ 
ᐅᖅᑰᓯᕙᓪᓕᐊᓂᖓᓄᑦ, ᐊᐅᑉᐸᓪᓕᐊᔪᓪᓗ 
ᒪᑯᐊᖑᒻᒪᑕ, ᐊᒻᒪᓗ ᑕᒪᒃᑯᐊ ᐃᓚᖏᑦ 
ᓄᑕᐅᓐᖏᑦᑐᕕᓂᓪᓚᕇᑦ ᖃᒻᒪᒥᓃᓪᓘᓐᓃᑦ 
ᑭᓱᑐᐃᓐᓇᐃᑦ ᐃᓚᖏᑦ 
ᓱᕋᑉᐸᓪᓕᐊᑐᐃᓐᓇᕆᐊᖃᖅᓯᒪᒻᒪᑕ. ᑕᒪᓐᓇ 
ᖃᓄᑭᐊᖅ ᑕᐃᒪ ᐃᑉᐱᒋᔭᐅᑎᒋᕙ, ᐃᒃᓯᕙᐅᑖᖅ? 
ᑖᒃᑯᓇᓐᖓᑦ ᐃᓱᒫᓘᒍᑕᐅᑉᐸᑦ, 
ᖃᓄᐃᓕᐅᕐᓂᐊᖅᐳᓪᓕᑭᐊᖅ  



ᐱᖓᑦᓯᖅ, ᒫᑦᓯ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᒃᑯᐊ ᓄᑕᐅᓐᖏᑦᑐᑦ 
ᖃᒻᒪᕕᓃᑦ ᑭᓱᓕᕆᕝᕕᒥᓃᑦ 
ᓱᕋᒻᒪᕆᓚᐅᖅᑳᑎᓐᓇᒋᓪᓗᓃᑦ 
ᓇᓗᓇᐃᖅᑕᐅᓯᒪᓂᐊᖅᐸᑦ? ᑖᓐᓇ ᑐᑭᓯᔪᒪᔭᕋᓗᐊᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖅᑰᓯᕙᓪᓕᐊᔪᖏᓛᒃ ᐱᔾᔪᑎᒋᓪᓗᒍ 
ᐱᖏᓐᓇᖅᓯᕙᓪᓕᐊᓂᖏᑦ ᑕᒪᒃᑯᐊ ᖃᐅᔨᒪᔭᕗᑦ. 
ᐊᒻᒪᑦᑕᐅᖅ ᑕᒪᓐᓇ, ᐊᓐᓄᕌᖃᑎᒐ ᐱᖏᒐᓐᓂᕐᒧᑦ 
ᑕᒪᑐᒥᖓ, ᑕᒪᓐᓇ ᖃᐅᔨᓴᐃᓐᓇᓂᐊᖅᑕᕗᑦ ᑕᐃᒫᒃ 
ᐱᓕᕆᐊᕇᓐᓇᓂᐊᖅᑕᕗᑦ. 
ᖁᔭᓐᓈᖅᓯᒪᓐᖏᑕᕗᑦᑕᐅᖅ ᓱᓕ ᑕᒪᓐᓇ. ᑕᐃᒃᑯᐊ 
ᐱᕕᔾᔪᐊᕆᔭᐅᒻᒪᑕ ᑕᒫᓂ ᓄᓇᕗᒻᒥ 
ᓄᓇᕗᒻᒥᐅᑕᐅᓐᖏᑦᑐᖅ ᑕᐃᒫᒃ 
ᐱᓕᕆᐊᕆᖃᑦᑕᑎᓐᓂ ᐱᓕᕆᐊᕇᓐᓇᓂᐊᖅᑕᕗᑦ 
ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᑕᐃᒪ ᑭᖑᓂᖔᑦᑎᓐᓂ ᑕᒪᒃᑯᓂᖓ 
ᐃᓕᓐᓂᐊᖅᑐᑦ ᐃᓕᓐᓂᐊᕐᓇᖅ ᓄᖅᑲᖅᓯᒪᑎᓪᓗᒍ 
ᓄᖅᑲᖓᓚᐅᐱᓪᓚᓐᓂᖓᓂ ᑕᒪᒃᑯᓂᖓ 
ᐱᓕᒻᒪᓴᖅᑕᐅᖃᑦᑕᓚᐅᖅᓯᒪᒻᒥᑕ, ᓲᕐᓗ 
ᓇᕝᕚᖅᓯᐅᖅᑎᑕᐅᓪᓗᑎᑦ ᖃᒻᒪᒥᓂᕐᓂᑦ 
ᐊᓯᖏᓂᓪᓗ ᐃᓕᓐᓂᐊᓯᓐᓈᑦ. ᑕᒪᓐᓇᖃᐃ 
ᓄᖅᑲᖓᓕᕐᒪᑦ ᑮᓇᐅᔭᖃᖅᑎᑕᐅᓐᖏᓚᑦ, 
ᐅᕝᕙᓘᓐᓃᑦ ᓇᐅᒃᑯᑦ ᑕᒪᓐᓇ 
ᐱᓕᕆᐊᕆᔭᐅᒃᑲᓂᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 
ᒥᓂᔅᑕ ᐊᕙ.  
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᕋᑖᖅᑕᖓ  

ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᓯᓐᓈᑦ 
ᐃᓚᐅᑎᑕᐅᖃᑦᑕᓚᐅᕐᓂᖏᓐᓂᒃ. ᑕᒪᓐᓇ 
ᓄᖅᑲᖓᓐᖏᑦᑐᖅ. ᑲᔪᓯᑐᐃᓐᓇᖅᑐᑦ. ᑭᓯᐊᓂ 
ᑕᒪᓐᓇ ᐱᔭᕆᐊᑐᓂᖓᓄᓪᓗ ᐸᕐᓇᒋᐊᖃᕐᓂᕐᓗ 
ᐱᔭᕆᐊᑐᓂᖓᓄᑦ, ᓇᓂᓗ ᕿᓂᕋᔭᕐᒪᖔᑕ ᓄᓇᕗᑦ 
ᐊᖏᔫᑎᓪᓗᒍ ᐱᔭᕆᐊᑐᓂᖓᓄᑦ ᓲᕐᓗ 
ᓱᒃᑲᐃᑦᑑᔮᕐᒪᑦ. ᑭᓯᐊᓂ ᑲᔪᓯᑐᐃᓐᓇᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕙ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᑐᖃᐃᑦ ᐱᔾᔪᑎᒋᓪᓗᒋᑦ ᓄᑕᐅᖏᑦᑐᑦ ᓲᕐᓗ ᓯᓚ 
ᑕᒪᓐᓇ ᐊᑲᐅᖏᓕᐅᕈᑎᖃᖅᐸᓪᓕᐊᑎᑦᓯᖕᒪᑦ 
ᑖᒃᑯᓂᖓ, ᑕᐃᒪᓐᓇᑦᑕᐅᖅ ᓄᑖᑦ ᐱᓕᕆᒍᓰᑦ 
ᑕᐃᒪᓐᓇ ᐊᑲᐅᖏᓕᐅᕈᑎᖃᖅᐸᓪᓕᐊᓪᓗᑎᒃ - 
ᓴᓂᑭᓗᐊᖅ ᐆᒃᑑᑎᒋᓂᐊᖅᐸᕋ ᑕᐃᒪᓐᓇᐃᑦᑐᖃᕐᒪᑦ 
ᐱᑐᖃᕐᓂ ᐊᒻᒪᓗ ᓯᐅᕋᖅᑕᕐᕕᖃᖅᖢᑕ ᓴᓂᐊᓂ. 
ᑕᐃᒪᖃᐃ ᖃᓄᐃᓕᐅᖅᐸᓪᓕᐊᕕᓯ ᑕᒪᒃᑯᐊ 
ᐸᐸᑕᐅᔪᓐᓇᖁᓪᓗᒋᑦ ᐊᐅᓚᑕᐅᖁᖏᓪᓗᒋᓪᓗ 
ᐸᒡᕕᓴᒃᑕᐅᖁᖏᓪᓗᒋᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᑕᐃᒪᐃᑦᑐᑦ ᐱᑐᖃᕕᓃᑦ 
ᖃᕐᒪᕕᓃᓪᓘᓐᓃᑦ ᐱᑐᖃᕕᓂᖃᑐᐊᖃᑦ, 
ᓴᓇᔪᖃᖅᑎᓪᓗᒍ ᑕᐃᒪᐃᑦᑐᑦ ᐸᒡᕕᓵᕆᔭᐅᓕᖅᐸᑦ 
ᓄᖅᑲᕆᐊᖃᖅᑎᑕᐅᔫᒐᓗᐊᑦ ᑕᒪᒃᑯᐊ ᓴᓇᔪᑦ 
ᑕᒪᑐᒥᖓ ᐱᓕᕆᔪᑦ. 
 
ᐄ, ᑖᑦᓱᒪ ᑐᒡᓕᕐᒪ ᓴᐃᒪᓐ ᐊᕙᐅᑉ 
ᐃᓚᒃᑲᓐᓂᕈᓐᓇᖅᑕᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᐊᕙ. 
 
ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᑦᑕᐅᖅ ᑖᓐᓇ ᒥᓂᔅᑕ ᑭᐅᒍᑎᒋᔭᖓ 
ᐃᓚᒋᐊᕐᓗᒋᑦ. ᑕᐃᒪᓐᓇ ᓯᐅᕋᖅᑕᕐᕕᒃᑕᖃᕐᓂᐊᖅᐸᑦ 
ᕿᓂᖅᑐᖃᕐᓂᐊᖅᐸᓪᓗ ᐃᒪᓐᓇ ᐱᓕᕆᒍᑎᖃᖅᑐᒍᑦ 
ᐊᖅᑯᑎᖃᖅᑐᒍᑦ ᐃᓚᐅᒐᔭᖅᑐᒍᑦ ᐅᕙᒍᑦ ᐱᑐᖃᓂᒃ 
ᐱᑕᖃᕐᓂᐊᕐᒪᖔᑦ ᑖᕙᓃᑦᑐᑦ -
ᖃᑐᐃᓐᓇᕆᐊᖃᕐᓂᖅᐸᑦ. ᑕᐃᒪᓐᓇ ᓴᓂᐊᓃᑉᐸᑦ 
ᓯᐅᕋᖅᑕᕐᕕᒃ ᓲᕐᓗ ᑕᐃᒪᓐᓇ ᑕᒡᕙ 
ᐊᒃᑐᖅᑕᐅᑦᑕᐃᓕᖁᓪᓗᒋᑦ ᐸᒡᕕᓴᒃᑕᐃᓕᖁᓪᓗᒋᓪᓗ 
ᑕᒪᒃᑯᐊ ᐱᑐᖃᕕᓃᑦ ᓯᐅᕋᖅᑕᖅᑐᖃᖅᑎᓪᓗᒍ. 
ᐃᓕᖅᑯᓯᖅᑕᖃᖅᑐᒍᑦ ᖃᓄᐃᓕᐅᕈᑎᒃᓴᖃᖅᑐᒍᑦ 
ᑕᒪᒃᑯᐊ ᓄᓇᒥ ᐊᑐᕐᓂᖅ ᑕᒪᒃᑯᐊ ᐃᓚᒋᔭᐅᓗᑎᒃ 
ᐅᔭᕋᖕᓂᐊᕐᓂᖅ, ᐅᔭᕋᖕᓂᒃ ᕿᓂᕐᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕙ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᓂᒋᔭᐅᔪᑦ ᐸᒡᕕᓴᖅᑕᐅᖏᑦᑑᒐᓗᐊᑦ 
ᐊᒃᑐᖅᑕᐅᖏᑦᑑᒐᓗᐊᑦ. ᑭᓯᐊᓂ 
ᓯᐅᕋᖅᑕᖃᕐᕕᖃᕐᒪᑦ ᑕᐃᑲᓂ ᓴᓂᐊᓂ 
ᐱᑐᖃᖃᖅᑐᖃᕐᕕᐅᔪᑉ ᑖᓐᓇ ᐊᐱᖅᑯᑎᒋᓂᐊᕿᕙᕋ. 
ᑭᓯᐊᓂᑦᑕᐅᖅ ᑕᒪᓐᓇ ᐅᓂᒃᑳᕈᑎᒋᔭᐅᓚᐅᕐᒪᑦ 
ᑖᓐᓇ ᖃᓄᐃᖏᑦᑐᖅ ᐅᓂᒃᑳᓚᖅᑕᐅᓛᕐᒪᑦ 
ᐅᕙᑦᑎᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ.  
ᑖᓐᓇ ᐅᖃᐅᓯᒃᓴᑐᐃᓐᓇᐅᕙᓪᓚᐃᔪᖅ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃ. . . ᐃᒃᓯᕙᐅᑖᖅ. 
ᒪᒥᐊᓇᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑕᒪᐅᓐᖓᕐᒪᑦ. 
ᑕᐃᓐᓇ F-7 ᐅᖃᐅᓯᕆᔭᕗᑦ ᒫᓐᓇ ᑯᒑᕐᔪᖕᒥ 
ᑐᒃᓯᐊᕐᕕᕕᓂᖃᕐᒪᑦ ᐃᓛᒃ ᐅᔭᕋᖕᒥᒃ ᓴᓇᓯᒪᔪᖅ 
ᐅᔭᕋᐃᓐᓇᐅᓪᓗᓂᓗ ᖄᖓ, ᐃᓗᐊᓂ ᐃᓛᒃ, 
ᕿᔪᐊᖅᔫᒐᓗᐊᖅ ᖄᖓ ᑕᒪᓐᓇ. ᒫᓐᓇ 
ᐱᖏᖕᓇᖅᓯᕙᓪᓕᐊᖏᑦᑐᖅ ᐃᓅᖏᓐᓇᒥ. ᑭᓯᐊᓂ,  

ᐊᑦᑕᕐᓇᖅᓯᕙᓪᓕᐊᔪᖅ ᐱᖁᑎᐅᒐᒥ. 
ᑕᒪᒃᑯᐊᑦᑕᐅᖃᐃ ᑮᓇᐅᔭᒧᑦ 
ᑐᒃᓯᕋᕐᕈᑎᒋᔪᓐᓇᖅᐸᕗᑦ ᑕᑉᓱᓇ ᖃᑉᓗᓈᑐᑦ 
“culture and heritage” ᐊᑖᓂ ᐋᖅᑭᒃᓱᕈᒪᓗᒋᑦ 
ᐋᖅᑭᒃᓱᒃᑲᓐᓂᕈᒪᓗᒋᑦ ᑕᑯᔭᒃᓴᑐᖃᐃᑦ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 
ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐅᖃᖃᑦᑕᖅᓯᒪᒐᑦᑕ 
ᑭᓱᑐᐃᓐᓇᕐᒧᑦ ᑐᒃᓯᕋᕕᐅᔪᓐᓇᖅᑐᑕ ᑕᒪᒃᑯᓄᖓ 
ᐱᓕᕆᐊᕆᔭᑦᑎᓐᓄᑦ ᑐᕌᖓᔪᓂᒃ. ᑕᐃᒃᑯᐊ 
ᑐᒃᓯᕋᕈᒪᔪᑦ ᑲᑐᔾᔨᖃᑎᒌᒃᐸᑕ ᐃᓕᓴᕆᔭᐅᓯᒪᓗᑎᒃ, 
ᕼᐊᒪᓚᒃᑯᓪᓘᓐᓃᑦ ᐅᕝᕙᓘᓐᓃᑦ ᐃᓄᑐᐊᖑᒐᓗᐊᑦ 
ᑐᒃᓯᕋᕈᓐᓇᖃᑦᑕᕐᒪᑕ, ᐄ, ᑕᐃᒪᐃᑦᑐᒥᒃ 
ᑐᒃᓯᕋᕈᓐᓇᖅᑎᓪᓗᓯ ᓄᓇᓖᑦ ᐱᖁᔨᑐᐊᖅᐸᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᐅᖃᐅᓯᖅ, ᐅᒥᖓ ᐃᖅᑲᐃᑎᒋᐊᒃᑲᓐᓂᕐᓗᒍ, ᐅᕙᒍᑦ 
ᐱᖏᓐᓇᖅᑑᓂᕋᐃᓲᖑᒐᑦᑕ ᐊᐅᓪᓚᖅᓯᒪᔪᓂᑦ 
ᐊᖏᕐᕋᖏᑦᑐᓂᒃ ᐱᖁᑎᖏᓪᓕ 
ᐊᑦᑕᓇᕐᓂᕋᖃᑦᑕᕋᑦᑎᒍ. ᑖᓐᓇ 
ᑐᑭᓕᐅᕈᑎᒋᑐᐃᓐᓇᖅᑕᕋ. ᐅᖃᐅᓯᕗᑦ 
ᐊᔾᔨᒌᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᓱᒪ 
ᐊᑖᓃᓐᖏᑦᑑᒐᓗᐊᖅ, ᑭᓯᐊᓂ ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐊᑎᓕᐅᖅᓯᒪᔪᖃᕈᓐᓃᕐᒪᑦ. (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐃᑦᑕᕐᓂᑕᓕᕆᔨᒃᑯᓪᓗ. ᑲᑎᓪᓗᒋᑦ.  

$4,494,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. F-8-ᒥ. (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ. ᑲᑎᓪᓗᒋᑦ. $2,279,000. 
ᐊᖏᖅᐱᓯᐅᒃ? ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᓕ ᐊᑖᓂ 
ᐃᒃᑯᐊ ᑲᑎᒪᔨᐅᔪᑦ ᐃᓐᓇᑐᖃᐃᑦ ᐊᒻᒪᓗ ᒪᒃᑯᑦᑐᐃᑦ 
ᓄᓇᓕᓐᓂ. ᑕᐃᒪᑐᖅ ᑖᔅᓱᒪ ᒥᓂᔅᑕ ᐋᕆᐊᒃ, 
ᒥᓂᔅᑑᓂᖓᓂ ᖃᓄᖅ ᑎᑎᖅᑲᑎᒍᖅᑲᐃ ᖃᓄᑭᐊᖅ 
ᑐᓴᖅᓯᖅᑕᐅᖃᑦᑕᕐᓂᐊᖅᐳᑦ ᓱᓇᓂᒃ 
ᐃᑲᔪᕈᑎᔅᓴᖃᕐᒪᖔᑕ ᑖᒃᑯᐊ ᒥᓂᔅᑕᐃᑦ 
ᐃᓕᖅᑯᓯᓕᕆᔨᒃᑯᑦ, ᑖᔅᓱᒪ ᒥᓂᔅᑑᕕᒋᔭᖓᓂ.  
 
ᑐᓴᐅᒪᓐᖏᓗᐊᖃᑦᑕᖅᑰᕐᒪᑕ ᑐᒃᓯᖅᑐᕈᑎᒃᓴᓂᑦ 
ᑐᒃᓯᖅᑐᕈᒪᒐᓗᐊᖅᖢᑎᑦ ᐃᓱᒪᖃᑦᑎᐊᕋᓗᐊᖅᖢᑎᑦ 
ᓱᓇᓂᑦ ᑖᒃᑯᐊ ᐃᓐᓇᑐᖃᐃ ᒪᒃᑯᒃᑐᐃᓪᓗ. ᑕᐃᒪᑐᖅ 
ᑕᒪᒃᑯᓂᖓ ᑐᓴᖅᓯᖅᑎᑕᐅᓯᒪᖃᑦᑕᕐᓂᐊᖅᑯᑦ 
ᒥᓂᔅᑑᕕᖓᑕ ᐊᑖᓂ. ᕼᐊᒻᒪᓚᑎᒍᓪᓘᓐᓃᑦ 
ᐅᕝᕙᓘᓐᓃᑦ ᑐᕌᖅᑕᐅᒃᑲᐅᑎᒋᓗᑎᑦ. ᑖᓐᓇ 
ᐊᐱᖅᑯᑎᒋᔭᕋ ᐅᖃᐅᓯᕆᑉᓗᒍᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᐋᕆᐊᒃ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓴᐅᒪᑎᑦᑎᓇᑦᑎᐊᕋᓱᒃᐸᒃᑲᓗᐊᖅᑐᒍ 
ᑕᒪᒃᑯᓂᖓ ᐊᑐᐃᓐᓇᐅᔪᓂᑦ ᑕᐃᓐᓇᓗ ᖃᕋᓴᐅᔭᖅ 
ᐊᑐᖅᑐᒍ ᒪᑯᓂᖓᓗ  

ᐅᖃᓕᒫᒐᑯᓗᖕᓂᑦ ᓴᖅᑭᑦᑎᔪᓐᓇᖅᐸᒃᑐᑕ 
ᐸᐃᑉᐹᑎᒍᓪᓗ ᓴᖅᑭᔮᖅᑎᑦᑎᕙᒃᖢᑕ ᐊᑕᐅᓯᕐᒥ 
ᐊᕐᕌᒍ ᓴᖅᑭᑎᑦᑎᕙᒃᖢᒍᑦ ᐅᕝᕙ ᓱᓕᐅᑯᐊᖅ 
ᐱᓇᓱᒐᒃᓴᑦ ᐃᒪᐃᓕᖓᔪᓂᑦ. ᐊᒻᒪᑦᑕᐅᖅ 
ᓄᓇᓕᖕᓅᖅᑐᖃᓚᐅᖅᐸᒃᑭᓪᓗᓂ ᑕᕝᕙᓐᖓᑦ 
ᐃᓕᖅᑯᓯᓕᕆᔨᒃᑯᓐᓂ ᐊᒻᒪ ᖃᐅᔨᒪᔨᑦᑎᓐᓄᑦ 
ᑐᓴᐅᒪᑎᑦᑎᓇᓱᒃᐸᒃᑲᓗᐊᖅᑐᒍᑦ ᖃᓄᒃᑲᓐᓂᖅ 
ᑐᓴᖅᑎᑦᑎᔪᓐᓇᕐᒪᖔᑦᑕ ᐅᖃᐅᔾᔭᐅᒍᑦᑕ ᑕᐃᒪ 
ᑐᓴᖅᑎᑦᑎᔾᔪᑎᒃᓴᒃᑲᓐᓂᖅ ᑖᓐᓇ 
ᐊᑐᒃᑲᓐᓂᕈᓐᓇᕋᔭᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 
ᑎᑎᖅᑲᑯᓗᒃᑎᒍᑦ ᐅᖃᓕᒫᒐᐅᑎᕗᓂᓛᒃ ᑕᐃᒃᑯᐊ  
ᐅᖃᐅᓯᕆᖅᑲᐅᔭᑎᑦ ᑕᐃᒃᑯᐊ 
ᐅᖃᓕᒫᒐᑯᓘᖃᑦᑕᖅᑐᑦ ᐊᔅᓱᓪᓘᓐᓃᑦ 
ᑕᒪᒃᑯᓂᖓᐅᑉᐸᑦ ᐃᓐᓇᑐᖃᐃᓪᓗ ᑕᒪᒃᑯᐊ 
ᒪᒃᑯᒃᑐᐃᑦ ᐱᓗᐊᖅᑐᒥ ᓄᓇᓕᖕᓂ, ᐅᒃᑑᑎᒋᓗᒍ 
ᓇᐅᔮᑦ ᐊᒻᒪ ᑰᒑᕐᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᐋᕆᐊᒃ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᕋᑖᖅᑕᒃᑲ ᑕᐃᒫᒃ 
ᐊᑐᕋᓱᒃᐸᑦᑕᕗᑦ. ᐊᖏᖅᐸᕋ ᑖᓐᓇ ᑕᒪᒃᑯᐊ ᓱᓕ 
ᐊᑐᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑖᒃᑯᐊᑦᑕᐅᖅ ᒪᓕᒃᓴᕈᒪᔭᒃᑲ ᒥᔅᑕ ᓂᓐᖓᖅ  

ᐊᐱᖅᑯᑎᒋᖅᑲᐅᔭᖏᓐᓂ. ᐊᐱᕆᓚᐅᖅᓯᒪᒐᒪ 
ᐊᕐᕌᓂ ᑖᒃᑯᐊ ᒥᒃᓵᓄᑦ ᐱᔾᔪᑎᖃᖅᖢᖓ. 
ᑐᓴᖃᑦᑕᖅᖢᑕᓗ ᐊᔾᔨᒌᓐᖏᑦᑐᓂᑦ 
ᑲᑎᒪᔨᑐᐃᓐᓇᐃᑦ ᐅᖃᓪᓚᒃᑐᓂᑦ. 
ᐃᓱᒫᓘᒍᑎᖃᖅᖢᑎᒡᓗ ᐃᓐᓇᑐᖃᐃ ᑕᒪᒃᑯᐊ 
ᑐᒃᓯᕋᕈᓐᓇᖅᑎᑕᐅᓂᖏᑦ ᑮᓇᐅᔭᓂᑦ 
ᐱᒍᓐᓇᖃᑦᑕᖏᒻᒪᑕ ᓇᖕᒥᓂᖅ. 
ᐃᓱᒪᒃᓴᖅᓯᐅᕈᑎᒋᔭᐅᓯᒪᕚ ᑕᐃᒃᑯᐊ ᓲᕐᓗ 
ᓄᓇᕗᒻᒥ ᐃᒡᓗᓕᕆᔨᒃᑯᖏᓐᓂ ᑲᑎᒪᔨᑖᕐᓂᐊᕐᒪᑕ. 
ᑕᐃᒫᑎᑐᖅᑲᐃ ᑲᑎᒪᔨᑖᖅᑎᑕᐅᒃᐸᑕ 
ᑭᒡᒐᖅᑐᐃᓗᑎᑦ ᓄᓇᓕᓕᒫᓂ 
ᐋᖅᑭᐅᒪᓂᖅᓴᐅᔪᓐᓇᖁᓪᓗᒋᑦ ᓄᓇᓕᖕᓄᑦ 
ᑕᐃᒪᓐᓇ ᐱᕙᓪᓕᐊᔪᑎᑦ. ᑖᓐᓇ ᐃᓱᒪᒋᔭᐅᓯᒪᕚ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐋᕆᐊᒃ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊᖏᓛᒃ ᐃᓐᓇᑐᖃᐅᔪᑦ 
ᑐᒃᓯᕋᐅᑎᒃᓴᓂᑦ ᑎᑎᕋᕈᓐᓇᖏᑦᑑᖃᑦᑕᕐᒪᑕ ᑕᐃᒫᒃ  
ᐊᖅᑯᑎᖃᖅᑎᑕᐅᔪᓐᓇᑦᑎᐊᕐᒥᔫᒐᓗᐊᑦ 
Hᐋᒻᓚᒃᑯᓐᓂᒡᓘᓐᓃᑦ ᐊᓯᖏᓐᓂᒡᓘᓐᓃᑦ 
ᑲᑐᔾᔨᖃᑎᒌᖕᓂᑦ ᐃᓄᖕᒥᓪᓘᓐᓃᑦ ᑐᒃᓯᕋᕈᓐᓇᖅᑐᒥᒃ 
ᑲᒪᔨᖃᑲᐃᓐᓇᕐᓗᑎᒃ. ᐊᒻᒪᑦᑕᐅᖅ ᑕᒪᒃᑯᓂᖓ 
ᖃᐅᔨᒪᔨᒋᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑲᑎᒪᔨᐅᔪᑦ ᑕᐃᒃᑯᐊ ᓴᖅᑭᓯᒪᓕᕇᖅᑐᑦ 
ᑲᑎᒪᔭᖅᑐᖃᑦᑕᐃᓐᓇᖅᑐᑦ ᑕᒪᐅᖓ ᐱᑕᖃᕐᒪᑦ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᑎᒍᓐᓇᖅᐹᖓ ᑖᒃᑯᐊ ᐃᓐᓇᑐᖃᐃᑦ 
ᐊᑎᖏᓐᓂᒃ  ᑲᑎᒪᔨᖏᓐᓂᒃ ᐅᖃᐅᓯᕆᔭᒥᓂᒃ 
ᑭᒡᒐᖅᑐᐃᖃᑦᑕᖅᑐᓂ ᐃᓐᓇᓕᒫᓂ ᓄᓇᕘᒥ?  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑲᑎᒪᔩᑦ IQK ᑖᒃᑯᐊ ᑲᑎᒪᔨᐅᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐋᕆᐊᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑖᒃᑯᐊ ᐱᔾᔪᑎᒋᓪᓗᒋᑦ 
ᐅᖃᐅᓯᕆᔭᐅᓯᒪᔪᑦ ᒪᑐᐃᕈᑎᒋᖅᑲᐅᔭᖏᓐᓂ 1-800 
ᓈᓴᐅᑦ ᑖᓐᓇ ᐅᖄᓚᕕᐅᒍᓐᓇᖅᑐᖅ ᐱᔾᔪᑎᒋᓪᓗᒍ 
ᒥᓂᔅᑕ ᐅᖃᕈᓐᓇᖅᐸ ᑕᒪᓐᓇ 
ᐊᓯᔾᔨᖅᑕᐅᓂᐊᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓇᓗᓇᐃᑦᑎᐊᕈᓐᓇᖅᑕᖓ ᒥᔅᑕ 
ᐊᕙ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐋᕆᐊᒃ. ᒥᔅᑕ ᐊᕙ. 
 
ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
1-800 ᐅᖃᓘᑎᖃᕐᒪᑕ ᐅᕙᑦᑎᓐᓄᑦ ᐱᖃᑖ 
ᐱᔾᔪᑎᖃᖅᑐᖅ ᐃᓐᓇᑐᖃᓄᑦ ᐅᖃᓗᒡᕕᐅᔪᓐᓇᖅᑐᖅ 
ᒫᓐᓇ ᐊᐅᓪᓛᖅᖢᓂ ᑭᐅᔭᐅᖃᑦᑕᖅᖢᓂᓗ 
ᐃᖃᓗᖕᓂ. ᐃᖃᓗᖕᓃᖦᖢᓂ ᐃᓚᐃᓐᓇᖓᓂ ᑖᓐᓇ 
ᑲᒪᔨᐅᔪᖅ ᑖᑉᓱᒧᖓ 1-800 ᐅᖃᓗᒡᕕᐅᖃᑦᑕᖅᑐᒧᑦ 
ᐃᓐᓇᕐᓄᑦ ᐱᓕᕆᖃᑦᑕᕐᒪᑦ 
ᐱᓕᕆᓚᐅᐱᓪᓚᖃᑦᑕᕐᓂᖓᓄᑦ ᑕᒪᓐᓇ 
ᐃᓱᒫᓗᒍᑎᒋᔭᐅᓚᐅᖅᑐᖅ ᓲᖃᐃᒻᒪᐅᒐᓗᐊᖅ 
ᐃᓚᐃᓐᓇᖓᓂ ᐃᖅᑲᓇᐃᔭᖃᑦᑕᕐᓂᖓᓄᑦ. ᑕᐃᒪ 
ᐃᓱᒪᒃᓴᖅᓯᐅᕈᑎᖃᖅᑐᒍᑦ ᑕᒪᓐᓇ 1-800 
ᐅᖃᓗᒡᕕᐅᔪᓐᓇᖅᑐᖅ ᐊᓯᐊᓅᖅᑕᐅᖁᓪᓗᒍ 
ᐅᕝᕙᓘᓐᓃᑦ ᐃᖅᑲᓇᐃᔭᐃᓐᓇᖅᑐᒧᑦ 
ᐱᓕᕆᐊᕆᔭᐅᓕᕐᓗᓂ ᑕᐃᒪᓐᓇ 
ᐃᑲᔪᖅᑕᐅᒍᓐᓇᖃᑦᑕᕐᓂᐊᕐᒪᑕ ᑕᐃᒪᓐᖓᓕᒫᖅ 
ᐃᓚᐃᓐᓇᑐᐃᓐᓇᕆᓐᖏᑕᖓᓂ. ᑕᒪᓐᓇ 
ᐃᓱᒪᒃᓴᖅᓯᐅᕈᑕᐅᔪᖅ ᒫᓐᓇ ᓄᒃᑎᖅᑕᐅᖁᓪᓗᒍ 
ᐅᕙᑦᑎᓐᓂᑦ ᐊᓯᖏᓐᓄᑦ ᑕᒡᕙᓂ 
ᐃᖅᑲᓇᐃᔭᕐᕕᑦᑎᓐᓂᐅᒍᓗᐊᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕙ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᑭᐅᒐᕕᒃ ᑖᓐᓇ ᑐᓴᕐᓂᖅᐳᖅ.  
ᐄ, ᑕᐃᒪ ᐃᓱᒫᓗᒃᑐᖃᓕᕌᖓᑦ ᑖᒃᑯᐊ 
ᐃᓐᓇᑐᖃᐃᑦᑕᐅᖅ ᐅᖃᐅᓯᖃᕈᒪᖃᑦᑕᕐᒥᖕᒪᑕᑦᑕᐅᖅ 
ᐃᓱᒫᓗᒍᑎᒋᔭᒥᖕᓂᒃ.  
 
ᑖᓐᓇᑦᑕᐅᖅ ᐱᖃᑖ ᐊᐱᖅᑯᑎᒋᓂᐊᖅᑕᕋ 
ᐱᔾᔪᑎᖃᖅᑐᖅ ᖃᐅᔨᓴᖅᑕᐅᕙᓪᓕᐊᖃᑦᑕᕐᒪᖔᑕ 
ᑖᒃᑯᐊ ᐅᖃᓗᒃᐸᓪᓕᐊᔪᑦ ᑕᐃᒪᓐᓇ 
ᖃᐅᔨᓴᖃᑦᑕᕐᓂᐊᖅᐱᓯᐅᒃ? ᐅᖃᓗᒃᐸᓪᓕᐊᔪᑦ 
ᒪᑐᐃᖅᓯᑎᓪᓗᑎᑦ ᐅᖃᖅᑲᐅᒐᕕᑦ ᖃᓄᐃᑦᑐᓂᒃ 
ᐅᖃᓗᒡᕕᐅᖃᑦᑕᕐᒪᖔᑕ ᓱᓇᓂᒃ ᐱᔾᔪᑎᖃᖅᑐᓂᒃ 
ᐃᓐᓇᑐᖃᓄᑦ ᑖᒃᑯᓄᖓ ᑐᕌᖅᑐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᐋᕆᐊᒃ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᑕᐃᒪᐃᓕᐅᕇᖅᑐᖅ ᖃᓄᖅ  
ᓇᑭᖔᕐᒪᖔᑕᓘᓐᓃᑦ ᖃᐅᔨᒪᓇᓲᑎᒋᔭᕗᑦ 
ᐊᒻᒪᑦᑕᐅᖅ ᖃᓄᖅ ᐃᓱᒫᓗᑎᖃᕐᒪᖔᑕ ᑕᒪᓐᓇ 
ᖃᐅᔨᒪᓇᓱᐃᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ.  ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑭᐊᖅ 
ᐊᐱᕆᓇᔭᕐᒪᖔᓐᓂᒃ ᑲᑎᒪᔨ, ᑕᕝᕙᓂ 
ᐸᕐᓇᐅᑎᖓᓂ ᑕᕝᕙᓂ ᐃᓐᓇᐃᓪᓗ ᒪᒃᑯᒃᑐᓪᓗ 
ᑲᑎᒪᔪᒃᓴᐅᑕᐅᓚᐅᕐᒪᑕ ᐊᒻᒪᓗ ᑲᑎᒪᖅᑰᓚᐅᖅᖢᑎᒃ 
ᑕᒫᓂ ᐃᑉᐸᒃᓵᓂᑦᑎᐊᓵᖅ.  ᑭᓯᐊᓂ ᐃᓐᓇᕐᓄᓂᓛᒃ 
ᐃᓱᒫᓗᑎᖃᖅᑐᒧᑦ ᐅᖃᐅᔾᔭᐅᓯᒪᓪᓗᖓ 
ᑲᑎᒪᔭᖅᑐᕋᒥᒃ ᐱᓕᕆᑎᑕᐅᒐᒥᒃ 
ᓂᕆᔾᔪᑎᒃᓴᓂᒡᓘᓐᓃᑦ.  

ᐱᑎᑕᐅᓐᖏᑲᓴᒃᖢᑎᒃ 
ᖃᓄᐃᑦᑑᒐᓗᐊᓪᓕᑭᐊᕐᖏᒃᑯᐊ 
ᖁᔭᓕᔭᐅᔪᓐᓇᖅᑰᔨᖏᖦᖤᖅᐸᑦ ᐃᓐᓇᐃᑦ 
ᑲᑎᒪᔭᖅᑐᖁᔭᐅᒐᒥᒃ ᑮᓇᐅᔭᒧᓪᓘᓐᓃᑦ 
ᐃᑲᔫᑎᒃᓵᕐᔪᑯᓗᖕᓂ ᑐᓂᔭᐅᓐᖏᖦᖢᑎᒃ ᓱᒧᑦ 
ᑕᐃᒪᐃᔾᔪᑎᖃᖅᐸᑦ ᐊᐱᕆᓇᓱᐊᖅᑐᖓ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ.   
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᑭᐊᖅ ᑕᐃᒃᑯᐊ ᐱᔪᕕᓂᐅᒍᓗᐊᑦ, 
ᑕᐃᒃᑯᐊᓕ ᑕᕝᕗᖓᖅᑎᓯᒪᔭᕗᑦ ᖃᐅᔨᔭᕗᑦ 
ᐱᑎᑕᐅᖏᓐᓇᓚᐅᖅᑑᒐᓗᐊᒡᒎᖅ ᑮᓇᐅᔭᓂᒃ 
ᐊᑐᒐᖅᓴᖏᓐᓂ ᑕᒫᓃᓐᓂᕐᒥᓂᒃ 
ᓂᕆᔾᔪᑎᒃᓴᒃᑯᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᐄ ᑖᓐᓇᐃᓛᒃ ᑐᑭᓯᔪᒪᓕᓚᐅᕋᒃᑯ 
ᑖᒃᑯᓇᓂ ᑲᑎᒪᔪᖃᕐᓂᐊᕐᓂᕋᐃᓯᒪᔪᖃᖅᑎᓪᓗᒍ 
ᐃᓐᓇᕐᒧᑦ ᐊᑕᐅᓯᕐᒧᑦ ᐅᖃᐅᔾᔭᐅᓪᓗᖓ 
ᖃᔅᓯᓂᑭᐊᖅ ᐅᓪᓗᓂᒃ ᐊᐅᓪᓚᖅᓯᒪᒐᒥ $200-ᒎᖅ 
ᑕᐃᒪᐅᕕᒃ ᐊᓯᐊᓂᒎᖅ 
ᖃᐃᑦᑎᔭᐅᒃᑲᓐᓂᔾᔮᓐᖏᑦᑐᖅ, 
ᐊᖅᑯᑎᖏᓐᓂᒡᓘᓐᓃᑦ. ᑕᐃᒪᓐᓇ ᐃᓐᓇᕐᓂ 
ᐅᐱᒍᓱᓐᖏᓗᐊᖅᑯᔨᒋᕈᔪᒃᖢᒍ 
ᖃᐃᖁᔨᐊᓐᓄᓚᐅᖅᖢᑎᒃ ᑎᒍᓯᕐᔪᐊᖅᖢᑎᒡᓗ  
ᖁᔭᓐᓇᒦᕋᐃᓐᓅᔪᓰᕈᑎᒃᓵᕐᔪᖕᒥᒡᓘᓐᓃᑦ 
ᐱᑕᖃᓐᖏᑲᓴᑦᑎᐊᖅᖢᓂ ᑕᒪᓐᓇ ᓱᓕᖕᒪᖔᑦ 
ᑐᑭᓯᒋᐊᕈᒪᓕᓚᐅᕋᒃᑯ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 
ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᒥᓕ ᑕᕝᕙᓃᓐᓂᓕᒫᖏᓐᓂᑦ 
ᐊᑭᓕᖅᓱᕋᓱᓚᐅᖅᑑᒐᓗᐊᑦ ᑕᒫᓂ $150-ᒦᑦᑐᒥᒃ 
ᖃᐅᑕᒫᑦ ᓂᕆᔾᔪᑎᒃᓴᖏᓐᓂᒡᓗ. ᐊᒻᒪᑦᑕᐅᖅ 
ᑕᒪᐅᖓᕈᑎᒋᓯᒪᔭᖏᑦ ᐱᔾᔪᑎᒋᓪᓗᒋᑦ ᑕᐃᒫᒃ 
ᑕᒫᓃᑎᑦᑎᔾᔪᑎᑦᑎᓐᓂᒃ ᐊᑭᓕᖅᓯᓐᓂᖏᒃᑯᑦᑕ 
ᑳᒃᑎᑦᑎᓐᓂᕈᑦᑕᓘᓐᓃᑦ ᑐᓴᕈᒪᖦᖤᕋᓗᐊᖅᐳᒍᑦ 
ᑭᒃᑰᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ 
ᑖᓐᓇ ᐅᖃᐅᓯᐅᓚᐅᖅᑐᒥ ᐅᖃᑐᐃᓐᓇᖅᐳᖓ 
ᐊᒻᒪᓗ ᐃᓐᓇᐅᖕᒪᑦ ᓲᖃᐃᒻᒪ ᐅᒃᐱᕆᓪᓗᒍ. 
ᑕᒪᒃᑯᐊᓕ ᓴᒡᓗᕿᑦᑎᓇᓱᓗᐊᕌᓗᔾᔮᕋᓱᒋᖏᓐᓇᒃᑭᑦ 
ᐊᓯᐊᓂᒃ ᐅᖃᐅᓯᒃᓴᖃᓐᖏᑦᑐᖓ ᑖᑦᓱᒧᖓ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 
ᐊᑎᖅᑕᖃᕈᓐᓃᕐᒪᑦ. ᐅᓇᑦᑕᐅᖅ ᐅᔾᔨᕆᔭᐅᖁᓪᓗᒍ 
ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᑐᕌᖓᔪᓂᒃ ᓄᓇᕗᑦᒥ 
ᓲᖃᐃᒻᒪ ᑐᓴᕋᔪᖕᓇᕐᒪᑦ ᑐᕌᖓᑎᑕᐅᓪᓗᑎᓪᓗ. 
ᑕᒪᒃᑯᐊ ᐃᓕᓐᓂᐊᕐᓂᕐᒧᑦᑕᐅᖅ ᐅᔾᔨᕆᔭᐅᖁᓪᓗᒍ 
ᐊᑯᓐᓂᐊᓃᑦᑐᐃᑦ ᐃᓐᓇᕈᖅᓯᒪᓕᖅᑑᒍᓗᐊᑦ 
ᐃᓕᓐᓂᐊᖅᑎᑕᐅᔭᕆᐊᖃᖃᑦᑕᓲᖑᒐᓗᐊᕐᒥᖕᒪᑕ 
ᐊᖑᑎᐅᒃᐸᑕ ᐊᕐᓇᐅᒃᐸᑕᓘᓐᓃᑦ ᑕᒪᓐᓇ 
ᐃᓱᒪᒋᔭᒃᓴᑐᐃᓐᓇᖅ. 
 
(ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ ᑲᑎᓪᓗᒋᑦ, 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ $2,279,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. F9 (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ ᐱᓐᖑᐊᕐᓂᖅ ᐊᒻᒪᓗ  
ᐃᖃᐃᓕᓴᕐᓂᖅ ᑲᑎᓪᓗᒋᑦ  

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $6,277,000. 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐊᑕᐅᓰᓐᓇᕐᒥᒃ 
ᐊᐱᖅᑯᑎᒃᓴᖃᖅᑐᖓ ᑖᑉᓱᒪ ᐊᑖᓂ. 
ᐅᑕᑉᕿᔭᖅᑐᖃᑦᑕᕐᓂᐅᑉ ᓇᑦᑎᓕᖕᒥᐅᑦ 
ᐅᖃᐅᓯᖓᑎᒍᑦ, ᕿᑎᒋᐊᖅᑐᖃᑦᑕᓂᐅᑉ ᒥᒃᓵᓄᑦ. 
ᑕᐃᒃᑯᐊ ᐃᓛᓐᓂ ᐊᐱᕆᔭᐅᓚᐅᓲᖑᒐᑉᑕ 
ᓇᓗᓇᖏᑦᑐᖅ ᑕᒪᒃᑯᐊ ᕿᑎᒡᕕᓕᕆᔨᓂ 
Hᐋᑭᑦᑎᓂ ᕚᓕᐹᖅᑎᓂᒃ ᑕᒪᒃᑯᓂᖓ 
ᐊᔾᔨᒌᓐᖏᑦᑐᓂ ᑮᓇᐅᔭᕐᒥ ᓇᑭᑦ ᐊᑐᕈᓐᓇᕐᒪᖔᑕ 
ᐃᑲᔪᖅᑕᐅᔪᒪᓲᖑᖕᒪᑕ ᐅᐱᓐᓇᕋᓂ 
ᐃᑲᔪᕈᒪᓐᓇᖅᖢᑎᒡᓗ. ᑖᒃᑯᐊᖃᐃ ᕿᑎᒡᕕᓕᕆᔨᑦ 
ᓄᓇᕗᒻᒥ ᑖᒃᑯᓇᖓᑦ ᒥᓂᔅᑑᕝᕕᖓᓂ 
ᑐᓴᖅᑎᑕᐅᓯᒪᓇᔭᕆᕗᖅ 
ᑐᓴᖅᓯᑎᑕᐅᓯᒪᖃᑦᑕᖅᐳᖅᑲᐃ ᑮᓇᐅᔭᓂ 
ᐃᑲᔪᕈᓐᓇᖃᑦᑕᕐᒪᑕ ᕿᑎᒋᐊᖅᑐᖅᑐᓄᑦ 
ᕼᐊᑭᑦᑕᖅᑐᓄᑦ ᐊᓯᖏᓐᓄᓪᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 
ᐋᕆᐊᒃ.   
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᑕᒪᓐᓇ ᐱᓕᕆᐊᑦᑎᓐᓃᒻᒪᑦ ᑕᐃᒫᒃ 
ᑐᓴᐅᒪᑏᓐᓇᓱᒃᐸᒃᑕᕗᑦ ᐊᒻᒪ ᑕᐃᒪ ᑕᕝᕙᓂ 
ᒪᒃᐱᖅᓯᒪᔭᑦᑎᓐᓂ, 3.6 ᒥᓕᐊᓐᓂᑦ 
ᑐᒃᓯᕌᒃᓴᖅᑕᖃᕆᓪᓗᓂ ᐃᑲᔫᑎᒃᓴᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐅᖃᐅᓯᕆᔭᐅᒐᔪᑦᑐᖅ ᒪᓕᒐᓕᐅᖅᑎᐅᔪᓄᑦ 
ᐊᐱᖅᓱᕐᓇᐅᓕᕌᖓᑦ. ᑕᒪᒃᑯᐊ ᒥᑭᔫᑕᐅᓂᖅᓴᐃᑦ 
ᓄᓇᓖᑦ ᓲᕐᓗ ᐱᓐᖑᐊᕐᓂᕐᒧᑦ ᐃᖅᑲᐃᓕᓴᕐᓂᕐᒧᓪᓗ 
ᐃᓚᐅᑎᑕᐅᓐᖏᓗᐊᖃᑦᑕᕐᓂᖏᑦ. 
ᖃᓄᐃᓕᐅᖃᑦᑕᖅᐱᓯ ᑕᒪᒃᑯᐊ ᒥᑭᔫᑕᐅᓂᖅᓴᐃᑦ 
ᐃᑲᔪᖅᑕᐅᒍᑎᖅᑳᕈᓐᓇᖃᑦᑕᖁᓪᓗᒋᑦ ᑖᒃᑯᓇᓐᖓᑦ 
ᐱᓐᖑᐊᓂᕐᒧᑦ ᐃᖃᐃᓕᓴᕐᓂᕐᒧᓪᓗ ᐊᑐᖅᑐᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐋᕆᐊᒃ.  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᑕᐃᒫᒃ 
ᐋᖅᑭᒋᐊᖅᐸᓪᓕᐊᓇᓱᒃᑕᕋᓗᐊᕗᑦ ᐸᕐᓇᒃᐸᓪᓕᐊᔪᒍᑦ 
ᐋᖅᑭᒋᐊᖅᐸᓪᓗ ᑲᑎᒪᓕᕌᖓᑦᑕ ᐅᖃᐅᓯᐅᕙᑦᑐᓂᑦ 
ᑖᒃᑯᐊ Officials-ᒋᔭᕗᑦ ᐊᒻᒪ ᑖᔅᓱᒪ ᓴᐃᒪᓐ 
ᑭᐅᒃᑲᓐᓂᑦᑎᐊᕈᓐᓇᖅᑕᖓ ᑕᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 
ᐊᕙ. 
 
ᐊᕙ (ᑐᓴᔩᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᒪᓐᓇ ᐅᖃᐅᓯᕆᔭᐅᖃᑦᑕᖅᓯᒪᔪᖅ 
ᖃᑦᓰᖅᑕᖅᓱᓂᑭᐊᖅ ᐊᒥᓱᐃᖅᑎᖅᓱᓂ 
ᐊᒥᓱᐃᑦᑕᖅᑕᐅᓪᓗᓂ. ᑕᐃᒪᓐᓇ ᐱᓐᖑᐊᖅᑎᑦ 
ᐊᒻᒪᓗ ᐃᖃᐃᓕᓴᖅᑐᓕᕆᔨᒃᑯᑦ ᑕᐃᒪᓐᓇ 
ᐅᖃᓪᓚᖃᑎᖃᖅᓯᒪᔪᑦ ᐃᓚᒋᔭᐅᔪᓂᑦ ᑕᒪᒃᑯᓂᖓ 
ᓄᓇᓕᖕᓂᒥᐅᑕᐅᔪᓂᒡᓗ ᐊᒻᒪᓗᑦᑕᐅᖅ ᑖᒃᑯᐊ 
ᐱᓐᖑᐊᖅᑐᓕᕆᔨᒃᑯᑦ ᐃᒪᓐᓇ ᐊᔾᔨᒌᑦᑐᒃᑯᑦ 
ᑕᐃᒪᓐᓇ ᑐᓂᐅᖅᑲᐃᖃᑦᑕᕈᓐᓇᖁᓪᓗᒋᑦ 
ᑮᓇᐅᔭᓂᑦ ᐊᔾᔨᒌᓐᖏᑦᑐᓄᑦ ᐱᓐᖑᐊᕈᑎᓄᑦ 
ᐃᖃᐃᓕᓴᕈᑎᓄᑦ. ᑕᒪᓐᓇ ᐱᓕᕆᐊᕆᓯᒪᓕᖅᑕᕗᑦ 
ᐊᑯᓂᑲᓪᓚᒃ ᐅᖃᓪᓚᖃᑎᒋᖅᑳᖅᓯᒪᓪᓗᑕ ᐊᒻᒪᓗ 
ᐃᓚᐅᑎᑦᑎᓪᓗᑕ ᑲᑎᖅᓱᐃᔪᒍᑦ ᑕᒪᒃᑯᓄᖓ 
ᐅᖃᓪᓚᖕᓂᑦᑎᓐᓂ. 
 
ᖃᐅᔨᒪᑦᑎᐊᖅᑐᖓᑦᑕᐅᖅ ᑕᐃᒪ ᓄᑖᒥ 
ᐊᖏᖃᑎᒌᒍᑕᐅᔪᒥᒃ ᐊᕐᕌᒎᓛᖅᑐᒥ 
ᐊᑐᓕᕐᓂᐊᖅᑐᒍᑦ. ᑕᒪᒃᑯᐊ ᐃᑲᔫᑎᑦ ᓲᕐᓗ 
ᑮᓇᐅᔭᖅᑖᖅᑐᕈᑎᓪᓗ ᑕᒪᒃᑯᐊ ᑐᓂᕐᕈᓯᐊᓪᓗ 
ᓯᐊᒻᒪᒃᑎᑕᐅᓯᒪᑦᑎᐊᕈᓐᓇᕐᓂᖅᓴᐅᓂᐊᖅᑐᑦ 
ᑕᒪᒃᑯᓄᖓ ᒥᑭᔫᑕᐅᓂᖅᓴᓄᑦ ᓄᓇᓕᖕᓂ ᐊᒻᒪᓗ 
ᐅᖓᓯᖕᓂᖅᓴᐅᔪᑦ ᐊᖏᔪᖅᑳᖃᕐᕕᖕᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. 
ᐊᑎᓕᐅᖅᓯᒪᔪᖃᕈᓐᓃᕐᒪᑦ. (ᑐᓵᔨᑎᒍᑦ) ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ. ᐱᓐᖑᐊᕈᑎᑦ ᐃᖃᐃᓕᓴᕈᑎᓪᓗ. 
ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᑦ. 
$6,277,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ F-10. 
ᐃᓕᖅᑯᓯᓕᕆᔨᒃᑯᑦ.  

ᐃᓄᐃᑦ ᖃᐅᔨᒪᔭᑐᖃᖏᑦ. ᑲᑎᓪᓗᒋᑦ 
ᐋᖅᑭᐅᒪᓂᕐᒧᑦ ᐊᐅᓚᓂᕐᒧᓪᓗ. $5,530,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᒥᑕ F-3-ᒧᑦ. 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ. ᑖᒃᑯᐊ ᐊᑐᖅᑐᒃᓴᐃᑦ 
ᑮᓇᐅᔭᑦ. $27,892,000. ᐊᖏᖅᐱᓰ? ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑯᐊᖃᐃ 
ᖃᐅᔨᒪᓐᖏᓗᐊᕐᓂᕐᒧᑦ ᑭᖑᓪᓕᖅᐹᖑᖅᑰᖅᑐᖅ 
Actual Expenditures-ᓚᔭᐅᓯᒪᔪᖅ ᑕᑲᓐᓇ 
ᓈᓴᐅᑖ ᐳᒃᑭᑦᑐᐊᒻᒪᑦ. ᓄᖒᑦᓯᖃᑦᑲᖏᑦᑐᖅᑲᐃ 
ᑮᓇᐅᔭᓂᑦ ᖃᐅᔨᒪᓐᖏᓗᐊᕐᓂᕐᒧᑦ ᓱᓇᓂᑦ 
ᑐᒃᓯᖅᑐᕐᕕᒃᓴᖃᕐᓂᕐᒪᖔᑦ. ᓄᖒᑦᑎᖃᑦᑕᓐᖏᓐᓂᑦ 
ᑮᓇᐅᔭᓂᑦ ᐊᑐᓗᐊᖃᑦᑕᖏᑦᑐᑦ 
ᖃᓄᐃᒻᒪᒃᑭᐊᕐᖓᐃ? ᖃᐅᔨᒪᓐᖏᓗᐊᕐᒧᖅᑲᐃ 
ᒪᑯᓂᖓ ᐊᑐᒐᒃᓴᒥᓂᑦ ᑖᓐᓇ ᐳᒃᑭᓗᐊᒻᒪᕆᒻᒪᑦ 
2009-2010 ᐆᒃᑑᑎᒋᑐᐃᓐᓇᖅᖢᒍ.  
 
ᑕᐃᒪᑐᖅ ᒥᓂᔅᑕ ᖃᐅᔨᒪᑎᑦᑎᔾᔫᒥᓇᓱᖕᓂᐊᖅᐳᖅ, 
ᖃᐅᔨᒪᓐᖏᓗᐊᕐᓂᒧᑦ ᐊᐱᕆᓐᖏᑕᕋ. ᐊᑏᑦᑐᖅ 
ᖃᐅᔨᒪᑎᑦᑎᔾᔫᒥᒐᓱᒃᑲᓂᕐᓂᐊᖅᐳᖅ ᑕᒪᒃᑯᐊ 
ᐊᑐᖅᑕᐅᔪᓐᓇᖅᑐᖅ ᑖᔅᓱᒪ ᒥᓂᔅᑑᕕᐊᑕ ᐊᑖᓂ. 
ᐅᖃᐅᓯᕆᑐᐃᓐᓇᖅᑕᕋ ᐊᐱᖅᓱᓐᖏᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐆᒃᑐᒃᑲᓐᓂᓚᐅᕐᒥᓚᕗᑦ. (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ ᑲᑎᓪᓗᒋᑦ. $27,892,000. 
ᐊᖏᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑕᒃᑯᐊ  



ᐱᖓᑦᓯᖅ, ᒫᑦᓯ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᓯᓕᕆᔨᒃᑯᑦ ᐱᐊᓂᕝᕕᒋᖕᒥᒐᑦᑎᒍᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᓂᔅᑕ 
ᐋᕆᐊᒃ ᐅᒃᑯᐊᖅᓯᔾᔪᑎᒥᒃ ᐅᖃᐅᓯᒃᓴᖃᕐᒪᖔᖅᐱᑦ? 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᑦᑕᐅᖅ ᑖᒃᑯᐊ 
ᐊᐱᖅᓱᖃᑦᑕᕋᑖᖅᑐᑦ ᖁᔭᓐᓇᒦᑦᑎᐊᖅ. ᑕᒪᒃᑯᓂᖓ 
ᐊᐱᖅᑯᓯᕆᔭᖏᓐᓂᒃ 
ᐱᒋᐊᒃᑲᓐᓂᕈᓐᓇᕐᓂᐊᓕᕐᒥᒐᑦᑕᑦᑕᐅᖅ 
ᐸᕐᓇᐅᑎᒋᔭᑦᑎᓐᓄᑦ.  
 
ᐊᒻᒪᑦᑕᐅᖅ ᑖᒃᑯᐊ ᐃᖅᑲᓇᐃᔭᖃᑎᒋᔭᒃᑲ, 
ᑕᒫᓃᖃᑎᒋᔮᒃᑲᒃ, ᐃᑲᔪᖅᑏᒃᑲᒃ ᖁᔭᒋᑦᑎᐊᕆᕚᒃᑲᒃ 
ᐊᒻᒪ ᑕᒫᓃᓐᖏᑦᑑᒐᓗᐊᑦ ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ. 
ᐃᖅᑲᓇᐃᔭᖅᑐᒻᒪᕆᐊᓗᖃᑦᑕᕐᒪᑕ ᑕᒪᒃᑯᓂᖓ 
ᐸᕐᓇᐃᓪᓗᑎᒃ ᖁᔭᒋᑦᑎᐊᕐᒥᔭᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 
ᖁᔭᓐᓇᒦᒡᓗ ᑖᒃᑯᐊ ᑕᕝᕗᓐᖓᖃᑎᒋᓯᒪᔮᒃᑭᒃ. 
ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᕈᓐᓇᕈᕕᒋᑦ. 
ᐊᓯᐊᓄᓪᓗ ᑲᔪᓯᕙᓪᓕᐊᑐᐃᓐᓇᕐᓂᐊᕋᑦᑕ 
 
ᖁᔭᓐᓇᒦᒃ. ᑖᑉᓱᒪ ᓯᓚᑦᑐᖅᓴᕐᕕᐅᑉ ᓄᓇᕗᒻᒥ 
ᒥᒃᓵᓄᑦ ᑲᔪᓯᕙᓪᓕᐊᓂᐊᓕᕐᒥᒐᑦᑕ. (ᑐᓵᔨᑎᒍᑦ) 
ᑕᐃᒪ ᒥᓂᔅᑕᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ, 
ᒥᓂᔅᑕ ᓲᑦᓵᒃ, ᒪᑐᐃᖅᓯᔾᔪᑎᖏᓐᓂᒃ ᐅᖃᖁᕙᕋ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᓄᓇᕗᑦ 
ᓯᓚᑦᑐᖅᓴᕐᕕᒃ 

 
ᐊᖓᔪᖅᑳᖅ ᑖᓂᐅᓪ ᓲᑦᓵᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᖁᕕᐊᓱᒃᐳᖓ ᓵᑦᓯᓐᓂ ᐅᖃᐅᓯᖃᕐᓂᐊᕐᓗᑕ 2011-
12 ᐊᑐᖅᑐᒃᓴᓂᒃ ᐊᒻᒪᓗ ᐸᕐᓇᒍᑕᐅᔪᓂᒃ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥᒃ. ᕿᓚᓈᖅᐳᖓᓗ 
ᐱᓕᕆᖃᑎᒌᖕᓂᐊᕐᒥᒐᑦᑕ  

ᑕᒪᓐᓇ ᑕᒪᑉᑕ ᓯᕗᒧᐊᒃᑎᒋᐊᕐᓗᒍ ᓄᓇᕗᑦ 
ᓯᓚᑦᑐᖅᓴᕐᕕᖕᒧᑦ ᑐᕌᖓᓂᖏᑦ. 
 
ᑕᕝᕙᓂ ᐅᖃᖅᓯᒪᖕᒪᑕ ᒪᕐᕉᖕᓂᒃ 
ᑐᕌᒐᓪᓗᐊᑕᐅᓂᐊᖅᑑᖕᓂᒃ ᓯᓚᑦᑐᖅᓴᕐᕕᖕᒥᑦ  
ᐃᓕᓐᓂᐊᕐᓂᖅ ᐱᐅᓯᑎᒋᐊᕐᓗᒍ ᐊᒻᒪᓗ 
ᐃᓕᓐᓂᐊᖅᑕᒥᓂᐅᔪᑦ. ᑖᓐᓇ ᐱᓕᕆᓗᑎᒃ 
ᓄᓇᕗᒻᒥ ᓴᓇᔨᐅᒋᐅᖅᓴᓂᕐᒧᑦ ᑕᐅᕙᓂ 2010 
ᑭᖑᓂᐊᒍᑦ ᐱᔭᐅᕙᓪᓕᐊᓂᐊᖅᑐᑦ 
ᐅᔭᕋᖕᓂᐊᖅᑐᓕᕆᓂᕐᒧᑦ. ᐃᑲᔪᖃᑦᑕᕐᓂᐊᖅᑐᓪᓗ, 
ᐊᔪᖅᓴᓐᖏᓐᓂᖅᓴᐅᓕᕈᓐᓇᕐᖓᑕ ᐊᒻᒪᓗ ᐃᒻᒥᓂᒃ 
ᒪᑭᒪᔪᓐᓇᑦᑎᐊᕐᓂᖅᓴᐅᓗᑎᒃ ᓯᕗᓂᒃᓴᒧᑦ. 
 
ᑕᒪᒃᑯᐊ ᐃᓕᓐᓂᐊᕐᓂᐅᔪᑦ ᐊᒥᓱᕈᕆᐊᓚᐅᖅᑐᑦ 
ᐱᔭᕇᖅᓯᑎᓪᓗᒋᑦ ᑕᐃᓐᓇ ᓴᓇᔭᒋᐅᖅᓴᕐᕕᐅᔪᖅ 
ᐱᔭᕇᖅᑕᐅᖕᒪᑦ ᑲᖏᖅᖠᓂᕐᒥ ᑕᐃᒃᑯᐊ 
ᓄᓇᕗᒻᒥᐅᑦ ᐃᓕᓐᓂᐊᖃᑦᑕᕈᓐᓇᓛᕐᖓᑕ 
ᒪᕐᕈᐃᓕᖓᔪᓂᒃ ᐃᒡᓗᓕᕆᓂᕐᒧᑦ, 
ᐃᒡᓗᓕᕆᔨᒃᑯᓐᓄᑦ ᑲᒪᔨᐅᓂᕐᒧᑦ, ᐅᖅᑰᓴᐅᓯᕆᔩᑦ, 
ᐅᐊᔭᓕᕆᔩᑦ, ᓱᓪᓗᓕᕆᔩᑦ. ᑕᒪᒃᑯᐊ ᐱᖃᓯᐅᔾᔨᔪᑦ 
ᑮᓇᐅᔭᖃᑦᑎᑦᑎᓂᐊᕐᓂᖏᓐᓄᑦ ᑕᐃᑲᓂ. 
 
ᓯᓚᑦᑐᖅᓴᕐᕕᒃ ᑎᓴᒪᐅᓕᖓᔪᓂᒃ ᕿᔪᓕᕆᔨᐅᓂᕐᒧᑦ 
ᐱᖕᒥᔪᑦ ᐊᒻᒪᓗ ᐱᖓᓱᐃᓕᖓᒻᒥᔪᖅ 
ᐃᒡᓗᓕᕆᔨᒃᑯᓐᓄᑦ ᓴᓇᔨᐅᓂᕐᒧᑦ. ᑕᐃᓐᓇ 
ᐃᓕᓐᓂᐊᕐᕕᐅᖃᑦᑕᓚᐅᖅᑐᖅ 
ᐊᑐᖅᑕᐅᑲᐃᓐᓇᕐᓂᐊᖅᑐᖅ ᑕᐃᓐᓇ 
ᐱᔭᕇᕋᓱᖕᓂᖓᓂ. ᐃᑲᔪᖅᑐᐃᒐᔭᖅᑐᖅ ᑕᐃᒃᑯᓂᖓ 
ᐃᓕᓐᓂᐊᖅᑎᑦᑎᓗᑎᒃ ᐊᖁᒋᐅᖅᓴᓂᕐᒧᑦ 
ᓄᓇᓯᐅᑎᕐᔪᐊᓄᑦ ᐊᒻᒪᓗ ᐊᐅᓚᐅᓯᕆᔨᓄᑦ. 
 
ᐸᕐᓇᒃᐸᓪᓕᐊᒻᒥᔪᖅ ᕿᑎᕐᒥᐅᓂ. ᑖᒃᑯᐊ 
ᐊᔾᔨᒌᓐᖏᑦᑐᓂᒃ ᑕᐃᑲᓐᖓᑦ ᐃᖃᓗᒃᑑᑦᑎᐊᒥ 
ᐱᐅᓗᐊᓐᖏᒻᒪᑕ ᐱᐅᓂᖅᓴᒧᑦ ᐱᐅᓯᒋᐊᖅᑕᐅᓛᕐᒪᑦ.  

ᐃᓐᓇᕐᓄᑦ ᐃᓕᓐᓂᐊᕐᕕᐅᔪᓪᓗ ᑖᒃᑯᐊ ᓱᕐᕋᓐᖏᑦᑐᑦ. 
ᑖᒃᑯᐊ ᓄᑖᖑᔪᑦ ᐅᔭᕋᖕᓂᐊᕐᕕᖕᒥ ᐃᓕᓐᓂᐊᕐᓂᖅ  
ᓄᓇᕗᒻᒥᐅᑦ ᐃᓕᓐᓂᐊᖃᑦᑕᖅᓯᒐᔭᕐᖓᑕ ᓯᕗᓂ 
ᒪᕐᕉᖕᓂᒃ ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᕐᓂᕐᒧᑦ 
ᐊᐅᖅᑭᑎᔪᓄᓪᓗ. ᐊᒻᒪᓗ ᐱᖃᓯᐅᑎᓂᐊᕐᒥᔪᖅ 
ᓇᔪᖅᑕᐅᖃᑦᑕᕐᓂᐊᖅᑐᓂᒃ ᐃᓄᑐᐊᓄᑦ ᐊᒻᒪ 
ᐸᐃᕆᕕᖕᒧᑦ. ᑕᒪᒃᑯᐊ ᑎᑎᕋᐅᔭᖅᑕᐅᕙᓪᓕᐊᔪᑦ.  
 
ᑖᒃᑯᐊ ᑲᑎᓪᓗᒋᑦᑕᐅᖅ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᑦ 
ᐊᐅᓱᐃᑦᑐᒥ, ᑎᑭᕋᕐᔪᐊᒥ, ᐃᖃᓄᖕᓂᓗ ᑖᒃᑯᐊ 
ᑮᓇᐅᔭᑦ ᐊᑐᖅᑐᒃᓴᐃᑦ ᐱᖃᓯᐅᔾᔨᖕᒥᔪᑦ $100,000 
ᐊᐅᓚᑦᑎᔨᐅᒐᔭᖅᑐᒥᒃ ᐊᑐᐊᒐᓕᕆᓂᕐᒧᑦ 
ᐸᕐᓇᖕᓂᕐᒧᑦ. 
 
ᐊᐃᑉᐸᖓᑦᑕᐅᖅ ᑐᕌᒐᕆᖕᒥᔭᖓ ᐅᖃᖅᓯᒪᖕᒪᑦ 
ᓄᓇᕗᑦ ᐊᖅᑯᑎᒋᓗᒋᑦ ᐃᓚᒋᔭᖏᓪᓗ ᑕᒪᒃᑯᐊ 
ᐃᓕᓐᓂᐊᕐᕕᒡᔪᐊᕐᒧᑦ ᐃᓕᓐᓂᐊᖅᑕᐅᒍᓐᓇᖅᑐᑦ 
ᐱᒋᐊᒃᑲᓐᓂᕐᓗᒋᑦ ᐃᖅᑲᓇᐃᔮᖃᕐᓂᕐᒧᑦ ᐊᒻᒪᓗ 
ᐃᓕᓴᐃᔨᓐᖑᓪᓚᕆᖕᓂᕐᒧᑦ. 
 
ᐱᒻᒪᕆᐅᖕᒪᑕ ᑖᒃᑯᐊ ᓯᓚᑦᑐᖅᓴᕐᕕᐅᔪᑦ 
ᓯᓚᑦᑐᖅᓴᕐᕕᒡᔪᐊᒥ ᐱᔪᓐᓇᖅᓯᒪᑎᒃ ᓄᓇᕗᒻᒧᑦ 
2006-ᒥᑦ ᑭᓪᓕᓯᓂᐊᖅᑕᐅᓐᖏᑦᑐᐃᑦ. 4 
ᐳᓴᓐᑎᑐᐃᓐᓇᐃᑦ ᐃᓄᐃᑦ ᓄᓇᕗᒻᒥ 25-64-
ᐅᑭᐅᓖᑦ ᑕᒪᒃᑯᐊᓕ ᑲᓇᑕᒥ ᐊᓯᖏᑦ 28 
ᐳᓴᓐᑎᖑᓪᓗᑎᑦ.  
 
ᐃᑲᔪᖅᑐᐃᒻᒥᔪᒍᑦ ᓯᑎᐱᕆ 2009 
ᐊᖏᕈᑕᐅᓚᐅᖅᑐᒥ ᓯᕗᓕᖅᑎᐅᔪᓂᑦ ᕿᒥᕐᕈᓗᑎᑦ 
ᐱᕙᓪᓕᐊᑎᑦᑎᓂᕐᒧᑦ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒻᒥ. ᐃᑲᔪᕐᓂᖃᕋᔭᖅᑐᖅ ᐃᓅᓯᕐᒧᑦ, 
ᑮᓇᐅᔭᓕᐅᕐᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, 
ᐱᕕᖃᖅᑎᑦᑎᓂᖅᓴᐅᓗᑎᓪᓗ ᐃᓕᓐᓂᐊᕈᓐᓇᕐᓗᑎᑦ 
ᐊᒻᒪ ᖃᐅᔨᓴᖅᑎᓐᖑᕈᓐᓇᕐᓗᑎᑦ ᑕᒪᒃᑯᐊ  

ᖃᐅᔨᒪᔭᕆᐊᖃᓕᕐᖓᑕ ᐅᓪᓗᒥᐅᓕᖅᑐᖅ. ᑕᐃᒪᓕ 
ᒪᐃ 14-ᖑᓕᕐᖓᑦ, 2010, ᑖᒃᑯᐊ ᐅᑭᐅᖅᑕᖅᑐᒥ 
ᓯᕗᓕᖅᑎᐅᔪᑦ ᐊᖏᓚᐅᖅᓯᒪᔪᑦ 
ᑲᑎᑦᑎᓂᐊᕐᓂᕋᖅᑐᑎᑦ ᑕᒪᒃᑯᓄᖓ 
ᐱᓕᕆᐊᖃᕐᓗᑎᑦ ᖃᐅᔨᒪᓂᖅᓴᕈᓐᓇᖁᓪᓗᒋᑦ 
ᑕᒪᒃᑯᐊ. 
 
ᐊᒻᒪᓗᑦᑕᐅᖅ ᓯᓚᑦᑐᖅᓴᕐᕕᒻᒥ 
ᐱᔪᓐᓇᖅᓯᕙᓪᓕᐊᓂᐅᔪᖅ 
ᐊᔪᓐᖏᑐᒻᒪᕆᐅᔭᕆᐊᖃᕐᖓᑕ ᑖᒃᑯᐊ 100,000 
ᑲᔫᓰᓐᓇᖅᑐᓄᑦ ᑮᓇᐅᔭᖃᖅᑎᑦᑎᓂᕐᒧᑦ 
ᓯᓚᑦᑐᖅᓴᕐᕕᔾᔪᐊᒥ.  
 
ᑖᒃᑯᐊᓕ ᓂᕈᐊᕈᑕᐅᒋᐊᖃᕐᓂᐊᕐᒥᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᓯᓚᑦᑐᖅᓴᕐᕕᒻᒧᑦ ᐃᑲᔪᕈᑎᖏᑦ 
2010-11 ᒥᔅᓴᐅᓴᔅᓯᒪᔪᑦ $667,000 
ᐃᓄᒋᐊᔅᓯᕙᓪᓕᐊᓂᖏᓐᓄᑦ, $467,000 ᓄᑖᖑᔪᖅ 
ᓴᓇᔨᓐᖑᕈᔅᓴᕐᓂᕐᒧᑦ ᐊᒻᒪᓗ ᑕᐃᒃᑯᐊ ᒪᕐᕉᒃ 
ᐅᖃᐅᓯᕆᖅᑲᐅᔮᒃᑲ $100,000 ᓯᓚᑦᑐᖅᓴᕐᕕᔾᔪᐊᒥ, 
$100,000 ᐊᒻᒪᓗ ᐊᐅᓚᑦᑎᔨᐅᔪᒧᑦ ᐊᑐᐊᒐᕐᓄᑦ.  
 
ᑖᒃᑯᐊᓕ ᑮᓇᐅᔭᑦ ᐊᑐᖅᑐᔅᓴᐃᑦ ᐊᓯᖏᓐᓂᑦᑕᐅᖅ 
ᐱᓯᒪᔪᑦ. ᑖᒃᑯᐊᓕ ᐋᖅᑭᓯᒪᔪᑦ ᒪᓕᑦᑐᒋᑦ ᑖᓐᓇ 
ᐊᖏᔪᖅᑳᖃᕐᕕᕗᑦ ᖃᐅᔨᓴᕐᕕᐅᔪᖅ ᐊᒻᒪᓗ 
ᐊᕕᑦᑐᖅᓯᒪᔪᓂᑦ. ᐱᓕᕆᕕᒋᔭᑦᑎᓐᓂ 
ᓇᓗᓇᐃᖅᓯᓯᒪᔪᖅ ᖃᓄᖅ ᑖᒃᑯᐊ ᐊᑐᕈᒫᕐᓂᐊᖅᑐᑦ 
ᑐᕌᖓᑎᑕᐅᒻᒪᖔᑕ.  
 
ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᓪᓗᒥ 
ᐅᖃᐅᓯᖃᕐᓂᐊᕐᓗᖓ ᓯᓚᑦᑐᖅᓴᕐᕕᒻᒥ 2011-12 
ᐸᕐᓇᒍᑎᖏᓂᓪᓗ. ᑖᓐᓇ ᒐᕙᒪᒃᑯᓐᓄᑦ ᑮᓇᐅᔭᓄᑦ 
ᐊᑐᕈᑕᐅᕙᒻᒪᑦ ᑕᒪᒃᑯᐊ 
ᐃᖅᑲᓇᐃᔭᕈᓐᓇᖅᓯᕙᓪᓕᐊᖁᓪᓗᒋᑦ ᐃᓄᐃᑦ.  
ᕿᓚᓈᖅᐳᖓ ᐊᐱᖅᑯᑎᓄᑦ ᐅᖃᐅᓯᓐᓄᑦ.  

ᐅᓪᓗᒥ ᑭᐅᔪᓐᓇᖏᒃᑯᑦᑕ ᑭᓯᐊᓂ 
ᑭᐅᓇᓱᑦᑎᐊᖃᑦᑕᕈᓐᓇᓂᐊᖅᑯᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᑕᐃᒪ ᐃᖅᑲᓇᐃᔭᖅᑎᓐᓂ 
ᑕᒪᐅᓐᖓᖃᑎᖃᕈᒪᕕᑦ?  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᑲᑎᒪᔨᕋᓛᑦ ᐊᖏᖅᑳᑦ ᑖᓐᓇ ᐃᓚᑦᑕ 
ᐃᖅᑲᓇᐃᔭᖅᑎᖓᓂ ᑕᒪᐅᓐᖓᖁᔨᕕᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 
ᐃᑲᔪᑲᐃᓐᓇᓚᐅᕐᒥᒍᒃ ᒥᓂᔅᑕ 
ᐃᑲᔪᖅᑎᒋᓂᐊᖅᑕᖓᓗ.  
 
(ᑐᓵᔨᑎᒍᑦ) ᓇᓗᓇᐃᖅᓯᒪᓂᐊᕐᖓᑦ, ᒥᔅᑕ ᓯᐅᑦᓴᒃ 
ᑭᓇᐅᒻᒪᖔᖅ ᐊᐃᑉᐸᕆᔭᐃᑦ ᐅᖃᐅᓯᕆᓚᐅᕈᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᓴᓂᓐᓂ ᑖᓐ 
ᕙᓐᑎᐱᐅᓕᑦ ᐊᖏᔪᖅᑳᖑᔪᖅ ᓯᓚᑦᑐᖅᓴᕐᕕᒻᒧᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᖏᔪᖅᑳᖅ ᑐᓐᖓᓱᒋᑦ 
ᑲᑎᒪᑐᐃᓐᓇᓂᕐᒧᑦ. ᑕᐃᒪ, ᐃᒃᓯᕙᐅᑕᕆᔭᖓ 
ᑖᒃᑯᓄᖓ ᒪᑐᐃᖅᓯᔾᔪᑎᖃᖅᑳ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕗᖓ ᐃᒃᓯᕙᐅᑕᕆᔭᐅᖃᑕᐅᓪᓗᖓ 
ᖃᓄᐃᓐᖏᑎᐊᕐᓂᕐᒧᑦ ᑲᒪᒋᔭᖃᓕᕐᒥᑎᓪᓗᑕ 2011-
12 ᑮᓇᐅᔭᖏᓐᓂ ᐊᑐᖅᑐᔅᓴᖏᓐᓄᑦ.  
 

ᐃᒃᓯᕙᐅᑖᖅ, ᑖᒃᑯᐊ ᓯᓚᑦᑐᖅᓴᕐᕕᐅᔪᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑕᖏᑦ ᒐᕙᒪᒃᑯᓐᓂ ᑐᓂᔭᐅᓯᒪᔪᑦ 
ᐊᓯᖏᓐᓂᓪᓗ ᐊᒻᒪᓗ ᐊᓯᖏᓐᓂ ᑮᓇᐅᔭᓕᐊᓂᑦ 
ᓲᕐᓗ ᐊᑭᓕᐅᑕᐅᒋᐊᖃᖅᐳᑦᑐᓄᑦ. ᑖᒃᑯᐊ  
ᐃᑲᔪᕈᑎᒋᓂᐊᖅᑕᖏᑦ $24,853,000, 2011-12, 
ᑖᓐᓇ $667,000 ᐊᒥᓲᓂᖅᓴᐅᒻᒪᑕ 
ᑮᓇᐅᔭᕆᔭᐅᓚᐅᖅᑐᓄᑦ 2010-11. ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓂᕆᕙᑦᑕᖏᑦ 
ᓯᓚᑦᑐᖅᓴᕐᕕᒻᒥᓗ ᑭᒡᒐᖅᑐᐃᔪᑦ 66 ᐳᓴᖓᓂ 
ᑮᓇᐅᔭᖅᑖᕆᕙᑦᑕᓕᒫᖏᑕ. 
 
ᓵᑦᑎᓐᓃᑎᓪᓗᒍ ᒥᓂᔅᑕᐅᔪᖅ ᐅᖃᓚᐅᕐᖓᑦ 
ᒪᓕᒐᓕᐅᖅᑏᑦ ᐊᐱᖅᑯᑎᖃᖃᑦᑕᓚᐅᕐᖓᑕ 
ᐊᔾᔨᒌᓐᖏᑦᑐᓂᑦ. ᑲᑎᒪᔨᕋᓛᖑᔪᓪᓗ 
ᖁᕕᐊᓚᐅᖅᑐᑎᑦ ᒥᓂᔅᑕᒥ ᑎᑎᖅᑲᐅᓯᐊᕋᒥ 
ᑐᑭᓯᑎᑦᑎᒋᐊᒃᑲᓐᓂᖅᑐᓂᓗ ᐃᖅᑲᓇᐃᔭᖅᑎᒥᓂᒃ 
ᐊᒻᒪᓗ ᐊᑐᐃᓐᓇᐅᓂᖏᓐᓄᑦ ᐊᒻᒪᓗ ᑕᒫᓂ 
ᓄᓇᕗᒻᒥ ᓄᓇᓕᖕᓂ. 
 
ᐃᒃᓯᕙᐅᑖᖅ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᑖᓐᓇ 
ᑎᒥᖁᑎᒋᖕᒪᒍ ᓄᓇᕗᒻᒥ ᓵᑕᒃᓴᐅᖃᑦᑕᕐᓂᑦᑎᓐᓂᒃ 
ᐊᔾᔨᒌᓐᖏᐊᕐᔪᖕᒥᖕᒪᒍ ᑕᒪᒃᑯᓇᓐᖓᑦ ᐊᓯᖏᓐᓂᒃ 
ᐱᓕᕆᕕᖕᓂᒃ. ᒥᓂᔅᑕᐅᔪᕐᓕ ᒪᓕᒐᑎᒍᑦ 
ᑲᒪᔭᕆᐊᖃᖅᑐᓂᒃ ᓯᓚᑦᑐᖅᓴᕐᕕᖕᒧᑦ ᑲᑎᒪᔨᖏᑦ 
ᑲᒪᒋᔭᖃᓪᓗᐊᑕᖅᑐᑦ 
ᐃᓕᓐᓂᐊᕋᒃᓴᐅᖃᑦᑕᕐᓂᐊᖅᑐᓂᒃ. ᐃᒻᒪᕆᐅᓂᖓᓂᒃ 
ᑖᑉᓱᒪ ᓯᓚᑦᑐᖅᓴᕐᕕᐅᑉ ᐅᐸᓗᖓᐃᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕗᒻᒥᐅᓂᒃ 
ᐃᓕᓐᓂᐊᖅᑎᑦᑎᓗᑎᒃ ᐃᖅᑲᓇᐃᔭᖅᑎᓄᑦ ᑕᐃᒪᓕ 
ᐱᒻᒪᕆᐅᕗᖅ ᑖᒃᑯᐊ ᒥᓂᔅᑕᐅᔪᖅ 
ᐱᓕᕆᖃᑎᖃᕆᐊᖃᕐᓂᐊᕐᖓᑦ ᓯᓚᑦᑐᖅᓴᕐᕕᖕᒥᒃ 
ᓯᕗᓪᓕᐅᔾᔭᐅᖁᔭᐅᔪᓂᒃ ᑐᑭᓕᐅᕈᑎᓂᒡᓗ. 

ᐃᒃᓯᕙᐅᑖᖅ, ᐅᖃᖃᑎᒌᖏᓐᓇᖅᑐᑦ ᐱᓕᕆᕕᐅᔪᑦ 
ᑎᒥᐅᔪᓪᓗ ᑕᒪᒃᑯᐊ ᓄᓇᕗᒻᒥ 
ᐃᑲᔪᖅᑐᖅᑕᐅᒐᓗᐊᕐᒪᖔᑕ  
ᐃᓕᓐᓂᐊᑲᓐᓂᕈᒪᑎᓪᓗᒋᑦ. ᑲᑎᒪᔨᕋᓛᓪᓗ 
ᑎᓕᐅᕆᒃᑲᓐᓂᕆᕗᑦ ᓯᓚᑦᑐᖅᓴᕐᕕᖕᒥᒃ ᒐᕙᒪᒃᑯᓐᓂᒃ 
ᐱᓕᕆᖃᑎᖃᑦᑎᐊᖁᓪᓗᒋᑦ ᑐᓴᐅᒪᖃᑎᒌᖕᓂᒃᑯᑦ 
ᐊᒻᒪ ᑖᒃᑯᓂᖓᑦᓴᐃᓐᓇᕐᓗ 
ᐱᓕᕆᓐᖏᒃᑲᓗᐊᕐᒪᖔᑕ. ᐆᒃᑑᑎᒋᓗᒍ, 
ᑲᑎᒪᔨᕋᓛᖑᔪᑦ ᐅᔾᔨᖅᓱᓚᐅᖅᑐᑦ ᓯᓚᑦᑐᖅᓴᕐᕕᒃ 
ᐋᖅᑮᓯᒪᖕᒪᑕ ᐃᓕᓴᐃᔾᔪᑎᒋᕙᒃᑕᖓᓂᒃ 
ᐅᖃᕆᐅᖅᓴᓂᕐᒧᑦ ᐃᓛᒃ ᐅᖃᐅᓯᕐᒧᑦ ᐊᒻᒪᓗ 
ᐅᖃᖅᑐᖃᓚᐅᕐᒪᑦ ᑕᒪᒃᑯᐊ ᐊᑐᖅᑕᐅᕙᒃᑐᑦ 
ᐊᓯᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᐊᑐᖅᑕᐅᔪᓐᓇᕐᖓᑕ. ᓲᕐᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓄᐃᑦ 
ᑕᐃᒎᓯᓕᐅᖅᑎᒃᑯᓐᓂᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᒧᑦ. 
 
ᑖᒃᑯᐊ ᐊᑐᓕᖅᐸᓪᓕᐊᓕᖅᑎᓪᓗᒋᑦ ᐃᓄᐃᑦ 
ᐅᖃᐅᓯᖏᓐᓂᒃ ᓴᐳᑎᓯᒪᓂᕐᒧᑦ ᐱᖁᔭᖅ ᐊᒻᒪᓗ 
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᔪᓐᖏᑦᑐᓂᒃ 
ᐱᖃᑕᕆᐊᖃᕐᓂᐊᕐᖓᑕ ᐅᖃᐅᓯᓕᕆᓂᕐᒧᑦ 
ᑐᓵᔨᐅᒍᓐᓇᕐᓗᑎᒃ, ᑐᑭᓕᐅᕈᓐᓇᕐᓗᑎᒃ. 
ᑭᓐᖒᒻᒪᔭᐅᒻᒪᕆᖕᓂᐊᕐᖓᑕ. ᐊᒻᒪᓗ ᐊᑐᓕᖁᔨᕗᑦ 
ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐱᓕᕆᐊᖏᑦ 
ᐊᖏᓪᓕᐱᒋᐊᖁᓪᓗᒋᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑐᓵᔨᐅᓂᕐᒧᑦ ᐃᓕᓐᓂᐊᖅᑐᓂᒃ, ᓲᕐᓗ ᐃᒪᐃᑦᑐᓂᒃ 
ᒐᕙᒪᓕᕆᓂᕐᒧᑦ, ᐋᓐᓂᐊᕕᖕᒥ ᐊᒻᒪᓗ 
ᒪᓕᒐᓕᕆᓂᕐᒧᑦ. 
 
ᑲᑎᒪᔨᕋᓛᖑᔪᑦ ᐃᓕᓴᖅᓯᕗᑦ ᓯᓚᑦᑐᖅᓴᕐᕕᐅᔪᖅ 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ 
ᑕᒫᓂ ᓄᓇᕗᒻᒥ. ᐃᓐᓇᕐᓄᑦ ᐃᓕᓐᓂᐊᕐᕕᐅᔪᑦ 
ᐱᒻᒪᕆᐅᖕᒥᖕᒪᑕ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᐱᓕᕆᐊᕆᔭᐅᓗᑎᒃ ᓄᓇᓕᖕᓂ ᑕᒪᒃᑯᐊ ᓄᓇᓖᑦ  

ᐊᔪᕈᓐᓃᖅᓴᖃᑦᑕᕐᓗᑎᒃ ᐊᒻᒪᓗ 
ᐱᔪᓐᓇᖅᓯᕙᓪᓕᐊᓗᑎᒃ ᐃᓕᓐᓂᐊᕐᓂᒃᑯᑦ. ᐊᒻᒪᓗ 
ᐅᔾᔨᕈᓱᒃᓯᒪᔪᒍᑦ ᑖᒃᑯᐊ 
ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᑦ ᐊᔾᔨᒌᑉᐸᓐᖏᒻᒪᖕᒪᑕ 
ᐊᕕᒃᑐᖅᓯᒪᔪᓂ ᐊᒻᒪᓗ ᕿᓄᒃᑲᓐᓂᖅᑐᑕ  
ᓯᓚᑦᑐᖅᓴᕐᕕᖕᒥᐅᔪᑦ ᐱᓕᕆᖃᑎᖃᖁᓪᓗᒋᑦ 
ᑎᒥᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑕᒪᒃᑯᐊ 
ᑭᓐᖒᒪᔭᐅᔪᑦ ᓄᓇᓕᖕᓅᖅᑐᐃᓐᓇᐅᔪᓐᓇᕐᓂᐊᕐᖓᑕ. 
 
ᐊᒻᒪᓗ ᖁᕕᐊᓱᓚᐅᕆᕗᒍᑦ 
ᑲᔪᓯᑦᑎᐊᖅᓯᒪᓂᕆᓕᖅᑕᖓᓂᒃ ᒪᑐᐃᕋᑖᕐᓂᑰᔪᑦ 
ᓴᓇᔨᐅᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᖅ. ᐊᒻᒪᓗ 
ᑐᓴᖃᑦᑕᕈᒪᓂᐊᕆᕗᒍᑦ ᑕᐃᓐᓇ ᐅᔭᕋᖕᓂᐊᕐᓂᕐᒧᑦ 
ᐃᓕᓐᓂᐊᕐᕕᐅᒐᔭᖅᑐᖅ ᐃᖃᓗᒃᑑᑦᑎᐊᒥ. 
 
ᑕᐃᑉᓱᒪᓂ ᕿᒥᕐᕈᑎᓪᓗᑕ ᒪᓕᒐᓕᐅᖅᑏᑦ 
ᐅᔾᔨᖅᓱᓚᐅᖅᑐᑦ ᓯᓚᑦᑐᖅᓴᕐᕕᐅᔪᖅ ᐱᒋᐊᖅᓯᒪᖕᒪᑕ 
ᐃᒫᒃ ᐊᔪᕈᓐᓃᖅᑎᑦᑎᓂᕐᒧᑦ ᓄᓇᕗᒻᒥ 
ᐃᓕᓐᓂᐊᖅᑐᓄᑦ, ᓲᕐᓗ ᐃᓄᓕᕆᔨᐅᓂᕐᒧᑦ ᐊᒻᒪᓗ 
ᑮᓇᐅᔭᓕᕆᓂᕐᒧᑦ. ᐊᒻᒪᓗ ᑲᑐᔾᔨᖃᑦᑕᕐᓂᐊᕆᓪᓗᑎᒃ 
ᓯᓚᑦᑐᖅᓴᕐᕕᕐᔪᐊᓂᒃ ᑕᒪᒃᑯᓇᓂ. ᑖᒃᑯᓂᖓ 
ᖁᕕᐊᑦᑎᐊᕋᓗᐊᖅᑐᒍᑦ ᑭᓯᐊᓂ 
ᐃᓱᒫᓗᒍᑎᖃᓚᐅᖅᑐᒍᑦ 
ᐃᑲᔪᖅᑐᖅᑕᐅᑲᓐᓂᕆᐊᖃᕐᓂᐊᕐᖓᑕ ᐃᒫᒃ 
ᓄᖅᑲᑐᐃᓐᓇᖁᓇᒋᑦ. ᑲᑎᒪᔨᕋᓛᖑᔪᑦ 
ᐃᑲᔪᖅᑐᐃᑦᑎᐊᖅᑐᑦ ᓯᓚᑦᑐᖅᓴᕐᕕᐅᑉ 
ᐃᓕᓐᓂᐊᖅᑎᑦᑎᕙᓪᓕᐊᔾᔪᑎᒋᔭᖏᓐᓂᒃ 
ᐊᔪᕈᓐᓃᖅᑎᑦᑎᕙᓪᓕᐊᓂᕐᒧᑦ ᐃᖅᑲᓇᐃᔭᕐᓂᕐᒧᑦ 
ᑕᐅᓇᓐᖓᑦ ᓇᓗᓇᐃᒃᑯᑕᖅᑖᕐᓗᑎᒃ ᑯᑦᑎᕐᓂᖅᓴᓂᒃ 
ᑕᐃᒪᐃᒍᒪᓐᓂᖅᐸᑕ ᐃᖅᑲᓇᐃᔭᓕᕐᓗᑎᒃ. 
 
ᐃᒃᓯᕙᐅᑖᖅ, ᐃᓕᓐᓂᐊᕐᓂᖅ ᐱᒻᒪᕆᐅᖕᒪᑦ ᐊᒻᒪᓗ 
ᐃᒫᒃ ᐃᓕᓐᓂᐊᖅᓯᒪᑦᑎᐊᕐᓗᓂ 
ᒪᑭᒪᑦᑎᐊᕐᓇᕐᓂᖅᓴᐅᖕᒪᑦ. 
ᐃᑲᔪᖅᑐᐃᑦᑎᐊᖅᑑᒐᓗᐊᑦ ᑕᒪᒃᑯᐊ ᖃᕆᓴᐅᔭᐃᑦ 
ᐊᑐᖅᑕᐅᓂᖏᓐᓄᑦ ᖃᕆᓴᐅᔭᒃᑯᑦ ᐃᓕᓐᓂᐊᕐᓂᖅ 
ᒪᑯᓇᓂ ᐊᓯᖏᓐᓂ ᑲᓇᑕᒥ ᓲᕐᓗ  

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᕐᔪᐊᖅ. ᐊᒻᒪᓗ  
ᐃᑲᔪᖅᑐᐃᒃᑲᓐᓂᓚᐅᕐᒥᔪᒍᑦ ᐊᑐᒃᑲᓐᓂᖁᔨᓪᓗᑎᒃ 
ᐃᓄᐃᑦ ᐅᖃᐅᓯᖏᓐᓄᑦ ᐃᓕᖅᑯᓯᖓᓄᑦ. 
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ. ᐊᑐᓂ 
ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᕐᓂᐊᕐᒥᔪᑦ 
ᐅᖃᐅᓯᒃᓴᓂᒡᓗᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᐅᖃᐅᓯᒃᓴᑐᐃᓐᓇᖅᑕᖃᖅᑳ? ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᒪᑉᐱᒐᕐᒥᑦ 2-ᒥ ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂ, 
ᑎᓴᒪᖓᓃᑦᑐᖅ, ᒪᓕᓪᓗᒋᑦ 2006, 
ᑭᓪᓕᓯᓂᐊᕈᑎᒥᓃᑦ 4 ᐳᓴᓐᑎᑐᐃᓐᓇᐃᑦ ᐃᓄᐃᑦ 
ᓄᓇᕗᒻᒥᑦ ᐅᑭᐅᓖᑦ 25-ᒥ 64-ᒧᑦ 
ᓯᓚᑦᑐᖅᓴᕐᕕᔾᔪᐊᓂᑦ ᐃᓕᔭᐅᓯᒪᓂᖃᖅᑐᑦ 
ᐊᔾᔨᐅᑎᓐᖑᐊᕐᓗᒍ 28 ᐳᓴᓐᑎᖑᑎᓪᓗᒋᑦ 
ᐊᓯᖏᓐᓂᑦ ᑲᓇᑕᒥ. ᑕᒪᓐᓇ ᑐᑭᓯᔭᕗᑦ. 
 
ᑕᐃᒪ ᐃᓕᓐᓂᐊᑲᓐᓂᕈᒪᒐᓗᐊᖅᑐᑎᑦ ᐃᓐᓇᐅᔪᑦ 
ᑭᓯᐊᓂ ᐊᔪᕐᓇᓲᖑᒻᒪᑕ ᓄᓇᖏᓐᓂ, ᖃᓪᓗᓈᓄᑦ 
ᐊᐅᓪᓚᕆᐊᖃᖅᑐᑎᑦ ᐃᓚᖓᒍᑦ. ᐃᒫᒃ ᐃᓚᒥᓐᓂᓪᓗ 
ᕿᒪᐃᒋᐊᖃᓲᖑᒻᒪᑕ. ᑕᐃᒪᓕᖃᐃ 
ᐊᐅᓗᔾᔪᒋᐊᖃᓕᖅᑐᒍᖅᑲᐃ ᓯᓚᑦᑐᓴᕕᔾᔪᐊᖃᕐᓗᑕ 
ᓄᓇᕗᒻᒥ? ᐃᔅᓯᕙᐅᑖᖅ, ᑐᑭᓯᐅᒪᒐᒪ ᑖᓐᓇ 
ᒥᓂᔅᑕᐅᔪᖅ ᐅᖃᐅᓯᖃᕐᖓᑦ $100,000-ᖑᔪᓂᑦ 
ᐊᐅᓚᑦᑎᔨᐅᒐᔭᖅᑐᓂᑦ ᓯᓚᑦᑐᖅᓴᕐᕕᔾᔪᐊᒧᑦ ᐊᒻᒪ 
$100,000 ᐊᐅᓚᑦᑎᔨᐅᒐᔭᖅᑐᒥᑦ 
ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᑦ. ᑕᐃᒪᓕᑲᐃ 
ᐊᐅᓚᑦᑎᔨᒋᔭᖓᑦ ᑐᑭᒧᐊᖅᑎᑦᑎᒋᔭᖓ 
ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᓪᓗ, 
ᐊᐅᓚᑦᑎᓪᓗᐊᑕᕆᐊᖃᓕᖅᑐᖅᑲᐃ ᑕᒪᔅᓱᒧᖓ?  
 
ᓄᓇᕗᒻᒥᐅ ᐃᓕᓐᓂᐊᑲᓐᓂᕈᒪᔪᓂᑦ 
ᓇᔅᓴᕈᓐᓇᕐᓗᑎᑦ ᐃᓚᒋᔭᒥᓐᓂᑦ. ᐃᓅᓱᑦᑑᓪᓗᓂ  

ᐊᔅᓱᕈᓐᓇᖅᑐᐊᓘᒻᒪᑦ ᐃᓚᒋᔭᒧᑦ ᕿᒪᕈᑎᓯᒪᓪᓗᓂ 
ᐊᖏᕋᖅᓯᒪᓐᓂᖏᑐᐃᓐᓇᐅᖏᒻᒪᑦ ᑭᓯᐊᓂᑦᑕᐅᖅ 
ᐃᓕᖅᑯᓯᓪᓚᑦᑖᖓᓄᑦ ᐊᑐᖃᑦᑕᕐᓂᑯᖓᓄᑦ ᑕᒪᒃᑯᐊ 
ᑭᓐᖒᒪᔭᐅᓲᖑᒻᒪᑕ. ᑕᐃᒪᓕ ᕿᒥᕐᕈᒋᐊᖃᓕᖅᑐᒍᑦ  
ᑕᒪᐅᖓ ᓄᓇᕗᒻᒥᐅᑦ ᐃᓕᓐᓂᐊᖅᑎᐅᔪᑦ 
ᑭᓐᖒᒪᔭᖏᓐᓄᖅᑲᐃ ᐱᓂᖅᓴᐅᓕᕈᑦᑕ? 
ᐱᔭᕇᖅᐸᓪᓕᐊᖃᑦᑕᓂᐊᕐᖓᑕ ᓯᓚᑦᑐᖅᓴᕐᕕᒻᒥ. 
 
ᒥᓂᔅᑕᐅᔪᑦ ᐊᐅᓗᔾᔪᒋᐊᖃᕐᓂᐊᓕᖅᑐᖅ, 
ᖃᐅᔨᒪᔪᒍᑦ ᐱᔭᕇᖅᐸᓪᓕᐊᔪᑦ ᐊᒥᓲᓗᐊᖏᒻᒪᑕ 
ᐊᒥᓱᒃᑲᓐᓂᐅᖁᔭᕋᓗᐊᕗᑦ. ᑕᐃᒪᓕᖃᐃ 
ᐊᐅᓗᔾᔪᒋᐊᓕᕈᑦᑕ ᐃᓕᓐᓂᐊᕕᔾᔪᐊᑕᖃᕐᓗᓂ 
ᓯᓚᑦᑐᖅᓴᕐᕕᔾᔪᐊᒥᓂᓛᒃ ᐊᖏᕋᖏᓐᓄᑦ 
ᖃᓂᓐᓂᖅᓴᒧ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ 
ᓂᓐᖓᖅ ᐃᓱᒫᓗᒍᑎᒋᔭᖓᓂᑦ ᐅᖃᐅᓯᕆᔭᖓᓂᑦ 
ᐱᒻᒪᕆᐅᔫᑎᒋᒐᒃᑯ ᐅᖃᐅᓯᕆᔭᖏᑦ ᑖᒃᑯᐊ.  
 
ᓱᓕᑦᑎᐊᖅᑐᑎᑦ, ᐄ, ᐃᓐᓇᕐᓄᑦ 
ᐃᓕᓐᓂᐊᕐᕕᖃᕆᐊᖃᓕᖅᑐᖅ, 
ᖁᕝᕙᓯᓐᓂᖅᓴᐅᓗᑎᑦ ᑕᒫᓂ ᓄᓇᕗᒻᒥ 
ᑕᐃᒪᐃᓐᓇᓱᑦᑐᒍᑦ ᑕᕝᕙᓂ ᓄᓇᕗᒻᒥ. 
ᐊᒃᓱᕉᑎᔅᓴᖃᖅᑐᒍᑦ ᑭᓯᐊᓂ ᐅᐱᒍᓱᑦᑎᐊᖅᑐᒍᑦ 
ᐃᓕᓐᓂᐊᑎᑦᑎᔾᔪᑎᒋᕙᑦᑕᕗᑦ ᑕᒪᒃᑯᓄᖓ 
ᐃᓐᓇᕐᓄᑦ ᐊᒻᒪᑦᑕᐅᖅ ᐸᐃᕆᕕᖃᖅᑎᑦᑐᒋᓪᓗ 
ᐊᒻᒪᓗ ᐊᖏᕐᕋᖃᖅᑎᑦᑐᒋᑦ 
ᐃᓄᑐᐊᖅᓯᐅᑕᐅᖏᑦᑐᓂᑦ. 
 
ᒫᓐᓇ ᑕᐃᒪᐃᓘᖅᐸᓪᓕᐊᔪᒍᑦ ᓯᓚᑦᑐᖅᓴᕐᕕᔾᔪᐊᒧᑦ 
ᐅᑭᐅᑕᖅᑐᒥᑦ  

ᐃᓕᓐᓂᐊᖅᑐᓕᕆᔩᓪᓗ, ᑐᖏᓕᖏᑦ  
ᒥᓂᔅᑕᐅᔪᑦ ᐱᓕᕆᕙᓪᓕᐊᓪᓗᑎᑦ 
ᓯᓚᑦᑐᖅᓴᕐᕕᔾᔪᐊᖑᔪᒥᑦ ᐅᑭᐅᑕᖅᑐᒥᑦ. 
ᓄᓇᕗᒻᒥᐅᑕᐅᔪᓪᓗ ᓯᓚᕐᔪᐊᒦᖓᓂᖅᓴᐅᓗᓂ.  
 
ᑕᐃᒪ ᐱᒋᐊᓐᖓᓚᐅᕋᑦᑕ ᖃᕋᓴᐅᔭᒃᑯᑦ ᓄᓇᕗᒻᒥ, 
ᐱᒍᒪᔪᐃᑦ ᐊᒥᓱᒻᒪᕆᐅᓚᐅᕐᖓᑕ 26-ᖑᒻᒪᑕ 7-ᓂᑦ 
ᓄᓇᓕᓐᓂᑦ ᑖᒃᑯᓄᖓ ᐃᓕᓐᓂᐊᖅᑐᑦ. 
 
ᑐᑭᓯᔪᒍᑦ ᐃᕝᕕᑦ ᐅᖃᐅᓯᕆᔭᖓᓂᑦ ᑕᐅᕗᖓᓗ 
ᑐᑭᓕᐊᑦᑎᐊᕋᓱᒃᑲᓗᐊᖅᑐᒍᑦ. ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᔾᔪᐊᖃᖅᑲᑦ ᐱᒻᒪᕆᐅᔫᑎᕗᑦ 
ᒐᕙᒪᐅᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᒃᑲᓐᓂᕈᒪᔪᖓ ᐃᓱᒪᒋᔭᕐᓂᑦ, ᑖᒃᑯᐊ 
ᐅᑭᐅᖅᑕᖅᑐᒥ ᐱᓐᖑᐊᖅᑐᓕᕆᔨᒃᑯᑦ 
ᐱᓐᖑᐊᖅᑐᓕᕆᔨᐅᔪᑦ ᕼᐊᑭᖅᑎᒻᒪᕆᐅᔪᓂᑦ 
ᑎᑭᑎᑦᑎᒍᓐᓇᓲᖑᒻᒪᑕ. ᑕᐃᒪ ᑕᕝᕘᓇ 
ᑕᐃᒪᐃᒍᓐᓇᕋᔭᖅᑯᒍᑦ ᐱᔭᕇᖅᓯᒪᔪᑦ 
ᓯᓚᑦᑐᖅᓴᕐᕕᔾᔪᐊᖑᔪᓂᓪᓘᓐᓃᑦ ᐃᓕᓐᓂᐊᕐᕕᓂᑦ 
ᐅᓂᒃᑳᕈᓐᓇᕐᓗᑎᑦ? ᑖᓐᓇᑦᑕᐅᖅ 
ᑕᐃᒪᐃᓕᐅᕆᐊᖃᖅᐸᓪᓕᒋᐊᖅᑲᑐᒍᖅᑲᐃ? ᑕᐃᒃᑯᐊ 
ᐱᔭᕇᖅᓯᒪᔪᑦ ᐃᓕᓐᓂᐊᕇᖅᓯᒪᔪᑦ 
ᓄᓇᓕᓐᓅᖅᑎᑕᐅᕙᓪᓗᑎᑦ 
ᐅᓂᒃᑳᖅᑎᑕᐅᒋᐊᖅᑐᐸᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᓯᐅᑦᓴᒃ ᓂᓪᓕᕐᕕᒋᔪᒪᕕᐅᒃ 
ᑖᓐᓇ?  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓂᕐᓗᒍ ᑖᓐᓇ 
ᐊᒃᓱᐊᓗᒃ ᐅᖃᐅᓯᕆᔭᖓ ᑕᐃᒃᑯᐊ ᐱᔭᕇᖅᓯᒪᔪᑦ 
ᐃᓕᓴᕕᓐᓄᑦ ᓂᓪᓕᐊᔭᖅᑐᖃᑦᑕᕐᓗᑎᑦ. 
ᐅᖃᕈᒪᔪᖓᓕ, ᐊᖏᖃᑎᒋᑦᑎᐊᕆᒃᑭᑦ 
ᑕᐅᖅᓰᕙᒻᒥᒐᑦᑕ ᑕᒪᒃᑯᓂᖓ ᓄᓇᓕᓐᓄᑦ 
ᐊᐅᓪᓚᖅᑐᖃᖔᖅᑐᓂ ᖃᓪᓗᓈᓄᑦ ᐊᒻᒪᓗ ᒪᐅᖓ 
ᑎᑭᑦᑐᖃᖔᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᒐᕐᒥ 2-ᒥ, ᓯᕗᓪᓕᖅᐹᖓᓂ 
ᐅᖃᐅᓯᖃᖅᑲᐅᒐᕕᑦ ᓄᑖᖑᔪᖅ ᕿᑎᕐᒥᐅᓂᒃ 
ᐅᔭᕋᓐᓂᐊᓂᕐᒧᓪᓗ ᐃᓕᓐᓂᐊᓂᕐᒥᑦ ᐅᖃᖅᑲᐅᒐᕕᑦ. 
ᑕᐃᒪᓕ ᕿᓗᖅᑭᑖᓚᑦᑏᓇᖅᑎᓪᓗᑕ ᑮᓇᐅᔭᓂᑦ 
ᓴᓇᒍᒪᒐᓗᐊᖅᑐᑕ ᐱᖁᑎᕐᔪᐊᓂ ᐃᓪᓗᓂᑦ. ᑕᐃᒪ 
ᑕᖅᑳᓐᖓᑐᐃᓐᓈᖅᑐᓂᑦ ᐅᕝᕙᓘᓐᓃ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐃᑲᔪᖅᑕᐅᕚᑦ ᑖᒃᑯᐊ 
ᓇᑉᐸᖅᑕᐅᓇᓱᑦᑎᓪᓗᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐄ, ᑕᖅᑳᓐᖓᑦ 
ᓇᒻᒥᓂᖅ ᐱᓕᕆᕕᖃᖅᑐᒥ ᐃᑲᔪᖅᑐᖃᓐᖏᑦᑐᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 



ᐱᖓᑦᓯᖅ, ᒫᑦᓯ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

471

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᒋᐊᕈᓐᓇᖅᑮᑦ 
ᓱᑯᑦᑎᐊᓃᑉᐸᓪᓕᐊᓕᕐᒪᖔᖅ ᑕᕝᕙᓂ 
ᐸᕐᓇᑕᐅᕙᓪᓕᐊᓂᕆᔭᖓ ᑕᐃᓐᓇ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᑐᔪᖅᑐᕈᑎᓄᑦ 
ᑐᕌᖓᔫᒐᓗᐊᖅ ᑭᓯᐊᓂ ᑭᐅᓂᐊᖅᑲᕋ. ᑕᐃᓐᓇ 
ᐋᖅᑭᑦᑕᐅᓯᒪᔪᖅ ᑖᒃᑯᐊᓗ ᑐᔪᕐᒥᕕᐅᖃᑦᑕᕋᔭᖅᑐᑦ 
ᑎᑎᕋᐅᔭᖅᑕᐅᕙᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᑭᑐᔫᒐᓗᐊᖅ ᑭᓯᐊᓂ ᑕᕝᕙᓂ 
ᐃᖅᑯᓪᓕᐅᑎᒋᓯᒪᖅᑲᐅᒐᕕᐅᒃ ᒪᑐᐃᖅᓯᔾᔪᑎᓐᓂ. 
ᐊᐱᕆᒃᑲᓐᓂᕈᒪᓪᓗᖓᓗ ᐃᓱᒪᓕᐅᕆᐊᖃᖃᑦᑕᕋᑦᑕ 
ᐋᓐᓂᐊᕐᕕᐅᔪᓂᑦ ᐱᔭᕆᐊᑐᔪᕈᓘᕙᒻᒪᑕ 
ᑕᐃᒪᐃᓕᖓᑎᑐᐃᓐᓇᕐᓗᒍ  
 
ᒪᒃᐱᒐᕐᒥ 2-ᒥᑦᑕᐅᖅ, ᐅᖃᐅᓯᖃᖅᑲᐅᒐᕕᑦ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᔾᔪᐊᖅ 
ᓇᓗᓇᐃᖅᓯᑲᓐᓂᕈᕕᖅᑲᐃ ᖃᓄᐃᓕᖓᓕᕐᒪᖔᖅ? 
ᑖᒃᑯᐊ ᐱᖓᓱᑦ ᐅᑭᐅᖅᑕᖅᑐᒥ ᐊᑕᐅᓯᕐᒥ 
ᐃᓪᓗᒻᒥᖃᕐᓗᑎᒃ? ᐃᓱᒫᓘᒍᑎᒋᒐᒃᑯ, ᓯᓇᑕ ᐹᑐᓴᓐ 
ᑲᑎᒪᖃᑎᒋᓚᐅᕋᒃᑯ ᐅᖃᕈᔪᓚᐅᕐᒥᒻᒪᑦᑕᐅᖅ 
ᒐᕙᒪᒃᑯᑐᖃᒃᑯᒡᒎᖅ ᐊᑭᓖᒍᓐᓇᕐᖓᑕ ᓴᖅᑮᓂᕐᒧᑦ 
ᑖᒃᑯᐊᓕ ᓯᓚᑦᑐᖅᓴᕐᕕᒃ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᑦ  

ᐊᖏᕈᒪᓐᖏᒻᒪᑕ.  ᓱᓕᔫᑎᒋᓐᖏᓇᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᔪᖅᑳᕆᔭᕗᑦ 
ᐃᓚᓯᓂᐊᕐᖓᑦ. ᓯᓚᑦᑐᖅᓴᕐᕕᒻᒥ ᐊᒻᒪᓗ ᑖᒃᑯᐊ 
ᐊᔾᔨᒌᓐᖏᒻᒪᑎᖏᓛᒃ ᓇᓗᓇᐃᖅᓯᒪᑦᑎᐊᕆᐊᓕᒃ. 
ᒥᔅᑕ ᕚᓐᑐᒥᐅᓕᓐ ᐅᓂᒃᑳᒃᑲᓐᓂᕐᓂᐊᖅᐳᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᒃ. ᒥᔅᑕ ᕚᓐᑐᒥᐅᓕᓐ.  
 
ᕚᓐᑐᒥᐅᓕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᔾᔪᐊᖑᔪᒥ ᑖᒃᑯᐊ 
ᓯᕗᓕᖅᑏ ᑕᐃᓐᓇᓗ ᐅᑭᐅᖅᑕᑐᒥ 
ᓯᓚᑦᑐᖅᓴᕐᕕᔾᔪᐊᖅ ᓯᓚᕐᔪᐊᒥ 110-ᖑᔪᖅᑲᐃ 
ᑲᑐᔾᔨᖃᑎᒌᑦ ᓴᖅᑮᓐᖏᑦᑑᒐᓗᐊᕐᓕ 
ᓇᓗᓇᐃᒃᑯᑕᐅᔪᓂᑦ ᑭᓯᐊᓂᓕ 
ᐃᓕᓐᓂᐊᕈᑎᔅᓴᐅᔪᓂᑦ ᐋᖅᑭᒃᓱᐃᕙᓪᓕᐊᔫᒐᓗᐊᑦ. 
ᑕᐃᓐᓇ ᓯᓚᑦᑐᖅᓴᕐᕕᔅᓴᐅᒐᔭᖅᑐᖅ 
ᑎᒥᓪᓚᑦᑖᖑᓗᓂ ᐃᓪᓘᓗᓂ ᐱᖓᓱᓄᑦ 
ᐅᑭᐅᖅᑕᖅᑐᒥᐅᑕᓄᑦ ᐅᐸᑦᑕᐅᒍᓐᓇᕐᓗᑎᑦ. 
 
ᓯᓇᑕ ᐹᑐᓴᓐ ᐅᖃᐅᓯᕆᔭᖓᓂ, 
ᖃᐅᔨᒪᓐᖏᑦᑐᒍᓪᓕ ᖃᓄᖅ ᐃᑲᔪᕈᒪᓂᖃᕋᔭᕐᒪᖔᑕ 
ᐅᑭᐅᖅᑕᖅᑐᒥ. ᖃᐅᔨᓛᕋᓗᐊᖅᑐᒍᖅᑲᐃ 
ᐱᓇᓱᐊᕈᓯᐅᓛᖅᑐᒥ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕚᓐᑐᒥᐅᓕᓐ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ.  

ᒪᒃᐱᒐᖏᑎᒎᕐᓗᑕ. M-3-ᒧᑦ. ᓇᐃᓪᓕᒋᐊᖅᓯᒪᔪᑦ.  
ᓄᓇᕗᒻᒥ ᓯᓚᑦᑐᖅᓴᕐᕕᒃ. ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ. $24,853,000. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕗᖓ ᐱᓕᕆᐊᖑᔪᓂᑦ ᑕᐃᒪ ᓄᓇᓕᓐᓂ 
ᐃᓕᓐᓂᐊᖅᑕᐅᕙᑦᑐᖅ ᐊᕕᑦᑐᖅᓯᒪᔪᓂᓪᓘᓐᓃᑦ 
ᐃᖃᓗᓐᓅᕐᓗᑎᓪᓘᓐᓃᑦ. ᒥᓂᔅᑕ ᐅᖃᕈᓐᓇᖅᑲ 
ᑕᐃᒃᑯᐊ ᐊᑭᓖᑎᑕᐅᕙᒻᒪᖔᑕ ᐃᓕᓐᓂᐊᕆᐊᖅᑐᑦ 
ᑕᐃᒃᑯᓄᖓ ᐃᓕᓐᓂᐊᕆᐊᑲᐃᓐᓇᖅᑲᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ 
ᐃᓕᓐᓂᐊᓂᐊᖅᑕᖏᓐᓄᑦ ᐊᑭᓕᐅᑎᒋᐊᖃᓲᖑᔪᑦ 
FANS-ᑯᓐᓂ ᐊᑭᓕᖅᑕᐅᓲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᓕᓐᓂᐊᖅᑐᓂ ᑮᓇᐅᔭᑎᒍ ᐃᑲᔪᕈᑕᐅᔪᓂᑦ 
ᐋᖅᑭᓯᒪᑉᐸᑦ ᑕᐃᒃᑯᐊ ᐱᓇᓱᒍᓐᓇᖅᑐᑦ 
ᐃᓕᓐᓂᐊᓕᖅᑎᓪᓗᒌᑦ? ᓱᓕᕗᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᑦᑕᐅᖅ, ᐅᖃᐅᓯᖃᖅᑲᐅᒻᒥᒐᑦᑕ ᖃᕋᓴᐅᔭᒃᑯᑦ 
ᐃᓕᓐᓂᐊᖅᑐᓂᑦ ᑕᒪᒃᑯᐊ ᐱᑕᖃᕐᓂᕋᐃᔫᔮᖅᑐᑎᑦ  
ᖃᕋᓴᐅᔭᒃᑯᑦ ᐃᓕᓐᓂᐊᕐᓗᑎᑦ. ᑕᐃᒃᑯᐊᑦᑕᐅᖅ 
ᐊᑭᖃᕆᐊᖃᖅᐸᒃᑭᕗᑦ? ᑕᕝᕗᖓ ᐊᑦᑐᐊᓂᖃᕆᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ 
ᒪᓕᒐᓕᐅᖅᑎ ᐊᐱᕆᒻᒪᑦ. ᐅᖃᖃᑎᒌᖃᑦᑕᖅᓯᒪᔪᒍᑦ 
ᑕᒪᒃᑯᓄᖓ ᐱᖁᑎᕐᔪᐊᖅᑕᖃᕆᐊᖃᕐᓂᖓᓂ 
ᖃᕋᓴᐅᔭᒃᑯᓪᓗ ᐃᓕᓐᓂᐊᓂᕐᒧᑦ. ᑕᐅᕗᖓ 
ᑎᑭᑉᐸᓪᓕᐊᓕᕋᓗᐊᖅᑐᒍᑦ. 
 
ᑭᓯᐊᓂᓕ ᐃᓕᓐᓂᐊᑎᑦᑎᕙᑦᑐᒍ ᑖᓐᓇ 
ᐅᖃᐅᓯᕆᖅᑲᐅᔭᕋ ᐃᓕᔅᓯᓐᓄᑦ ᓯᓚᑦᑐᖅᓴᕐᕕᔾᔪᐊᒥ 
ᓇᓗᓇᐃᒃᑯᑕᖅᑖᓂᕐᒧᑦ, ᑭᓯᐊᓂ 
ᐊᑭᓕᕆᐊᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᑎᕐᒥᒃ ᐱᓯᒪᒍᓐᓃᕋᒪ. ᑖᒃᑯᐊ M-3-ᒧᑦ 
ᐅᑎᕐᓗᑕ. ᓇᐃᓪᓕᑎᖅᓯᒪᔪᑦ. ᓯᓚᑦᑐᖅᓴᕐᕕᒻᒧᑦ. 
ᑲᑎᓪᓗᒋᑦ ᐊᐅᓚᔾᔪᑎᖏᑦ ᒪᑭᒪᔾᔪᑎᖏᓪᓗ. 
$24,853,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ 
ᐊᖏᖅᐹᑦ ᐱᐊᓂᒃᑲᑦᑎᒍ ᓯᓚᑦᑐᖅᓴᕐᕕᒃ?.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 
ᐊᐱᕆᔪᒪᒐᒃᑯ  

ᒥᓂᔅᑕ ᓯᐅᑦᓴᒃ ᒪᑐᓯᔾᔪᑎᖃᕈᒪᖕᒪᖔ?  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᒃᑲ 
ᑲᑎᒪᕕᖕᒥ ᒪᓕᒐᓕᐅᖅᑎᓕᒫᑦ ᐊᐱᖅᓱᕋᑖᕐᖓᑕ. 
 
ᑕᒪᓐᓇ ᐃᓐᓇᐃᑦ ᐃᓕᓐᓂᐊᕐᓂᖅ ᐱᒻᒪᕆᐅᖕᒪᑦ 
ᓄᓇᕗᓕᒫᒧᑦ. ᑕᐃᒪ ᐅᖃᓚᐅᕋᒪ ᑲᑎᒪᔨᕋᓛᓄᑦ. 
ᑕᒪᒃᑯᐊ ᓄᑖᑦ ᐱᕙᓪᓕᐊᓕᖅᑎᓪᓗᒋᑦ 
ᐱᕈᖅᐸᓪᓕᐊᑎᓪᓗᒋᑦ ᓄᓇᕗᒻᒥ ᓱᓕ 
ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᕐᓂᐊᕋᑦᑕ ᑕᒪᒃᑯᓂᖓ 
ᓴᓇᔨᒃᓴᐅᓂᕐᒧᑦ ᐱᓗᐊᖅᑐᒥᑦ. ᑕᒪᓐᓇ 
ᐊᒃᓱᕈᕈᑎᒋᒋᐊᖃᕐᓂᐊᖅᑕᕗᑦ ᑭᓯᐊᓂ 
ᕿᓚᓈᕈᑎᒋᔭᕗᑦ ᐱᓕᕆᐊᕆᓂᐊᕋᑦᑎᒍ. 
 
ᖁᔭᓐᓇᒦᖅᐳᒍᑦ ᒥᔅᑕ ᕚᓐᑐᒥᐅᓕᓐᒥᒃ 
ᑲᑎᖅᑐᖅᓴᐅᑦᑎᐊᓚᐅᕐᒪᑕ. ᐊᒻᒪᓗ 
ᓯᓚᑦᑐᖅᓴᕐᕕᖕᒥᐅᑦ, ᐃᓐᓇᕐᓄᑦ ᐃᓕᓴᐃᔩᑦ 
ᐃᖅᑲᓇᐃᔭᖅᑏᓪᓗ ᓄᓇᓕᓕᒫᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᒃ. ᖁᔭᓐᓇᒦᑦᑕᐅᖅ ᒥᔅᑕ ᕚᓐᑐᒧᓚᓐ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ 
ᐃᑲᔪᖅᑕᐅᔪᓐᓇᖅᐸᑎ (ᑐᓵᔨᑎᒍᑦ) 
ᐊᐱᖅᓱᖅᑕᐅᕕᒻᒦᑦᑐᑦ. 
 
(ᑐᓵᔨᑎᒎᕈᓐᓃᖅᑐᖅ) ᒫᓐᓇ 
ᑐᓐᓂᖅᑯᑎᒋᓂᐊᓕᕐᒥᒐᒃᑯ ᑖᓐᓇ 
ᐃᒃᓯᕙᐅᑕᐅᖃᑎᒋᔮᖓ ᒥᔅᑕ ᓗᐃ ᑕᐹᕐᔪᒃ 
ᑲᔪᓯᒃᑲᓐᓂᐅᔭᕐᓂᐊᕋᑦᑕ 
ᐃᖅᑲᓇᐃᔭᖅᑐᓕᕆᔨᑎᓪᓗᑕ. (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐃᖅᑲᓇᐃᔭᖅᑐᓕᕆᔨᒃᑯᑦ 

 

ᐃᒃᓯᕙᐅᑕᖅ (ᑕᐹᕐᔪᑦ): ᖁᔭᓐᓇᒦᒃ 
ᑲᑎᒪᔨᕋᓛᖑᓚᐅᐱᓪᓚᑎᓪᓗᑕ ᒫᓐᓇ ᑲᔪᓯᓂᐊᕋᑦᑕ  
ᑖᑦᓱᒧᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᓂᔅᑕ ᑐᑐ 
ᐱᒋᐊᕈᑎᒃᓴᓐᓂᑦ ᒪᑐᐃᖅᓯᔾᔪᑎᒥᑦ ᐅᓂᒃᑳᒃᓴᖃᕈᕕᑦ, 
ᒫᓐᓇ ᐱᒋᐊᖁᒐᓗᐊᖅᐸᒋᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑲᑎᒪᔨᐅᖃᑎᒋᓚᐅᖅᑕᕋ 
ᐅᖃᖃᑦᑕᓚᐅᕐᒪᑦ ᑖᒃᑯᓂᖓᔅᓴᐃᓐᓇᖅ ᒪᕐᕉᖕᓂᒃ 
ᐊᕐᓈᕐᓂ ᓲᖃᐃᒫᒐᔪᓚᐅᕐᒪᑦ. ᖁᕕᐊᓱᒃᑐᖓ 
ᓯᕗᓂᖅᑎᓐᓃᒍᓐᓇᕋᒪ ᑲᑎᒪᔨᕋᓛᖁᑎᔅᓯᓗ ᑖᒃᑯᐊ 
ᓴᖅᑭᑎᑦᑎᒋᑦ 2011-12-ᒥᑦ ᑮᓇᐅᔭᖅᑑᑎᒃᓴᑦ 
ᐊᒻᒪᓗ 2011-ᒥᑦ 2014-ᒧᑦ ᐱᓕᕆᐊᒃᓴᓄᑦ 
ᐸᕐᓇᐅᑎᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑐᓂᔭᐅᓯᒪᔪᑦ $24,120,000. ᑖᒃᑯᐊ ᑭᒡᒐᖅᑐᐃᔪᑦ 
ᐅᓄᖅᓯᒋᐊᖅᑕᐅᓪᓗᑎᑦ 5.7 ᐳᓴᓐᑎᒥᑦ ᐅᕝᕙᓘᓐᓃᑦ 
$1,290,000 ᐊᕐᕌᓂᐅᓚᐅᖅᑐᖅ ᑮᓇᐅᔭᖅᑑᑎᖏᑕ 
ᓴᓂᐊᓂ. ᑖᒃᑯᐊ ᑮᓇᐅᔭᒃᑲᓐᓃᑦ ᑐᒃᓯᕋᐅᑕᐅᔪᑦ 
ᐊᑭᓕᐅᑕᐅᖁᓪᓗᒋᑦ ᐃᖅᑲᓇᐃᔭᖅᑏᑦ 
ᓅᑦᑎᕐᓂᖏᓐᓄᑦ ᐊᑭᑦᑐᕆᐊᕐᓂᖏᓐᓄᑦ. 
 
ᒪᕐᕉᒃ ᐊᔾᔨᐅᖏᑦᑐᒃᑯᑦ ᐊᒃᑐᐃᓂᐊᕐᒥᖕᒪᑕ 
ᐱᓕᕆᕕᐅᑉ ᐱᓕᕆᐊᒃᓴᖏᓐᓂ 2011-12. ᑖᒃᑯᐊ 
ᑕᒻᒪᖅᓯᒪᔪᓯᐅᑎ ᕿᒥᕐᕈᓚᐅᕐᓂᖏᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. 
 
ᐊᒻᒪᓗ ᑐᑭᒧᐊᖅᑎᑦᑎᔨᑦ ᑲᒪᒋᔭᖃᕐᒪᑕ 
ᑐᑭᒧᐊᖅᑎᑦᑎᖃᑦᑕᖅᖢᑎᑦ ᓯᕗᓕᖅᑎᐅᓪᓗᑎᒡᓗ 
ᐸᕐᓇᐃᓂᒃᑯᑦ ᐊᑐᐊᒐᕐᓂᑦ ᐱᕙᓪᓕᐊᑎᑦᑎᓂᕐᒥᑦ 
ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐃᓂᕐᒧᓪᓗ 
ᑮᓇᐅᔭᓕᕆᓂᕐᒧᓪᓗ. ᑖᓐᓇ ᐱᓕᕆᕕᐅᔪᖅ 
ᐱᓕᕆᐊᒃᓴᖏᓐᓂ ᐸᕐᓇᐅᑏᑦ 2011-12, 
ᐃᓚᖃᖅᑐᑦ ᐱᕙᓪᓕᐊᑎᑕᐅᓪᓗᑎᑦ ᒐᕙᒪᓕᒫᒥᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖃᕐᓗᑎᑦ 
ᐱᑕᖃᕆᐊᖃᕐᓂᖏᓪᓗ ᑕᒪᒃᑯᐊ  

ᐊᐅᓚᑦᑎᔩᑦ ᐊᑐᐊᒐᖏᑦ ᑲᔪᓯᓗᑎᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᓄᑖᕈᕆᐊᖅᑕᐅᓂᖏᑦ ᐊᒻᒪᓗ  
ᐊᓯᔾᔨᖅᑕᐅᓂᖏᑦ ᐃᓄᖕᓂᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑏᑦ. ᑖᒃᑯᐊ 
ᐋᖅᑭᒋᐊᖅᑕᐅᓂᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᑲᔫᑎᓂᐊᖅᑐᖅ ᒫᓐᓇᒧᑦ ᐊᒃᓱᕉᑎᑦᑎᓐᓂ 
ᐊᑐᓕᕐᓗᑕᓗ ᐱᐅᓂᖅᐹᓂᑦ 
ᐃᖅᑲᓇᐃᔭᖅᑐᓕᕆᔾᔪᑕᐅᖃᑦᑕᖅᑐᓂᑦ ᐊᓯᖏᓐᓂ 
ᑲᓇᑕᐅᓪᓗ ᐅᑭᐅᑕᖅᑐᓪᓗ ᐊᕕᒃᑐᖅᓯᒪᓂᖏᑦ. 
ᐃᑲᔫᑎᒋᓗᒋᑦ ᐱᐅᓯᑎᕚᓪᓕᕋᓱᐊᕐᓗᒋᑦ ᑕᒪᒃᑯᐊ 
ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᔭᐅᔪᑦ 
ᐊᒻᒪᓗ ᑕᒪᑉᑕᒃᑯᑦ ᑐᕌᖅᑕᖏᑦ. 
 
ᑕᒪᒃᑯᐊ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
ᐊᐅᓚᑦᑎᔨᓂᒃ ᓄᓇᕗᑦ ᒐᕙᒪᖏᑕ ᐱᓕᕆᕕᖏᓐᓂ 
ᐃᖃᓗᖕᓂ, ᑖᓐᓇ ᐊᒡᒍᖅᓯᒪᓂᐅᔪᑦ 
ᑮᓇᐅᔭᖅᑑᑎᒃᓴᖏᑦ ᐅᓄᖅᓯᒋᐊᖅᓯᒪᔪᑦ 
ᓴᖅᑭᑎᑕᐅᓪᓗᑎᒃ ᐃᖅᑲᓇᐃᔭᖅᑏᑦ 
ᓄᒃᑎᖅᐸᖕᓂᖏᓐᓄᑦ. 2011-12-ᒥ ᐃᖅᑲᓇᐃᔭᖅᑏᑦ 
ᑐᑭᒧᐊᒃᑎᑕᐅᓂᖏᑦ ᐊᒻᒪᓗ ᐱᔨᑦᓯᕈᑎᖏᑦ 
ᕿᒥᕐᕈᔭᐅᓂᐊᖅᑐᑦ. ᖁᕕᐊᓱᒃᐳᖓ 
ᑐᓴᖅᑎᑦᑎᒍᓐᓇᕋᒪ ᐃᓕᑦᓯᓐᓂᒃ 2011-12-ᒥ 
ᐱᓕᕆᕕᒃ ᕿᒥᕐᕈᓂᐊᕐᒪᑦ ᑖᒃᑯᓂᖓ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ. 
ᑕᒃᑯᐊ ᓴᓂᕐᕙᐃᓯᒪᔪᑦ $950,000-ᓂᒃ ᐊᐅᔭᒃᑯᑦ 
ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᕈᑕᐅᖃᑦᑕᕐᓂᐊᖅᑐᓂᒃ. 2011-12-ᒥ 
ᑖᒃᑯᐊ ᐱᓕᕆᕖᑦ ᓈᓴᐃᓂᐊᕐᒥᖕᒪᑕ 
ᐃᖅᑲᓇᐃᔭᖅᑏᑦ ᐊᑐᖃᑦᑕᖅᑕᖏᓐᓂᒃ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ, ᖁᓪᓕᖅ ᑯᐊᐳᕇᓴᓐᑯᑦ, ᐊᒻᒪᓗ 
ᐱᓕᕆᕕᐊᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. 
 
ᓄᓇᓕᖕᓂ ᐊᐅᓚᔾᔪᑏᑦ ᐃᖅᑲᓇᐃᔭᖅᑎᑦᓯᖃᑦᑕᖅᑐᑦ 
ᑖᒃᑯᑎᒎᓇᖅ ᐊᕕᒃᑐᖅᓯᒪᓂᐅᔪᐃᑦ ᐊᓪᓚᒡᕕᖏᑎᒍᑦ 
ᓄᓇᓕᓕᒫᓄᑦ.  
 
ᑕᒪᓐᓇ ᐃᓕᓐᓂᐊᖅᑎᑦᓯᓂᖅ ᐱᓕᒻᒪᒃᓴᐃᓂᕐᓗ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᑐᖅ. ᐃᒃᓯᕙᐅᑖᖅ, 
ᐃᓅᓯᓕᒫᒧᑦ ᐃᓕᑉᐸᓪᓕᐊᓂᖅ ᑐᓐᖓᕕᒋᒐᑦᑎᒍᑦ 
ᓯᕗᒧᐊᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᕗᑦ ᑖᒃᑯᐊ 
ᐱᓕᕆᕕᑦᑕ ᑮᓇᐅᔭᖅᑑᑎᒃᓴᖏᑦ ᐃᓕᓐᓂᐊᕐᓂᕐᒧᑦ 
ᐱᓕᒻᒪᒃᓴᐃᓂᕐᒧᓪᓗ ᑭᒡᒐᖅᑐᐃᔨᑦ 77 
ᐳᓴᓐᑎᖏᓐᓂᒃ ᑮᓇᐅᔭᖅᑑᑎᒋᓂᐊᖅᑕᖓᑕ 
ᐃᖅᑲᓇᐃᔭᖅᑐᓕᕆᔨᒃᑯᑦ. ᑕᒪᓐᓇ 
ᐃᓕᓐᓂᐊᖅᑎᑦᑎᓂᖅ ᕿᒥᕐᕈᓂᖅ ᑐᑭᓯᒋᐊᕈᑎᒃᓴᓂᒃ 
ᖃᐅᔨᓴᕈᑕᐅᖏᓐᓇᕐᓂᐊᖅᑐᖅ 
ᓯᕗᒧᐊᑦᑎᐊᕐᓂᖏᓐᓂᒃ ᒐᕙᒪᒃᑯᑦ 

ᐃᓕᓐᓂᐊᖅᑎᔾᔪᑎᖏᑦ. ᑕᒪᓐᓇ ᐃᓕᓐᓂᐊᕐᓂᖅ 
ᐱᕙᓪᓕᐊᑎᑦᑎᓂᕐᓗ ᐃᑲᔫᑎᓂᐊᖅᑐᖅ 
ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᒃᓴᐃᑦ 
ᐋᖅᑭᒃᓯᒪᔾᔪᑎᒃᓴᖏᓐᓂᒃ ᐃᓕᖅᑯᓯᓕᕆᓂᕐᒧᑦ ᐊᒻᒪ 
ᑐᓴᖃᑦᑕᐅᑎᓕᕆᓂᕐᒧᑦ ᐊᒻᒪᓗ ᐃᓄᐃᑦ 
ᐅᖃᐅᓯᖏᓐᓂᒃ ᐃᓕᓐᓂᐊᕐᓂᕐᒧᑦ. 
 
ᐃᖅᑲᓇᐃᔭᕐᓂᕐᒨᖓᔪᖅ ᐃᖅᑲᓇᐃᔭᖏᓐᓂᒡᓗ 
ᕿᒥᕐᕈᔭᐅᓂᖏᓐᓂᒃ ᑖᒃᑯᐊ 
ᐅᖃᐅᔾᔨᒋᐊᖅᑎᖃᑦᑕᖅᑐᑦ ᕿᒥᕐᕈᓪᓗᑎᒡᓗ ᓄᓇᕗᑦ 
ᒐᕙᒪᖏᑕ ᐱᓕᕆᕕᖏᓐᓄᑦ ᑎᒥᖁᑎᖏᓐᓄᓪᓗ. 
ᐱᖃᑎᒌᒃᑐᑎᒃ ᓄᓇᕗᑦ ᒐᕙᒪᖏᑕ ᐱᓕᕆᕕᒋᑦ 
ᐊᒻᒪᓗ ᑎᒥᐅᔪᑦ ᐃᓕᓴᖅᓯᓯᒪᕗᑦ ᑖᒃᑯᐊ 
ᐲᖅᑕᐅᒃᐸᑕ ᐊᑲᐅᓐᖏᓕᐅᕈᑕᐅᔫᖃᑦᑕᖅᑐᑦ 
ᐃᖅᑲᓇᐃᔭᕐᕕᖕᓂ ᑕᒪᓐᓇ ᐱᒻᒪᕆᐅᖕᒪᑦ 
ᐃᖅᑲᓇᐃᔭᖅᑎᓄᑦ. ᑖᓐᓇ ᐊᒡᒍᖅᓯᒪᓃᑦ 
ᐱᓕᕆᖃᑎᖃᐃᓐᓇᕐᓂᐊᖅᑐᑦ 
ᐱᕙᓪᓕᐊᑎᑕᐅᓂᖏᓐᓂᒃ 
ᐊᑐᓕᖅᑎᑕᐅᕙᓪᓕᐊᓂᖏᓐᓂᒡᓗ ᐃᖅᑲᓇᐃᔭᕐᕕᖕᒥ 
ᐊᑲᐅᓐᖏᓕᐅᕈᑎᖃᓐᖏᓐᓂᖅ. ᑕᒪᓐᓇᑦᑕᐅᖅ 
ᐅᖃᐅᓯᐅᓂᐊᕐᒥᔪᖅ 2011-12-ᒥ ᕿᒥᕐᕈᔭᐅᓕᖅᐸᑕ 
ᑕᒪᒃᑯᐊ ᐃᖅᑲᓇᐃᔮᑦ ᖃᓄᐃᓕᖓᓕᕐᓂᖏᑦ. 
 
ᑕᒪᓐᓇ ᐃᓱᓕᔾᔪᑎᒋᕙᕋ 2011-12 
ᑮᓇᐅᔭᖅᑑᑎᒃᓴᓂᒃ. ᑮᓇᐅᔭᖃᕈᑕᐅᓂᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᐃᒪᓐᓇ 
ᓯᕗᓕᖅᑎᐅᖁᓪᓗᒋᑦ ᐃᒪᓐᓇ ᐱᑦᑎᐊᖅᑐᒥᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ ᐊᐅᓚᑦᑎᖃᕐᓗᑎᒃ 
ᒐᕙᒪᒃᑯᑦ.  
 
ᐊᒻᒪᓗ ᑭᐅᒍᒪᑦᑎᐊᕐᓂᐊᖅᐳᖓ ᐊᐱᖅᑯᑕᐅᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. 
ᐃᖅᑲᓇᐃᔭᖅᑎᕐᓂᒃ ᑕᑲᓄᖓ ᓵᑦᑎᐊᑦᑎᓐᓄᑦ 
ᐱᖃᑎᖃᕈᒪᕖᑦ ᐊᐱᖅᓱᖅᑕᐅᓂᕐᒧᑦ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᕈᓐᓇᖅᐱᒌᑦ ᑖᒃᑯᐊ 
ᐅᕗᓐᖓᖁᓗᒋᑦ. 
 
ᖁᔭᓐᓇᒦᒃ. ᑐᓐᖓᓱᒋᑦ ᒥᓂᔅᑕ ᑐᑐ. ᑖᒃᑯᐊ 
ᑲᑎᒪᔾᔪᑎᑦᑎᓐᓂ ᑎᑎᕋᖅᓯᒪᓂᖏᑦ 
ᓇᓗᓇᐃᖅᓯᒪᓂᐊᕐᒪᑕ, ᑖᒃᑯᐊ 
ᓇᓗᓇᐃᕌᓪᓚᓚᐅᒃᑭᑦ ᑕᕝᕗᖓᖃᑎᒋᔭᑎᑦ 
ᐃᑲᔪᖅᑎᒋᓂᐊᖅᑕᑎᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓕᖅᐱᒐᓂ, ᒥᔅᑕ ᓗᐃᔅ 
ᐅᐊᔅᓴᓐ, ᑖᓐᓇ ᑐᒡᓕᖓ ᒥᓂᔅᑕᐅᑉ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ; ᓴᐅᒥᒐᓃᑦᑐᖅ, ᓰᓚ 
ᑯᓗᓛᖅ, ᑖᓐᓇ ᑐᑭᒧᐊᒃᑎᑦᑎᔨ 
ᐃᓕᓐᓂᐊᕈᑕᐅᕙᓪᓕᐊᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᑖᒃᑯᐊ 
ᑲᑎᒪᔨᕋᓛᓂᖅᑲᐃ ᐅᖃᐅᓯᒃᓴᖃᖅᐳᑦ. 
ᐃᒃᓯᕙᐅᑕᕆᔭᐅᔪᖅ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᐅᖃᐅᓯᖃᕈᓐᓇᕋᒪ ᑭᒡᒐᑐᕐᓗᒋᑦ 
ᑲᑎᒪᔨᕋᓛᑦ ᐊᐅᓚᔾᔪᑎᕕᓂᖏᓐᓄᑦ ᒐᕙᒪᒃᑯᑦ 
ᑮᓇᐅᔭᖅᑑᑎᕕᓂᖏᓐᓂᓪᓗ ᕿᒥᕐᕈᑎᓪᓗᒋᑦ 2011-
12 ᑮᓇᐅᔭᖅᑑᑎᔅᓴᓂᑦ ᐊᒻᒪᓗ 2011-14 
ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ.  
 
ᒥᓂᔅᑕ ᓯᕗᕌᓂᑎᓪᓗᒍ ᑲᑎᒪᔨᕋᓛᑦ 
ᓴᖅᑭᑦᑎᒍᓐᓇᓚᐅᕐᖓᑕ ᐊᐱᖅᓲᑎᒃᓴᓂᑦ 
ᐃᓱᒫᓘᑎᓂᓪᓗ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒪᑕ ᑖᓐᓇ 
ᐃᖅᑲᓇᐃᔭᖅᑐᑦ 2011-12-ᒥ ᐊᐅᓪᓚᔾᔪᑎᖏᓐᓂ 
ᒪᑭᒪᔾᔪᑎᓪᓗ $24,120,000-ᖑᒻᒪᑕ. 
ᐅᓄᖅᓯᒋᐊᖅᑐᑎᑦ 5.7 ᐳᓴᓐᑎᒥ ᑕᐃᒪᓐᖓᓂᑦ 
ᑖᓐᓇ ᐱᓕᕆᕕᐅᑉ 2010-11 ᓴᖅᑭᓚᐅᕐᒪᑕ.  
 
ᐃᒃᓯᕙᐅᑖᖅ, ᑖᒃᑯᐊ ᖃᑦᑎᑲᓪᓚᐃ ᐃᓂᐅᔪᑦ 
ᐃᖅᑲᓇᐃᔭᖅᑎᓄᑦ 104-ᖑᒻᒪᑕ ᑕᒪᓐᓇ ᐊᕐᕌᒍ 
ᐱᖓᓲᓕᕐᒪᑕ  

ᑖᓐᓇ ᐱᓕᕆᕕᒃ ᐅᓄᖅᓯᒋᐊᖅᑎᓐᓇᒍ. ᑖᒃᑯᐊ 
ᑲᑎᒪᔨᕋᓛᑦ ᖁᔭᓕᕗᑦ ᒥᓂᔅᑕᒥᑦ 
ᑕᑯᔅᓴᐅᑎᑦᑎᓂᖏᓐᓂ ᐊᑐᓗᐊᖅᑕᐃᓕᒪᓂᖓᓂ 
ᐊᒻᒪᓗ ᑕᐃᒃᑯᐊ ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᑦ 
ᐅᓄᖅᓯᒋᐊᕆᕙᓪᓕᐊᑎᓪᓗᒋᑦ ᐃᖅᑲᓇᐃᔭᖅᑎᓂᑦ 
ᐊᕐᕌᒍᑕᒫᖅ ᐃᒪᓐᓇ ᐃᖅᑲᓇᐃᔭᖅᑎᓂᑦ 
ᐃᖅᑲᓇᐃᔭᕐᕕᒃᓴᓂᑦ ᐃᓐᓄᒃᑎᑦᑎᒍᓐᓇᖏᒃᑲᓗᐊᕋᒥ.  
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ 
ᐋᖅᑭᒃᓯᒪᔾᔪᑎᖓ ᐊᓯᔾᔨᓚᐅᕐᒪᑕ 2010-11 
ᑮᓇᐅᔭᖅᑑᑎᒃᓴᓂᑦ. ᑖᒃᑯᐊ ᖃᑦᓯᑲᓪᓚᐃᑦ 
ᐊᒡᒍᖅᓯᒪᔪᑦ ᒥᑭᓪᓕᒋᐊᖅᑕᐅᔪᑦ 75-ᒧᑦ. 
ᑖᒃᑯᐊᑦᑕᐅᖅ ᑲᑎᒪᔨᕋᓛᑦ ᐅᔾᔨᕈᓱᑦᑐᑦ 
ᑐᒃᓯᕋᐅᑎᖏᑦ 2011-14 ᐱᓕᐊᕋᔅᓴᖏᓐᓂ 
ᐅᖃᖅᓯᒪᖕᒪᑕ ᑖᒃᑯᐊ ᐱᓕᕆᕕᐅᔪᑦ 
ᐋᖅᑭᒋᐊᖅᑕᐅᓂᐊᓚᐅᕐᓂᖓᓂ. ᐊᖏᖅᑕᐅᓪᓗᑎ 
ᓯᑎᕝᕙ 10, 2010. ᑕᒪᓐᓇ ᐊᑐᓕᖅᑎᑕᐅᓂᐊᕐᓗᓂ 
ᑎᓯᕝᕙ 31, 2011.  
 
ᐃᒃᓯᕙᐅᑖᖅ, ᐃᖅᑲᐅᒪᒐᕕᑦ ᑕᐃᒪ ᒫᑦᓯ 2-
ᖑᑎᓪᓗᒍ, 2011, ᑖᒃᑯᐊ ᑲᑎᒪᔨᕋᓛᑦ 
ᕿᒥᕐᕈᓚᐅᕐᒪᑕ 2010 ᐅᓂᒃᑳᖏᓐᓂ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᒪᓕᒐᓕᐅᕐᕕᒻᒧᑦ 
ᐃᖅᑲᓇᐃᔭᖅᑐᓕᕆᓂᖏᓐᓂ ᓄᓇᕗᑦ ᒐᕙᒪᖏᓐᓂ. 
ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᓚᐅᖅᑐᑦ ᐅᔾᔨᕈᓱᑦᑐᑎᑦ 
ᖃᑦᓯᑲᓪᓚᓐᓂᑦ ᐊᑐᓕᖁᔭᓕᐅᖅᓱᑎᓪᓗ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓱᒫᓘᑕᐅᔪᑦ ᒐᕙᒪᒃᑯᓪᓗ 
ᐃᖅᑲᓇᐃᔭᖅᑎᑖᕆᕙᓪᓕᐊᔭᖏᑦ ᐊᒻᒪᓗ 
ᐊᑕᐅᓯᕐᒨᖅᑕᐅᕙᓪᓕᐊᓂᖏᑦ ᐃᖅᑲᓇᐃᔭᖅᑏᑦ 
ᐊᐅᓚᑎᔾᔪᑎᖏᑦ. ᑕᒪᓐᓇ ᐱᑕᖃᕆᐊᖃᖅᑎᑕᐅᔪᖅ 
ᐃᓚᖓᓂ 23-ᒥ.  
 
ᐅᕙᖓ ᐅᓂᒃᑳᖏᓐᓂ ᐅᔾᔨᕈᓱᓚᐅᕐᒥᒐᒪ ᑕᒪᒃᑯᐊ 
ᖃᐅᔨᓴᖅᑕᐅᖏᓐᓇᕐᓂᖏᑦ ᒐᕙᒪᒃᑯᑦ 
ᓯᕗᒧᐊᒃᐸᓪᓕᐊᕐᒪᖔᑕ ᐃᒪᓐᓇ ᒪᓕᒋᐊᖃᖅᑕᒥᓂᒃ 
ᓲᕐᓗ ᓯᕗᓪᓕᐅᑎᓯᒪᒋᐊᖃᖅᑕᒥᓂᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧ ᐊᑐᐊᒐᐃᑦ,  

ᐋᖅᑭᒃᓱᐃᓂᐊᕐᒪᑕ ᓄᑖᓂᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑐᓕᕆᔾᔪᑎᒃᓴᖏᓐᓂ. ᐋᖅᑭᓱᐃᓗᑎᑦ 
ᒪᓕᒐᒃᓴᓂᑦ ᑖᒃᑯᓄᖓ ᐅᖃᐅᓯᖃᖅᑐᓄᑦ 
ᓴᐳᔾᔭᐅᓯᒪᔾᔪᑕᐅᓂᐊᖅᑐᓂᑦ ᐊᒻᒪᓗ  
ᑎᒃᑯᐊᖅᑕᐅᖃᑦᑕᖅᑐᑦ ᑖᒃᑯᐊ ᓴᖅᑭᑕᐅᖃᑦᑕᕐᓗᑎᑦ. 
ᑲᑎᒪᔨᕋᓛᑦ ᐊᕐᕌᒍᑐᒫᑦ 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᑯᓂᖓ 
ᐱᓕᕆᐊᒃᓴᐃᑦ ᐸᕐᓇᐅᑎᒋᔭᐅᓂᖏᓐᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑖᒃᑯᐊ ᖃᑦᓯᑲᓪᓚᐃᑦ 
ᓴᖅᑭᓚᐅᕐᒪᑕ ᒥᓂᔅᑕ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ.  
 
ᐃᒃᓯᕙᐅᑖᖅ, ᑖᓐᓇ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ 
ᑎᒍᐊᖅᑖᕆᔭᐅᓚᐅᕐᒪᑦ ᓄᓇᕗᒻᒧᑦ ᐊᕕᒃᑕᐅᑎᓪᓗᒍ. 
ᑖᒃᑯᐊ ᑲᑎᒪᔨᕋᓛᑦ ᐅᔾᕈᓱᓚᐅᕆᕗᑦ 
ᐊᕐᕌᒍᕋᓴᐅᓚᐅᖅᑐᓂᑦ ᑖᒃᑯᐊ ᐱᓕᕆᕕᐅᑉ 
ᐸᕐᓇᐅᑎᖏᑦ ᐅᖃᐅᓯᖃᐃᓐᓇᕐᒪᑕ 
ᕿᒥᕐᕈᔭᐅᒋᐊᖃᕐᓂᖏᓐᓂ ᑖᓐᓇ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ ᒪᓕᒐᖅ. ᑖᒃᑯᐊ 
ᐱᓕᕆᐊᒃᓴᓄᑦ ᐸᕐᓇᐅᑏᑦ ᓴᖅᑭᑎᑕᐅᖃᑦᑕᖅᑐᑦ 
ᐱᓕᕆᕕᖕᒧᑦ 2003-04 ᐅᖃᖅᓯᒪᓚᐅᕐᒪᑕ ᑕᒪᓐᓇ 
ᓯᕗᓪᓕᐅᔾᔭᐅᓂᖓᓂᑦ ᐃᓚᖏᑦ ᐸᕐᓇᐅᑏᑦ 
ᐅᖃᐅᓯᐅᓚᐅᖅᑑᒐᓗᐊᑦ ᑕᒪᓐᓇ ᐱᓕᕆᐊᖑᓂᖓᓂ 
ᐊᒻᒪᓗ ᐱᐊᓂᓕᕐᓂᖓᓂ ᑭᓯᐊᓂ ᓄᑖᓂᑦ 
ᓴᖅᑭᑦᑎᔪᖃᓚᐅᓐᖏᒻᒪᑦ ᐱᖁᔭᒃᓴᓂᑦ 
ᒪᓕᒐᓕᐅᕐᕕᒻᒧᑦ. ᑖᒃᑯᐊ ᑲᑎᒪᔨᕋᓛᑦ 
ᕿᒥᕐᕈᓂᐊᖅᐳᑦ ᑕᒪᑐᒥᖓ ᐊᒻᒪᓗ ᑕᑯᒍᒪᓪᓗᑎᑦ 
ᓄᑖᓂᑦ ᒪᓕᒐᒃᓴᓂᑦ ᒪᓕᒐᓕᐅᕐᕕᒻᒥ ᑖᒃᑯᐊ 
ᒪᓕᒐᓕᐅᖅᑏᑦ ᑲᑎᒪᔨᐅᓂᖏᓐᓂ. 
 
ᑲᑎᒪᔨᕋᓛᑦ ᑎᓕᐅᕆᒋᕗᑦ ᒥᓂᔅᑕ 
ᐃᓱᒪᒃᓴᖅᓯᐅᖁᓪᓗᒍ ᐱᑕᖃᖅᑎᑦᑎᓗᓂ 
ᐊᖏᖃᑎᒌᒐᓱᐊᖅᑎᑦᑎᓂᑦ ᑕᒪᓐᓇ ᓴᖅᑭᓚᐅᖅᑕᖓ 
ᖃᑦᓯᑲᓪᓚᐃᖅᑐᒍ ᑕᕝᕙᓂ ᒪᓕᒐᓕᐅᕐᕕᖕᒥ. ᑖᒃᑯᐊ 
ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᓈᒻᒪᒃᑐᓂᑦ 
ᐋᔩᖃᑎᖃᕐᓗᑎᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓂ, ᓄᓇᕗᒻᒥ  

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐱᑕᖃᕆᐊᖃᕐᒪᑦ 
ᑕᒪᓐᓇ ᐱᔾᔪᑎᒋᓪᓗᒍ.  
 
ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᓂᑦ ᓴᖅᑭᑦᓯᓂᖅ 
ᐅᖃᐅᓯᖃᖃᑦᑕᖅᑐᓄᑦ ᓱᓕ ᐃᓱᒫᓗᒍᑕᐅᖕᒪᑦ. 
ᓴᖅᑭᑎᓚᐅᕆᓪᓗᓂᐅᒃ ᒥᓂᔅᑕ ᑕᕝᕙᓂ 
ᓯᕗᕌᓃᑎᓪᓗᒍ ᑲᑎᒪᔨᕋᓛᑦ. ᑲᑎᒪᔨᕋᓛᑦ 
ᐅᔾᔨᕈᓱᖕᒪᑕ ᑖᒃᑯᐊ ᑐᒃᓯᕋᐅᑕᐅᔪᑦ ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᑕᕝᕗᖓ ᐅᖃᐅᓯᖃᓐᖏᒻᒪᑕ 
ᓴᐳᔾᔭᐅᓯᒪᔾᔪᑎᒃᓴᓂᑦ.  
 
ᑖᓐᓇ ᒥᓂᔅᑕ ᓯᕗᕌᓅᓚᐅᖅᑎᓐᓇᒍ ᑲᑎᒪᔨᕋᓛᓄᑦ 
ᑎᑎᖅᑲᓂᑦ ᑐᓂᓴᓚᐅᕐᒪᑦ ᐅᖃᖅᓯᒪᔪᓂᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐊᑐᐊᒐᖏᑦ 
ᐱᓕᕆᒋᐊᖃᕐᓂᐊᕐᓂᖏᓐᓂ ᐅᓂᒃᑳᖃᑦᑕᕐᓂᖏᓐᓂᑦ 
ᑖᒃᑯᐊ ᐅᖃᐅᓯᖃᖃᑦᑕᖅᑐᑦ ᐱᓂᕐᓗᒃᑐᓂᑦ. ᑖᓐᓇ 
ᓄᑖᖅ ᒪᓕᖕᓂᐊᖅᑐᖅ 
ᐊᑐᖅᑕᐅᑦᑎᐊᕐᓂᖅᐹᖑᕙᒃᑐᓂᑦ ᐅᖃᐅᓯᖃᖅᑐᓂᑦ 
ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂᑦ. ᑖᒃᑯᐊ 
ᑲᑎᒪᔨᕋᓛᑦ ᖁᔭᓕᑦᓯᐊᖅᑯᑦ ᑕᒪᓐᓇ 
ᓇᓗᓇᐃᖅᓯᒪᓂᖓᓂ.  
 
ᑲᑎᒪᔨᕋᓛᑦᑕᐅᖅ ᐅᔾᔨᕈᓱᓚᐅᕐᒥᔪᑦ ᒥᓂᔅᑕ 
ᑎᑎᕋᖏᑎᒍᑦ ᐅᖃᓚᐅᕐᒪᑦ ᑕᒪᒃᑯᐊ ᐅᒃᐱᕆᔭᐅᔪᑦ 
ᐊᒻᒪᓗ ᒪᓕᒃᑕᐅᒋᐊᓖᑦ ᑲᑎᒪᔨᐅᔪᓄᑦ 
ᐊᖏᖅᑕᐅᒋᐊᖃᕐᒪᑕ. ᐃᓕᑕᖅᓯᓪᓗᒋᑦ ᑖᒃᑯᐊ 
ᒪᓕᒐᓕᐅᖅᑎᐅᖃᑕᐅᔪᑦ ᐱᑕᖃᕆᐊᖃᕐᒪᑕ 
ᒪᓕᒐᑎᒍ. ᓴᖅᑭᑎᑦᑎᓗᑎᑦ ᑎᑎᕋᖅᓯᒪᓗᑎᑦ ᑖᒃᑯᐊ 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᐋᖅᑭᒃᓯᖁᔨᓪᓗᑎᑦ 
ᐊᖓᔪᖅᑲᐅᑏᑦ ᒐᕙᒪᒃᑯᓐᓂ ᐃᓚᐅᓗᑎᑦ ᑕᒪᒃᑯᐊ 
ᒐᕙᒪᒃᑯᑦ ᑎᒥᖁᑎᖏᑦ ᑯᐊᐳᕇᓴᖁᑎᖏᑦ 
ᑎᒥᖁᑎᖏᓪᓗ.  
 
ᑲᑎᒪᔨᕋᓛᑦ ᐱᒻᒪᕆᐅᑎᑦᑎᕗᑦ 
ᓴᖅᑭᑦᑕᐅᖃᑦᑕᕆᐊᖃᕐᓂᖏᓐᓂ ᑕᒪᒃᑯᐊ 
ᐱᓕᕆᕕᖕᒥ ᑎᑎᖅᑲᖁᑕᐅᔪᑦ ᐃᓚᐅᓗᑎᑦ  

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒍᑕᒫᑦ 
ᐅᓂᒃᑳᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᒧᑦ ᐅᓂᒃᑳᑦ 
ᒫᑦᓯ 4, 2011, 2009-2010 ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐱᓪᓗᒋᑦ ᐊᕐᕌᒍᑕᒫᑦ ᐅᓂᒃᑳᑦ 
ᓱᓕ ᓴᖅᑭᑎᑕᐅᓚᐅᓐᖏᒻᒪᑕ ᒪᓕᒐᓕᐅᕐᕕᒻᒥ. ᑖ ¨ᓐᓇ 
ᐊᕐᕌᒍ ᓄᖑᓯᒪᓕᕋᓗᐊᖅᑎᓪᓗᒍ ᑕᖅᑭᓄᑦ 12-ᓄᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 
ᐃᖅᑲᓇᐃᔭᖅᑖᑎᑦᑎᓂᕐᒧᑦ ᐊᑐᐊᒐᖏᑦ 
ᐃᓱᓕᓚᐅᕐᒪᑕ ᒪᑦᓯ 2010. ᑖᒃᑯᐊ ᓄᓇᕗᒻᒥ 
ᓄᓇᑖᕐᓂᕐᒧᑦ ᐱᔪᓐᓇᖅᑎᑕᐅᒋᐊᖃᕐᓂᖏᓐᓂ 
ᓯᕗᓪᓕᐅᔾᔭᐅᓗᑎᑦ. ᑖᒃᑯᐊ ᑲᑎᒪᔨᕋᓛᑦ ᑕᒪᑐᒥᖓ 
ᐃᑲᔪᖅᓱᑦᑎᐊᖅᑐᑦ ᐊᑐᐊᒐᕐᓂᑦ ᐊᒻᒪᓗ 
ᑲᑎᒪᔨᐅᖃᑕᐅᔪᑦ ᕿᓚᓈᕈᑎᖃᖅᐳᑦ 
ᓴᖅᑭᑎᑕᐅᓂᐊᕐᓂᖓᓂ ᓄᑖᕈᕆᐊᖅᓯᒪᔪᖅ 
ᐊᑐᐊᒐᖅ. 
 
ᐊᒻᒪᓗ ᑖᒃᑯᐊ ᓄᓇᕗᑦ ᒐᕙᒪᖏᑦ 
ᐃᖅᑲᓇᐃᔭᖅᑎᖏᑦ ᐱᑕᖃᖅᑎᑦᑎᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐊᑕᐅᓯᕐᒥᒃ ᑕᖅᑭᖅᓯᐅᒻᒥᑦ 
ᐊᕕᒃᑐᖅᓯᒪᓂ. ᑖᒃᑯᐊ ᐃᓱᒪᒋᔭᐅᓂᐊᖅᐳᑦ ᐊᓯᖏᑦ 
ᐃᓱᒪᒋᔭᐅᓚᐅᓐᖏᓐᓂᖏᓐᓂ. 
ᒪᓕᒐᓕᐅᖅᑎᐅᖃᑕᐅᔪᑦ ᑎᓕᐅᕆᕗᑦ ᒐᕙᒪᒃᑯᓐᓄᑦ 
ᐅᓄᖅᓯᒋᐊᕆᖁᓪᓗᒋᑦ ᑖᒃᑯᐊ ᓄᓇᖃᕆᐊᖃᕐᓂᖅ 
ᐊᑯᓂᐅᓂᖅᓴᐅᖁᓪᓗᒍ ᐊᑕᐅᓯᕐᒧᑦ ᑕᓪᓕᒪᓄᑦ 
ᐊᕐᕌᒍᓄᑦ. ᑕᒪᒃᑯᐊ ᓄᓇᖃᑦᑎᐊᖅᑐᐃᑦ ᑕᒫᓂ 
ᓯᕕᑐᔪᒥ ᐱᓕᕆᒍᒪᓂᐊᖅᑐᑦ ᑕᒫᓂ ᓄᓇᕘᒧᑦ 
ᐃᑲᔫᑎᒐᔭᕐᒪᑦ.  
 
ᓯᕗᕌᓅᓚᐅᖅᑎᓐᓇᒍ ᒥᓂᔅᑕ ᑲᑎᒪᔨᕋᓛᑦ 
ᐱᑕᖃᖅᑎᑦᓯᓚᐅᕐᒪᑦ ᑎᑎᖅᑲᓂᑦ ᐅᖃᖅᓯᒪᓪᓗᑎᑦ 
ᐱᓕᕆᕕᐅᔪᖅ ᐊᖏᔪᖅᑲᐅᑎᖏᑦ 
ᐃᓱᒪᒃᓴᖅᓯᐅᕈᑎᖃᕐᓂᐊᕐᓂᖏᓐᓂ 
ᐊᑐᓕᖁᔭᐅᓂᖓᓂ ᑖᓐᓇ ᐋᖅᑭᒋᐊᖅᑕᐅᓂᖓ 
ᖃᐅᔨᓴᕈᑕᐅᔪᖅ. 508 ᑖᒃᑯᓇᓂ 
ᐃᖅᑲᓇᔭᖅᑐᓕᕆᔨᒃᑯᓐᓂ ᐊᓯᔾᔨᖅᑕᐅᓂᐊᕐᓂᖓᓂ 
ᐊᑕᐅᓯᕐᒥ ᒪᕐᕉᓐᓄᒃ ᓄᓇᖃᕆᐊᖃᕐᓂᕐᒥᒃ 
ᑕᒪᒃᑯᓄᖓ  

ᓄᓇᑖᖃᑕᐅᓯᒪᓐᖏᑦᑐᓄᑦ. ᑖᒃᑯᐊ ᑲᑎᒪᔨᕋᓛᑦ 
ᑎᓕᐅᕆᕗᑦ ᒥᓂᔅᑕᒥ ᑕᒪᑐᒥᖓ 
ᕿᒥᕐᕈᑦᑎᐊᖁᔨᓪᓗᑎᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑲᔪᓯᓯᒪᕗᑦ 
ᐃᑲᔪᖅᓱᐃᖏᓐᓇᖅᓱᑎᑦ ᓄᓇᕗᑦ ᒐᕙᒪᖏᑦᑕ 
ᐊᐅᔭᒃᑯᑦ ᐃᓕᓐᓂᐊᖅᑎᓂᑦ 
ᐃᖅᑲᓇᐃᔭᖅᑎᑦᑎᖃᑦᑕᕐᓂᖏᓐᓂ. ᑖᒃᑯᐊ 
ᖃᐅᔨᕙᓪᓕᐊᒍᑕᐅᖕᒪᑕ ᐃᖅᑲᓇᐃᔭᕐᓂᕐᒥᑦ. 1,500-
ᖃᐄ, 75 ᐳᓴᓐᑎᖑᔪᑦ ᑖᒃᑯᐊ ᓄᓇᑖᖃᑕᐅᓯᒪᔪᑦ 
ᐃᓚᐅᓚᐅᖅᑐᑦ ᑕᕝᕗᖓ ᐃᖅᑲᓇᐃᔭᖅᑎᑦᑎᓂᕐᒧᑦ 
2001. ᐃᓕᑕᕆᓗᒋᑦ ᐊᒥᓱᑦ ᓄᓇᕗᒻᒥᐅᑦ 
ᒥᑭᓐᓂᖅᓴᐃᑦ ᓄᓇᓖᑦ ᑕᐃᒪᓐᓇ ᒐᕙᒪᒃᑯᓐᓄᑦ 
ᓴᖅᑭᐅᒪᓗᐊᓐᖏᑦᑐᑦ. ᑖᓐᓇ ᒥᓂᔅᑕ 
ᑎᓕᐅᖅᑕᐅᕗᖅ ᑮᓇᐅᔭᓕᐊᓄᑦ ᐃᑲᔪᖃᑦᑕᖁᓪᓗᒍ 
ᓄᓇᓕᖕᓂ ᐊᒻᒪᓗ ᐊᓯᖏᓐᓂ ᐃᖅᑲᓇᐃᔭᖅᑎᓂᑦ 
ᐊᐅᔭᒃᑯᑦ ᓲᕐᓗ ᒐᕙᒪᓄᑦ ᑕᑯᒃᓴᐅᕕᐅᓗᐊᓐᖏᑦᑐᑦ.  
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᑖᒃᑯᐊ 2006-
07-ᒥ ᐱᓕᕆᐊᒃᓴᓄᑦ ᐸᕐᓇᐅᑏᑦ 
ᓄᑖᕈᕆᐊᖅᓯᒪᖕᒪᑕ ᐅᖃᐅᓯᓕᕆᓂᕐᒧᑦ ᐃᑲᔫᑕᐅᔪᑦ. 
2010-11-ᒥ ᐅᖃᖅᓯᒪᖕᒪᑕ ᐸᕐᓇᐅᑏᑦ 
ᓯᕗᓪᓕᐅᑎᖓᑦ ᐃᓚᖓ 2011-12 ᑖᒃᑯᐊ 
ᐋᖅᑭᒃᓱᐃᒍᒪᓪᓗᑎᑦ ᐊᑐᓕᖅᑎᑦᑎᓗᑎᓪᓗ 
ᐅᖃᐅᓯᓕᕆᓂᕐᒧᑦ ᑲᔪᖏᖅᓴᐅᑕᐅᓂᐊᖅᑐᒥ 
ᐊᑐᐊᒐᕐᓂᑦ ᒐᕙᒪᒃᑯᓐᓄᑦ. ᑕᒪᓐᓇ ᐱᓕᕆᐊᒃᓴᓂᑦ 
ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓃᖅᑑᔮᕈᓐᓃᕐᒪᑦ. 
ᑕᒪᓐᓇ ᐱᒻᒪᕆᐅᑎᓪᓗᒍ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓯᒪᔾᔪᑏᑦ ᒪᓕᒐᖅ. ᑖᒃᑯᐊ ᑲᑎᒪᔨᕋᓛᑦ 
ᑎᓕᐅᕆᕗᑦ ᑕᒪᑐᒥᖓ ᓱᒋᐊᖁᓪᓗᒍ. 
 
ᑲᑎᒪᔨᕋᓛᑦ ᐱᕙᓪᓕᐊᑎᑦᑎᓂᐊᖅᑐᑦ 
ᖃᐅᔨᓴᕈᑎᒃᓴᓂᑦ ᕿᒥᕐᕈᔪᑎᒃᓴᓂᑦ ᖃᓄᑎᒋ 
ᐅᖃᕈᓐᓇᕐᓂᖏᓐᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ  

ᑖᒃᑯᐊᓗ ᐃᓚᐅᔪᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᖏᓐᓄᑦ. ᑖᓐᓇ ᑎᑎᕋᖅᓯᒪᓂᖅ 17, 
ᐃᓄᐃᑦ ᐅᑲᐅᓯᖏᑦ ᓴᐳᔾᔭᐅᓯᒪᓂᖏᑦ ᐱᖁᔭᓂ, 
ᑕᒃᑯᐊ ᐃᓄᐃᑦ ᑕᐃᒎᓯᓕᐅᖅᑎᖏᑦ 
ᐋᖅᑭᒃᓱᐃᒍᓐᓇᕐᖓᑕ ᓄᑖᓂᒃ ᕿᒥᕐᕈᓗᑎᒃ  
ᑕᐃᒎᓯᓕᐅᕐᓗᑎᒃ ᐊᐅᓚᓗᒋᓪᓗ ᑕᒪᒃᑯᐊ 
ᖃᐅᔨᓴᕈᑕᐅᔪᑦ ᐃᓄᒃᑎᑐᑦ ᖃᓄᖅ 
ᐅᖃᕈᓐᓇᑦᑎᐊᕐᒪᖔᑕ. 
 
ᐃᒃᓯᕙᐅᑖᖅ, ᑕᒃᑯᐊ ᐊᒃᑑᑕᐅᔪᑦ 
ᐃᒡᓗᖃᕈᓐᓇᕐᓂᖏᓐᓄᑦ ᐃᖅᑲᓇᐃᔭᖅᑏᑦ ᑕᒪᓐᓇᓗ 
ᐃᓱᒫᓗᑕᐅᖏᓐᓇᖅᑐᓂ. 2008-ᒥ ᑕᒃᑯᐊ ᓄᓇᕗᑦ 
ᒐᕙᒪᖏᑦ ᑐᓴᖅᑎᑦᑎᓚᐅᕐᖓᑕ 
ᐅᑎᖅᑎᑦᑎᒋᐊᕐᓂᐊᕐᓂᕋᖅᑐᑎᒃ ᔮᓄᐊᕆ 2000-ᒥ 
ᐊᑭᓕᐅᑕᐅᖃᑦᑕᓚᐅᖅᑐᒥᒃ. ᑖᒃᑯᐊ ᑲᑎᒪᔨᕋᓛᑦ 
ᑎᓕᐅᕆᕗᑦ ᐱᓕᕆᕕᓂᒃ ᐱᓕᕆᖃᑎᕋᕐᓗᒍ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ. 
 
ᐃᒃᓯᕙᐅᑖᖅ, ᑕᕝᕙ ᐃᓱᓕᔾᔪᑎᒋᕙᒃᑲ 
ᒪᑐᐃᖅᓯᔾᔪᑎᒃᑲᓄᑦ. ᐊᑐᓃᖅᑐᑦ ᑲᑎᒪᔨᐅᖃᑕᐅᔪᑦ 
ᓇᖕᒥᓂᖅ ᐃᓱᒫᓗᑎᒥᓂᒃ ᐅᖃᐅᓯᖃᕐᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕗᕆᑦ ᓯᐊᓪ. 
ᑕᒃᑯᓄᖓ ᒪᒃᐱᖅᑐᒐᕐᓄᑦ ᐱᒋᐊᓚᐅᓐᖏᓐᓂᑦᑎᓐᓂ 
D-4-ᒥ, ᑲᑎᒪᔨᕋᓛᖅᑲᐃ ᓇᓕᐊᑐᐃᓐᓇᖅ 
ᓂᓪᓕᕈᒪᕗᖅ ᑕᒃᑯᐊ ᑐᓴᓵᖅᑕᑦᑕ ᒥᒃᓵᓄᑦ? ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᒪᑉᐱᒐᕐᒥ 1, ᑖᒃᑯᐊ ᒥᓂᔅᑕᐅᑉ 
ᐅᖃᐅᓯᕆᖅᑲᐅᔭᖏᓐᓂᑦ ᒪᑐᐃᕈᑎᒋᖅᑲᐅᔭᖏᓐᓂᑦ 
ᑖᓐᓇ ᐊᑖᓃᑦᑐᖅ ᐅᖃᐅᓯᖃᕐᒪᑦ ᑕᒪᒃᑯᓂᖓ 
ᑮᓇᐅᔭᓂᒃ $950,000-ᓂᒃ, ᐊᐅᔭᒃᑯᑦ 
ᐃᖅᑲᓇᐃᔭᖃᑦᑕᖅᑐᓂᒃ ᒐᕙᒪᒃᑯᓐᓂ. ᑕᐃᒪ ᑕᒪᓐᓇ 
ᐅᖃᐅᓯᕆᔭᐅᓚᐅᕐᒪᑦ ᓇᐅᔮᓂᑦ ᐃᓕᓐᓂᐊᕐᕕᒡᔪᐊᒥ 
ᐃᓕᓐᓂᐊᖅᑐᓂᒃ ᑕᐃᑉᓱᒪᓂᐅᓚᐅᖅᑐᖅ ᐊᕐᕌᒎᒃ 
ᒪᕐᕉᓚᐅᖅᑑᖕᓂᒃ ᐃᓚᐅᒍᓐᓇᓚᐅᓐᖏᒻᒪᑕᒎᖅ 
ᐃᖅᑲᓇᐃᔭᕐᓂᕐᒥᒃ ᒐᕙᒪᒃᑯᓐᓂ ᐊᐅᔭᒃᑯᑦ. ᑕᐃᒪ 
ᓇᑭᑦ ᑖᒃᑯᐊ ᑮᓇᐅᔭᑦ ᐱᒍᓐᓇᖅᐱᑎᒍᑦ? ᓄᓇᓖᑦ 
ᐊᕕᒃᑐᖅᓯᒪᓂᖏᑕ ᐊᖏᔪᖅᑳᖃᕐᕕᖓᓂᑦ ᐅᕝᕙᓗ  

ᐃᖅᑲᓇᐃᔭᕐᕕᖕᓂᑦ, ᐄ, ᑕᐃᒪ ᑖᒃᑯᐊ ᑮᓇᐅᔭᑦ 
ᐱᓂᐊᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔮᓐ ᓂᓐᖓᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᓂᓐᖓᖅ 
ᐊᐱᕆᖕᒪ ᑖᑉᓱᒥᖓ. ᐄ, ᑐᑭᓯᐅᒪᔪᖓᓕ ᑖᓐᓇ, 
ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᕐᕕᒃᐳᑦ, ᐃᓛᒃ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐊᒡᒍᖅᑐᖅᓯᒪᔪᑦ 
ᑕᐃᒪᓐᓇ ᓇᓗᓇᐃᖅᓯᖃᑦᑕᕐᒪᑕ ᐃᓕᓐᓂᐊᖅᑐᓂᒃ 
ᐃᖅᑲᓇᐃᔭᖅᑎᑦᑎᓚᐅᐱᓪᓚᒍᓐᓇᕐᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑎᒎᖅᖢᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᑖᒃᑯᓇᓂ 
ᑕᑯᒋᐊᕋᔭᕈᑦᑕ D-4. (ᑐᓵᔨᑎᒍᑦ) Directorate. 
$3,557,000. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑖᒃᑯᐊ ᐅᖃᐅᓯᕆᔭᐅᖃᑦᑕᖅᑐᑦ 
ᐊᑲᐅᓐᖏᓕᐅᕈᑎᖃᖅᑐᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂᒃ, ᑕᐃᒪ ᒪᓕᒐᓕᐅᖅᑎᒃᑯᑦ 
ᑲᑎᒪᔨᕋᓛᓪᓗ ᑲᑎᒪᑎᑕᐅᑎᓪᓗᒋᑦ 
ᓴᖅᑭᑎᑦᑎᒍᒪᓚᐅᕐᒪᑕ ᐱᖁᔭᒃᓴᓂᒃ ᑕᒪᒃᑯᓂᖓ 
ᓴᐳᔾᔭᐅᖁᓪᓗᒋᑦ ᐅᖃᐅᓯᖃᓲᓂᒃ 
ᐊᑲᐅᓐᖏᓕᐅᕈᑎᖃᖅᑐᑎᒃ ᒫᑦᓯᖑᓚᐅᖅᑐᒥ ᐊᕐᕌᓂ, 
ᑕᐃᓐᓇ ᒥᓂᔅᑕᒋᔭᐅᓚᐅᖅᑐᖅ ᑕᒪᓐᓇ 
ᓯᕗᓪᓕᖅᐸᐅᑎᑕᐅᓂᐊᕐᓂᕋᖅᑐᒍ. 2011-14-ᒧᑦ 
ᑐᑭᓪᓗᒍ ᐸᕐᓇᐅᑎᑦᓯᓐᓂ ᐅᖃᖅᓯᒪᔪᖅᑕᖃᓐᖏᒻᒪᑦ 
ᑕᐃᒪᓐᓇ ᐅᖃᐅᓯᕆᔭᐅᒍᓐᓇᖃᑦᑕᕐᓂᖏᓐᓄᑦ 
ᑖᒃᑯᐊ ᐊᑲᐃᓪᓕᐅᕈᑕᐅᔪᑦ ᐃᖅᑲᓇᐃᔭᕐᕕᖕᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 
ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ, ᐃᒃᓯᕙᐅᑖᖅ, ᓲᕐᓗ 
ᓯᓐᓇᒃᑑᒪᔫᔮᕐᓇᖅᑐᖅ ᑖᓐᓇ 
ᐊᐱᖅᑯᑎᒋᔭᐅᓐᖏᓐᓇᐅᔭᖃᑦᑕᖅᓯᒪᖕᒪᑦ. 
ᐅᕙᓐᓄᓪᓗ ᐊᐱᖅᑯᑎᒋᔭᐅᓯᒪᓪᓗᓂ. ᐅᖃᐅᑎᒍᒪᔭᕋ 
ᑖᓐᓇ ᑲᑎᒪᔨᐅᔪᖅ, ᑕᐃᒪᓐᓇ 
ᐅᖃᐅᓯᕆᔭᐅᒍᓐᓇᕋᔭᕐᓂᖏᓐᓄᑦ ᑖᒃᑯᐊ 
ᐱᑦᓯᐊᓐᖏᑦᑐᑦ ᐃᓛᒃ ᐱᑲᒻᒪᓗᒃᑐᑦ 
ᐃᖅᑲᓇᐃᔭᖅᑎᓂᒃ, ᐱᑦᑎᐊᓐᖏᑦᑐᓪᓗ. ᑖᒃᑯᐊ 
ᑲᑎᑕᐅᓂᐊᕐᒪᑕ ᑖᒃᑯᓇᓂ ᓄᑖᓂ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᒪᓕᒐᖓᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ 2008-09 ᐊᕐᕌᒍᑕᒫᖅᓯᐅᑎᓂᒃ ᓲᓪᓗ 
ᐃᖅᑲᓇᐃᔭᖅᑎᓐ ᐱᔾᔪᑎᒋᓪᓗᒍ ᐅᓂᒃᑳᓕᐅᖅᓯᒪᔪᑦ 
ᐅᖃᖅᓯᒪᖕᒪᑕ ᐱᓕᕆᑦᓯᐊᕆᐊᖃᓐᓂᖏᓐᓄᑦ 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᑦ ᑕᒪᒃᑯᐊ ᐃᓄᐃᑦ 
ᐃᓕᖅᑯᓯᖏᓪᓗ ᒪᓕᒡᓗᒋᑦ. ᐃᓗᐊᓂ 2011-14-ᒥ 
ᐸᕐᓇᐅᑕᐅᓯᒪᔪᓂᒃ, ᐅᖃᐅᓯᕆᔭᐅᓯᒪᓐᖏᒻᒪᑕ 
ᑎᑎᕋᖅᑕᐅᓯᒪᓂᐊᕋᓗᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᑦ. ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒃᑕᐅᒋᐊᖃᖅᑐᓂᒃ 
ᐃᖅᑲᓇᐃᔭᖅᑎᓄᑦ ᓇᒃᓯᐅᔾᔨᓚᐅᖅᑐᒍᑦ 
ᒪᓕᒐᓕᕆᔨᒃᑯᓐᓄᑦ ᕿᒥᕐᕈᓂᐊᕐᒪᔾᔪᒃ. ᐄ, ᑕᒪᓐᓇᓗ 
ᐃᖅᑲᓇᐃᔭᖅᑎᑦ ᒐᕙᒪᒃᑯᓐᓂ ᒪᓕᒐᖓᕐᓂ 
ᐃᓕᔭᐅᓯᒪᓪᓗᑎᒃ. 
ᐱᓕᕆᐊᕆᔭᐅᕙᒌᖅᓯᒪᓕᖅᑑᒐᓗᐊᖅ 
ᑭᖑᓪᓕᖅᐹᒃᑯᑦ. ᐅᑕᖅᑭᔪᒍᑦ ᖃᓄᖅ ᒪᓕᒐᓕᕆᔨᒃᑯᑦ 
ᑖᒃᑯᐊ ᕿᒥᕐᕈᓚᐅᓪᓗᑎᒃ, ᐊᐅᓚᑦᓯᔨᑦ 
ᑲᑎᒪᔨᖏᓐᓄᑦ ᑲᒪᒋᔭᐅᓂᐊᕐᒪᑕ ᐊᖏᖅᑕᐅᓗᑎᒡᓗ. 
ᑕᒪᒃᑯᐊ ᑲᑎᑕᐅᓂᐊᕆᓪᓗᑎᒃ ᒪᓕᒐᖏᓐᓄᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇ ᐅᔾᔨᕆᓚᐅᕋᒃᑯᑦ ᐃᒪᓐᓇ 
ᐃᓚᑰᔪᖅᑕᖃᓚᐅᕐᒪᑦ ᑕᐃᑲᓃᒋᐊᖃᖅᑐᓂᒃ. 
ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑐᑦ ᑲᑐᔾᔨᖃᑎᒌᓄᑦ 
ᐃᓚᒋᔭᐅᓐᖏᑦᑐᑦ, 
ᓴᐳᔾᔭᐅᓯᒪᔭᕆᐊᖃᕐᒥᖕᒪᑕᑦᑕᐅᖅ. ᐃᒪᓐᓇ 
ᐱᑦᓯᐊᖅᑕᐅᖏᓐᓇᓱᒋᔭᐅᒍᑎᒃ ᐃᖅᑲᓇᐃᔭᕐᕕᖕᒥᑦ, 
ᑎᒃᑯᐊᖅᑕᐅᓯᒪᓪᓗᑎᒡᓗ. ᑕᒪᓐᓇ ᐱᔾᔪᑎᒋᓪᓗᒍ 
ᒫᓐᓇ ᓴᐳᒻᒥᔭᐅᔾᔪᑎᖃᖏᑦᑎᐊᕐᒪᑕ. 
ᐅᓐᓂᓪᓘᑎᖃᕈᒪᒐᓗᐊᕈᑎᒃ. ᐄ, ᐃᒪᓐᓇ 
ᐃᖅᑲᓇᐃᔮᒥᓂᒃ 
ᐊᖅᓵᖅᑕᐅᑐᐃᓐᓇᕆᐊᖃᓐᓂᖏᓐᓄᑦ 
ᐅᓗᕆᐊᓇᖅᐳᖅ. ᑕᒪᓐᓇ ᐱᒻᒪᕆᐅᖕᒪᑦ 
ᑕᐃᒪᓐᓇᐃᖅᑐᖅᑕᖃᕆᐊᖃᕋᓗᐊᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᖃᐅᓯᑐᐃᓐᓇᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᑦ. ᑖᓐᓇ 
ᐊᐱᖅᑯᑕᐅᓐᖏᑦᑑᒐᓗᐊᖅ, ᑭᓯᐊᓂ 
ᓂᓪᓕᕐᕕᒋᔪᒪᒍᕕᐅᒃ, ᒥᓂᔅᑕ ᑐᑐ, 
ᐱᕕᖃᖅᑎᕐᓂᐊᖅᐸᒋᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᑖᓐᓇ 
ᐊᖏᖃᑎᒋᑐᐃᓐᓇᖅᐸᕋ ᐅᖃᐅᓯᕆᔭᖓᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᑕᕝᕙᓂ 
$3,557,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᒃᑯᓄᖓ 
ᐃᖅᑲᓇᐃᔭᖅᑎᒃᓴᓄᑦ ᕿᓂᕐᓂᖏᓐᓄᑦ. ᑖᒃᑯᓇᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, $6,989,000. ᐊᑎᕐᒥᒃ 
ᑕᑯᓐᖏᓚᖓ. ᐃᓵᒃᓯᒪᔪᖅᑕᖃᓐᖏᑦᑐᖅ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᓕᖕᓄᑦ 
ᐊᐅᓚᑦᑎᔨᖏᑦ D-6. $3,092,000. ᐃᓵᒃᓯᒪᔪᒥᒃ 
ᑕᑯᓐᖏᓐᓇᒪ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᓕᒻᒪᒃᓴᐃᓂᕐᒧᑦ 
ᐊᔪᕈᓐᓃᖅᐸᓪᓕᐊᓇᓱᐊᕐᓂᕐᒧᑦ ᑐᕌᖓᔪᖅ. 
$7,306,000. ᐃᓵᒃᓯᒪᔪᒥᒃ ᑕᑯᓐᖏᓐᓇᒪ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᓇᐃᔭᖅᑏᑦ, 
ᐅᓇᖃᐃ ᑐᑭᖃᕈᓐᓇᖅᑐᕐᖓᐃ ᐃᖅᑲᓇᐃᔭᖅᑏᓐ 
ᓴᐃᒪᑦᑎᐊᕋᓗᐊᕐᒪᖔᑕ ᖃᐅᔨᓇᓱᖕᓂᐊᕐᓂᖅ ᐊᒻᒪᓗ 
ᐃᖅᑲᓇᐃᔭᑦᑎᐊᖅᑐᐊᓗᖃᐅᓇᐃ? $3,176,000. 
ᐃᓵᒃᓯᒪᔪᒥᒃ ᑕᑯᓐᖏᓐᓇᒪ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐊᕐᕌᓂᐅᓚᐅᖅᑐᒥᑦ ᑖᒃᑯᐊ ᐸᕐᓇᐅᑎᒋᓯᒪᔭᖏᓐᓂᒃ 
ᑎᑎᕋᖅᓯᒪᔪᖃᓚᐅᕐᒪᑕ, 2011-12 ᐅᖃᐅᓯᑦ 
ᒥᒃᓵᓄᑦ. ᑎᓕᐅᕈᑎᒃᓴᖃᕐᓂᐊᕐᓂᖏᓐᓄᑦ ᑕᕝᕙᓂ 
ᐸᓐᓇᐅᑕᐅᓯᒪᔪᓂᒃ 2012-13-ᒥ. ᑕᐃᒪᓐᓇ 
ᐅᖃᐅᓯᖃᖅᓯᒪᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᑕᐃᒪ ᐱᔪᓐᓇᕈᒪ ᑖᓐᓇ 
ᖃᐅᔨᒪᑎᔅᓴᓐᓂᑦ ᒪᐅᓐᖓᖔᖁᔨᒐᓗᐊᕋᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᐱᕆᒻᒪᑦ 
ᑕᑲᓄᖓ ᐊᓯᐊᓄᐊᖅᑐᖃᖁᔨᓪᓗᓂ. ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑎ, ᐃᑲᔪᓚᐅᕈᒃ. 
 
ᖁᔭᓐᓇᒦᒃ. ᒥᓂᔅᑕ ᑐᑐ, ᑖᒃᑯᓇᓂ ᑲᑎᒪᔾᔪᑎᑦᑎᓐᓂ 
ᓇᓗᓇᐃᖅᓯᒪᑦᑎᐊᓂᐊᕐᒪᑦ ᑭᓇ ᐃᓇᖐᒻᒪᖔᖅ 
ᑕᕝᕗᖓ ᐊᐱᖅᓱᖅᑕᐅᕕᒻᒧᑦ ᓇᓗᓇᐃᕌᓪᓚᓚᐅᕈᒃ? 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑐᓐᖓᓱᑦᑎᖁᔭᕋ ᑕᕝᕗᖓ, 
ᑕᐃᕕᑦ ᑯᓛᑦ, ᑖᓐᓇ ᑮᓇᐅᔭᓕᕆᔨᐅᔪᖅ. 
ᐃᒃᓯᕙᐅᑖᕐᓗ ᐊᒻᒪ ᑕᐃᒪᖃᐃ ᑲᑎᒪᔨᐅᔪᖅ 
ᐊᐱᕆᒃᑲᓐᓂᓚᐅᕐᒥᓕ ᑖᔅᓱᒥᖓ ᒥᔅᑕ ᑯᓛᑦ 
ᑭᐅᔪᓐᓇᓂᐊᕐᒪᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᒥᔅᑕ ᓯᐊᓪ, 
ᐊᐱᕆᔭᐅᒐᕕᑦ ᑕᐃᓐᓇ ᐊᐱᖅᑯᑎᒋᓵᖅᑕᐃᑦ 
ᐊᐱᕆᒃᑲᓐᓂᕈᓐᓇᕈᕕᐅᒃ ᑖᓐᓇ ᒥᔅᑕ ᑯᓛᑦ 
ᑐᓵᑦᑎᐊᕐᓂᐊᕐᒪᑦ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ 
ᑖᒃᑯᐊ ᐸᕐᓇᐅᑎᒋᓯᒪᔭᖏ ᐅᖃᖅᓯᒪᓚᐅᕐᒪᑦ, 
ᓯᕗᓪᓕᖅᐸᐅᑎᓕᖅᑕᐅᓂᐊᖅᑐᖅ 2011-12 
ᐊᑐᓕᖅᑎᑦᑎᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦᑕ 
ᐅᖃᐅᓯᓕᕆᓂᕐᒧᑦ ᓲᕐᓗ ᐊᑐᐊᒐᓕᐅᕐᓂᐊᕐᒪᑕ. 
ᐊᒻᒪᓗ 2012-14-ᒥ ᑖᒃᑯᐊ ᓱᒻᒪᑦ 
ᓴᒃᑯᑕᐅᓯᒪᓕᖅᐸᒃᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᔅᑕ ᑯᓛᑦ.  
 
ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ 
ᑕᒪᓐᓇ ᐱᒻᒪᕆᐅᑎᑕᐅᔪᖅ ᑕᒪᓐᓇ ᐊᑐᐊᒐᕆᔭᖅᐳᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᑕᐃᒪᓐᓇ 
ᐱᓕᕆᖃᑎᖃᕐᓂᐊᖅᑐᒍᑦ ᑖᒃᑯᓂᖓ 
ᐃᓕᖅᑯᓯᑐᖃᓕᕆᔨᒃᑯᓐᓂᒃ ᐊᓯᖏᓂᓪᓗ ᑕᒪᓐᓇ  

ᐅᖃᐅᓯᕆᕙᓪᓕᐊᓂᐊᓕᕈᑦᑎᒍ 
ᐊᑐᓕᖅᑎᑕᐅᕙᓪᓕᐊᓂᕆᓂᐊᖅᑕᖓ 
ᐃᖅᑲᓇᐃᔭᕐᕕᑎᓐᓄᑦ. ᑕᒪᓐᓇ ᑕᕝᕙ  
ᐃᓚᒋᔭᐅᓂᐊᖅᑐᖅ ᐅᖃᓪᓚᖃᑎᒌᓕᖅᑎᓪᓗᑕ 
ᐊᒻᒪᓗ ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ 
ᑲᑎᖅᓱᐃᓗᑕ ᖃᐅᔨᒪᒍᑎᔅᓴᑎᓐᓂ 
ᐊᑐᐊᒐᓕᐅᕐᓂᐅᓕᓵᖅᑎᓪᓗᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓛᑦ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, 
ᑖᒃᑯᐊ ᒐᕙᒪᒃᑯᑦ ᒫᓐᓇᓵᖑᓚᐅᖅᑐᒥ 
ᐊᕐᕌᒍᑕᒫᖅᓯᐅᑎᒃᑯᑦ ᐅᓂᒃᑳᖅᑕᐅᓚᐅᖅᑐᑦ 
ᒪᓕᓪᓗᒋᑦ, ᑕᐃᒪᓐᓇ 670-ᒥᑦ 2007-08, 1,390-
ᒥᒎᖅ 2008-09 ᐊᑭᑦᑐᕆᐊᖅᑕᐅᓂᐊᕐᒪᑕ ᑖᒃᑯᐊ 
ᐃᓄᑦᑎᑐᑦ ᐅᖃᓪᓚᒍᓐᓇᖅᑐᑦ. ᐊᕐᕌᒍᒥ 
ᐊᑕᐅᓯᑐᐃᓐᓇᑯᓗᒻᒥ ᑖᒃᑯᐊ 
ᐊᑭᑦᑐᕆᐊᕐᔪᐊᖅᓯᒪᒻᒪᑕ. ᖃᑦᑎᐅᕙᑦ ᑖᒃᑯᐊ 
ᐃᖅᑲᓇᐃᔭᖅᑎᑦ ᑕᐃᒪᓐᓇ ᐃᑲᔫᑎᑖᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᖁᔭᓐᓇᒦᕈᒪᔭᕋ 
ᑖᒃᑯᐊ ᐅᖃᐅᓯᕆᔭᐅᓯᒪᒻᒪᑕ ᑲᑎᒪᔨᕋᓛᑦ 
ᕿᒥᕐᕈᓚᐅᖅᑎᓪᓗᒋᑦ ᑖᒃᑯᓂᖓ ᐊᑐᕈᒫᕐᓂᐊᖅᑐᓂᑦ. 
ᑕᐃᒪ ᑐᑭᓯᐅᒪᕗᖓ ᑕᒻᒪᐅᑎᖃᓚᐅᖅᓯᒪᒐᑦᑕ 
ᑖᒃᑯᓂᖓ. ᑕᐃᒪ ᐃᖅᑲᓇᐃᔭᖅᑏᑦ ᑖᒃᑯᐊ 
ᐃᓄᑦᑎᑐᑦ ᐅᖃᓪᓚᖃᑦᑕᖅᑐᑦ ᖃᖓᒍᑦ 
ᑮᓇᐅᔭᓕᐅᕈᑎᖃᖃᑦᑕᕐᒪᑕ. ᑕᒪᒃᑯᐊ ᓲᕐᓗ 
ᐃᓚᐃᓐᓇᖏᑦ ᐃᓐᓄᑦᑎᐊᖅᓯᒪᓐᖏᑦᑐᑦ 
ᐅᖃᐅᓯᕆᔭᐅᓚᐅᕐᒪᑕ. ᑕᐃᒪ ᖃᑦᓯᐅᓂᖏᓪᓗ 
ᑕᒻᒪᐅᑕᐅᓯᒪᓂᖅᖢᑎᑦ 682 ᑖᒃᑯᐊ ᖄᖓᒍᑦ 
ᑮᓇᐅᔭᖅᑖᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑐᑐ. ᒥᔅᑕ ᓯᐊᓪ.  
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ, 2008-09 ᐅᓂᒃᑳᓕᐅᖅᑕᐅᓯᒪᔪᓂ  
ᑕᒪᓐᓇ ᐅᖃᐅᓯᖃᕐᓂᖏᑦ ᐃᓄᑦᑎᑐᑦ 
ᐱᔾᔪᑎᒋᓪᓗᖏᑦ, ᑕᐃᒪᓐᓇᒎᖅ 
ᑮᓇᐅᔭᖅᑖᖃᑦᑕᕋᔭᕐᒪᑕ ᖄᖓᒍᑦ 
ᖃᐅᔨᒪᑦᑎᐊᕐᓂᖏᓐᓂ ᐅᖃᐅᓯᓂᒃ. ᑖᓐᓇ 
ᐊᐱᖅᑯᑎᒋᔭᕋ, ᖃᓄᖅ ᑕᒪᓐᓇ 
ᖃᐅᔨᓴᖅᑕᐅᖃᑦᑕᕐᒪᖔᑦ ᐃᖅᑲᓇᐃᔭᖅᑏᑦ 
ᑕᐃᒪᓐᓇ ᖄᖓᒍᑦ ᑮᓇᐅᔭᖅᑖᖃᑦᑕᕐᓂᐊᕐᓗᑎᑦ 
ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᔅ ᐅᐊᔅᓴᓐ.  
 
ᐅᐊᔅᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ ᖃᐅᔨᓴᓐᖏᑦᑐᒍᑦ ᖃᐅᔨᓴᕈᑎᒃᓴᓂᒃ 
ᐋᖅᑭᒃᓱᖅᐸᓪᓕᐊᒐᓗᐊᖅᑐᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᖃᑎᒋᓗᒋᑦ ᖃᓄᖅ 
ᑕᒪᒃᑯᐊ ᐊᑐᓕᖅᑕᐅᒍᓐᓇᕋᔭᕐᒪᖔᑕ ᖄᖓᒍᑦ 
ᑮᓇᐅᔭᖅᑖᖃᑦᑕᖅᑐᑦ ᐃᓄᒃᑎᑑᕈᓐᓇᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᐊᔅᓴᓐ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᖃᐅᔨᓴᓐᖏᑯᔅᓯ ᒫᓐᓇᐅᔪᖅ ᖃᓄᖅ ᖃᐅᔨᒪᕕᓯ 
ᑕᐃᒪᓐᓇ ᐊᑭᓕᖅᑕᐅᖃᑦᑕᕋᔭᒃᑲᓐᓂᕐᒪᖔᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅ ᐅᐊᔅᓴᓐ.  
 
ᐅᐊᔅᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇ ᑐᒃᓯᕋᖃᑦᑕᖅᑐᒍᑦ ᑕᐃᒪᓐᓇ 
ᖃᐅᔨᒐᓱᐊᖃᑦᑕᖅᑐᒍᑦ ᑕᐃᒪᓐᓇ 
ᐅᖃᓪᓚᒍᓐᓇᕋᓗᐊᕐᒪᖔᑦ ᐃᓄᒃᑎᑐᑦ. 
ᐊᔪᓐᖏᒃᑲᓗᐊᕐᒪᖔᑦ ᐊᒻᒪᓗ ᑐᒃᓯᕋᖃᑦᑕᖅᑐᑕ 
ᑖᒃᑯᓂᖓ ᐱᓕᕆᐊᒃᓴᖏᓐᓂᒃ ᑎᑎᕋᖅᓴᒥᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᐊᔅᓴᓐ. 
ᐊᑎᖃᕈᓐᓃᕋᒪ ᑕᒡᕙᓂ D-8 $3,176,000. 
 (ᑐᓵᔨᑎᒍᑦ) ᐃᖅᑲᓇᐃᔭᖅᑎᓕᕆᓂᖅ, 
ᐃᖅᑲᓇᐃᔮᒥᒃ ᖃᐅᔨᓴᐃᓂᖅ. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. D-3ᒧᑦ ᐅᑎᒃᑲᓂᕐᓗᑕ. 
ᑖᒃᑯᐊ ᓗᐃᑦᑐᕈᖅᓯᒪᓪᓗᑎᒃ ᓇᓗᓇᐃᖅᓯᒪᔪᒃ 
ᑕᕝᕙᓂ D-3 ᑕᒪᕐᒥᓕᒫᖅ ᐊᑐᖅᑕᐅᔪᒪᔪᑦ 
$24,120,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᐱᓰ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐱᖅᓱᖅᑕᐅᓂᖓ 
ᕿᒥᕐᕈᔭᐅᓂᖓ ᓈᒻᒪᒃᓯᔪᖅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᑐᑐ 
ᐊᒻᒪᓗ ᐃᖅᑲᓇᐃᔭᖅᑎᑎᑦ. ᐅᖃᐅᓯᒃᓴᖃᕈᕕᑦ 
ᑭᖑᓪᓕᐹᕈᑎᒥ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᐃᒃᓯᕙᐅᑖᖅ ᑖᒃᑯᐊ ᑲᑎᒪᔩᑦ 
ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᓪᓗ ᐃᒪᓐᓇ 
ᓇᓗᓇᐃᔭᑦᓯᐊᓚᐅᕐᒪᑕ ᐃᖅᑲᓇᐃᔭᕐᕕᑦᑎᓐᓂ 
ᑲᑎᒪᔨᕋᓛᒃᑰᕐᓗᑎᒃ ᐊᒻᒪᓗᑦᑕᐅᖅ 
ᕿᒥᕐᕈᑦᓯᐊᑲᓐᓂᕐᓂᐊᕋᑦᑎᒍ. ᑖᒃᑯᐊ 
ᒪᑐᐃᕈᑎᒋᖅᑲᐅᔭᖏᒃ ᐃᒃᓯᕙᐅᑕᕆᔭᐅᔫᒃ. 
ᑕᒪᒃᑯᐊᓗ ᐅᖃᐅᓯᕆᔭᐅᖅᑲᐅᔪᑦ 
ᐱᓕᕆᐊᕆᑦᓯᐊᕋᓱᐊᕐᓗᒋᑦ ᐊᒻᒪᓗᑦᑕᐅᖅ 
ᓂᕆᐅᒃᐳᒍᑦ ᐋᖅᑭᒃᓯᕚᓪᓕᕈᓐᓇᕈᒪᓪᓗᑕ 
ᐱᓕᕆᒍᑎᒋᖃᑦᑕᖅᑕᑦᑎᓐᓂᒃ ᐊᒻᒪᓗ 
ᐃᓐᓄᒃᑕᐅᖃᑦᑕᖅᑐᓂᒃ ᐊᒻᒪᓗᑦᑕᐅᖅ 
ᓂᕆᐅᒃᐳᒍᑦᑕᐅᖅ ᑲᑎᒪᔨᕋᓛᓂᒃ 113 
ᐊᓂᒍᓚᐅᓐᖏᓐᓂᐊᓂ ᑭᐅᖃᑦᑕᖁᓪᓗᒋᑦ 
ᐅᓂᒃᑳᓕᐅᖅᓯᒪᔪᑦ. ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ.  
 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒋᑦᑕᐅᖅ 
ᐃᖅᑲᓇᐃᔭᖅᑎᓕᒫᒃᑲ ᐸᕐᓇᐅᑎᖃᖅᓯᒪᖕᒪᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ ᐊᒻᒪᓗ 
ᐃᖅᑲᓇᐃᔭᖅᑎᑎᑦ ᒪᓂᒻᒪᒃᑐᐊᖕᓅᒐᔅᓯ. ᐃᖅᓱᒃᑏ 
ᐅᑯᐊ ᐃᑲᔪᐊᓪᓚᒃᑭᒃ ᑕᕝᕙᓐᖓᑦ ᐊᓂᓂᐊᕐᒪᑕ.  
 
ᖁᔭᓐᓇᒥᖔᓯᑦ ᑕᕝᕙᓃᑦᑐᐊᓐᓅᒐᔅᓯ. ᒫᓐᓇ 
ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ 
ᐱᒋᐊᓚᐅᓐᖏᓂᑦᑎᓐᓂ 10 ᒥᓂᑦᔅ 
ᓄᖅᑲᖔᕐᓂᐊᖅᑐᒍᑦ.  
 
ᐄ, ᐃᓛᒃ ᑕᕝᕙᓂ ᓂᕆᓂᐊᖅᑰᕋᑦᑕ ᐊᑏ 
ᐱᒋᐊᒥᐊᕌᓪᓚᒋᑦ ᒪᑐᐃᕈᑎᒃᓴᕐᓂ ᒥᓂᔅᑑᔪᖅ 
ᐊᕙᑎᓕᕆᓂᕐᒧᑦ ᐊᒻᒪ ᒪᑐᐃᓚᐅᖅᑎᓪᓗᒍ 
ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 
ᐅᖃᓪᓚᓚᐅᖅᑎᓪᓗᒍ 
ᓄᖅᑲᖓᓚᐅᐱᓪᓚᖕᓂᐊᖅᐳᒍᑦ. ᒥᓂᔅᑕ ᓯᐅᑦᓴᒃ.  
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-12 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᐊᕙᑎᓕᕆᔨᒃᑯᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᐅᓪᓗᒥ 
ᑕᒡᕙᓃᒍᓐᓇᕋᒪ ᐅᖃᐅᓯᖃᕐᓂᐊᕐᓗᖓ 
ᐸᕐᓇᐅᑎᒋᓯᒪᔭᑦᑎᓐᓂ 
ᑮᓇᐅᔭᖅᑐᕈᑎᒋᔭᐅᓂᐊᖅᑐᓂᒡᓗ 2011-12.  
 
ᐃᒃᓯᕙᐅᑖᖅ, ᐊᕙᑎᒥᐅᑕᓕᕆᔨᒃᑯᑦ ᐊᑐᕐᓂᐊᖅᐳᑦ 
ᑮᓇᐅᔭᓂᒃ 2011-12 $22,278,000. ᑖᒃᑯᐊ 
$985,000 ᐅᓄᖅᓯᒋᐊᖅᓯᒪᓪᓗᑎᒃ ᐱᓕᕆᐊᑦᑎᓐᓄᑦ 
ᐊᕙᑎᒥᐅᑕᓂᓪᓕ ᓴᐳᔾᔨᓂᕐᒧᑦ ᐆᒪᔪᓂᒡᓗ 
ᐊᐅᓚᑕᐅᔪᓂᒃ. ᑕᒪᒃᑯᓂᖓ 
ᑮᓇᐅᔭᖃᖅᑎᑕᐅᓚᐅᖅᑐᓂᒃ ᑖᒃᑯᓇᓐᖓᑦ 
ᒐᕙᒪᑐᖃᒃᑯᓐᓂᒃ ᐊᒻᒪᓗ $250,000 ᑖᒃᑯᐊ 
ᐃᓕᓐᓂᐊᕈᑕᐅᓂᐊᖅᑐᑦ ᑕᒪᒃᑯᓂᖓ 
ᐆᒪᔪᓕᕆᔨᐅᔪᓄᑦ ᐊᒻᒪᓗᑦᑕᐅᖅ $403,000 ᓄᑖᑦ 
ᑖᒃᑯᐊ ᐊᐅᓚᓂᕐᒧᑦ  

ᐋᖅᑭᐅᒪᓂᕐᒧᓪᓗ ᐃᖃᓗᓕᕆᓂᕐᒧᑦ ᐅᒥᐊᒃᓴᓂᒃ.  
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 
ᐱᓕᕆᖃᑎᖃᖃᑦᑕᕐᒪᑕ ᑲᑐᔾᔨᖃᑎᒌᓂᑦ  
ᐊᔪᕐᓇᓐᖏᑐᐊᕌᖓᑦ ᑲᔪᓯᑦᑎᐊᕋᓱᖃᑦᑕᖅᐳᒍᑦ 
ᑕᒪᒃᑯᓂᖓ ᐊᑐᑦᑎᐊᖅᑐᒋᑦ ᑮᓇᐅᔭᐃᑦ. 2010-11-
ᒥ $3600,000-ᓂᒃ ᑮᓇᐅᔭᖅᑖᓚᐅᖅᐳᒍᑦ 
ᓯᓚᑦᑎᓐᓂᑦ ᐊᔾᔨᒌᓐᖏᑦᑐᓄᑦ ᐊᒻᒪᓗ 
ᑲᔪᓯᑦᑎᐊᕈᒪᓪᓗᒋᑦ ᑮᓇᐅᔭᐃᑦ 2011-12-ᒥ. 
 
ᑕᒪᒃᑯᐊ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ ᑮᓇᐅᔭᐃᑦ 
ᓄᓇᕗᒥᐅᓄᑦ, ᐊᕙᑎᓕᕆᔨᒃᑯᑦ ᐸᕐᓇᐅᑕᐅᓯᒪᔪᓂᑦ 
ᐊᑐᕈᒫᓐᓂᐊᖅᑐᓂᑦ ᐱᓕᕆᖃᖅᐳᒍᑦ ᑕᒪᑉᑕᒥᒃ 
ᒪᓕᒃᖢᑕ ᐊᒻᒪᓗᑕᐅᖅ ᐱᓕᕆᐊᕆᒋᐊᖃᖅᑕᑦᑎᓐᓂᑦ 
ᓄᓇᕗᑖᖃᑕᐅᓯᒪᔪᑦ ᐊᖏᕈᑎᒃᑯᑦ ᒪᓕᓪᓗᒋᑦ 
ᐊᐅᓚᑦᑎᒍᓐᓇᕐᓂᖏᑦ. 
 
ᑕᐃᒪᓐᓇᒃ ᑲᒪᑦᑎᐊᕐᓂᖅ ᓄᓇᕗᒥ ᐊᕙᑎᒥ 
ᐆᒪᔪᓂᓪᓗ ᐱᒻᒪᕆᐅᒻᒪᑦ ᐱᓕᕆᐊᕆᒐᑦᑎᒍᑦ. 
ᐱᓕᕆᖃᑎᖃᖃᑦᑕᖅᖢᑕᓗ ᑕᒪᒃᑯᓂᖓ 
ᓄᓇᒥᐅᑕᓂᑦ ᓄᓇᕗᒥ ᐊᒻᒪᓗ ᐊᕙᑎᒥ ᓴᐳᔾᔨᓂᕐᒧᑦ 
ᖃᐅᔨᓴᕐᓂᖅ ᐊᒻᒪᓗ ᒪᓕᒐᑎᒍᑦ 
ᒪᓕᒐᖃᖅᑎᑦᑎᓂᖅ. ᑕᐃᒪᓐᓇ ᐊᑐᕐᓂᕐᒧᓪᓗ 
ᑮᓇᐅᔭᓂᑦ ᓄᓇᕗᒥ. ᐊᒻᒪᓗᑦᑕᐅᖅ 
ᐃᓚᐅᖃᑦᑕᖅᖢᑕ ᐊᕙᑎᒥᐅᑕᐃᑦ 
ᖃᐅᔨᓴᖅᑕᐅᖃᑦᑕᖁᓪᓗᒋᑦ. 
 
ᐃᒃᓯᕙᐅᑖᖅ, ᑕᒪᒃᑯᐊ ᐱᐊᓂᒃᐸᓪᓕᐊᔪᑦ 
ᑕᒪᒃᑯᓂᖓ ᐊᐅᓚᑦᑎᒍᑕᐅᔪᓂᑦ ᓄᓇᕗᒻᒥ 
ᐃᑉᐱᓇᓛᓂᒃ  

ᑐᒃᑐᐃᑦ ᓯᕗᓪᓕᖅᐸᐅᑎᓂᐊᕋᑦᑎᒍᑦ 2011-12-ᒥ. 
ᐱᓕᕆᖃᑎᖃᓐᓂᐊᖅᐳᒍᑦ ᐊᑯᑭᑦᑐᒥᐅᓂᑦ 
ᑲᑎᒪᔨᐅᖃᑕᐅᓗᑕ ᓄᑖᓄᑦ  
ᓇᓄᕐᓂᑦ ᖃᐅᔨᓴᕐᓂᕐᒧᑦ ᑕᕝᕙᓂ 2011-12-ᒥ. 
ᑕᐃᒪ ᑐᑭᓯᒋᐊᕈᑎᒃᓴᓂᑦ ᓄᑕᓂᒃ 
ᓴᖅᑭᑎᑦᑎᓂᐊᖅᑐᒍᑦ ᓇᓄᐃᑦ ᖃᑦᑎᐅᓂᖏᑦ 
ᐱᔾᔪᑎᒋᓪᓗᒋᑦ. 
 
ᑕᐃᒪ ᐊᕐᕌᒎᓯᒪᓕᖅᑐᓂᑦ ᐊᕙᑎᓕᕆᔨᒃᑯᑦ 
ᐱᓕᕆᐊᖃᑎᖃᐃᓐᓇᕐᒪᑕ ᓄᓇᕗᒥᐅᑕᐅᔪᓂᒃ 
ᐃᓱᐃᓪᓕᐅᒍᑕᐅᒍᓐᓇᖅᑐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ. ᐱᓕᕆᖃᑎᖃᖅᓯᒪᕗᒍᑦ 
ᓄᓇᓕᓐᓂᒥᐅᑕᐅᔪᓂᒃ ᐸᕐᓇᐅᑎᖃᖅᖢᑕ ᐊᕐᕌᒍᒥᓗ 
ᑕᕝᕙᓂᓗ ᐸᕐᓇᒃᓯᒪᒍᑎᖃᓐᓂᐊᖅᖢᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᑐᖅᑐᒃᓴᐅᓂᐊᖅᑐᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᓄᓇᕗᒻᒥ ᒥᕐᖑᐃᖅᓯᕐᕖᑦ 
ᐅᖃᐅᓯᕆᔭᐅᓯᒪᒋᓪᓗᑎᑦ ᑕᒪᑉᑕᒥ 
ᑲᒪᑦᑎᐊᕈᓐᓇᖁᓪᓗᑕᓗ ᐊᕙᑎᒥᐅᑕᓂᒃ 
ᐋᓐᓂᐊᖃᓐᓇᖏᑦᑐᓂᓪᓗ ᓄᓇᓕᓐᓂ ᐱᑕᖃᖁᓪᓗᒍ 
ᐱᓐᖑᐊᕐᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ. 
ᐊᒻᒪᓗᑦᑕᐅᖅ ᐊᕙᑎᓕᕆᔨᒃᑯᑦ ᑕᐃᒪᓐᓇᒃ 
ᐱᓕᕆᐊᖃᖅᑐᑦ ᒥᕐᖑᐃᖅᓯᕐᕕᓐᓂᒃ 
ᐳᓚᕋᖅᑐᓕᕆᓂᕐᒥᓪᓗ ᐊᒻᒪᓗᑦᑕᐅᖅ 
ᐃᑲᔪᖅᑕᐅᖃᑦᑕᖅᖢᑕ ᑕᒪᒃᑯᑎᒎᓇᖅ 
ᒪᑭᒪᐅᑎᒋᔪᓐᓇᖅᑕᖏᓐᓂᑦ ᐃᖃᓗᓕᕆᓂᕐᒧᑦ 
ᓇᑦᑎᓕᕆᓂᕐᒧᑦ ᐊᒻᒪᓗ ᐊᒥᖃᖅᑐᓂᒃ. 
 
ᑕᐃᒪ ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ ᑖᒃᑯᓂᖓ 
ᐃᖃᓗᒃᓯᐅᖅᑕᐅᒍᓐᓇᖅᑐᑦ ᖃᑦᑎᐅᒐᔭᕐᓂᖏᓐᓂᒃ. 
ᐊᒻᒪᓗᑦᑕᐅᖅ ᐱᓕᕆᒃᑲᓐᓂᕈᒪᓪᓗᑎᒃ 
ᐃᖃᓗᒃᓯᐅᖃᑦᑕᖅᑐᓂᑦ ᐱᖁᑎᖏᓐᓂᓪᓗ. 
ᐊᒻᒪᓗᑦᑕᐅᖅ ᑕᕆᐅᒥ ᐃᖃᓗᒃᓯᐅᖃᑦᑕᕐᓂᕐᒧᑦ 
ᖃᐅᔨᓴᕈᑎᒌᖏᓐᓇᕐᓂᐊᖅᐸᕗᑦ ᓄᓇᕗᒥ ᑕᒪᒃᑯᐊ 
ᐃᖃᓗᓕᕆᓂᖅ ᖃᐅᔨᓴᖅᑕᐅᓂᖅ ᐱᔾᔪᑎᒋᓪᓗᒍ. 

ᐊᖑᓇᓱᐊᖅᑏᓪᓗ ᐱᓕᕆᖃᑎᒌᓐᓇᕐᓂᐊᖅᐸᕗᑦ 
ᐃᑲᔪᖅᑎᒋᖃᑦᑕᕐᓗᒋᓪᓗ ᑕᐃᒪᓐᓇᒃ 
ᓂᐅᕐᕈᑎᖃᖃᑦᑕᖅᐸᓪᓕᐊᔪᓐᓇᖁᓪᓗᒋᑦ ᓄᓇᕗᒥ. 
2011-12-ᒥ ᐸᕐᓇᒃᓯᒪᕗᒍᑦ ᓂᐅᕐᕈᑎᒃᓴᐅᒐᔭᖅᑐᓂᑦ 
ᓇᑦᑎᕐᓂᒃ ᐊᒻᒪᓗ ᒥᖅᑯᖃᖅᑐᓂᒃ. 
 
ᐃᒃᓯᕙᐅᑖᖅ, ᑕᐃᒪ ᖃᐅᔨᒪᒐᑦᑎ ᑖᒃᑯᐊ 2011-12-
ᒥ ᐊᑐᕈᒫᓐᓂᐊᖅᑕᕗᑦ ᐸᕐᓇᐅᑎᐅᓯᒪᔪᓪᓗ ᐃᒪᓐᓇᒃ 
ᐱᓕᕆᐊᒃᓴᑦᑎᓐᓂᒃ ᓯᕗᓪᓕᖅᐸᐅᑦᑎᐊᖁᔭᐅᔪᓂᓪᓗ 
ᓄᓇᕗᑦ ᒐᕙᒪᒃᑯᖏᑕ ᐃᑲᔪᖅᑕᐅᒍᓐᓇᖁᓪᓗᒋᑦ 
ᓄᓇᕗᒥᐅᑦ. ᐱᕗᒍᑦ. ᖁᔭᓐᓇᒦᒃ ᐃᒃᓯᖅᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 
ᐃᖅᑲᓇᐃᔭᖅᑎᖏᓪᓘᓐᓃᑦ ᑕᑲᓄᖓᖃᑎᖃᕈᒪᕖᑦ 
ᐊᐱᖅᓱᖅᑕᐅᕕᒻᒧᑦ ᓵᑦᑎᓐᓄᑦ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐹᑦ 
ᑕᑲᓄᖓᖃᑎᒋᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᒃᑭᑦ ᑕᐃᒃᑯᐊ 
ᐱᖃᑎᒋᓂᐊᖅᑕᖏᑦ ᑕᑲᓄᖓ. 
 
ᖁᔭᓐᓇᒦᖔᓯᑦ ᐃᖅᓱᒃᑏ. ᒥᓂᔅᑐ ᓯᐅᑦᓴᒃ, ᑖᒃᑯᓇᓂ 
ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᓂᐊᕐᒪᑕ ᑖᒃᑯᐊ 
ᑕᑲᓇᓃᖃᑎᒋᔭᑎᑦ ᑭᒃᑰᒻᒪᖔᑕ 
ᓇᓗᓇᐃᕌᓪᓚᓚᐅᒃᑭᑦ. ᒥᓂᔅᑐ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ, ᑕᐃᕕᑎ 
ᐊᕿᐊᕈᒃ, ᑐᖏᓕᕆᔭᕋ, ᐊᒻᒪᓗ ᑕᓕᖅᐱᓐᓃᑦᑐᖅ, 
ᑲᒦᓕᐊ ᓯᒋᓐᓇᐄ, ᑮᓇᐅᔭᓕᕆᔨᒋᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᒪᐅᖓ 
ᑐᓐᖓᓱᒋᑦᑎ ᑕᕝᕗᖓ ᐊᓕᐊᓇᐃᓈᓯᑦ ᖃᐃᒐᔅᓯ. 
ᑕᐃᓐᓇᖃᐃ ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ  
ᐊᕙᑎᓕᕆᔨᒃᑯᓐᓄᑦ ᑲᒪᔨᐅᔪᓄᑦ ᒥᔅᑕ. . .  
 
ᐃᓚᖓᑦ ᑲᑎᒪᔨ: ᒥᔅᑕ ᕋᒻᐴᑦ. 
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ, ᒪᒥᐊᓇᖅ ᐊᑏᑦ 
ᐳᐃᒍᖅᑖᓗᒋᒐᒃᑯ. ᑭᖑᓪᓕᕐᒥ ᐳᐃᒍᔾᔮᓐᖏᑕᓪᓛᓗᒐ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ ᖁᕕᐊᓱᒃᐳᖓ 
ᒪᑐᐃᖅᓯᔾᔪᑎᖃᕆᐊᒃᓴᖅ ᑖᒃᑯᓂᖓ ᓄᓇᓕᖕᓂᑦ 
ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᑎᓪᓗᑕ 2011-12 
ᐊᑐᖅᑐᒃᓴᐅᔪᓂᒃ. ᐊᒻᒪ 2011-14 ᐸᕐᓇᒍᑕᐅᔪᓂᒃ 
ᐊᕙᑎᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᖑᔪᑦ ᐅᔾᔨᕈᓱᒃᐳᑦ ᑖᒃᑯᐊ 2011-12 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ ᐊᑐᕐᓂᐊᕐᒪᑕ 
$22,278,000 ᐊᒥᓱᕈᕆᐊᓚᐅᕐᖓᑕ 9.6 ᐳᓴᓐᑎ. 
ᑕᐃᒪᓐᖓᑦ ᓴᖅᑭᓚᐅᖅᑎᓪᓗᒍ 2010-11 
ᐊᑐᕈᒫᕐᓂᐊᖅᑐᑦ ᑖᒃᑯᐊᓗ ᐃᖅᑲᓇᐃᔮᑦ ᑕᕝᕙᓂ 
124.5. ᒪᕐᕉᓐᓂᒃ ᐊᒥᓱᕈᕆᐊᖅᓯᒪᔪᑦ 2010-11 
ᐸᕐᓇᒍᑎᖏᓐᓂ. 
 
ᓵᑦᑎᓐᓃᑎᓪᓗᒍ ᒥᓂᔅᑕᐅᔪᖅ 
ᐊᐱᖅᓱᖃᑦᑕᓚᐅᕐᒥᒻᒪᑕ ᐃᓱᒫᓗᒍᑎᒋᔭᒥᓂᓪᓗ 
ᐅᖃᐅᑎᖃᖅᑐᑎᒃ.  
 
ᑖᒃᑯᐊᓕ 2011-14 ᐸᕐᓇᒍᑎᒋᔭᖏᑦ 
ᓇᓗᓇᐃᖅᓯᖕᒪᑦ ᑕᕝᕙᓂᒎᖅ 2011-12 
ᓯᕗᓪᓕᐅᔾᔭᐅᖁᔭᖏᓐᓂ ᐃᓚᓕᐅᔾᔨᓗᑎᒃ 
ᐋᖅᑭᒃᓯᓗᑎᒃ ᐊᕙᑎᓕᕆᓂᕐᒧᑦ ᐃᓐᓇᑐᖃᐅᔪᑦ 
ᑲᑎᒪᔨᕋᓛᖏᓐᓂᒃ ᐃᓕᓐᓂᐊᑎᑦᑎᕙᓪᓕᐊᓗᑎᒃ 
ᐃᓄᐃᑦ ᐱᖅᑯᓯᖏᓐᓂᒃ ᐅᖃᐅᓯᑦ 
ᑐᓴᐅᒪᖃᑦᑕᐅᑎᓂᕐᒧᑦ ᐃᓕᓐᓂᐊᓂᕐᒧᑦ 
ᐃᑲᔪᖅᑐᐃᕗᑦ ᑖᒃᑯᐊ ᐊᔅᓱᕈᖅᐸᒻᒪᑕ ᐃᓄᐃᑦ  
ᐱᖅᑯᓯᕆᔭᖏᑦ ᑕᕝᕗᖓ  

ᐱᓕᕆᐊᖏᓐᓄᑦ. ᕿᓚᓈᖅᐳᒍᓪᓗ 
ᑐᓴᖅᑎᑕᐅᖃᑦᑕᓂᐊᕐᓂᑎᓐᓂᒃ.  
 
ᐃᒃᓯᕙᐅᑖᖅ, ᓄᕕᐱᕆ 1-ᖑᑎᓪᓗᒍ ᐊᕐᕌᓂ 
ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ ᑖᒃᑯᐊ 
ᕿᓯᒐᔭᐅᔪᑦ ᐱᔭᐅᒍᒪᒍᓐᓃᑎᓪᓗᒋᑦ ᑕᕆᐅᑉ ᐊᑭᐊᓂ 
ᑕᐃᒪᓕ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᑲᔪᓯᓂᐊᓚᐅᕐᖓᑕ ᓴᖅᑭᔮᖅᑎᑦᑎᓗᑎᒃ 
ᓇᑦᑎᓕᕆᓂᕐᒥᒃ ᓴᖅᑭᔮᖅᑎᑦᑎᓗᑎᓪᓗ. 
 
ᐊᒻᒪᓗ ᕕᕝᕗᐊᕆ 11-ᒥ ᑕᒫᓂ ᒐᕙᒪᑐᖃᒃᑯᑦ 
ᐅᖃᓚᐅᕐᖓᑕ ᖃᓄᐃᓕᒋᐊᕐᓂᕋᖅᑐᑎᒃ ᓯᓚᕐᔪᐊᒥ 
ᑕᐅᖅᓰᓂᕐᒧᑦ ᑲᑐᔾᔨᖃᑎᖏᑦ ᑕᐃᒃᑯᐊ 
ᓄᖅᑲᖓᑎᑦᑎᓂᖏᓐᓄᑦ ᕿᓯᒐᔭᓂᒃ 
ᑲᓇᑕᒦᙶᖅᑐᓂᒃ. ᑖᓐᓇ ᐅᖃᖅᓯᒪᓚᐅᖅᑐᖅ 
ᒐᕙᒪᑐᖃᒃᑯᒡᒎᖅ ᓴᖅᑮᖁᔨᓂᐊᕐᖓᑕ 
ᑲᑐᔾᔨᖃᑎᒌᖑᔪᒥᒃ ᐊᑲᐅᓐᖏᓕᐅᕈᑕᐅᔪᒥᒃ 
ᐋᖅᑮᓂᐊᖅᑐᒥᒃ ᑕᒪᔅᓱᒧᖓ.  
 
ᓄᓇᕘᑉ ᐆᒪᔪᓕᕆᓂᕐᒧᑦ ᒪᓕᒐᖓ 
ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥ 2003 
ᑕᐃᒪᓕ ᑕᒪᒃᑯᐊ ᐃᓂᓪᓚᐸᓪᓕᐊᔾᔪᑎᐅᔪᑦ 
ᒪᓕᒐᒋᔭᖏᑦ ᐃᓚᒋᔭᖓᓂ ᔫᓂ 5-ᒥ ᓄᓇᕗᒥ 
ᒪᓕᒐᕐᒥ ᐊᖏᖅᑕᐅᒌᖅᓯᒪᓐᖏᒃᑲᓗᐊᖅᑎᓪᓗᒋᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓈᓚᓐᓂᖃᖃᑦᑕᖅᓯᒪᒻᒪᑕ 2003ᒥ ᓄᑖᖑᔪᓂᒃ 
ᒪᓕᒐᐅᒐᔭᖅᑐᓂᒃ ᒪᓕᒐᐅᑉ ᐊᑖᓂ. 2011-14 
ᐸᕐᓇᒍᑕᐅᔪᖅ ᓇᓗᓇᐃᖅᓯᔪᖅ ᒪᓕᒐᐅᒐᔭᖅ 
ᒪᓕᒐᖅ ᒪᓕᒐᐅᔪᑦ ᑎᑎᕋᖅᑕᐅᒐᔭᖅᑐᖅ 
ᐱᔭᕇᖅᑕᐅᓗᑎᒃ 2010/2011 ᐊᕐᕌᒍᖓᓂ 
ᐊᑐᓕᕆᐊᕋᔭᕐᓗᑎᒃ. ᒥᓂᔅᑕᐅᔪᖅ ᓵᑦᑎᓐᓃᑎᓪᓗᒍ  

ᐊᐱᖅᓱᖃᑦᑕᓚᐅᖅᑐᒍᑦ ᓇᐅᒃᑯᑦ 
ᐊᖏᖃᑎᒌᒍᑎᖃᓐᖏᒻᒪᖔᑕ ᓄᓇᕗᑦ ᒐᕙᒪᒃᑯᖏᑦ  
ᑐᓐᖓᕕᒃᑯᓪᓗ. ᒥᓂᔅᑕ ᐅᖃᓚᐅᕐᒪᑦ ᒪᕐᕉᒡᒎᖅ 
ᐱᓗᐊᖅᑐᖅ ᓇᓄᐃᑦ ᑲᒪᒋᔭᐅᓂᖏᑦ ᑭᓯᐊᓂᓕ 
ᒥᓂᔅᑕ ᐅᖃᓚᐅᕐᒥᔪᖅ ᑕᑲᒃᑯᐊᒎᖅ 
ᑭᖑᕙᕈᑕᐅᔾᔮᓐᖏᒻᒪᑕ ᒪᓕᒐᓕᐅᕆᐊᖃᕐᓂᕐᒧᑦ. 
ᑕᐃᒃᑯᐊ ᐱᔭᕇᖅᓯᒪᔪᑦ ᒥᓂᔅᑕᓅᖅᑕᐅᓛᖅᑐᑦ 
ᐊᖏᖅᑕᔅᓴᐅᓗᑎᒃ ᑎᓕᐅᕆᕗᓪᓗ ᑖᒃᑯᓂᖓ 
ᐋᖅᑭᒃᓱᐃᓇᓱᐊᖁᓪᓗᒋᑦ ᑖᒃᑯᓂᖓ ᐊᒻᒪᓗ ᑕᐃᒃᑯᐊ 
ᒪᓕᒐᐅᔪᑦ ᑕᐃᓐᓇ ᒪᓕᒐᓂᒃ ᐱᖁᔭᕐᔪᐊᖅ 
ᐱᔭᕇᖅᑕᐅᓗᓂ.  
 
ᐃᔅᓯᕙᐅᑖᖅ, ᔮᓄᐊᕆ 13 ᑕᒫᓂ ᐊᕐᕌᒍᒥ ᓄᓇᕗᑦ 
ᑐᓐᖓᕕᒃᑯᑦ ᓴᖅᑮᓚᐅᕐᒥᒻᒪᑕ ᓄᓇᕗᑦ ᑐᓐᖓᕕᒃᑯᑦ 
ᕿᒥᕐᕈᔭᐅᖁᔨᕗᑦ ᒪᓕᒐᑎᒍᑦ ᐊᓪᓚᓐᖑᐊᑦ 
ᑑᒑᖏᓐᓂᒃ ᓄᖅᑲᖓᑎᑦᑎᓂᕐᒧᑦ ᑕᐃᒪ 
ᐃᖅᑲᖅᑐᐃᕕᒃᑰᑎᑦᑎᒐᓱᐊᖅᑐᑎᑐᑦ 
ᐃᒪᕐᒥᐅᑕᓕᕆᔨᒃᑯᑦ ᓄᖅᑲᑎᑦᑎᓚᐅᕐᓂᖓᓄᑦ 
ᐊᐅᓪᓚᑎᑦᑎᓂᕐᒧᑦ ᑑᒑᖑᔪᓂᒃ ᑕᕝᕙᓐᖓᑦ 
17ᖑᔪᓂᑦ ᓄᓇᕗᒻᒥ ᓄᓇᖃᖅᑐᓂᒃ. ᔮᓄᐊᕆ 25-ᒥ 
ᒥᓂᔅᑕᐅᔪᖅ ᑎᑎᕋᕐᒥᓂᒃ ᐊᐅᓪᓚᑎᑦᑎᓚᐅᖅᑐᖅ 
ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᓐᓄᑦ ᑖᔅᓱᒪ 
ᒥᔅᓵᓄᑦ. ᕿᓚᓈᖅᐳᒍᓪᓗ ᑐᓴᖃᑦᑕᓂᐊᕐᓂᑎᓐᓂᒃ 
ᑖᔅᓱᒪ ᒥᔅᓵᓄᑦ.  
 
ᑲᑎᒪᔨᕋᓛᖑᔪᓪᓗ ᐅᔾᔨᕈᓱᑉᐳᑦ ᐅᑐᐱᕆ 2009-
ᖑᑎᓪᓗᒍ ᐱᔾᔪᑎᖃᖅᑐᖅ 
ᐊᑎᓕᐅᖅᑕᐅᓂᐊᕐᓂᖓᓂᒃ ᐊᖏᖃᑎᒌᒍᑕᐅᔪᖅ 
ᐊᑯᑭᑦᑐᓂ ᐊᒻᒪᓗ ᒐᕙᒪᑐᖃᒃᑯᓐᓂ ᕿᑭᖅᑖᓗᒃ 
ᐊᑯᑭᑦᑐᐃᓪᓗ ᐃᑭᐊᓂ ᓇᓄᖏᓐᓄᑦ. ᑖᒃᑯᐊ 2011-
14 ᐸᕐᓇᒍᑕᐅᔪᑦ ᖃᓄᖅᑑᕈᑕᐅᓂᐊᖅᑐᓄᑦ 
ᐱᔭᕇᕐᓂᐊᖅᑐᒋᒻᒪᑕ 2010-2011-ᒥ. ᑕᐃᒪᓕ 
ᖃᐅᔨᓴᕆᐊᓐᖓᕐᓂᐅᓚᐅᖅᑐᑦᑕᐅᖅ ᑕᒪᒃᑯᓄᖓ 
ᖃᖓᑕᓲᒃᑯᑦ ᓂᕆᐅᒋᔭᐅᔪᖅ ᐅᑭᐅᖏᓐᓂᑦ 2012-
2013 ᐊᑐᐃᓐᓇᐅᓕᓛᕐᖓᑕ.  

ᑲᑎᒪᔨᕋᓛᑦ ᓂᕆᐅᑉᐳᑦ 
ᑐᓴᖅᑎᑕᐅᖃᑦᑕᕆᐊᖏᓐᓂᒃ ᑕᒪᑐᒪ ᒥᒃᓵᓄᑦ. 
 
ᐃᒃᓯᕙᐅᑖᖅ, ᑖᒃᑯᐊ 2011-14-ᒥ ᐸᕐᓇᒍᑕᐅᔪᒥᒃ 
ᓇᓗᓇᐃᖅᓯᒪᒻᒪᑕ ᖃᐅᔨᓴᓛᕐᒪᑕᒎᖅ ᖃᖓᑕᓲᒃᑯᑦ 
2010-ᒥ. ᑕᐃᒃᑯᐊ ᖃᐅᔨᔭᐅᓛᖅᑐᑦ ᖃᖓᑕᓲᒃᑯᑦ 
ᐊᒥᑦᑐᕐᒥ ᓇᓗᓇᐃᖅᓯᔪᑦ ᑕᒪᓐᓇᒎᖅ ᑕᐃᒃᑯᓄᖓ 
ᑲᔪᓯᑦᑎᐊᕈᓐᓇᖅᑐᖅ ᑭᓯᐊᓂ ᖃᖓᑕᓲᒃᑯᑦ 
ᖃᐅᔨᓴᕐᓂᐅᔪᑦ 2011-2012 ᑕᓯᐅᔭᕐᔪᐊᒥ ᐊᒻᒪᓗ 
ᕿᑭᖅᑖᓗᒻᒥ ᑕᒪᒃᑯᐊ ᐃᒫᒃ ᐊᑦᑕᓇᓐᖏᓐᓂᖅᓴᒥᒃ, 
ᐊᔅᓱᕉᕐᓇᓗᐊᓐᖏᓐᓂᖅᓴᒥᒃ 
ᖃᐅᔨᓴᖅᑕᐅᔾᔪᑎᖃᖃᑦᑕᕐᓗᑎᒃ. ᑕᐃᒪᓕ ᑖᒃᑯᐊ 
ᐃᓚᓕᐅᔾᔭᐅᒡᒐᓂᐊᕐᖓᑕ ᐃᓐᓇᑐᖃᐅᔪᓂᒃ 
ᐊᖑᓇᓱᑦᑎᓂᓪᓗ ᐅᖃᐅᓯᕆᔭᐅᔪᖅ, 
ᕿᓚᓈᖅᐳᒍᓪᓗ ᖃᐅᔨᓴᕈᑎᒥᕐᓂᒃ ᖃᖓᑕᓲᒃᑯᑦ 
ᑕᕝᕙᓂ ᐱᖓᓐᓇᖓᓐᓂᒃ ᑕᓯᐅᔭᕐᔪᐊᖅ 
ᕿᑭᖅᑖᓘᓪᓗ ᐊᑯᑭᑦᑐᐃᓪᓗ ᐃᑭᐊᓂ ᓇᓄᖏᓐᓂ. 
ᑖᒃᑯᐊ 2011-14 ᐸᕐᓇᒍᑎᒋᔭᖓ ᓇᓗᓇᐃᖅᓯᒪᔪᖅ 
ᑕᕝᕙᓂ ᐃᓚᖓᓂ 2011-12 
ᓯᕗᓪᓕᐅᔾᔭᐅᖁᔭᐅᔪᖅ ᐱᒋᐊᖅᐸᓪᓕᐊᓪᓗᑎᒃ 
ᐸᕐᓇᓪᓗᑎᒃ ᓴᖅᑮᓂᕐᒧᑦ ᓇᓄᐃᑦ ᑲᒪᒋᔭᐅᓂᖏᓐᓄᑦ 
ᑐᓴᖅᑎᑕᐅᖃᑦᑕᕈᒪᓂᐊᖅᑯᒍᓪᓗ. 
 
ᐃᓚᖓᑦ 177 ᐆᒪᔪᓕᕐᓂᕐᒧᑦ ᒪᓕᒐᕐᒥᒃ 
ᐊᕐᕌᒍᑕᒫᖅᓯᐅᑎᓂᑦ ᓴᖅᑮᒋᐊᖃᖅᑎᑦᑎᒻᒪᑦ 
ᐊᐅᓚᑕᐅᓂᖏᓐᓄᑦ ᑕᒪᒃᑯᐊ ᓄᓇᒥᐅᑕᐅᔪᖅ 
ᐱᐅᖅᓱᐊᖅᑕᐅᓂᖏᓐᓄᑦ ᑮᓇᐅᔭᖁᑎᒋᔭᐅᔪᓄᑦ. 
ᔫᓂ 8, 2010-ᒥ ᒥᓂᔅᑕᐅᔪᖅ ᓴᖅᑮᓚᐅᖅᑐᖅ 
2006-07, 2007-08, ᐊᒻᒪ 2008-09 
ᐊᕐᕌᒍᑕᒫᖅᓯᐅᑎᖏᓐᓂᒃ ᒪᓕᒐᓕᐅᕐᕕᒻᒥ. 2010-13 
ᐸᕐᓇᒍᑎᖏᓐᓂᒃ ᓇᓗᓇᐃᖅᓯᓯᒪᒻᒪᑕ 
ᓯᕗᓪᓕᐅᔾᔭᐅᖁᔭᐅᔪᑦ ᓴᖅᑮᔪᒪᓪᓗᑎᒃ 
ᓄᓇᒦᓐᖔᖅᑐᓂᒃ ᐱᐅᖅᓱᐊᓂᕐᒧᑦ 
ᑮᓇᐅᔭᖃᖅᑎᓪᓗᑎᒃ ᖃᐅᔨᕚᓪᓕᕈᑎᔅᓴᐅᓂᐊᖅᑐᓂᒃ 
ᐊᒻᒪᓗ ᐆᒪᔪᐃᑦ ᖃᓄᖅ ᐊᑐᖅᑕᐅᑦᑎᐊᕐᓂᖏᓐᓂᒃ 
ᓇᔪᖅᑕᐅᕙᑦᑐᓂᒃ  

ᐃᓕᓐᓂᐊᕐᓂᒃᑯᑦ, ᖃᐅᔨᓴᕐᓂᒃᑯᑦ, ᐊᒻᒪᓗ 
ᐊᑐᓗᐊᖅᑕᐃᓕᒪᓂᒃᑯᑦ. ᓇᓗᓇᐃᖅᓯᓚᐅᕐᒪᑕ 
ᑕᐃᒃᑯᐊ ᒪᓕᒋᐊᖃᖅᑕᖏᒡᒎᖅ 
ᑎᑎᕋᖅᑕᐅᓯᒪᓕᖅᑐᑦ. ᑲᑎᒪᔨᕋᓛᖑᔪᑦ ᕿᓚᓈᖅᐳᑦ  
ᓴᖅᑭᑕᐅᓛᕐᖓᑕ 2009-2010 ᐊᕐᕌᒍᑕᒫᖅᓯᐅᑎᑦ 
ᑕᕝᕙᓂ ᒪᓕᓪᓗᒍ ᒪᓕᒐᕐᒥ.  
 
ᑖᒃᑯᐊ 2011-14 ᐸᕐᓇᒍᑎᖓᓂ ᑐᓴᖅᑎᑦᑎᓯᒪᒋᕗᑦ 
ᖃᓄᐃᓕᖓᓕᕐᓂᖏᓐᓂᑦ 2010-11 
ᓯᕗᓪᓕᐅᔾᔭᐅᖁᔭᖏᓐᓂᒃ ᐃᒪᐃᑦᑑᓚᐅᖅᑐᖅ 
ᐊᑐᓕᖅᑎᑕᐅᕙᓪᓕᐊᓂᖏᑦ ᑐᑦᑐᐃᑦ 
ᑲᒪᒋᔭᐅᓂᖏᓐᓄᑦ ᐅᐸᓗᖓᐃᔭᐅᑎᐅᔪᑦ 
ᐅᖃᖅᓯᒪᓚᐅᖅᑐᖅ ᐅᖃᖃᑎᒌᑉᐸᓕᖅᑐᑦ 
ᑕᖅᑲᒃᑯᓇᓐᖓᑦ ᑐᑦᑐᓂᑦ ᐊᓯᖏᓐᓂᓪᓗ ᓄᓇᕗᑦ 
ᒐᕙᒪᒃᑯᖏᓐᓂ ᐊᓯᖏᓐᓂᒃ ᒐᕙᒪᒃᑯᓐᓂᑦ ᑕᕝᕙᓂ 
ᑎᑎᕋᖅᑕᐅᓱᓐᖓᓛᖅᑐᒥ 2011 ᐱᒋᐊᓕᖅᑎᓪᓗᒍ 
ᐊᑐᓕᖅᑎᑕᐅᕙᓪᓕᐊᒋᐊᕋᔭᖅᑐᖅ ᑕᒪᓐᓇ. 
ᕿᓚᓈᖅᐳᒍᓪᓗ ᑖᒃᑯᐊ ᑐᑦᑐᐃᑦ ᑲᒪᒋᔭᐅᓂᖏᓐᓄᑦ 
ᐅᐸᓗᖓᐃᔭᐅᑎᐅᔪᑦ, ᑎᓕᐅᖅᑐᒍᓗ ᒥᓂᔅᑕᐅᔪᖅ 
ᓴᖅᑮᖁᓪᓗᒍ ᒪᓕᒐᓕᐅᕐᕕᒻᒥ ᐱᔪᓐᓇᖅᓯᑐᐊᖅᑲᑦ. 
 
2011-14 ᐸᕐᓇᒍᑎᖏᓐᓂᒃ ᓇᓗᓇᐃᖅᓯᒻᒥᔪᑦ 
ᓯᕗᓪᓕᐅᔾᔭᐅᖁᔭᐅᔪᖅ ᕿᒥᕐᕈᓂᐊᕐᓗᑎᒃ ᕿᓰᑦ 
ᒥᖅᑯᓖᑦ ᐊᑭᖏᓐᓄᑦ ᕿᓰᓪᓗ, ᓇᓗᓇᐃᖅᓯᓪᓗᑎᓪᓗ 
ᑲᔪᓯᓂᐊᕐᒪᑕ ᐱᖓᓱᓂᑦ ᐱᒋᐊᖅᐸᑦᑕᐅᓯᒪᔪᓂᒃ 
2010-11 ᓄᓇᕗᒥ ᐃᖃᓗᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ ᐱᓕᕆᐊᔅᓴᐅᔪᑦ ᐊᒻᒪᓗ 
ᓇᓗᓇᐃᖅᑐᐃᓂᕐᒧᑦ ᐊᒻᒪᓗ ᓄᓇᕗᒥ ᓇᑦᑎᐅᔪᑦ 
ᓇᓗᓇᐃᔭᖅᑕᐅᓂᖏᓐᓄᑦ. ᔮᓄᐊᕆ 19 ᑕᒫᓂ 
ᐊᕐᕌᒍᒥ ᒥᓂᔅᑕ ᓴᖅᑮᓚᐅᖅᑐᖅ ᑐᓴᒐᔅᓴᐅᔪᒥᑦ 
ᒥᓂᔅᑕ ᓯᐅᑦᓴᒃ ᓴᖅᑭᔮᖅᑎᑦᑎᒻᒪᑦ 
ᓄᓇᕗᒻᒥᐅᑕᐅᔪᓂᑦ ᓴᐃᓇᒥ ᒥᓂᔅᑕ ᐅᖃᓚᐅᕐᖓᑦ 
ᓴᐃᓇᒥᐅᑕᐅᔪᒡᒎᖅ ᐃᒫᒃ ᐱᔪᒪᓂᖃᓪᓚᕆᓚᐅᕐᒪᑖ 
ᕿᓯᓂᑦ ᐊᒻᒪᓗ ᐃᖃᓗᓐᓂᒃ 
ᐱᓕᕆᖃᑎᒌᒍᑕᐅᓪᓚᕆᓕᕈᓐᓇᖅᑐᑎᑦ.  

ᖁᕕᐊᓱᓚᐅᖅᑯᒍᓪᓗ ᒥᓂᔅᑕᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᓴᖅᑭᔮᖅᑎᑎᒻᒪᑕ ᓄᓇᕗᒻᒥ  
ᓇᑦᑎᕐᓂᑦ ᐊᒻᒪᓗ ᐃᖃᓗᓐᓂ ᓯᓚᕐᔪᐊᒥ 
ᑐᓴᖃᑦᑕᕈᒪᓂᐊᖅᑯᒍᓪᓗ.  
 
ᐃᒃᓯᕙᐅᑖᖅ, ᑖᒃᑯᐊ 2011-14 ᐸᕐᓇᒍᑎᖓ 
ᓇᓗᓇᐃᖅᓯᒻᒪᑦ ᒪᕐᕉᔪᒃ 2011-12 
ᖃᐅᔨᓴᖅᐸᓪᓕᐊᓂᐊᕐᓗᑎᑦ ᐃᒪᐅᔪᓂ ᑕᒪᒃᑯᐊ 
ᐃᖃᓗᑦᑕᖃᑦᑕᕆᐊᕈᓐᓇᖁᓪᓗᒍ 
ᐴᖅᑲᖅᑕᐅᕙᓪᓗᑎᑦ ᓄᓇᕗᒻᒥ ᖃᐅᔨᓴᕐᓗᑎᓪᓗ 
ᐊᓯᖏᓐᓂ ᐊᕕᑦᑐᖅᓯᒪᔪᓂᑦ. ᑎᓕᐅᖅᐸᕗᓪᓗ 
ᒥᓂᔅᑕᐅᔪᖅ ᐊᕐᕌᒍᑕᒫᖅᓯᐅᑎᓂᑦ ᓴᖅᑮᖃᑦᑕᖁᓪᓗᒍ 
ᖃᓄᑎᒋ ᑮᓇᐅᔭᓂᑦ ᐊᑐᖅᓯᒪᓕᕐᒪᖔᑕ 
ᐃᖃᓗᓕᕆᓂᕐᒨᖔᔪᓂᑦ ᓂᐅᕐᕈᑎᔅᓴᐅᔪᓂᑦ ᐊᒻᒪᓗ 
ᖃᖓᑦᑕᐅᑎᖏᓐᓄᑦ ᐊᒻᒪᓗ 
ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ 
ᑐᓴᖅᑎᑕᐅᖃᑎᑦᑕᕈᒪᓂᐊᖅᑯᒍᓪᓗ.  
 
ᑲᑎᒪᔨᕋᓛᖑᔪᑦ ᖁᕕᐊᓱᓚᐅᕐᒥᔪᑦ ᒐᕙᒪᑐᖃᒃᑯᑦ 
ᒥᓂᔅᑕᖓᓄᑦ ᐅᖃᐅᓯᕆᓚᐅᖅᑕᖓ ᓄᕕᐱᕆ 9, 
2009, 1,500 tonne ᐊᒥᓱᕈᕆᐊᖅᑕᐅᓚᐅᕐᖓᑦ 
ᖃᓕᕋᓕᓐᓄᑦ. ᐅᔾᔨᕈᓱᑉᐳᒍᓪᓗ ᕕᕝᕗᐊᕆ 23, 
ᒥᓂᔅᑕᐅᔪᖅ ᐅᖃᓚᐅᖅᑐᖅ ᒪᓕᒐᓕᐅᕐᕕᒻᒥ 2010 
ᐃᖃᓗᓕᕆᓂᕐᒧᑦ ᑐᕌᖓᔪᒥᒃ. ᒥᓂᔅᑕᓗ 
ᐅᖃᓚᐅᖅᑐᓂ ᑕᒪᒃᑯᐊ ᐊᒥᓲᓂᖏᓐᓄᑦ ᐊᒻᒪᓗ 
ᐊᑭᖃᑦᑎᐊᕐᓂᖏᓐᓄᑦ 9,350 tonne 
ᐊᖑᔭᐅᓚᐅᕐᒪᑦ ᑕᒫᓂ ᖃᓕᕋᓕᓐᓄᑦ, $40 
ᒥᓕᐊᓐᑲᓴᐅᓪᓗᑎᑦ ᑮᓇᐅᔭᓕᐊᖑᔪᑦ. ᒥᓂᔅᑕ 
ᓵᑦᑎᓐᓃᑎᓪᓗᒍ ᐊᐱᖅᓱᖅᑕᐅᖃᑦᑕᓚᐅᖅᑐᖅ ᖃᓄ 
ᐱᓕᕆᖃᑎᖃᕐᒪᖔᖅ ᒥᓂᔅᑕᐅᔪᑦ ᓄᓇᕗᒻᒥᐅᑦ 
ᑕᒪᔅᓱᒥᖓ ᐊᑐᑦᑎᐊᕋᓱᐊᕈᓐᓇᖁᓪᓗᒍ 
ᐊᒥᓱᕈᕆᐊᖅᑕᐅᓂᖏᓐᓂ. ᒥᓂᔅᑕ ᐅᖃᓚᐅᖅᑐᖅ 
ᐊᔪᐃᓐᓇᖃᑦᑕᕐᓂᐊᕋᒥ ᒐᕙᒪᑐᖃᒃᑯᓐᓂ 
ᐱᖁᑎᑎᕐᔪᐊᑖᕐᓗᓂ ᓲᕐᓗ ᐃᖃᓗᓕᕆᕕᐅᔪᓂᑦ,  

ᑐᓚᑦᑕᕐᕕᐅᔪᓂᓪᓗ. ᑕᒪᒃᑯᐊ 
ᐱᑕᖃᕆᐊᖃᓪᓚᕆᒻᒪᑕ ᓄᓇᕗᑦ ᐃᒻᒥᓂᒃ  
ᖃᓕᕋᓕᓐᓂᐊᓂᕐᒧᑦ ᐊᒥᓱᕈᕆᐊᖅᑕᐅᓂᖏᓐᓄᑦ 
ᑐᓴᖅᑎᑕᐅᖃᑦᑕᕈᒪᓂᐊᕆᕗᒍᓪᓗ. 
 
ᐃᒃᓯᕙᐅᑖᖅ, 2009-2010 ᐸᕐᓇᒍᑎᒋᔭᖓ 
ᓇᓗᓇᐃᖅᓯᔪᖅ ᓄᓇᓕᓐᓂ ᑕᒪᒃᑯᐊ ᐊᔅᓯᕕᐅᔪᑦ 
ᒪᓕᖏᓐᓂᖓᓄᑦ ᐊᕙᑎᓕᕆᓂᕐᒧᑦ 
ᓴᐳᑎᔭᐅᓯᒪᓂᖓᓄᑦ ᐱᖁᔭᕐᒥᑦ ᑕᒪᒃᑯᐊ 
ᐃᓕᓐᓂᐊᕈᑕᐅᖃᑦᑕᖅᑐᑦ ᓄᓇᓕᓐᓂ 
ᐃᖅᑲᓇᐃᔭᖅᑎᐅᔪᓂᑦ ᓂᕆᐅᖅᑐᑎᓪᓗ ᑕᐃᒃᑯᐊ 
ᐋᖅᑮᓛᕐᖓᑕ ᐃᓕᓐᓂᐊᕈᑎᔅᓴᐅᒐᔭᖅᑐᓂᑦ 
ᕕᕝᕗᐊᕆ 11, 2011 ᓄᖑᓚᐅᖅᑎᓐᓇᒍ. 
ᑲᑎᒪᔨᕋᓛᖑᔪᑦ ᖁᕕᐊᓱᑐᑦ ᑕᒪᒃᑯᐊ ᕼᐊᒻᒪᓚᒃᑯᓐᓂ 
ᐃᖅᑲᓇᐃᔭᖅᑎᐅᔪᑦ ᐃᓚᒋᔭᐅᖃᑕᐅᒻᒪᑕ ᑕᒪᑐᒧᖓ 
ᐱᒻᒪᕆᐅᔪᒧᑦ ᕿᓚᓈᖅᐳᒍᓪᓗ ᑐᓴᖅᑎᑕᐅᓂᑦᑎᓐᓂ.  
 
ᕕᕝᕗᐊᕆ 17, 2009 ᑲᓇᑕᒥ ᑲᑎᒪᔨᐅᔪᑦ 
ᒥᓂᔅᑕᐅᔪᓂᑦ ᐊᕙᑎᓕᕆᓂᕐᒧᑦ ᐅᖃᓚᐅᖅᓯᒪᒻᒪᑕ 
ᐊᒥᓱᑦ ᑲᓇᑕᒥ ᐊᖏᖅᓯᒪᓕᕐᒪᑕ ᑲᓇᑕᓕᒫᒧᑦ 
ᐅᐸᓗᖓᐃᔭᐅᑎᐅᔪᒥ ᑕᒪᒃᑯᓄᖓ ᐃᒥᕐᒥᒃ 
ᐱᐅᓴᐃᒐᓱᐊᕐᓂᒥᑦ ᐊᒻᒪᓗ 
ᐊᑐᓕᖅᑎᑕᐅᒋᐊᕐᓂᐊᖅᑐᓂ ᐅᖃᓚᐅᕐᒪᓪᓗ 
ᐋᖅᑭᓯᒪᓂᖓᓂ ᑕᒪᒃᑯᓂᖓ 3,500 
ᑭᓈᓗᖃᕐᕕᐅᔪᓂᑦ ᑲᓇᑕᒥ ᑕᒪᒃᑯᐊ 
ᓴᓇᔭᐅᔭᕆᐊᖃᕐᒪᕆᓕᖅᑐᑎᑦ ᐊᒻᒪᓗ 
ᐅᐸᓗᖓᐃᔭᐅᑕᐅᔪᖅ ᓇᓗᓇᐃᖅᓯᓚᐅᕐᒥᔪᖅ 
ᐃᒃᑮᓇᓗᐊᖃᑦᑕᕐᓂᖓᓄᑦ ᐅᑭᐅᖅᑕᑐᒥ ᑲᓇᑕᒥ 
ᐊᓯᐊᒍᑦ ᐃᓱᒪᒃᑲᓐᓂᕆᐊᕆᐊᖃᖅᑐᑦ 
ᓴᐳᑎᔭᐅᓯᒪᖁᓪᓗᒋᑦ ᐃᓄᖏᑦ ᐊᕙᑎᓪᓗ. ᑕᐃᒪᓕ 
ᐊᕐᕌᒍᓄᑦ ᑕᓪᓕᒪᓄᑦ ᑎᑭᓯᒪᒍᓐᓇᕐᓗᑎᑦ 
ᖃᐅᔨᓴᕈᑕᐅᓂᐊᖅᑐᓂ ᑕᒪᒃᑯᐊ  

ᑭᓈᓗᖃᕐᕕᐅᕙᑦᑐᑦ ᐱᐅᓴᐃᕕᐅᔪᓪᓗ ᐅᑭᐅᖅᑕᑐᒥ.  
 
ᐃᒃᓯᕙᐅᑖᖅ, ᒫᑦᓯ 27, 2009, ᒥᓂᔅᑕ 
ᓴᖅᑮᓚᐅᕐᖓᑦ ᐅᓂᒃᑳᒥ ᒪᓕᒐᓕᐅᕐᕕᒻᒥ ᑕᒪᔅᓱᒪ 
ᒥᔅᓵᓄᑦ. ᐅᓂᒃᑳᖓ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ, 
ᑯᐸᐃᒃ, ᓂᐅᕙᓐᓛᓐ ᑖᔅᓱᒥᖓ 
ᐊᖏᖃᑎᖃᓐᖏᒻᒪᑕᒎᖅ ᑖᔅᓱᒥᖓ ᑎᑎᖅᑲᒥ. 
ᐅᖃᖅᓯᒪᓚᐅᕆᓪᓗᑎᑦ ᓄᓇᕗᑦ 99 
ᐊᖏᖃᑎᖃᖅᑑᒐᓗᐊᑦ ᐃᓱᒪᒋᔭᖓᓂ 
ᐅᐸᓗᖓᐃᔭᐅᒻᒥᒃ ᑭᓯᐊᓂ ᐃᓱᒫᓘᒍᑎᖃᖅᑐᖅ 
ᐊᑭᑐᔫᓂᕆᒐᔭᖅᑕᖓᓂ ᐊᑐᓕᖅᑎᑕᐅᓕᖅᑲᑦ 
ᑮᓇᐅᔭᖅᑎᑕᐅᓐᖏᓐᓂᖏᓐᓄᓪᓗ. ᓄᓇᕗᓪᓗ 
ᐃᑲᔪᖅᑐᐃᓂᐊᖅᑑᒐᓗᐊᖅ ᐅᐸᓗᖓᐃᔭᐅᔾᔭᐅᔪᒥᒃ 
ᑮᓇᐅᔭᑦ ᓇᓗᓇᐃᖅᑕᐅᓯᒪᓂᖅᓴᐅᓕᖅᑲᑕ. 
ᓵᑦᑎᓐᓃᖃᑦᑕᑎᓪᓗᒍᓗ ᒥᓂᔅᑕᐅᔪᖅ 
ᐅᖃᖃᑦᑕᓚᐅᕐᖓᑦ ᐊᑭᖃᕋᔭᕐᖓᑦ ᒐᕙᒪᒃᑯᓐᓄᑦ 
$500 ᒥᓕᐊᓐ ᐊᑐᓕᖅᑎᑕᐅᓇᓱᑉᐸᑦ ᑲᓇᑕᒥ 
ᐅᐸᓗᖓᐃᔭᐅᑎᐅᔪᖅ. ᑭᓯᐊᓂᓕ 
ᐅᖃᐅᔾᔭᐅᓚᐅᕐᒥᔪᒍᑦ ᐊᕙᑎᓕᕆᔨᒃᑯᒡᒎᖅ 
ᐱᓕᕆᖃᑎᖃᕐᖓᑕ ᓄᓇᓕᓐᓂᑦ ᒐᕙᒪᒃᑯᓐᓂ 
ᐱᔨᖅᑎᑦᑎᓂᕐᓗ ᖃᐅᔨᓇᓱᐊᖅᑐᑎᒃ ᑕᒪᒃᑯᐊ 
ᑭᓈᓗᖃᐅᑏᑦ ᐊᒻᒪ ᐃᒥᖅᑕᕐᕕᐅᔪᓂᒃ ᓄᓇᕗᒻᒥ 
ᐊᓯᖏᓐᓄᓪᓗ ᕿᒥᕐᕈᕙᓪᓕᐊᓪᓗᑎᒃ 
ᐃᑭᑦᑎᕕᑦᑖᓂᕐᒧᑦ ᓴᓂᒃᑯᕕᖏᓐᓂ.  
 
ᑲᑎᒪᔨᕋᓛᖑᔪᑦ ᐅᔾᔨᓱᖅᐳᑦ ᑖᓐᓇ ᐊᑦᑐᐊᓂᖃᖅᑐᖅ 
ᐃᒥᖅᑕᐅᔪᓐᓇᖅᑐᖅ ᖃᐅᔨᓴᖅᑕᐅᓂᖓᓄᑦ 
ᓚᐃᓴᓄᑦ ᐃᓄᓕᕆᔨᑐᖃᒃᑯᓐᓂ ᓄᓇᕗᓕᒫᒥ 
ᓄᓇᓕᓐᓂ. ᑖᒃᑯᐊ ᖃᐅᔨᓴᕐᓂᕐᒧᑦ ᐅᓂᒃᑳᖑᔪᑦ 
ᓇᓗᓇᐃᖅᓯᒪᔪᑦ ᓄᓇᕗᑦ ᓈᒻᒪᖏᑦᑐᓂᒃ 
ᐱᖁᑎᖃᕐᓂᖏᓐᓄᑦ. ᐱᖁᑎᕐᔪᐊᓂᑦ ᑭᓈᓗᖃᐅᑏᑦ 
ᐃᒻᒥᒃᑯᑦ ᐃᒥᖅᑕᖅᑏᓪᓗ. 
 
ᑲᑎᒪᔨᕋᓛᑦ ᐅᔾᔨᖅᓱᕆᕗᑦ ᑖᒃᑯᐊ ᐃᑲᔪᕈᑏᑦ 
ᑐᓂᕐᕈᑕᐅᔪᓪᓗ ᐊᖑᓇᓱᑉᐸᑦᑐᓄᑦ ᑖᒃᑯᐊ 
ᐊᓯᔾᔨᓗᐊᖅᓯᒪᓐᖏᒻᒪᑦ ᐊᕐᕌᒍᒐᓴᓐᓂᒃ.  

ᑎᓕᐅᕆᕗᒍᑦ ᒥᓂᔅᑕᐅᔪᒥᒃ ᕿᒥᕐᕈᖁᓪᓗᒍ ᑖᒃᑯᐊ  
ᓈᒻᒪᓈᖅᓯᒪᒋᐊᖁᓪᓗᒋᑦ ᐱᓗᐊᖅᑐᒥᒃ ᑕᐃᒃᑯᐊ 
ᐱᓂᕐᓗᑦᑐᖃᕐᓂᖅᑲᑦ ᐊᑭᓕᐅᑕᐅᒍᓐᓇᕋᔭᖅᑐᑦ 
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ, 2011-12 
ᑮᓇᐅᔭᓄᑦ ᐊᑐᖅᑐᔅᓴᓄᑦ ᐊᒻᒪ 2011-14 
ᐸᕐᓇᒍᑕᐅᔪᒥ ᐊᕙᑎᓕᕆᔨᒃᑯᓐᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒫᓐᓇ 20 
ᒥᓂᑦᔅ ᓄᖅᑲᖔᓚᐅᐱᓪᓚᖕᓂᐊᕋᑦᑕ 
ᐅᖃᓪᓚᑯᑖᒃᑐᐊᓘᓵᖅᑐᖅ ᑕᖃᐃᖅᓯᑎᓐᓂᐊᕋᒃᑯ 
ᐋᒃᑲᕈᓗᒡᓕᐊᓰᑦ. ᐃᓛᒃ ᑕᐃᓐᓇ ᓯᕙᓂᕐᓂᐊᖅᐳᖅ 
ᖃᐃᖁᔨᓕᕈᒪ ᐊᒻᒪ ᐅᑎᕈᑦᑕ ᑖᒃᑯᐊ ᑭᓇᑐᐃᓐᓇᖅ 
ᐅᖃᐅᓯᒃᓴᖃᖅᐸᑦ ᑕᐃᒪ ᒪᑐᐃᖓᓂᐊᕐᒪᑦ ᒫᓐᓇ 20 
ᒥᓂᑦᔅ ᐅᕝᕙᓘᓐᓃᑦ ᖃᖓᑐᐃᓐᓇᖅ ᓯᕙᓂᓕᖅᐸᑦ 
ᖃᐃᖁᔨᓕᕈᑦᑕ ᑕᐃᒪ ᓇᓗᓇᔾᔮᓐᖏᓚᖅ. 
ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:41-ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:11-ᒥ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 
ᑐᓐᖓᓱᓚᐅᕐᒥᒋᔅᓯ. ᑕᐃᒪ ᐊᔪᕐᓇᓐᖏᒐᐃᑉᐸᑦ 
ᓇᓗᓇᐃᖅᓯᒪᔪᓂᒃ ᐊᐱᖅᓱᖃᑦᑕᓂᐊᖅᑯᓯ 
ᒪᓕᓪᓗᒋᑦ ᑖᒃᑯᐊ ᒪᑉᐱᒐᖓ 
ᐅᖃᐅᓯᔅᓴᑐᐃᓐᓇᖅᑕᖃᖅᑳ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᒥᓂᔅᑕ ᐅᖃᐅᓯᖅ 
ᒪᑐᐃᖅᓯᔾᔪᑎᒋᖅᑲᐅᔭᖓᓄᑦ ᒪᑉᐱᒐᖓᓂ 2ᒥ, 
ᐅᖃᐅᓯᕆᖅᑲᐅᔭᖏᓐᓂ ᒪᑐᐃᖅᓯᔾᔪᑎᖏᓐᓂ 
ᐅᖃᖅᑲᐅᒐᕕᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᓚᐅᖅᑐᒥᒃ 
ᓈᓴᐃᓂᕐᒪᑦ ᐱᐅᒋᒐᓗᐊᕈᑦᑎᒍ 
ᐱᐅᒋᓐᖏᒃᑲᓗᐊᕈᑦᑎᒍ ᑕᒪᒃᑯᐊ ᓇᓄᐃᑦ ᓄᓇᕗᒥ 
ᖃᐅᔨᒪᑎᑦᑎᔭᕆᐊᖃᕋᑦᑕ ᑲᒪᔪᓐᓇᓂᑦᑎᓐᓂᒃ 
ᓇᓄᕐᓂᒃ. 
 
ᐊᒻᒪ ᐱᓕᕆᖃᑎᖃᖅᑐᑕ ᓄᓇᕗᒻᒥ ᐅᑭᐅᖅᑕᖅᑐᒥ 
ᐅᑭᐅᖅᑕᖅᑐᒦᓛᒃ ᓯᓚᕐᔪᐊᕐᒥ ᐊᓛᔅᑲ, ᐊᑯᑭᑦᑐᑦ 
ᐊᒻᒪ ᐅᕙᒍᑦ ᑲᓇᑕᒥᐅᑕᐅᓪᓗᑕ ᐊᐱᖅᑯᑎᒋᔪᒪᔭᕋᓕ 
ᑭᒃᑯᑦ ᑕᐃᒪ ᐊᑭᓖᕙᑉᐸᑦ ᖃᖓᑕᓲᒃᑯᑦ 
ᓈᓴᐃᔪᖃᖅᑎᓪᓗᒍ ᐅᕙᒎᑦ  

ᓄᓇᕗᒻᒥᐅᑦ ᐃᓛᒃ ᑲᒪᔪᓐᓇᕆᐊᖃᕐᓂᑎᓐᓂ 
ᓯᓚᕐᔪᐊᕐᒧᑦ ᑕᑯᔭᐅᒋᐊᖃᕐᖓᑦ ᑕᐃᒃᑯᓄᖓ 
ᐆᒪᔪᓕᕆᔨᒃᑯᓐᓄᑦ ᑭᒃᑯᑦ ᐊᑭᓖᖃᑦᑕᖅᑲᑦ 
ᓈᓴᐃᓂᐅᔪᓄᑦ ᖃᖓᑕᓲᒃᑯᑦ ᐊᐱᖅᑯᑎᒋᔭᕋ ᐄ, 
ᑭᓯᐊᓂ ᑕᕝᕙᓂ ᐅᖃᐅᓯᕆᖅᑲᐅᒻᒪᒍ 
ᒪᑐᐃᖅᓯᔾᔪᑎᖓᓂ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᑐᒍᓗ 
ᐊᐱᖅᑯᑎᖓᓄᑦ ᑕᐃᒪ ᐅᖃᖅᑲᐅᒐᒪ ᖃᖓᑕᓲᒃᑯᑦ 
ᓈᓴᐃᓂᕐᒥᒃ ᐱᖓᓐᓇᖓᓂ ᑕᓯᐅᔭᕐᔪᐊᑉ ᑕᒪᒃᑯᐊ 
ᐱᖃᑕᐃᑦ ᐱᖃᑕᐅᔪᑦ ᑕᐃᒪ ᐆᒪᔪᓕᕆᔩᑦ 
ᑲᑎᒪᓚᐅᖅᓯᒪᒻᒪᑕ ᑲᖏᕐᖠᓂᕐᒥ ᐆᒪᔪᓕᕆᔨᒃᑯᑦ 
ᑐᓐᖓᕕᒃᑯᓪᓗ ᐸᕐᓇᓯᒪᔪᑦ 
ᐱᔭᕆᐊᑐᔪᑲᓪᓚᕈᓘᓯᒪᔪᖅ ᐱᖃᑕᐅᔪᐃᓐᓇᐅᓪᓗᑎᒃ. 
 
ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑎᓪᓗᐊᑕᕐᓂᐊᖅᑐᑦ ᐊᕙᑎᓕᕆᔨᒃᑯᑦ 
ᑲᓇᑕᒥ ᐃᓚᖓᒍᑦ ᐱᖃᑕᐅᒻᒥᔪᑦ ᑭᓯᐊᓂᓕ 
ᓈᓴᐃᓂᐅᔪᖅ ᓄᓇᕗᒻᒥ ᖃᐅᔨᓴᖅᑎᐅᔪᓂᑦ ᐊᒻᒪᓗ 
ᑕᒪᒃᑯᓇᓐᖓᑦ ᓄᓇᑖᖃᑕᐅᓯᒪᔪᓂᒃ ᑕᐅᕙᓂ 
Hᐊᑦᓴᓐ ᐸᐃᒥ ᑕᓯᐅᔭᕐᔪᐊᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ. 
                                                                                    
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓛᓐᓂᒃᑯᑦ ᐊᑲᐅᓈᓐᖏᓲᖑᔪᖅ ᒐᕙᒪᒃᑯᑦ 
ᐃᓱᒪᖅᓱᕐᓂᖏᓐᓄᑦ ᑭᓯᐊᓂ ᑖᒃᑯᐊ 
ᖃᑦᑏᓐᓇᕈᕆᐊᖅᑕᐅᓪᓗᑎᒃ 
ᐊᒥᓱᕈᕆᐊᖅᑕᐅᓗᑎᓪᓘᓐᓃᑦ ᓇᓐᓄᑦᑕᐅᔪᓐᓇᖅᑐᑦ 
ᑭᓯᐊᓂ ᐊᖏᖃᑎᖃᖅᓯᒪᒐᑦᑕ ᓯᓚᕐᔪᐊᒧᑦ 
ᑲᒪᔪᓐᓇᕐᓂᕆᔭᑦᑎᓐᓂ ᑕᑯᔅᓴᐅᑎᑦᑎᒋᐊᖃᕋᑦᑕ 
ᑕᐃᒫᒃ ᓈᓴᐃᓂᒃᑯᑦ ᑕᒪᓐᓇ ᑲᒪᒋᓪᓗᑎᒍ.  

ᑕᐃᒪᓐᓇ ᑐᑭᓯᐅᒪᔭᕋ. ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐃᓱᒪᒋᔭᖓ 
ᓱᓕᔪᖅ ᓄᓇᕗᑦ ᓇᓄᕐᓂᒃ ᑲᒪᖃᑦᑕᖅᑐᑦ 
ᐱᐅᓂᖅᐹᖑᕙᓪᓚᐃᔪᖅ ᓯᓚᕐᔪᐊᒥ. 
ᑲᑐᔾᔨᖃᑎᖃᖅᐸᒃᑲᓗᕆᐊᓪᓗᑕ ᐊᒻᒪᓗ ᒫᓂᑑᕙᒥ 
ᑕᐅᕙᓂ ᑕᓯᐅᔭᕐᔪᐊᒥ ᑭᓯᐊᓂ ᐊᔅᓱᐊᓗᒃ ᐅᐱᒋᔭᕗᑦ 
ᑲᒪᔾᔪᑎᒋᕙᑦᑕᕗᑦ ᐱᓕᕆᑦᑎᐊᖅᑐᐊᓘᕙᒃᑲᑦᑕ 
ᐱᖃᑕᐅᑎᑦᑐᒋᑦ ᓄᓇᓕᐅᔪᑦ ᐃᓄᐃᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᑭᖑᓪᓕᖅᐹᒥ 
ᐊᐱᖅᑯᑎᒋᓕᖅᑕᕋ ᒥᓂᔅᑕᒧᑦ. ᑕᐃᒪ 
ᐊᖏᖃᑎᖃᖅᓯᒪᕕᑖ ᑭᒡᓕᒋᔭᖓᓂᒃ ᑕᒫᓂ 
ᓯᓚᕐᔪᐊᒥ ᐊᓛᔅᓴᑲᒥ ᐊᑯᑭᑦᑐᓂᓗ ᑕᒪᒃᑯᐊ 
ᐊᒥᓲᓂᖏᓐᓄᑦ ᓇᓄᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ ᖁᔭᓐᓇᒦᓪᓗ ᐊᐱᕆᒐᕕᑦ. 
ᐄ, ᐊᖏᖃᑎᒌᒍᑎᓂᒃ ᐱᑕᖃᖅᑐᒍᑦ 
ᐊᓯᖏᓐᓂᑦᑕᐅᖅ ᐊᖏᖃᑎᒌᒍᑎᓂᒃ 
ᐱᓕᕆᕙᓪᓕᐊᒻᒥᔪᒍᑦ ᓇᓄᓕᕆᔾᔪᑎᒃᓴᓂᒃ. ᑕᐃᒪᓕ, 
ᑕᐃᒃᑯᐊ ᐊᖏᖃᑎᒌᒍᑎᖃᓐᖏᕝᕕᒋᔭᕗᑦ ᑕᐃᒃᑯᐊ 
ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ  

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ 
ᐊᖏᖃᑎᖃᕐᕕᒋᓐᖏᑕᕗᑦ ᓇᓕᐊᖑᕙᓂᒃᑯᐊ  
ᑭᒃᑰᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑲᐅᒐᒪ ᐃᓛᒃ 
ᐊᖏᖃᑎᒌᑉᐸᓪᓕᐊᓇᓱᐊᖅᑐᒍᑦ ᑲᒪᖃᑎᖃᖅᑐᑕᓗ 
ᑲᒪᖃᑎᖃᖅᐸᑦᑐᑕ ᐋᓐᑎᐅᕆᐅᒥ ᒫᓂᑑᕙᒥ 
ᐃᓚᖏᑦ ᓂᐅᕙᓐᓛᓐ ᑯᐸᐃᒃ ᑖᓐᓇ 
ᐊᑲᐅᓐᖏᓕᐅᕈᑎᖃᕐᕕᒋᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᐃᒻᒪᑦ 
ᐊᑲᐅᓐᖏᓕᐅᕈᑎᖃᖅᑭᑕ ᑯᐸᐃᒃᒧᑦ. ᓇᐅᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᓂᖓ ᐱᖓᓲᔪᓂᒃ 
ᓇᓄᕐᓂᒃ ᐊᔾᔨᒌᓐᖏᑦᑐᓂ ᑯᐸᐃᒃᒥ ᑲᑐᔾᔨᖃᑕᖅ 
ᒥᔅᑕ ᕋᒻ ᐴᑦ ᐃᓚᖓᓂ ᐊᒻᒪᓗ ᐊᒥᑦᑐᕐᒥ ᐊᒻᒪᓗ 
Davis Strait ᕿᑭᖅᑖᓘᑉ ᑕᐃᒃᑯᐊ 
ᐊᖏᖃᑎᖃᕈᒪᓐᖏᒻᒪᑕ ᐸᕐᓇᒍᑕᐅᔪᒥᒃ 
ᐋᖅᑭᔅᓯᒪᔪᒥᒃ ᐱᑕᖃᓐᖏᑉᐸᑕ ᑭᓯᐊᓂ 
ᐱᓕᕆᐊᖃᑎᒋᔭᕗᑦ ᐊᒻᒪᓗ ᒪᑭᕕᒃ ᒐᕙᒪᒃᑯᖏᓐᓂ 
ᐋᖅᑭᒃᓯᒪᔭᖏᓐᓂ ᑕᐃᒃᑯᐊ ᐱᓕᕆᖃᑎᒋᔭᕗᑦ 
ᑕᒪᐅᓐᖓᐸᓪᓕᐊᓇᓱᑦᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᐱᕈᓱᓖᒐᓱᑉᐸᑉᐱᑖ ᑕᒪᒃᑯᐊ ᓇᓄᐃᑦ ᑭᓪᓕᓂᓪᓕ 
ᖃᐅᔨᒪᓐᖏᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ 
ᑲᓇᑕᒥᑐᐃᓐᓇᐅᖏᑦᑐᖅ ᑭᓯᐊᓂ ᐅᖃᖅᑲᐅᒻᒪᑦ 
ᓯᓚᕐᔪᐊᒥ ᐊᔾᔨᒌᓐᖏᑦᑐᓂᒃ ᐊᓛᔅᑲᒥ, ᐊᑯᑭᑦᑐᑦ, 
ᓇᓄᖃᖅᑐᒡᒍᑕᐅᒻᒪᑕ ᐅᖃᖃᑎᖃᖅᐸᑭᓪᓗᑕᓗ 
ᐊᒥᓲᓂᖏᓐᓂᒃ ᐅᖃᖃᑎᒌᓐᓂᑎᓐᓂ ᑖᓐᓇ 
ᐅᖃᐅᓯᕆᔭᖓ ᒪᓕᒐᓕᐅᖅᑎᐅᔫᑉ ᐊᒥᓱᑲᓪᓚᐅᒻᒪᑕ 
ᐊᔾᔨᒌᓐᖏᑦᑐᑦ ᐃᒫᒃ ᐊᔾᔨᒌᕈᔪᑐᐃᓐᓇᐅᒐᓗᐊᑦ 
ᑕᒪᒃᑯᐊᖑᓪᓗᑎᒃ ᖃᐅᔨᓴᐃᓐᓇᖅᑐᑎᒃ ᑕᑯᔪᒫᖅᑕᕗᑦ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᐊᑎᓕᐅᖅᓯᒪᔪᖃᕈᓐᓃᕋᑦᑕ, ᑕᐃᒪ 
ᒪᑉᐱᖅᑐᒐᖏᑎᒍᑦ ᕿᒥᕐᕈᕙᓪᓕᐊᒍᓐᓇᖅᓯᕗᒍᑦ. 
ᒪᒥᐊᓇᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖃᖅᑲᐅᒐᒪ ᒪᑉᐱᒐᖓᓂ 3ᒥ 
ᒪᑐᐃᖅᓯᔾᔪᑎᒋᖅᑲᐅᔭᖓᓂ ᑎᓴᒪᖓᓐᓂ 
ᐅᖃᐅᓯᖃᖅᑎᓪᓗᑎᑦ ᐱᓕᕆᖃᑎᖃᕐᓂᕋᖅᑐᑎᑦ 
ᐃᖃᓗᒃᑕᐅᔪᓐᓇᖅᑐᑦ 
ᐊᒥᓱᕈᕆᐊᖅᑕᐅᒍᓐᓇᖁᓪᓗᒋᑦ ᑭᓱᓂᒃ 
ᐅᖃᐅᓯᖃᖅᐱᑦ ᑕᐃᒃᑯᐊ ᐅᑭᐅᖅᑕᖅᑐᒥ 
ᑲᑐᔾᔨᖃᑎᒌᓂᑦ ᑕᓪᓗᕈᑎᐅᑉ ᐃᒪᖓᓂ ᖃᓕᕋᓕᒻᒧᑦ 
ᐊᓯᖏᓐᓂᓘᓐᓃᑦ ᐊᓯᖏᓐᓂᑦᑕᐅᖅ ᕿᒥᕐᕈᕕᓯ 
ᓄᓇᕗᒻᒥ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓐᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓕᕋᓕᕆᓂᕐᒧᑦ 
0A, 0B ᑕᒫᓂ ᕿᑭᖅᑖᓗᖕᒦᑦᑐᐃᓐᓇᐃᑦ 
ᑲᓇᖕᓇᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᑑᕙ ᖃᓕᕋᓕᐅᔪᑦ ᑕᐅᕙᓂ? ᖃᓕᕋᓕᒃᑕᖃᕐᒪᑦ 
ᒥᓂᔅᑕᐅᑉ ᐅᖃᐅᓯᖓᓐᓂ, ᐃᖃᓗᖕᓂᒃ 
ᐅᖃᐅᓯᖃᖅᑑᔮᓚᐅᕐᒥᖕᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. 
ᑕᐃᒃᑯᐊ ᕿᖑᑉᐸᑦᑕᐅᖅ ᐱᖃᑕᐅᔪᑦ, ᑕᕝᕙᓃᒻᒥᔪᑦ; 
ᖃᓕᕋᓕᖕᓂᐊᕐᓂᐅᔪᖅ, ᐃᖃᓗᒐᓱᖕᓂᐅᔪᖅ, 
ᑕᐅᕙᓂ ᕿᑭᖅᑖᓗᑉ ᑲᓇᖕᓇᖓᓂ. ᑕᐃᒃᑯᐊᓕ 
ᓄᓇᒧᑦ ᖃᓂᓐᓂᖅᓴᐅᖕᒪᑕ ᐃᖃᓗᐃᑦ, 
ᐃᖃᓗᓪᓚᕇᑦ. ᑕᐃᒃᑯᐊ ᐊᔾᔨᒋᓐᖏᒻᒥᒻᒪᒋᑦ, ᓄᓇᕗᑦ 
ᑕᐃᒃᑯᓄᖓ ᐃᖃᓗᓕᑐᐊᐸᓗᓪᓗᓂ ᓄᓇᕗᒻᒥ. 
ᐅᖃᐅᓯᕆᔭᒃᑲᓕ ᐊᑯᑭᑦᑐᓂᑦ ᕿᑭᖅᑖᓗᓪᓗ 
ᐊᑯᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐱᓕᕆᖃᑎᒋᔭᑎᑦ  

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐱᖃᑕᐅᕙᒃᐸᑦ?  
 
ᐃᒫᒃ ᖃᐅᔨᓴᕐᓂᕐᒥᒃ ᐅᖃᖅᑲᐅᒐᕕᑦ. ᑐᓴᒐᒃᓴᓂᒃ 
ᐅᖃᓕᒫᖅᑲᐅᖕᒥᒐᒪ ᑕᐅᕙᓂ ᐅᐊᓕᓂᕐᒥ 
ᐃᖃᓗᖕᓂᒡᒎᖅ ᓇᓂᓯᕙᓪᓕᐊᓕᕐᖓᑕ 
ᖃᐅᔨᓚᐅᖅᓯᒪᓐᖏᑕᖏᓐᓂᒃ ᐊᒻᒪᓗ ᑕᐅᕙᓂ 
ᐃᖃᓗᓪᓚᕆᖕᓂᒃ ᐃᖃᓗᒃᑕᖃᓕᕆᓪᓗᓂᒎᖅ. 
ᖁᑦᑎᑦᑐᒥᓕ ᖃᐅᔨᓇᓱᒃᑐᑕ ᖃᓄᐃᑦᑑᖕᒪᖔᑕ 
ᐃᖃᓗᖏᑦ, ᑕᐃᒫᑦᓴᐃᓐᓇᖅᑕᐅᖃᐃ ᐱᓇᓱᒃᐱᓯ? 
ᑕᐃᒫᒃ ᐅᖃᐅᓯᖃᖅᑲᐅᕕᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ. 
ᖃᓕᕋᓕᖕᓂᐊᕐᓂᕐᒧᓪᓕ ᑖᒃᑯᐊ ᐱᓕᕆᖃᑎᕗᑦ 
ᑕᓪᓕᒪᐅᔪᑦ ᕿᑭᖅᑖᓗᖕᒥ ᐃᖃᓗᒐᓱᖕᓂᕐᒧᑦ 
ᑲᑐᔾᔨᖃᑎᒌᑦ ᐃᓚᐅᖃᑕᐅᔪᓪᓗ. ᑭᓯᐊᓂᓕ 
ᐃᖃᓗᖕᒧᑦ ᐱᓕᕆᖃᑎᕗᑦ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᑦ, ᑲᑎᒪᔨᐅᔪᓪᓗ ᖃᓄᑎᒋ 
ᐱᔭᐅᔪᓐᓇᕐᒪᖔᑕ. ᓯᕗᒧᐊᑉᐸᓪᓕᐊᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂᑦᓴᐃᓐᓇᖅ ᐅᖃᐅᓯᖃᖅᑲᐅᖕᒥᒐᒪ 
ᐱᖁᑎᐅᔪᓄᑦ ᐃᖃᓗᒐᓱᖕᓂᕐᒧᑦ. ᑭᓱᒥᒃ 
ᐅᖃᐅᓯᖃᖅᑲᐅᕕᑦ? ᑕᐃᒃᑯᐊᓂᖓ ᓇᐸᔪᓂᒃ 
ᐅᖃᐅᓯᖃᖅᑲᐅᕖᑦ ᒥᓂᔅᑕᓂᒃ ᐅᖃᐅᓯᖃᖅᑎᓪᓗᑎᑦ  

ᓂᐅᕐᕈᑎᖃᕋᓱᐊᕐᓂᕐᒧᑦ ᐴᖅᑲᐃᓂᕐᒧᓪᓗᓐᓃᑦ,  
ᓇᓗᓇᐃᖅᑐᐃᓂᕐᒧᑦ? ᖃᓄᕐᖑᓇ 
ᑐᑭᓪᓚᕆᓕᐅᒐᓗᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑐᔾᔨᔪᖅ 
ᓇᓗᓇᐃᖅᑐᐃᓂᖅ ᐊᒻᒪ ᐱᖁᑎᕐᔪᐊᓄᑦ. ᐄ, 
ᐅᖃᐅᓯᕆᓪᓗᐊᖅᑕᕗᑦ 
ᐅᒥᐊᒃᑯᕕᖃᕆᐊᖃᓪᓚᕆᒃᑲᑦᑕ 
ᐃᖃᓗᓕᕆᔨᖃᖅᑐᓄᑦ ᑕᒪᒃᑯᐊ ᑕᐃᒃᑯᐊ ᐃᖃᓗᐃᑦ 
ᖃᓕᕋᓖᓪᓗ ᐊᑯᑭᑦᑐᒥ ᓂᐅᔭᐅᕙᒃᑐᑦ ᑕᐅᕙᓐᖓᑦ 
ᓂᐅᕐᕈᑕᐅᓪᓗᑎᒃ. ᑲᑎᖃᑎᒋᒐᐃᒐᒃᑯ 
ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ 
ᐅᖃᐅᑏᓐᓇᖅᑕᕋᓗᐊᕋ ᑕᒫᓂ ᓄᓇᕗᒻᒥᑦᑕᐅᖅ 
ᐃᖃᓗᓕᕆᕕᖃᕈᒪᒐᓗᐊᕐᒥᒐᑦᑕ 
ᑲᒪᒋᖃᑦᑕᕐᓂᐊᕋᑦᑎᒍᑦ ᓇᒻᒥᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒪᑉᐱᒐᖏᑎᒎᕐᓗᑕ, 
I4, ᐊᖓᔪᖅᑳᒃᑯᕕᐅᔪᒧᑦ ᓂᕈᐊᕈᑕᐅᔪᑦ 
$4,277,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): I-5-ᒨᕐᓗᑕ, 
ᓇᐃᓪᓕᒋᐊᖅᓯᒪᔪᑦ ᑲᒪᒋᔭᐅᓂᖏᑦ ᐱᓕᕆᐊᓂᒃ. 
ᒥᔅᑕ ᕌᒻᐳᑦ. 
 
ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᔮᓄᐊᕆᒥᐅᕙᓪᓚᐃᔪᖅ ᓴᐃᓇᒨᓚᐅᖅᓯᒪᒐᕕᑦ 
ᓴᖅᑭᔮᖅᑎᑦᑎᒋᐊᑦᑐᖅᑐᑎᒃ. ᑕᐃᒪᓕ ᐅᓪᓗᒥᓂ  
ᖃᓄᐃᓕᐅᖅᓯᒪᓕᖅᑲᑦ ᑖᓐᓇ  

ᑲᔪᓯᓯᒪᐃᓐᓇᖅᑎᒐᓱᑦᑐᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᔅᓯᕙᐅᑖᖅ. ᓴᐃᓇᒦᓚᐅᖅᓯᒪᒐᑦᑕ 
ᐊᔅᓱᐊᓗᒃ ᑲᔪᓯᑦᑎᐊᓚᐅᖅᑐᖅ ᓄᓇᕗᒻᒧᑦ 
ᑲᓇᑕᒧᓪᓗ. ᒥᓂᔅᑕᐃᑦ ᑐᖏᓕᕆᔭᖏᓐᓂᑦ 
ᑲᑎᒪᔨᓂᒃ ᐋᖅᑮᓯᓯᒪᒻᒪᑕ ᖃᓄᖅ 
ᐱᕙᓪᓕᐊᓂᐊᕐᒪᖔᑕ ᓴᐃᓇᒧᑦ ᓂᕿᖏᓐᓄᓪᓗ. 
 
ᖃᐅᔨᓴᖅᐸᓪᓕᐊᔪᒍᑦ ᐸᓐᓂᖅᑑᒥ ᐃᖃᓗᓕᕆᕕᒃ 
ᐊᑐᕐᓗᒍ ᑕᐃᓐᓇ ᖃᓄᖅ 
ᖃᐅᔨᓴᕈᑎᒋᔪᓐᓇᕐᒪᖔᑦᑎᒍ. ᓂᐅᕙᓐᓛᓐᓗ 
ᓇᑦᑎᒥᓂᕐᓂᑦᑕᐅᖅ ᑕᐅᕗᖓᐃᖃᑦᑕᕈᒪᓪᓗᑎᒃ. 
ᐋᖅᑭᐸᓪᓕᐊᓂᐊᖅᑑᒐᓗᐊᖅ, ᑭᓯᐊᓂ ᑕᒪᒃᑯᐊ 
ᓇᑦᑎᒥᓃᑦ ᓂᕆᔭᐅᔪᓐᓇᖅᑐᑦ ᑕᐃᒃᑯᐊ ᐱᐅᔪᓂᑦ 
ᐱᑎᒍᒪᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᐅᖃᖅᑲᐅᒐᕕᑦ ᓂᐅᕙᓐᓛᓐ, ᐱᓕᕆᖃᑎᒋᕕᓯᐅᒃ 
ᓂᐅᕙᓐᓛᓐ ᐅᕝᕙᓘᓐᓃᑦ ᐃᓛᒃᑯᑦ ᑕᐃᒃᑯᐊ 
ᑲᒪᒋᕙᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᔅᓯᕙᐅᑖᖅ. ᐱᓕᕆᖃᑎᖃᖅᑐᒍᑦ  

ᐊᑕᖏᖅᑐᑕ. ᓂᐅᕙᓐᓛᓐᒥᓕ 
ᐱᔪᓐᓇᕐᓂᖃᕐᓂᖅᓴᐅᔪᑦ ᐊᒻᒪ 
ᐱᖁᑎᕐᔪᐊᖃᕐᓂᖅᓴᐅᓪᓗᑎᒃ. ᑭᓯᐊᓂ 
ᐃᓕᕝᕕᒋᒃᑲᓂᕐᓂᐊᕐᒥᔭᕗᑦ ᑕᐅᕗᖓ 
ᐊᐅᓪᓚᑎᑦᑎᖃᑦᑕᕈᓐᓇᖅᓯᓛᕋᑦᑕ ᓄᓇᕗᒻᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᐊᐅᓪᓚᑎᑦᑎᖃᑦᑕᕈᓐᓇᖅᓯᓂᐊᖅᑲᑕ ᓴᐃᓇᒧᑦ 
ᑕᐃᒪᓕ ᖃᓄᑎᒋᑭᐊᕐᖓᐃ ᐊᑯᓂᐅᒐᔭᖅᑲ? 
ᖃᖓᑭᐊᕐᖓᐃ ᐊᐅᓪᓚᑎᑦᑎᖃᑦᑕᕈᓐᓇᖅᓯᓛᖅᑭᑕ 
ᓇᑦᑎᒥᓂᕐᓂᑦ ᐅᕝᕙᓕᑭᐊᖅ ᕿᓯᖏᓐᓂᒃ 
ᒪᑯᓂᖓᓘᓐᓃᑦ ᐊᒥᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᔅᓯᕙᐅᑖᖅ. ᐊᐱᖅᑯᑎᑦᑎᐊᕙᒃ. 
ᑕᐃᒃᑯᐊ ᓴᐃᓃᓰᖃᐃ ᓂᓪᓕᕐᕕᖃᕈᓐᓇᕋᔭᖅᑐᑦ. 
ᐃᓛᒃ ᓂᐅᕕᕈᒪᖃᑦᑕᓂᐊᕐᖓᑕ ᑕᒪᔅᓱᒧᖓ ᑕᒫᓂ 
ᐃᖃᓗᒐᓱᓐᓂᕐᒥᒃ ᐃᓛᒃ ᓇᑦᑎᓕᕆᓂᕐᒧᑦ, ᐃᒫᒃ 
ᐱᖁᑎᕐᔪᐊᓂᑦ ᐱᑕᖃᕆᐊᖃᕐᓂᐊᖅᑐᖅ ᑕᐅᑰᓇᓗ 
ᐊᐅᓪᓚᑎᑦᑎᔪᖃᕐᓗᓂ. 
 
ᓇᓗᓇᐃᖅᓯᔪᖃᕆᐊᓕᒃ ᒫᓐᓇᐅᔪᖅ 
ᐊᐅᓪᓚᑏᒐᔅᓴᖃᓗᐊᕋᔭᓐᖏᓐᓇᑦᑕ ᑕᒪᒃᑯᐊ 
ᓄᓇᕗᒻᒥᐅᑕᓗᐊᓄᑦ ᑲᒪᒋᔭᐅᕙᒻᒪᑕ, 
ᓂᕆᔭᐅᕙᒻᒪᑕ. ᑕᐃᒪᓕᖃᐃ  

ᐃᓱᓕᑦᑕᕐᕕᖃᓕᕋᔭᕆᕗᑭᐊᖅ ᑕᒪᒃᑯᐊ 
ᐅᖃᐅᓯᕆᔭᐅᔭᕆᐊᖃᕋᔭᕐᖓᑕ ᓄᓇᓕᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐊᖏᖃᑎᒋᔭᕋ ᒥᓂᔅᑕ. ᑕᒪᓐᓇ ᐊᑯᓂ 
ᐱᓕᕆᐊᕆᕙᓪᓕᐊᓂᐊᕋᑦᑎᒍ ᓂᐅᕙᓐᓛᓐᒥᐅᑦ 
ᑕᐃᒪᐃᑦᑐᖃᖅᐸᒌᕐᒪᑕᓕ ᐱᓕᕆᕝᕕᒃᓴᖃᖅᖢᑎᒃ. 
ᐊᕐᕌᒍᓂᑦ ᐊᒥᓱᑲᓪᓚᖕᓄᑦ ᓯᕗᕙᓯᖕᓂᖅᓴᐅᒻᒪᑕ 
ᓂᐅᕙᓐᓛᓐᒥᐅᑕᐅᔪᑦ. ᓂᐅᕙᓐᓛᓐᒥᐅᑕᐅᔪᐃᖅᑲᐃ 
ᑕᐃᒪᓕ ᓂᐅᕕᕐᕕᐅᓂᖅᓴᐅᖃᑦᑕᕐᓂᐊᖅᑐᒃᓴᐅᕗᑦ 
ᐅᕙᒍᑦ ᕿᒪᒃᑕᐅᓗᑕ ᓄᓇᕗᒥᐅᑕᐅᔪᒍᑦ. ᑕᐃᒪᖃᐃ 
ᐃᓱᒪᒃᓴᖅᓯᐅᕈᑎᒋᓯᒪᕕᓯᐅᒃ ᑕᒪᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐅᕕᓐᓛᓐᒥᐅᑕᐅᔪᑦ 
ᑖᒃᑯᐊ ᓯᕗᓪᓕᖅᐸᐅᓂᐊᖅᑐᑦ ᖃᐅᔨᒪᓂᖅᓴᐅᖕᒪᑕ 
ᖃᓄᖅ ᑲᒪᒋᔭᐅᖃᑦᑕᕐᒪᖔᑕ, 
ᕿᒪᒃᑕᐅᔾᔮᓐᖏᑦᑐᒎᒐᓗᐊᖅ. ᓴᐃᓃᓯᒃᑯᑦ 
ᐱᓕᕆᖃᑎᒋᑦᓯᐊᕈᑦᑎᒍ ᖃᑦᓯ ᐱᓕᐊᓐᕌᓗᖕᓂᒃ 
ᐃᓄᒋᐊᖕᓂᖃᕐᒪᑕᓕ, ᓂᕆᖃᑦᑕᖅᐸᑕᓗ 
ᓇᑦᓯᒥᓂᕐᓂᒃ ᑕᐃᒪᓐᓇ 
ᐊᐅᓪᓚᖅᑎᕕᒌᓐᓇᖃᑦᑕᕈᓐᓇᕋᔭᖅᑕᕗᑦ 
ᑕᐃᒪᓐᖓᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᖃᕈᓐᓃᕋᒪ. ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᐊᕙᑎᓕᕆᔨᒃᑯᑦ. ᐱᓕᕆᐊᑦ ᐊᐅᓚᑕᐅᓂᖏᑦ. 
ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 
ᓂᕈᐊᖅᑕᐅᒋᐊᓕᒃ. $18,001,000. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᒐᖅ I-3-
ᒧᑦ ᑖᓐᓇ ᐊᕙᑎᒥᐅᑕᓕᕆᔨᒃᑯᑦ ᑖᒃᑯᐊ ᐊᒡᒍᖅᓯᒪᔪᑦ 
ᑮᓇᐅᔭᑦ $22,278,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 
ᐊᕙᑎᒥᐅᑕᓕᕆᔨᒃᑯᑦ ᐱᐊᓂᖕᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ 
ᐊᕙᑎᒥᐅᑕᓕᕆᔨᒃᑯᓐᓄᑦ ᒪᑐᒍᑎᒃᓴᖃᖅᐸ?  
 
ᐊᖓᔪᖅᑳᖅ ᑖᓂᐅᓪᓗ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ ᑕᐃᒪ 
ᖁᔭᓐᓇᒦᒻᒪᕆᒃ ᑖᒃᑯᐊ ᓵᔅᓯᓐᓄᐊᕈᓐᓇᖅᑲᐅᒐᑦᑕ 
ᖁᔭᓐᓇᒦᕈᒪᔭᒃᑲ ᑲᑎᒪᔨᐅᔪᑦ 
ᐊᐱᖅᓱᖅᑎᐊᖃᑦᑕᖅᑲᐅᒻᒪᑕ. 
 
ᐊᕙᑎᓕᕆᔨᒃᑯᑦ ᑕᒪᒃᑯᐊ ᐊᔾᔨᒌᓐᖏᑦᑐᓂᒃ 
ᐱᓕᕆᐊᖃᕐᒪᑕ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂᒃ 
ᑭᒡᒐᖅᑐᐃᑦᓯᐊᖅᓱᑎᒡᓗ ᖃᓄᑐᐃᓐᓇᖅ 
ᐅᓪᓗᑕᒫᖅᓯᐅᑎᒐᓚᓐᓂᒃ ᓄᓇᕗᒻᒥᐅᑕᐅᔪᓄᑦ. 
ᐅᐱᒋᕙᕗᓪᓗ ᑕᒪᓐᓇ. ᖁᔭᓐᓇᒦᖅᐳᒍᑦ 
ᐃᓚᐅᖅᑲᐅᒐᑦᓯ ᑕᐃᒪᓐᓇ ᑖᒃᑯᐊ 
ᐊᒃᓱᕉᑎᒋᓂᐊᖅᑕᕗᑦ ᐱᓕᕆᐊᕆᒐᓱᓐᓂᐊᖅᐸᕗᑦ 
ᐱᑦᓯᐊᕋᓱᓪᓗᒋᑦ ᓇᑦᓯᓕᕆᓂᑐᐃᓐᓇᐅᖏᑦᑐᖅ 
ᐃᖃᓗᓕᕆᑐᐃᓐᓇᐅᖏᑦᑐᖅ ᑕᒪᒃᑯᐊ 
ᐆᒪᔪᓕᕆᓂᕐᒧᑦ ᐱᔾᔪᑎᖃᖅᑐᓕᒫᓄᑦ. 
 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ, 
ᖁᔭᓐᓇᒦᕈᒪᖕᒥᔭᒃᑲᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᒃᑲ  
ᐃᖅᑲᓇᐃᔭᑦᓯᐊᖅᓯᒪᖕᒪᑕ ᑖᒃᑯᓂᖓ  

ᑲᑎᖅᓱᐃᓯᒪᖕᒪᑕ ᑐᑭᓯᒋᐊᕈᑎᒃᓴᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᕋᑦᑕᐅᖅ ᑖᓐᓇ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ ᑭᐅᖃᑦᑕᖅᑲᐅᒻᒪᑕ 
ᑲᑎᒪᑐᐃᓐᓇᖅᑎᓪᓗᑕ ᐊᑏ ᐃᖅᓱᒃᑏ ᑖᒃᑯᐊ 
ᐃᑲᔪᓚᐅᕐᒥᒃᑭᒃ. 
 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐱᒋᐊᖅᑎᑦᑎᒍᒪᔪᖓ ᓄᖅᑲᕈᒪᓕᖅᖢᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖃᖅᑐᖃᕐᒪᑦ 
ᓄᖅᑲᕈᒪᓪᓗᓂ ᑖᓐᓇ ᐊᐃᕙᐅᑕᐅᒍᓐᓇᖏᒻᒪᑦ 
ᓈᒻᒪᒃᓴᖅᑐᓗᒃᑖᑦ. ᓈᒻᒪᒃᓴᓐᖏᑦᑐᑦ. ᑲᔪᓯᕗᖅ. ᑕᐃᒪ 
ᓂᑯᕕᖕᓂᐊᓕᖅᐳᒍᑦ ᓄᖅᑲᕐᓗᑕᓗ.  
 
ᐅᖃᖅᑎᐅᑉ ᑐᓪᓕᐊ (ᓂᖏᐅᖓᓐ): ᖁᔭᓐᓇᒦᒃ. 
ᓈᓴᐅᑎᖓ 21. ᑖᓐᓇ ᐅᖃᖅᓯᒪᔪᖅ 
ᑲᑎᒪᔨᑐᐃᓐᓇᐃᑦ ᓇᓗᓇᐃᖅᓯᓂᖓᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑲᑎᒪᔨᕋᓛᖁᑎᑦᑕ ᐃᓱᒪᔅᓴᓯᐅᖅᑲᐅᔪᖅ ᒪᓕᒐᔅᓴᖅ 
1 ᓄᖅᑲᕆᐊᕈᒪᓕᖅᑐᑕ ᐊᒻᒪᓗ ᐱᖁᔨᕗᖓ ᑖᒃᑯᐊ 
ᐅᓂᒃᑳᖏᑦ ᑲᑎᒪᑐᐃᓐᓇᑎᓪᓗᒋᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎᐅᑉ ᑐᓪᓕᐊ: ᑕᐃᒪ ᓅᑦᑎᒋᐊᕐᓂᕐᒥᒃ 
ᐱᑕᖃᕐᒪᑦ ᒫᓐᓇ. ᐊᐃᐱᖅᑕᐅᕚ? ᒥᔅᑕ ᑕᐹᕐᔪᒃ. 
ᑖᓐᓇ ᓅᑦᑎᒋᐊᕈᑦ ᓈᒻᒪᒻᒪᑦ ᐊᒻᒪᓗ ᒫᓐᓇ ᑖᑦᓱᒥᖓ 
ᓅᑦᑎᒋᐊᕈᑎᒥᒃ ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᐃᑦ. 
ᑲᔪᓯᕗᖅ. ᖁᔭᓐᓇᒦᒃ. 

ᓈᓴᐅᑎᖓ 22. ᐱᖓᔪᐊᓐᓂ ᑖᒃᑯᐊ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᑕᖃᓐᖏᒻᒪᑦ. 
ᖁᔭᓐᓇᒦᒃ. ᓈᓴᐅᑎᖓ 23. ᑖᒃᑯᐊ 
ᑲᑎᒪᔾᔪᑎᒃᓴᕆᔭᕗᑦ ᖃᐅᑕᒫᖅᓯᐅᑎᐅᔪᑦ. ᑎᑎᕋᖅᑏ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᒋᐊᕈᑦᖅ ᐅᓪᓛᒃᑯᑦ 8:45 ᐃᓅᓯᓕᕆᓂᕐᒧᑦ 
ᖃᓄᐃᓐᖏᑎᐊᕐᓂᕐᒧᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ 
9:00ᒨᖅᑲᑦ ᑐᑦᑐᒥ 10:00ᒨᖅᑲᑦ ᒪᓕᒐᓕᐅᖅᑎᓕᒫᑦ 
ᓇᓄᕐᒥᒃ.  
 
ᑲᑎᒪᔾᔪᑎᔅᓴᑦ ᒫᑦᓯ 10-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐅᓂᒃᑳᑦ  

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2)  

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 274 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 275 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᑖᓐᓇ 
ᒪᓕᒐᓕᐅᕐᕕᒃ ᒫᓐᓇ ᐅᒃᑯᐊᑲᐃᓐᓇᕐᓂᐊᓕᕐᒥᒻᒪᑦ 
ᓯᑕᒻᒥᕐᒥ ᒫᑦᓯ 10, 1:30-ᒧᐊᖅᐸᑦ 
ᑲᑎᒋᐊᓛᕆᕝᓗᑕ. 
 
ᐃᖅᓱᒃᑏ.  
 
>>ᑲᑎᒪᓂᖅ ᓄᖅᑲᖅᑐᖅ 18:39-ᒥ



 

 

 
 


